
ӨМНӨХ ҮГ

УИХ-аас 2016 онд баталсан Гэр бүлийн хүчирхийлэлтэй тэмцэх тухай хуулийг 
хэрэгжилтийг хангах хүрээнд Хөдөлмөр, нийгмийн хамгааллын яамнаас гэр бүлийн 
хохирогчдыг түр хамгаалан байрлуулах, хохирогчдод нийгмийн халамжийн, 
хүүхэд хамгааллын, сэтгэл зүйн зөвөлгөө өгөх, хамтарсан багийн, холбон зуучлах 
зэрэг нийгмийн ажил үйлчилгээг хуульд заасан чиг үүргийн дагуу үзүүлж байна. 
Монгол Улсын “Тогтвортой хөгжлийн үзэл баримтлалд“ 2030-д нийгмийн хөгжил 
дэвшилд жендэрийн эрх тэгш оролцоог хангах, нийгмийн баялгийн үр шимээс 
адил тэгш хүртэх таатай орчинг бүрдүүлэх”-ээр, Засгийн газрын 2016-2020 оны 
үйл ажиллагааны хөтөлбөрт жендэрийн тэгш байдлыг хангах зорилтыг дэвшүүлж, 
“Жендэрийн эрх тэгш байдлыг хангах тухай”, “Гэр бүлийн хүчирхийлэлтэй тэмцэх 
тухай”, “Хүүхдийн эрхийн тухай”, “Хүүхэд хамгааллын тухай” хуулиуд болон 
“Жендэрийн эрх тэгш байдлыг хангах тухай”, “Хүүхдийн хөгжил, хамгааллыг 
сайжруулах” үндэсний хөтөлбөрүүдийн хэрэгжилтийг ханган ажиллаж байна. 

Ийнхүү хууль тогтоомж, бодлогыг хэрэгжүүлэх ажлын хүрээнд жендэрт 
суурилсан хүчирхийллийн талаарх олон нийтийн ойлголтыг нэмэгдүүлэх, 
урьдчилан сэргийлэх, ялангуяа нийгмийн ажлын чиглэлээр суралцаж байгаа 
оюутнуудад хүчирхийллийн хохирогчтой ажиллах нийгмийн ажлын арга зүйн 
ойлголт, дадлагыг эзэмшүүлэх замаар цаашид мэргэшсэн хүний нөөцийг бэлтгэх 
шаардлагатай байна. 
Иймээс Хөдөлмөр, нийгмийн хамгааллын яамнаас МУИС-ийн Социологи, 
нийгмийн ажлын тэнхимтэй хамтран одоо ажиллаж байгаа болон суралцаж буй 
нийгмийн ажилтнуудад жендэрт суурилсан хүчирхийллийн талаарх системтэй 
ойлголт мэдлэгийг эзэмшүүлэх, тэдэнд мэргэжлийн ур чадвар олгох, хэрэгцээ, 
шаардлагын үүднээс “Нийгмийн ажилтан” бэлтгэх их дээд сургуулийн сургалтын 
хөтөлбөрт гэр бүлийн боловсрол, жендэрт суурилсан хүчирхийлэл, гэр бүлийн 
хүчирхийллийн агуулгыг тусгасан “Жендэрт суурилсан хүчирхийлэл ба нийгмийн 
ажлын арга зүй” сэдэвт хичээлийн жишиг хөтөлбөр, сургалтын модуль гарын 
авлагыг боловсрууллаа.
Энэхүү  гарын авлагыг бакалаврын түвшний нийгмийн ажлын чиглэлийн их дээд 
сургуулиуд ашиглах бөгөөд Нийгмийн ажлын багш сурагчдын холбоотой хамтран 
уг хөтөлбөрийг үндэсний хэмжээнд хэрэгжүүлэхээр нийгмийн ажилтан бэлтгэж 
буй арван хоёр их, дээд сургуулийн багш нарыг сургагч багшаар бэлтгээд байна. 
“Жендэрт суурилсан хүчирхийлэл ба нийгмийн ажлын арга зүй” сэдэвт хичээлийн 
жишиг хөтөлбөр, сургалтын модуль гарын авлагыг боловсруулахад техник, 
санхүүгийн дэмжлэг үзүүлж, хамтран ажилласан Нэгдсэн үндэсний байгууллагын 
Хүн амын санд гүн талархал илэрхийлье. 

ХӨДӨЛМӨР, НИЙГМИЙН ХАМГААЛЛЫН ЯАМ

“ЖЕНДЭРТ СУУРИЛСАН ХҮЧИРХИЙЛЭЛ”  
ХИЧЭЭЛИЙН ТОДОРХОЙЛОЛТ

1.1 Хичээлийн танилцуулга
Азийн хөгжлийн банкны санхүүгийн дэмжлэгтэйгээр МУИС-ийн Нийгмийн 
ажил мэргэжлийн хөтөлбөрийг хөгжүүлэх хүрээнд энэхүү модуль сургалтын 
гарын авлагыг боловсруулж байна. Тус хичээлийн агуулгыг жендэрт суурилсан 
хүчирхийлэл хичээлийн агуулгын хүрээнд боловсруулсан. 
Хичээлийн нэр: Жендэрт суурилсан хүчирхийлэл 
Индекс:  SOWO 300
Кредит цаг:  2 кр
Нийт цаг:  32(лекц-16, семинар-32)
Семистр:  Бүх улирал
Хичээлийн залгамж холбоо: Нийгмийн ажлын онол арга зүй, Нийгмийн ажлын 
нөлөөлөл

1.2 Хичээлийн зорилго, ач холбогдол
	Нийгмийн ажлын бакалаврын оюутнуудад жендэр судлалын түлхүүр 

ойлголтууд болох хүйс ба жендэрийн талаар танилцуулах болно.  Хүйс ба 
жендэрийн агуулга мөн чанар, харьцааны талаар судална.

	Жендэр, хүчирхийлэл, хүйсийн чиг хандлагатай холбоотой нийгмийн ажлын 
хүрээллийн салбаруудтай танилцах, тэдгээрийн уялдаа холбоо ба зааг хүрээг 
ялгаж салган ойлгох, 

	 Жендэрт суурилсан хүчирхийллийн нийгмийн ажлын зорилтот бүлгүүдийг 
тодорхойлох арга зүйд суралцана. 

	Жендэрт суурилсан хүчирхийллийн хохирогчид зайлшгүй үзүүлэх үйлчилгээнд 
баримтлах зарчим, үйлчилгээний онцлог шинж, хэлбэрүүдийн тухай ойлголт 
мэдлэгтэй болж,  хүчирхийллийн харилцаатай гэр бүлийн нөхцөл байдлын 
үнэлгээ хийх, хохирогч, даван туулагч сэтгэл санааны хямрал цочролоо даван 
туулахад туслах, хохирогчийн аюулгүй байдлыг хангах шуурхай тусламж 
үзүүлэх арга барилд суралцана. 

	Гэр бүлтэй ажиллах нийгмийн ажлын үндсэн чиглэл хийгээд бэлгийн болон 
нөхөн үржихүйн боловсрол олгох улмаар ЖСХ-ээс хамгаалах, урьдчилан 
сэргийлэх чиглэлээр олон нийтэд чиглэсэн сургалт, сурталчилгаа, мэдээлэл 
хүргэх арга хэлбэрүүдийн тухай ойлголт, мэдлэгтэй болно. 

1.3 Хичээлийн агуулга
	Жендэрт суурилсан хүчирхийлэлд өртсөн болон өртөх өндөр эрсдэлд байгаа 

хүмүүс- хүрээлэл, орчин- социаль асуудлууд хэмээх загварын хүрээнд бүлгийн 
ба ганцаарчилсан ярилцлага хийх, нийгмийн туслалцааны явцад энэ чиглэлийн 
арга зүйн загварууд, онолын суурь зарчмуудтай танилцах, сэтгэл зүйн-
харилцааны-социаль орчинд дүн шинжилгээ хийх, нөлөөлөх, болон хэрэгжүүлэх 
чиг хандлагуудыг тодорхойлох, нөхцөл байдалд тайлбар хийх болон гипотез 
дэвшүүлэх, нийгмийн туслалцаа дэмжлэг үзүүлэх, энэ чиглэлийн эрх зүйн 
орчин болон баримтлах ёс суртахууны хэм хэмжээнүүдийг үйл ажиллагаандаа 
харгалзах, мэргэжлийн чиг баримжаатай болоход чиглэгдэнэ. 

	Хувь хүн гэр бүлийн хүрээнд гарах жендэрт суурилсан хүчирхийлэл, түүний 
хэлбэрүүдийн нийтлэг болон суурь шалтгааныг онолын болон нотолгоонд 
суурилан тайлбарлах чадварт суралцана. 

	Жендэрт суурилсан хүчирхийллийн шалтгаан, түүнтэй холбоотой ойлголтууд, 
тухайлбал хүний эрх, жендэр, хүйс, хүний эрхэм чанар, эрх мэдлийн тэгш бус 
байдал зэрэг ойлголтуудыг ялган таних арга барилд суралцах

	Орчин үеийн нийгэм дэх жендэрт суурилсан хүчирхийлэлтэй тэмцэх чиг үүрэг 
бүхий байгууллага институцийн үйл ажиллагаа, хууль эрх зүйн орчинд дүн 
шинжилгээ хийх.

	Жендэр ба хүйсийн ялгаатай байдалд  суурилсан хүчирхийллийг судлах арга 
зүйн онцлогийг танин мэдэж, аргуудыг хослуулан хэрэглэх ур чадварт суралцах.

	Жендэрт суурилсан хүчирхийллийн асуудлыг судлах арга зүйн чиг баримжаатай 
болж, судалгааны арга зүйн төрөл хэлбэрийг тухайлан ашиглахад дадал 
чадвартай болно.

1.4 Хичээлийн сэдэв, төлөвлөгөө
Хичээлийн нэрс Цаг

1 Хүйс ба жендэрийн тухай ойлголт, түүний хувьсал 2
2 Жендэр ба феминизмийн түүхэн хөгжил, хувьсал 2
3 Жендэрт суурилсан хүчирхийллийг судлах тулгуур онол, үзэл баримтлал 2
4 Орчин үеийн нийгмийн хөгжил ба жендэрт суурилсан хүчирхийлэл 2
5 Хүйс ба жендэрийн тэгш бус байдал 2
6 Жендэрт суурилсан хүчирхийллийн төрөл хэлбэр, хүрээ:хувь хүн, гэр бүл 2
7 Жендэрт суурилсан хүчирхийллийн төрөл хэлбэр, хүрээ:бүлэг, олон нийт, 

байгууллага
2

8 Бэлгийн цөөнх буюу ЛГБТ иргэд -Жендэрт суурилсан хүчирхийллийн  
нийгмийн ажлын зорилтот бүлэг болох нь 

2

9 Бэлгийн хүчирхийлэл-жендэрт суурилсан хүчирхийллийн хэлбэр болох 
нь

2

10 Жендэрт суурилсан хүчирхийлэл: Хүний эрх ба бодлогын асуудлууд 2
11 Жендэрт суурилсан хүчирхийлэл:Эрх зүйн орчин, институц 2
12 Жендэрийн үзэл баримтлал, өнөөгийн хөгжил, чиг хандлага 2
13 Жендэрт суурилсан хүчирхийллийг судлах судалгааны онол арга зүйн 

онцлог
2

14 Жендэрт суурилсан хүчирхийллийн хохирогчдод зайлшгүй үзүүлэх 
үйлчилгээ 

2

15 Хүчирхийллийн харилцаатай гэр бүлтэй ажиллах практик арга зүй 2

16 Жендэрт суурилсан хүчирхийллээс урьдчилан сэргийлэх сургалт, 
сурталчилгаа, мэдээлэл хүргэх арга замууд

2

1.5 Хичээлээр эзэмших мэдлэг, чадвар, дадал
	Жендэрт суурилсан хүчирхийлэлтэй тэмцэх, хүчирхийллийг бүх түвшинд 

бууруулах үйл явцтай уялдан байгууллага, институцийн үйл ажиллагаа,  
зохицуулах хууль эрх зүйн баримт бичиг, дүрэм журам, хуулийг хэрэгжүүлэхтэй 
холбоотой асуудлыг судлан шинжлэх,  зүйд суралцах. 

	Орчин үеийн нийгэм дэх жендэрт суурилсан хүчирхийлэлтэй тэмцэх чиг үүрэг 

бүхий байгууллага институцийн үйл ажиллагаа, хууль эрх зүйн орчинд дүн 
шинжилгээ хийх .

	Нийгмийн бүлэг ба олон нийт, байгууллагад үйлдэгдэж буй Жендэрт суурилсан 
хүчирхийллийн төрөл, хэлбэрүүд, бэлгийн чиг баримжаатай холбоотой 
нийгмийн гадуурхалд өртөх, хямралын үед нийгмийн ажлын үйлчилгээ үзүүлэх, 
зөвлөлгөө, засал, нөхөн сэргээх болон урьдчилан сэргийлэх, нийгмийн зөв 
хандлагыг төлөвшүүлэх нөлөөллийн арга зүйг эзэмших. 

СЭДЭВ 1. ХҮЙС БА ЖЕНДЭРИЙН ТУХАЙ ОЙЛГОЛТ, ТҮҮНИЙ 
ХУВЬСАЛ ӨӨРЧЛӨЛТ

 
Хичээлийн зорилго: Энэхүү хичээл нь орчин үеийн нийгмийн шинжлэх ухааны түлхүүр 
ойлголт болох жендэрийн агуулга, мөн чанарын талаар оюутнуудад суурь ойлголт 
мэдлэг олгоход оршино. Түүнчлэн, хүйс болон жендэр хэмээх хос ойлголтын утга агуулга, 
харьцаа, түүхэн хувьсал өөрчлөлтийн талаар мэдээлэл өгч, нийгмийн ажлын ангийн 
оюутнуудын хувьд жендэрийн талаарх үзэл баримтлалыг эргэцүүлж, мэргэжлийн үнэт 
зүйл, хандлагын үүднээс орчин үеийн нийгмийн асуудалд уг үзэл баримтлалын үүднээс 
хандах чадвар, дадал эзэмшүүлэхэд чиглэнэ.

Үндсэн ойлголтууд:
	Хүйс
	Жендэр
	Жендэрийн үүрэг
	Жендэрийн баримжаа
	Жендэрийн ялгаа
	Жендэрийн тэгш бус байдал
	Жендэрийн давхраажил
	Жендэрийн үзэл суртал
	Жендэрийн дэг ёс

Хичээлийн бүрэлдэхүүн хэсэг:

Бүрэлдэхүүн хэсэг Минутаар
1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Бүлгээр ажиллах арга
	Мэтгэлцээний арга
	Асуулт хариулт, харилцан ярилцах

Сэдвийн агуулга:
	Хүйс ба жендэр
	Хүйсээс жендэр хүртэлх мэдлэгийн хөгжил
	Жендэр судлалын түлхүүр ойлголтууд

ХҮЙС БА ЖЕНДЭРИЙН ТУХАЙ 
ОЙЛГОЛТ, ТҮҮНИЙ ХУВЬСАЛ

Хүйс ба жендэрийн тухай
Юуны өмнө, жендэр гэж юу вэ?, түүнийг 

хүйсээс хэрхэн ялгах вэ? гэсэн асуулт бий 
болдог. Энэ хоёр ойлголтын чухал ялгаанд 
анхаарал хандуулахгүйгээр тэдгээрийг 
хэрэглэж байх нь нийтлэг үзэгдэл юм. 
Хүйс хэмээх ойлголтыг авч үзвэл, юуны 
өмнө бид төрөхдөө эрэгтэй болон эмэгтэй 
төрдөг. Бидний хүйсийг илэрхийлэх эрхтэн 
ялгаатай, бидний гормон болон биеийн 
бусад химийн шинж чанарууд ялгаатай, 
бидний биологийн үүрэг ялгаатай. 
Эмэгтэйчүүд хүүхэд төрүүлдөг, харин 
эрчүүд үгүй. Энэхүү физиологийн болон 
биологийн харьцангуй ялгаанууд бол “хүйс” 
хэмээх ойлголтыг илэрхийлж байна. Гэвч, 
эрэгтэй болон эмэгтэйчүүдийн хоорондын 
ялгаанууд үүгээр дуусгавар болохгүй. Тэд 
мөн соёлын, нийгмийн болон сэтгэлзүйн 
хүчин зүйлээр өөр хоорондоо ялгардаг. 
Нийгэм бүрт эрэгтэй, эмэгтэй хүмүүсийн 
зүгээс аялдан дагавал зохих, нийгмээс 
хүлээгдсэн, хүлээн зөвшөөрөгдсөн зан 
үйлийн тогтолцоо бий болдог. Эрэгтэй 
болон эмэгтэйчүүдийн стандартууд болоод 
түүний хүрээнд суралцах зан үйлийн хэв 
загварууд нь нийгмээс нийгмийн хооронд 
харилцан адилгүй. Жендэр бол чухамдаа 
эрэгтэй болон эмэгтэй хүмүүсийн 
хувьд нийгмийн болон соёлын хувьд 
тодорхойлогдож байгаа ялгаанууд юм. 
Тодорхой хэлбэл, бид эрэгтэй, эмэгтэй 
болж төрдөг, харин бид эрэгтэй, эмэгтэй 
байхад суралцах ёстой болдог. Жендэрийн 
баримжаа болон жендэрийн үүрэг нь 
биологийн ялгаанаас ч үүсэн бий болно, 
мөн нэгэн зэрэг түүхийн, нийгмийн, орчны, 
болон технологийн нөхцөл байдлын ч 
бүтээгдэхүүн мөн. Жендэрийн үүргүүд 
нь биологийн болон нийгмийн хувьд 
тодорхойлогддог гэж үзэх ч, нийгмийн 
шинжлэх ухаанд соёл бол эрэгтэй, эмэгтэй 
хүмүүсийн зан үйлийн хамгийн чухал 
ялгааг ойлгох түлхүүр гэж үзэх хандлага 
давамгайлдаг. Жендэрийн ялгаа бол 
нийгэм соёлын хувьд бүтээгдэж буй зүйл 
бөгөөд энэ нь тухайн нийгэм дэх жендэрийн 
адилслал болон үүргээр тодорхойлогддог. 
Гэвч, жендэрийн баримжаа болон үүрэг 
нь тийм тогтсон хөшүүн зүйл биш юм. 
Нийгмийн хөгжлийн явцад тэрээр хувьсаж, 

өөрчлөгддөг байдаг зүйл бөгөөд нийгмийн 
нөхцөл байдал өөрчлөгдөхөд жендэрийн 
баримжаа болон үүрэг дагаад өөрчлөгддөг. 
Жендэрийн баримжаа болон үүргийн 
өөрчлөлт нь жендэрийн ялгааг агуулга, 
хэлбэрийн хувьд хувьсгаж байдаг байна.

Бүдүүвч 1.1. Хүйсийн хоёр утга санаа

Биологийн 
хүйс

Нийгмийн 
хүйс

Дээрхээс үзэхэд биологийн хүйс нь 
хүйсийн биологийн ялгааг тусгаж буй 
зүйл бөгөөд энэ нь хүүхэд төрөхөд түүний 
бие махбодийн өгөгдөл болох хромосом, 
даавар нөхөн үржихүйн дотоод ба гадаад 
эрхтэнд үндэслэгддэг. Хүний биологийн 
хүйс нь жендэрийн баримжаа бүрэлдэх 
суурь болж өгдөг. Харин нийгмийн хүйс 
буюу жендэр нь хүйсийн нийгэм, соёл, 
сэтгэл зүйн ялгааг тусгаж буй ойлголт 
бөгөөд нийгмийн харилцааны явцад 
биологийн хүйст үндэслэгдэн жендэрийн 
баримжаа, жендэрийн үүрэг, жендэрийн 
тэгш бус байдал бий болдог. 

Хүйсээс жендэр хүртэл
Соён гэгээрлийн дараа эрэгтэй болон 

эмэгтэй хүмүүсийн биологийн ялгааг 
хүлээн зөвшөөрсөн гэдэг ч, XIX зуун 
хүртэл хүйсийн дундах бие махбодийн 
ялгааг бүрэн хүлээн зөвшөөрөөгүй байсан 
ажээ. XX зуун хүртэл эрэгтэй болон 
эмэгтэйчүүдийн дундах гормоны ялгааг 
бүрэн хүлээн зөвшөөрөөгүй байв. XIX зуун 
гэхэд европын дийлэнх хэсэгт эрэгтэй 
болон эмэгтэй хүмүүст төрөхөөс бий 
болдог ялгаа нь цаашид нийгмийн ялгааны 
үндэс болдог гэдгийг хүлээн зөвшөөрсөн 
билээ. XIX зууны нийгэм эмэгтэйчүүдээс 
дунд ангийн эмэгтэй хүний хэм хэмжээнд 
нийцэхийг, дунд ангийн эрчүүдээс 
дунд ангийн эрчүүдийн зан үйлийн хэв 
загварыг үзүүлэхийг хүлээдэг байв. XIX 
зууны европын нийгмийн бодит байдал 
дийлэнх эмэгтэйчүүдийн хувьд өөрсдийн 

амьдралыг хөдөө аж ахуйн болон гэрийн 
ажил хөдөлмөрт зориулах нь утгагүй зүйл 
болж ирсэн ч, төрөх, хүүхдээ өсгөх гэх мэт 
биологийн шинжтэй нийгмийн хүлээлтүүд 
хэвээр үлдсэн гэдэг. XIX, XX зууны Англи 
улсад эрүүл мэндийн мэргэжилтнүүдийн 
зүгээс эмэгтэйчүүд өндөр ачаалалтай 
(өндөр хөлстэй) хөдөлмөр хийх хэрэггүй, 
энэ нь тэдний нөхөн үржихүйн тогтолцоонд 
аюул учруулна хэмээн үздэг байжээ. XIX 
зуунд эмэгтэйчүүдийн дийлэнх нь маш 
хүнд гар аргын хөдөлмөр эрхэлж байсан 
бөгөөд тухайн үеийн феминист үзэл 
санааны шүүмжлэлүүд үүнд чиглэж байв. 
XVIII зуунаас яригдах болсон эрэгтэй, 
эмэгтэй хүний бие бялдрын хүчний 
ялгааны тухай нийтлэг ойлголт нь ажил 
хөдөлмөрт хамаарах хүйсийн онцлогт илүү 
төвлөрч байв. XX зууны сүүл үеийн европын 
хөдөлмөрийн зах зээлийн хөгжил нь биеийн 
хүчний ялгааг чухалчлах шаардлагагүй 
болгосон бөгөөд харин эрэгтэй хүний 
давуу тал, эмэгтэй хүний сул тал юунд байв 
гэдэгт илүү анхаарах болсон юм.

Жендэр нь хувь хүний амьдралд үзүүлэх 
нөлөөллийн хувьд нийгмийн анги, арьс 
өнгө, болон угсаатны байдлаас ч илүү 
чухал ялгааг бий болгодог. Жендэр нь 
ангийн тухай ойлголттой харьцуулахад 
урт удаан хугацааны судлагдахуун биш 
бөгөөд тухайлбал, XIX зууны социологийн 
эх сурвалжуудад жендэрийн үзэл 
санаанд хамаарах өв байдаггүй. Францын 
философич, феминист Симон (Simone de 
Beauvoir) 1949 онд бичсэн “Хоёр дахь хүйс” 
хэмээх алдартай бүтээлдээ “эмэгтэй хүн 
болж төрдөггүй, харин бүтээгддэг” гэсэн 
үндэслэлийг дэвшүүлсэн нь жендэрийн 
орчин үеийн ойлголтын амин сүнсийг 
урьдаас тодорхойлсон хэрэг байв. Тэрээр 
эмэгтэйчүүдийн зан үйл маш олон талтай, 
эмэгтэйчүүд бүрэлдэх тогтсон нэг нөхцөл 
гэж байхгүй, харин тухайн эмэгтэйгийн 
амьдарч буй нөхцөл байдлаас хамаарсан 
олон хүчин зүйл байгааг тодорхойлсон 
байна. Гэвч, бүхий л нийгэмд эрэгтэй 
хүнээс өөр гэдгээ батлах эмэгтэй гэсэн 
дүр төрх бий болдог. Симоний үзэл санаа 
эмэгтэй хүн буюу эм хүйс, эрэгтэй хүн 
буюу эр хүйс нь тогтсон (fixed) зүйл гэсэн 
уламжлалт үзлийг сөрөн зогссон байна. 
Тэрээр Фройдын үзэл санаанд ихээхэн 
шүүмжлэлтэй хандаж, түүний бэлгийн 
хөгжлийн үзэл баримтлалд эргэлздэг 

байсан ч, хүйс бол тогтсон зүйл биш, харин 
нөхцөл байдал, үйл явдал, тохиолдол, 
сонголтоор жендэрийн баримжаа бий 
болдог гэж үзсэнээрээ түүнтэй ижил байв. 
Симон бүтээлүүддээ эмэгтэйчүүдийн 
хувьд эрэгтэйчүүд лугаа оюуны хөдөлмөр, 
оюунлаг амьдралаар замнах ижил тэгш 
эрхтэй байх нь шийдвэрлэх хүчин зүйл 
гэдгийг дэвшүүлсэн. Энэ утгаар, түүний 
олонх бүтээлүүд нь жендэрийн ялгааны 
асуудлаас илүүтэй эрэгтэйчүүдтэй ижил 
тэгш эрх эдлэх тухай байдаг. Жендэрийн 
тогтсон ойлголтын эсрэг эрдэмтдийн энэ 
мэт хариу үйлдэл нь эрэгтэй болон эмэгтэй 
хүмүүсийн зааг ялгааг тэд өөрсдийн 
амьдралд, дотоод сэтгэлдээ хэрхэн туулж 
өнгөрүүлсэн туршлагыг агуулж байдаг. 
Тухайлбал, Симон өөрийн хүүхэд насны 
амьдралыг хамгийн хүчтэй илэрхийлсэн 
“Ачлалт охины дурсамж” (1958) 4 боть 
намтарчилсан бүтээлийн эхний ботид 
охидууд хэрхэн охид болж буй үйл 
явцын тухай, мөн тэдэнд тодорхой үйл 
ажиллагаанууд хэрхэн хориглогдож буй 
тухай, энэ нь жендэрийн баримжааг хэрхэн 
бүрдүүлж буй тухай авч үзсэн байдаг. 
Энэхүү бүтээл нь хүүхдүүд өөрсдийн 
биологийн хүйсийн нийгмийн далд утга 
санааг хэрхэн эзэмшиж буйг харуулсан 
шилмэл жишээ болж чадсан ба зохиогчийн 
хувьд энэ нь зөвхөн хүүхэд насны тухай биш, 
насанд хүрэгчдийн жендэрийн баримжаа 
ч олон талт хүндрэл бэрхшээл, зөрчлөөр 
дүүрэн болохыг харуулсан. Зохиогч хүүхэд 
болон өсвөр үеийнхэн өөрсдийн  хүйсээс 
болж нийгмийн олон янзын зөрчил бүхий 
хүлээлтүүдтэй нүүр тулгарч байдгийг 
тайлбарлажээ. XX зууны эхэн үеийн 
Францад хамгийн чинээлэг айлын охид 
боловсролд санаархаж болохгүй, шашны 
үзэлтэй эсрэгцэж болохгүй, тэр дундаа 
тогтсон ёс жаягийг шүүмжлэх философийг 
судалж болохгүй тийм нөхцөл байсан 
гэжээ. Мөн түүний хэлснээр хэр тааруу 
хөрөнгөтэй айлын охидын хувьд ирээдүйн 
баталгаагаа хангахын тулд нэг бол гэрлэх, 
эсвэл сурах гэсэн хоёр л сонголт бий болдог 
байв. Ийнхүү өсвөр насны охид жендэрийн 
талаарх нийгмийн хүлээлтүүдэд бууж өгөх 
болдог аж.

Жендэрийн тухай ойлголт нь 1960-
аад оны дунд үеэс олон нийтийн маргаан, 
хэлэлцүүлгийн төвд орж ирсэн билээ. 
Ерөнхийдөө, жендэрийн тухай ойлголт 

нь өсөн нэмэгдэж байгаа нийгмийн 
ялгарал, тэгш бус байдлын төрөл хэлбэр, 
нийгэм дэх хүйсийн хуваарьт анхаарлаа 
хандуулах зорилгоор үүссэн феминист 
хөдөлгөөний хоёр дах давалгааны үр дүнд 
үүссэн. 1970-аад оны эхэн үед феминист 
судлаачид жендэр болон хүйс хэмээх 
ойлголтуудын ялгааг судлан дэвшүүлснээр 
хүйсийн ялгааг зайлшгүй хэмээн үзэх (es-
sentialist) хандлагыг хатуу сөрөн зогссон 
юм. Тухайлбал, Британий социологич, 
феминист Оүклий (Ann Oakley) 1972 онд 
бичсэн “Хүйс, жендэр, нийгэм” хэмээх 
бүтээлдээ биологийн хүйсийн ялгаа нь 
тэдгээр хүйсүүдийн дунд зан үйлийг ялгааг 
бий болгохгүй, харин түүхэн цаг үе хийгээд 
бүхий л соёлуудын хүрээнд эрэгтэй, 
эмэгтэй хүнээс тодорхой зан үйлийг 
хүлээж байдгийг онцолсон байна. Энэ 
нь хүйсийн биологийн шинжтэй ялгаа нь 
тууштай хадгалагдаж үлдсэн ч, чухамдаа 
эрэгтэй, эмэгтэй хүний ялгааг нийгмийн 
харилцааны явцад бүтээгдсэн ойлголтууд 
тодорхойлох болно гэсэн утгатай. Ийнхүү 
жендэр хэмээх ойлголтыг биологийн 
аль нэг хүйс бүхий хүнээс нийгмийн 
зүгээс хүлээгдэж буй зан үйл гэсэн утгаар 
зөвшөөрөгдсөн. Гэвч, жендэрийн үүргийн 
хэрэгжилт нь цаг хугацаа орон зайн 
хувьд үлэмж ялгааг бий болгодог билээ. 
Томас Лаквер (Thomas Laqueur) “Хүйсийг 
бүтээхүй” (1990) бүтээлдээ хүйс бол оршин 
буй тогтвортой биологийн салшгүй шинж 
(аттрибут) хэмээн үзсэн байна. Лаквер 
тогтвортой, түүхэн биш, хүйсжсэн бие 
(sexed body) болох хүмүүний биологийг 
танин мэдэх үндсийг нийгмийн дэг ёсны 
үрээр бий болсон гэж тайлбарлахаас 
илүүтэй урдаас тодорхойлогдсон зүйл 
гэж үзэх учиртай ажээ. Хүйсийн судалгаа 
нь ийнхүү биологийн шинжид дулдуйдах 
явдал цөөнгүй байж ирснийг тэмдэглэх 
хэрэгтэй.

Эрэгтэй эмэгтэй хүний ялгааны 
талаарх үзэл санаа нь XX зууны сүүл гэхэд 
тэдгээрийн тархины үйл ажиллагааны 
ялгаатай байдлын талаарх онолын хөгжилд 
дэмжлэг үзүүлсэн. Британий сэтгэлзүйч 
Жанет Сауэрс (Janet Sayers, 1982) хүйсийн 
дундах сэтгэлзүйн ялгаа, тэр дундаа 
эрэгтэй болон эмэгтэй хүний тархины 
ялгааны талаар үзэл баримтлалыг бий 
болгожээ. Тэрээр энэ бол зөвхөн тархины 
бодит ялгаа биш, харин тархинд бүтээсэн 

нийгмийн бүтэц юм гэжээ. Өөрөөр хэлбэл, 
эрэгтэй болон эмэгтэй хүмүүсийн тархины 
үйл ажиллагааны ялгаа нь биологийн бус, 
нийгэм соёлын хүчин зүйлээр төлөвшсөн 
байна. Бүхий л нийгмүүд хүйсийн ялгааны 
үндсэн дээр нийгмийн амьдралыг зохион 
байгуулдаг, хүйсийн талаар энэхүү 
бүтэгдсэн үзэл санаа нь жендэрийн ялгааг 
хадгалж үлдэхэд үлэмж үүрэг гүйцэтгэдэг 
байна. 1980-аад он гэхэд хүйсийн нийгмийн 
байгууламжийн үзэл санаанд ихээхэн 
анхаарах болсон ба тухайлбал Британий 
социологич Виктор Зийдлер (Victor Seidler) 
болон Жэффри Вийкс (Jeffrey Weeks) нар 
эмэгтэй хүн бол эрэгтэйчүүдийн нэгэн 
адил нийгмийн хувьд бүтээгдсэн зүйл 
хэмээжээ. Товчхондоо, бидний нийгмийн/ 
хүйсийн “би”-гүүд бол тогтсон зүйл биш 
бөгөөд нийгмийн харилцааны бүтээгдэхүүн 
гэсэн байна. Нийгмийн байгууламжийн 
онолын үзэл санаа нь жендэрийн хэвшмэл 
ойлголтыг (gender stereotype) судлахад 
хувь нэмэр оруулсан. 

Ийнхүү, 1980-аад оны сүүл гэхэд 
барууны эрдэмтэд бүхий л нийгэм өөрийн 
жендэрийн ялгааг бүтээдэг гэсэн ерөнхий 
зөвшилд хүрчээ. Антропологичдын 
хувьд эрчүүдийн үнэ цэнэ нийгмүүдэд 
харилцан адилгүй байгааг дэвшүүлсэн 
бөгөөд XX, XXI зуун дах  эрэгтэй, эмэгтэй 
хүний тухай ойлголт хувьсан өөрчлөгдөж 
байгааг анзаарсан байна. Эрэгтэй болон 
эмэгтэй хүмүүсийн байгалиас өгөгдсөн 
ялгааны тухай ойлголт нийгмийн шинжлэх 
ухааны салбарт үнэ цэнээ алдсан гэж 
хэлж болно. Үүнд Америкийн философич, 
жендэрийн онолч Батлерийн (Judith 
Butler) “Жендэрийн бэрхшээл” (Gender 
Trouble, 1990) бүтээл үлэмж нөлөөлсөн 
юм. Тэрээр “жендэрийн бүхий л салшгүй 
шинж чанарууд бол бүтээгдсэн зүйл” гэсэн 
дүгнэлтийг цаашид хөгжүүлж, “тэдгээр 
шинжүүд нь гүйцэтгэгдсэн зүйлүүд” 
(performed things) гэсэн тодорхойлолтыг 
өгчээ. Тэрээр жендэр бол нийгмийн ертөнц 
дэх хуваарилалтын тухай ойлголт гэжээ. 
Түүний жендэрийн талаарх гол үзэл санаа 
“Биесүүд бол юмс, 1993”, “Сэтгэл хөдөлгөм 
яриа: Гүйцэтгэлийн улс төр, 1997”, Хүчний 
биет амьдрал, 1997”, болон Антигонийн 
гомдол: Амьдрал ба үхлийн дундах 
төрөл садан, 2000” зэрэг бүтээлүүдэд нь 
хөгжсөн бөгөөд жендэрийн судалгааны 
анхаарлын төвд оржээ. Батлерийнхаар 

“жендэр бол хувь хүний замнавал зохих 
бие махбодийн хэв маяг хийгээд стратеги 
юм, хүмүүс нийгмээс шийтгэл амсахгүйн 
тулд тэдгээрийг хийж гүйцэтгэж байдаг” 
ажээ. Жендэр бол нийгмээс хориг арга 
хэмжээ хүлээхгүйн тулд гүйцэтгэх ёстой 
зүйл, жишээ нь охид хөвгүүдийн хувцас 
өмссөнөөр буруутгагддаг жишээтэй нэгэн 
адил нийгэмд бусад хориг арга хэмжээнүүд 
хэрэгжиж байх ба нийгэм өөрөө жендэрийн 
тоо томшгүй олон гүйцэтгэлийг хянаж 
байдаг. Түүний үзлээр аливаа цаг хугацаа 
хийгээд орон зайд хамаарах хэм хэмжээ 
хамгийн гол асуудал юм. Тухайлбал, 
хувцасны маш олон тооны сонголт байгаа 
ч, нийгмийн зүгээс тэдгээрийг хүлээн 
зөвшөөрөх байдал хязгаарлагдмал юм. 
Түүний бүтээл нийгмийн шинжлэх ухааны 
олон салбарт нөлөөлсөн бөгөөд жендэр нь 
хэзээд угаас, сууриараа тогтсон зүйл биш 
гэжээ. 

Нийгмийн аливаа ертөнц жендэрийн 
баримжааг чухалчилж, түүнийг 
өөрчлөгдөхийн эсрэг ажиллаж ирсэн 
бөгөөд жендэрийн тогтсон энэхүү ялгаа 
нь нийгмийн ертөнцийн дэг ёсыг дэмжиж 
ирсэн байдаг. Британий социологич 
Бэвэрли Скежжс (Beverley Skeggs) “Ангийн 
бүрэлдэлт ба жендэр, 1997”, Британий 
нийгмийн газарзүйч Линда Макдовелл 
(Linda McDowell) “Жендэрийн баримжаа 
ба талбар, 1999” бүтээлдээ эмэгтэй хүн 
ба эрэгтэй хүн гэдэг нь тодорхой хүйсийн 
салшгүй шинж төдий зүйл биш, тэдгээр 
нь басхүү ангийн ялгаа бүхий нөхцөлд 
бүтээгддэг зүйл гэжээ. Жишээ нь Скежж 
ажилчин ангийн эмэгтэйчүүдийн хувьд 
гэр бүлийн гишүүддээ хайр халамж тавих, 
асрахыг чухалчилж байгаагаар хувь хүний 
болоод мэргэжлийн түвшинд халамжлагч 
эмэгтэй хүн гэсэн жендэрийн баримжааг 
хэрхэн дэмжиж байгааг тайлбарласан. 
Энэ нь гэрлэлт бол давуу тал гэсэн тэдний 
хамгийн чухал итгэл үнэмшлийн салшгүй 
хэсэг гэжээ. Харин Макдовелл дунд ангийн 
эмэгтэйчүүдийн хувьд бусдыг халамжлах, 
бусадтай хамтрах гэдэгт туйлын эерэг 
хандах ба тэд эрэгтэйлэг шинж эмэгтэй 
хүнд байхыг хүлээн зөвшөөрөхгүй 
байгааг тайлбарлажээ. Дээрх хоёр 
судлаачийн хувьд жендэр бүтээгдэх үйл 
явц нь нийгмийн нэг ангиас нөгөө ангийн 
хооронд ялгаатай байгааг тодорхойлжээ. 
Гэхдээ сонирхолтой нь, эмэгтэйчүүдийн 

талаарх нийгмийн уламжлалт хүлээлт нь 
дунд ангийн эмэгтэйчүүдийн хувьд эерэг 
нийгмийн үнэт зүйл, харин ажилчин ангийн 
эмэгтэйчүүдийн хувьд сөрөг үнэт зүйлсийн 
шинжийг агуулж байсан байна. Жендэрийн 
баримжаанд буй нийгмийн үнэт зүйлсийн 
зарим ялгаатай байдал нь жендэр болон 
нийгмийн ертөнцийн дундах харилцааг 
илэрхийлж байна.

Ерөнхийдөө, нийгмийн болоод 
нийгмийн шинжлэх ухааны танин мэдэхүйн 
түүхэн хөгжил нь хүйсээс жендэрийн 
ойлголт (үзэл баримтлал) хүртэлх замыг 
туулсан гэж хэлж болно. Өдгөө эрэгтэй 
болон эмэгтэй хүмүүсийн талаарх хэвшмэл 
ойлголт нь нийгэм, соёлын үйл явцын 
бүтээгдэхүүн, түүнчлэн тэдний дундах 
нийгмийн тэгш бус байдал нь эрэгтэй, 
эмэгтэй хүмүүст нийгмээс оногдуулж 
буй жендэрийн үүргээс үүдэлтэй зүйл 
гэдгийг хүлээн зөвшөөрч байна. Орчин 
үеийн нийгмийн шинжлэх ухаан дах  
жендэрийн судалгааны бүхий л үр дүн, 
ололт амжилт нь эрэгтэй болон эмэгтэй 
хүмүүсийн талаарх нийгэм соёлын хэвшмэл 
ойлголтын сөрөг үр дагаврыг бууруулах, 
түүнийг өөрчлөх, нийгмийн харилцааны 
үр дүнд бий болж буй жендэрийн тэгш 
бус байдлыг халах, улмаар жендэрийн эрх 
тэгш байдлыг бүтээхэд чиглэж буй билээ. 
Мөн, хүмүүсийг эрэгтэй, эмэгтэй гэсэн хоёр 
хүйсээр, жендэрээр хийгээд тэдгээрийн 
баримжаагаар үл хязгаарлан, хүмүүсийн 
хүйсийн болон жендэрийн баримжааг 
нийгэм соёлын хувьд тодорхойлох явдлаас 
татгалзаж байна.

Жендэр судлалын түлхүүр ойлголтууд ба 
тэдгээрийн уялдаа, холбоо

Жендэрийн судалгаанд юуны өмнө 
анхаарах ёстой түлхүүр ойлголтууд 
байгаа бөгөөд тэдгээрийг нийгмийн 
шинжлэх ухааны “жендэр судлал”-ын толь 
бичгүүдийн хүрээнд судлаачид хэрхэн 
тодорхойлсон байдлыг харж болно.

Хүснэгт 1.1. Жендэр судлалын түлхүүр ойлголтууд ба тодорхойлолтууд

Ойлголтууд Тодорхойлолт
Жендэр Жендэр нь (gender) харилцан бие биенээсээ ялгаатай гэдэгт итгэл үнэмшилд 

суурилсан хүйсийн хоёр болон түүнээс дээш төрөл бөгөөд нийгэм нь ялгаатай 
жендэрүүдийн хувьд ялгаатай үүрэг болон хүлээлттэй байдаг. (дийлэнх  нийгэмд 
хоёр жендэр байх боловч, бусдад нь түүнээс олон байх нь бий) (Carol R Ember, 
2004).

Бэлгийн 
баримжаа

Бэлгийн баримжаа нь (sexual identity) хувь хүн өөрийгөө эсрэг хүйстэнтэй, ижил 
хүйстэнтэй (гэй, лесби) эсвэл аль алинтай нь бэлгийн харилцаанд ордог хэмээн 
тодорхойлох явдал. (Judith Worell, 2002).

Бэлгийн чиг 
хандлага

Бэлгийн чиг хандлага нь (sexual orientation) хувь хүн сэтгэлзүйн болон бэлгийн 
харилцааны хувьд эсрэг хүйсийн хамтрагч, ижил хүйсийн хамтрагч эсвэл аль 
алинд нь (бисексуал) анхаарал хандуулах үйл явц юм. (Judith Worell, 2002).

Жендэрийн 
баримжаа

 

Жендэрийн баримжаа нь (gender identity) зан үйл, хандлага болон чухалчлалын 
хувьд хүмүүс өөрсдийгөө хувь хүний хувьд эмэгтэй, эсвэл эрэгтэй хэмээн мэдэрч, 
ухамсарлах байдал (Judith Worell, 2002).

Жендэрийн 
үүрэг

Жендэрийн үүрэг нь (gender role) нийгмийн зүгээс эрэгтэй болон эмэгтэй 
хүмүүсийн хувьд зүй зохистой хэмээн үзэж буй зан үйлийн талаарх ойлголт, 
төсөөлөл бөгөөд жендэрийн баримжааг бодвол нийгмийн өөрчлөлтөд уян хатан 
байдлаар нэгдэн ордог (Judith Worell, 2002). Жендэрийн үүрэг нь соёлын хувьд 
жендэрүүдэд ноогдуулж буй зүйл юм (Carol R Ember, 2004). Жендэрийн үүрэг 
нь эрэгтэйлэг болон эмэгтэйлэг гэх соёлын хувьд тодорхойлогдсон зан үйлийн 
бүрдвэрүүд юм. Дийлэнх соёлуудад жендэрийн энэхүү хос хуваарь нь биологийн 
эр болон эм хүйстэй хөшүүн байдлаар холбогдож байдаг (Fedwa Malti-Douglas, 
2007).

Жендэрийн 
илэрхийлэл

Жендэрийн илэрхийлэл нь (gender expression) тухайн хувь хүн өөрийгөө хүйсийн 
хувьд илэрхийлж байгаа зан үйл бөгөөд хувцаслалт, дүр төрх, зан ааль гэх мэт 
гадаад байдлаар илэрдэг (Judith Worell, 2002).

Жендэрийн 
ялгаа

Жендэрийн ялгаа нь (gender difference) соёлын хүлээлт болон туршлагыг 
илэрхийлж буй эмэгтэй болон эрэгтэй хүмүүсийн дундах ялгаа юм (Carol R Em-
ber, 2004).

Жендэрийн 
хэвшмэл 
ойлголт

Жендэрийн хэвшмэл ойлголт нь (gender steoretype) эмэгтэй хийгээд эрэгтэй 
хүйсийн бүлэгт харилцан адилгүй давтамжтайгаар ажиглагддаг гэх сэтгэлзүйн 
шинж болон зан үйлийг илэрхийлж буй зүйл юм. (эрчүүд илүү түрэмгий, 
эмэгтэйчүүд илүү сэтгэл уярамхай гэх мэт) (Carol R Ember, 2004). Жендэрийн 
хэвшмэл ойлголт нь бүхий л эрэгтэй болон эмэгтэй хүмүүсийн хэв шинж гэдэгт 
итгэсэн хандлага болон зан үйлийн урьдаас тодорхойлогдсон бүрдвэрүүд мөн 
(Fedwa Malti-Douglas, 2007). Жендэрийн хэвшмэл ойлголт нь хувь хүний талаар 
түүний жендэрт үндэслэн бий болж байгаа стандартчилагдсан, ихэнхдээ түүний 
онцлогийг үл хайхарсан үзэл санаа ба дүр төрх юм (Jane Pilcher & Imelda Whelehan, 
2004).

Жендэрийн 
ялгарал ба 
тэгш бус 
байдал

Жендэрийн ялгарал нь (gender differentiation&segregation) эрэгтэйчүүд хийгээд 
эмэгтэйчүүд нь өргөн хүрээтэй ижил төрлийн үйл ажиллагаануудад оролцож 
байгаа боловч, бие биенээсээ ялгаатай байршилд байгаа үйл явц юм. Энэ 
нь төлбөртэй хөдөлмөр эрхлэлт, цалингийн бүтэц, ажил мэргэжил, болон 
боловсролын салбарт нийтлэг ажиглагддаг байна (Jane Pilcher& Imelda Whelehan). 
Жендэрийн тэгш бус байдал (gender inequality) гэдэг нь жендэрийн ялгаа болон 
үүрэгт суурилсан нийгмийн тэгш бус байдлын үндсэн хэлбэр бөгөөд эрэгтэй 
эмэгтэй хүмүүсийн гэр бүл дэх байр суурь, хөдөлмөр эрхлэлт (орлого ба албан 
тушаал), боловсролын түвшин, улс төрийн оролцоо ба эрх мэдэл (хүч) тэгш бус 
байх явдал юм (Jane Pilcher & Imelda Whelehan, 2004).

Жендэрийн 
давхраажил

Жендэрийн давхраажил нь жендэрийн дунд бий болсон нэр хүнд, эрх мэдэл, хүч, 
эрх болон эдийн засгийн нөөц хүртээмжийн тэгш бус байдлын түвшин. Тодорхой 
хүйст хамаарах ач холбогдол, эрх, хүч болон эрх мэдэл (Carol R Ember, 2004).

Жендэрийн 
үзэл суртал

Жендэрийн үзэл суртал нь (the ideology of gender) биологийн хүйсийн дунд 
зайлшгүй ялгаа байгаа хэмээн ятгах ба гэр бүл болон боловсролын нийгэмшлийн 
үйл явцад эмэгтэйчүүдэд хамаарах зөвшөөрөх болон зөвшөөрөхгүй зан үйлийг 
бүтээхэд чиглэдэг (Jane Pilcher & Imelda Whelehan, 2004). Эрэгтэй эмэгтэй хүмүүс 
жам ёсны ялгаатай бөгөөд нийгэмд өөр өөрсдийн зан үйл, эрх, үүрэг, хариуцлагыг 
хэрэгжүүлэх хэрэгтэй хэмээх үзэл санаа, итгэл үнэмшлийн тогтолцоо юм. Энэхүү 
үзэл суртал нь жендэрийн ялгаа болон тэгш бус байдлыг хүлээн зөвшөөрөх, 
тэдгээрийн легитим байдлыг хамгаалах суурь болдог (Жендэр судлалын 
удиртгал, 2003).

Жендэрийн 
дэг ёс

Тухайн нийгэмд хувь хүмүүсийн зүгээс утга санааны үндсэн дээр гүйцэтгэж 
байдаг Нийгмийн эмэгтэй болон эрэгтэй хүнийг бүтээх, тэдгээрийн дундах 
харилцааг дэг ёсонд хийгээд хэв загварт оруулах системтэй арга зам юм (Jane 
Pilcher & Imelda Whelehan, 2004).

Жендэр судлалын дээрх бүх түлхүүр 
ойлголтууд нь өөр хоорондоо нягт 
уялдаатай бөгөөд орчин үеийн нийгэм дэх 
жендэрийн нийгмийн үйл явц ба тогтолцоог 
бүхэлд нь зураглан харахад чухал юм. Хүн 
байгалиас аль нэг хүйсэнд төрдөг, хүмүүс 
өөрсдийгөө эрэгтэй болон эмэгтэй хэмээн 
ухамсарлаж, мэдрэх үйл явцыг жендэрийн 
баримжаа гэх бол тэднийг биологийн 
өгөгдсөн хүйсээс нь хамаарч нийгмийн 
бүлэг, институц болон бүхэл нийгмээс үүрэг 
хуваарилах үйл явцыг жендэрийн үүрэг 
хэмээнэ. Орчин үеийн жендэрийн үзэл 
баримтлалын хүрээнд нийгмийн хөгжлийн 
хоёр асуудлыг хөндөх боломжтой. 
Нэгдүгээрт, нийгмийн тогтолцоо болж 
төлөвшсөн жендэрийн ялгарал, тэгш бус 
байдал, давхраажлын үйл явцад анхаарлаа 
хандуулж, жендэрийн тэгш байдлыг бүтээх, 
жендэрт суурилсан хүчирхийлэл, дарамтыг 
үгүй хийх, хоёрдугаарт, бэлгийн цөөнхийн 
эрхийг хамгаалах, нийгэмд тэдний эрх, 
байр суурийг бүтээх тухай юм. 

Жендэрийн хэвшмэл ойлголт, 
жендэрийн үүрэг, жендэрийн ялгарал, 
жендэрийн тэгш бус байдал нь орчин 
үеийн нийгэмд ч жендэрийн нийгмийн 
давхраажлыг төлөвшүүлж байдаг. Хүч ба 
эрх мэдэл, орлого ба баялаг, боловсрол 
ба ажил мэргэжил гэсэн үндсэн хэмжээс 
бүхий жендэрийн давхраажлын тогтолцоо 
бий болдог. Жендэрийн хэвшмэл ойлголт 
нь заавал хор хөнөөлтэй байх албагүй, бас 
тодорхой үнэний хувьтай ч байж болно. 
Мөн хэвшмэл ойлголт нь аль нэг бүлгийн 
хүмүүсийн зан үйлийг урьдаас тааварлах 

боломж олгодог. Гэвч, энэ нь хүйсүүдийн 
дундах ялгаа зааг болон тэдгээрийн 
хооронд давхацдаг зүйлсийг бодитой 
илэрхийлж чаддаггүй. Хэвшмэл ойлголт нь 
ихэнхдээ жендэрийн уламжлалт үүргийг 
дэмжихэд чиглэдэг (эмэгтэйчүүд асарч 
халамжлах, эрчүүд хатуу хүтүүг хийх) 
ба хүүхдийн жендэрийн нийгэмшлийн 
загварыг бүтээдэг. Түүнчлэн, бүхий л 
эрчүүд болон эмэгтэйчүүд нь эсрэг хүйсийн 
хүнд татагддаг, жендэр нь хувь хүний 
бэлгийн амьдралаар тодорхойлогдож, 
түүнд хамаарч байдаг гэсэн ойлголтыг бий 
болгодог. Энэ хэвшмэл ойлголтууд нь хүн 
амын жендэр болон хүйсийн дундах бодит 
ялгаатай байдлыг анхаарч чаддаггүйгээр 
янз бүрийн асуудал дагуулдаг. Үнэндээ, 
жендэрийн ялгаа нь хоёр хүйсийн дундах 
эсрэг тэсрэг байдлаас илүүтэй хувь хүн 
бүрт байгаа эм болон эр шинж чанаруудын 
хослолуудын үр дүнд үлэмж ялгаа бүхий 
олон хувилбарыг бий болгодог. Судлаач 
Шнайдерийн хэлснээр хэвшмэл ойлголт нь 
аль нэг нийгмийн бүлгийн талаарх нийтлэг 
дүр зураг бөгөөд энэ нь сөрөг болон эерэг, 
оновчтой болон оновчгүй, үндэслэлтэй 
болон үндэслэлгүй байж болно. Сөрөг, 
оновчгүй хийгээд үндэслэлгүй хэвшмэл 
ойлголт нь орчин үеийн нийгмийн хамгийн 
санаа зовоосон асуудлын нэг мөн. 

Феминистүүд нийгэм дэх патриарх буюу 
эцгийн эрхт үзэл суртал нь эрэгтэйчүүд 
болон эмэгтэйчүүдийг тодорхой зан үйлийн 
хэв загварыг баримтлахыг сайшаан дэмжиж 
байдаг гэж үзэх ба мөн эрэгтэй, эмэгтэй 
хүмүүсийг нийгэмд эзлэх байр суурь болон 

материаллаг амьдралын нөхцөл ялгаатай 
байх ёстой гэдэгт итгэдэг аж. Судлаач Кэйт 
Миллетт нийгэмшлийн явцад хүүхдүүдэд 
эр, эм хүйсийг тодорхой зан чанар, үүрэг, 
болон байр суурийг ухамсарлуулж, 
эцгийн эрхт ёсны тогтолцоо руу нэгдэхийг 
дэмждэг. Тухайлбал, хүүхдийн нийгэмшилд 
эрэгтэйчүүд тэнгэрлэг, эмэгтэйчүүд сул 
дорой гэсэн байр суурийг баталгаажуулах 
урьдчилан төсөөлөл давамгайлж ирдэг. Зан 
чанарын хувьд эрчүүд хайрлан халамжлагч, 
түрэмгий, хүч чадалтай, оюуны чадавхтай, 
үр нөлөөтэй, харин эмэгтэйчүүд идэвхгүй, 
мэдлэг тааруу, хүлцэнгүй, үр нөлөө муутай 
гэсэн төсөөлөл үйлчилж, жендэрийн үүрэг 
нь хүйс бүрийн зан үйлийн код, хандлага 
болон гадаад төрх байдлыг төлөвшүүлэг 
гэжээ. Жендэрийн үүрэг нь хүйсэнд 
хамаарах хүмүүсийн хүлээлт болон 
хандлага бөгөөд соёлоос соёлын хооронд, 
цагаас цагт ялгаатай байдлаар оршиж 
байдаг. Энэхүү үзэл санаа нь жендэрийн 
үүрэг бол биологийн хүйс лугаа жам ёсны, 
тогтсон бас тогтвортой зүйл биш болохыг 
харуулдаг. Соёлын хувьд өөрчлөгдөж 
байдаг ч, соёлууд дахь жендэрийн үүргийн 
нийтлэг зүйл нь эрэгтэй болон эмэгтэй 
хүйсийн талаарх хүлээлт, хандлага эсрэг 
тэсрэг байдаг явдал юм. Хүмүүс нялх 
балчраасаа эхлэн нийгэмшлийн туршид 
жендэрийн үүрэгт суралцаж байдаг. 
Бага насны хүүхдүүд гэр бүлийн орчинд 
жендэрийн үүргийн хуваарилалтад нэгдэж, 
хожим нь сургууль, хууль шүүх, хэвлэл 
мэдээлэл зэрэг институцүүд хүүхдийн 
жендэрийн үүргийн талаарх ойлголтод 
нөлөөлж, эргээд хүүхдүүд эрэгтэй, 
эмэгтэйгээсээ хамаарч тэдний хувьд 
зүй ёсны гэгдэх үүргийг өөриймшүүлж 
авдаг. Судлаач Матью “жендэрийн дэг 
ёс” хэмээх ойлголтыг (Matthew, 1984) анх 
удаа томъёолж хөгжүүлсэн ба түүнийхээр, 
жендэрийн дэг ёс нь заавал шатлан захирах 
ёсны, шударга бус, болон дарангуйллын 
шинжтэй байна гэсэн логик байхгүй. Энэ нь 
тэгш эрхтэй, патриарх, цаашилбал матриарх 
ч байж болно. Тэрээр үйлдвэрлэлийн 
арга ба хэрэглээнээс хамаарч хүмүүсийг 
феодал, капиталист, коммунист дэг 
ёсонд оруулдагтай нэгэн адил тухайн 
нийгэмд хүмүүсийг хүйсийн хувьд дэг 
ёсонд оруулдаг гэжээ. Харин, судлаач 
Маршалл (Marshall, 1994) жендэрийн дэг 
ёс нь жендэрийн дүн шинжилгээнд чухал 
ойлголт гээд тухайлбал, хувь хүмүүсийн 

дундах хүйсжсэн (gendered) сүбьектийн 
харилцаа болон жендэрийг нийгмийн бүтэц 
болох хувьд нь судлахад үнэ цэнэтэй гэсэн 
байна. Хэрэв аль нэг зүйл эрэгтэй эсвэл 
эмэгтэй шинж чанарыг илтгэж байвал, 
хэрэв энэ нь жендэрийн ялгааг илэрхийлж 
байвал хүйсжсэн гэсэн үг юм. Гэвч, орчин 
үеийн нийгэм дэх жендэрийн олон 
асуудлууд нь патриарх дэг ёсноос үүдэлтэй 
байдаг гэдгийг тэмдэглэх хэрэгтэй. 

Жендэрийн патриарх дэг ёс бол өөрийн 
онцлог бүхий гол төлөв жендэрийн 
уламжлалт хэвшмэл ойлголт, түүний 
хүрээнд тодорхойлогдсон үүргээр 
нөхцөлдсөн байх ба улмаар жендэрийн 
ялгарал, тэгш байдлыг зөвтгөх нийгмийн 
хөрс суурийг бэхжүүлж байдаг. Жендэрийн 
нийгмийн давхраажлын тогтолцоог 
үүсгэж, бэхжүүлж байдаг. Судлаачдын 
дунд анхаарал хандуулсан нэг ойлголт бол 
жендэрийн үзэл суртал юм. Энэ нь дурдан 
буй жендэрийн хэвшмэл ойлголтоос 
илүү өндөр түвшний зүйл бөгөөд эрэгтэй 
эмэгтэй хүмүүс, цаашилбал бусад 
хүйсийн талаар илүү системчлэгдсэн, 
зарим талаар институцчилэгдсэн үзэл 
санаануудын тогтолцоо юм. Жендэрийн 
тэгш бус байдал, давхраажлын легитим 
буюу хүлээн зөвшөөрөгдөх нөхцөлийг 
бүрдүүлдэг. Жендэрийн үзэл суртал нь 
уламжлалт соёлын, шашны, улс төрийн, 
цаашилбал төрийн, ерөөс шинжлэх 
ухаан судалгааны байгууллагын хүрээнд 
боловсруулж, түгээж байдаг гэж хэлж 
болно. Орчин үеийн нийгэм дэх жендэрт 
суурилсан (зонхилон эмэгтэйчүүдийн 
эсрэг) хүчирхийллийн хэлбэрүүд болох гэр 
бүлийн хүчирхийлэл, ажлын байран дах 
бэлгийн дарамт, хүний наймаа, бэлгийн 
хүчирхийлэлтэй хийх тэмцэл төдийлөн 
сайн үр дүнд хүрч чадахгүй байгаагийн 
нэг учир шалтгаан нь патриарх маягийн 
жендэрийн дэг ёс, жендэрийн үзэл суртал, 
жендэрийн давхраажил зэрэг нь нийгмийн 
бүтэц, институцүүдэд ихээхэн амь бөхтэй 
шигдсэн байгаад оршино.   

Жендэрийн баримжаа нь тогтсон 
хөдлөшгүй ойлголт биш бөгөөд хүн 
өөрийгөө эрэгтэй эсвэл эмэгтэй хэмээн 
тодорхойлох байдал нь биологийн 
хүйсээс заавал хамаарах асуудал биш 
болдог. Хүмүүсийн жендэрийн баримжаа 

болон жендэрийн үүрэг хоёр зөрчилдөх 
явдал байдаг бол энэхүү зөрчил нь дээр 
дурдсанчлан тухайн хүнд өгөгдсөн эм 
болон эр шинж чанаруудын хослолуудын 
үр дүнд бий болох үлэмж ялгаа бүхий 
олон хувилбараас үүдэн гарч болно. 
Хүмүүсийн бэлгийн баримжаа, чиг 
хандлага нь жендэрийн баримжаатай 
нягт уялдаатай ойлголт бөгөөд тэдгээр нь 
нийгэм, соёлын хүчин зүйлтэй, тухайлбал, 
жендэрийн хэвшмэл ойлголттой, үүрэгтэй 
зөрчилдөхөд хүрдэг. Хувь хүн өөрийгөө 
баримжааллын хувьд эсрэг хүйстэнтэй, 
ижил хүйстэнтэй (гэй, лесби) эсвэл аль 
алинтай нь бэлгийн харилцаанд орохыг 
тодорхойлж болох ба сэтгэл хөдлөлийн 
болон бэлгийн харилцааны утгаар эсрэг 
хүйсийн хамтрагч, ижил хүйсийн хамтрагч 
эсвэл аль алиныг нь (бисексуал) сонирхох 
чиг хандлагатай байж болно. Түүнчлэн, хувь 
хүн трансжендэр буюу биологийн өгөгдсөн 
хүйсээсээ татгалзаж, эсрэг хүйстэн болох 
явдал бий. Энэ нь эмэгтэйгээс эрэгтэй, 
эрэгтэйгээс эмэгтэй гэсэн хоёр хэлбэртэй 
байдаг. Орчин үеийн нийгэмд тэдгээр 
бэлгийн цөөнх хүмүүсийг лесби, гей, 
бисексуал болон трансжендэр буюу ЛГБТ 
хэмээн товчлон нэрлэх нь бий. Жендэр 
судлалын өнөөгийн нэг чухал судлагдахуун 
нь бэлгийн цөөнхийн асуудлуудад чиглэж 
байгаа ба тэднийг уламжлалт жендэрийн 
хэвшмэл ойлголт, жендэрийн үүргийн 
үүднээс үүднээс шүүн хэлэлцэх бус, 
түүнд толерант хандаж, тэдний эрх тэгш 
байдлыг хангах нь орчин үеийн нийгмийн 
шийдвэрлэх ёстой асуудалд орж байна. 
Энэ нь хүмүүс хорвоо дэлхийд мэндлэхдээ 
эм болон эр шинж чанаруудын элдэв янз 
хослолуудын үр дүнд суурилах байдлаар 
өөрийн хүйсийг хэрхэн ухамсарлаж, мэдэрч 
буй дотоод үйл явц, түүний гадаад ертөнцөд 
илэрхийлэх илэрхийлэл, цаашилбал 
сонголтын тухай асуудал бөгөөд хувь 
хүний энэхүү баримжаа, илэрхийллийг 
жендэрийн уламжлалт дэг ёс, үзэл суртал, 
хэвшмэл ойлголтоор буруутган ад шоо 
үзэж, нийгмийн амьдралд бусдын адил 
оролцох боломжийг хязгаарлахгүй байх нь 
жендэрийн талаарх дэлхийн орчин үеийн 
үзэл хандлага юм.        

Хяналтын асуултууд:
	Хүйс ба жендэр хэмээх хоёр 

ойлголтын ялгаатай байдлыг 

тайлбарлана уу?
	Хүйсээс жендэр хүртэл жендэрийн 

тухай мэдлэг хэрхэн хувьсан 
өөрчлөгдсөн бэ? 

	Жендэр судлалын түлхүүр 
ойлголтууд ба тэдгээрийн 
хоорондын уялдаа холбоог 
тайлбарлана уу?

СЭДЭВ 2. ЖЕНДЭР БА ФЕМИНИЗМИЙН ТҮҮХЭН ХӨГЖИЛ, 
ХУВЬСАЛ

Хичээлийн зорилго: Энэ хичээлийн зорилго нь нийгмийн ажлын оюутнуудад орчин 
үеийн нийгмийн шинжлэх ухаан дах “жендэр” хэмээх хөгжлийн үзэл баримтлал бүрэлдэн 
бий болоход нөлөөлсөн нийгмийн түүхэн хөдөлгөөн болох “феминизм”-ийн талаар суурь 
ойлголт эээмшүүлэх болно. Түүнчлэн, феминизмийн түүхэн давалгаануудын үүсэн бий 
болсон нийгмийн нөхцөл байдал, хүчин зүйлс, хөдөлгөөний үзүүлсэн нөлөөллийн талаар 
эргэцүүлэхэд оршино.

Үндсэн ойлголтууд:
	Нийгмийн хөдөлгөөн
	Феминист хөдөлгөөн
	Феминизмийн эхний давалгаа
	Феминизмийн хоёр дахь давалгаа
	Феминизмийн гурав дахь давалгаа

Хичээлийн бүрэлдэхүүн хэсэг:

Бүрэлдэхүүн хэсэг Минутаар
1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	 3 бүлэгт хуваагдан ажиллах
	Бүлгүүд багийн ажлын үр дүнг танилцуулах
	Асуулт хариулт

Сэдвийн агуулга:
	Феминизм нийгмийн түүхэн хөдөлгөөн болох тухай
	Феминист хөдөлгөөний түүхэн хөгжлийн үе шатууд ба гурван давалгааны тухай 

ойлголт, тэдгээрийн ялгаатай байдал

Феминист хөдөлгөөний түүхэн хөгжил, 
хувьсал

Хүйс, жендэр болон хүчирхийллийн 
түүхийн асуудал нь дэлхийн феминизмийн 
үүсэл, хөгжил, түүхэн хувьсал өөрчлөлтийн 
тухай асуудал хэмээн товчхондоо хэлж 
болох юм. Судлаачдын дунд феминизмийн 
түүхийг гурван үе шатанд хуваан авч үзэх 
ба феминизмийн гурван давалгаа хэмээн 
нэрлэдэг. Феминизмийн (ялангуяа, Бртани, 
АНУ-ын) түүхэн хөгжлийг тодорхой 
үеүүдэд хуваан үзсэнээр аль үе шатанд нь 
феминист үзэл санаа хийгээд хөдөлгөөний 
үр хөрвөл хэрхэн бий болсон, аль үе шатанд 
олон түмний дунд шүүмжлэлт үзэл санаа 
бүрэлдэж, үйл ажиллагаа нь идэвхжсэн 
улмаар нийгмийн хөдөлгөөн болж хөгжсөн 
болохыг онцлон үздэг. Феминизмийн өсөлт 
болон бууралтын түүхэн үеүүдийг нэгэн үе 
эргээсээ халин, нөгөө үед аажмаар буурах 
усны түрлэгтэй адилтган үзэж болох юм. 
XIX зууны сүүлээр ийнхүү хөдөлгөөн бий 
болж, улмаар хэсэг нам гүм байсны дараа 
1960-аад оны дахин сэргэлт явагдсан тул 
ийнхүү усны түрлэгтэй адилтган үзэхэд 
хүргэсэн юм. Чухам энэ үеэс судлаачид 
1960-аад оны феминизмийн дахин 
сэргэлт болон феминизмийн эхэн үеийн 
хөдөлгөөний хоорондын ялгааг зураглах 
оролдлогууд хийжээ. XIX зууны сүүл, XX 
зууны эхэн үеийн феминист хөдөлгөөний 
тайлбарлал нь феминизмийн хөгжлийн 
дараах үе шатууд, тэдгээрийн уналт 
ба сэргэлтийн ижил төсөөтэй байдлыг 
сануулдаг. Түүхэн адилтгалын (histori-
cal analogy) аргыг ийнхүү хэрэглэж болох 
боловч, энэ нь уг нийгмийн хөдөлгөөний 
хөгжлийн бүх шатыг нэгнээсээ ялгарах 
онцлоггүй нэгэн адил давтамж байсан 
гэж үзэх тухай асуудал биш юм. Түүхэн 
адилтгалын арга нь феминизмийн сэргэлт 
болон уналтын мөчлөг, түүний шалтгаан, 
түүнд зайлшгүй, зүй тогтолт шинжтэй зүйл 
юу байсан зэргийг ойлгоход туслах болно.

Феминизмийн эхний давалгаа
Феминизмийн түүхийн эхэн үе гэдэг нь 

багадаа XIX зууны сүүл үеэс 1920-оод оны 
хоорондох цаг үеийг хамарсан ойлголт 
бөгөөд үүнийг эхний давалгаа хэмээн 
нэрлэдэг. Магадгүй түүхийн өргөн дэвсгэр 
дээр авч үзвэл, феминизмийн эхний 
давалгаа нь XIX зуунаас өмнөх үеийн 
эмэгтэйчүүдийн эрхийн талаарх үзэл 

санаануудыг багтааж, цаг хугацааны хувьд 
урагшилж болох юм. Тухайлбал, 1789 оны 
Францын хувьсгалаар эмэгтэйчүүдийн 
эрхийн асуудлаар шаардлага тавигдаж, анх 
удаа зөвшилцөлд хүрсэн хэмээн үздэг. 
Түүнээс гадна, Мэригийн (Mary 
Wollstonecraft) “Эмэгтэйчүүдийн эрхийн 
хамгаалалт” хэмээх бүтээл Британид 1792 
онд хэвлэгдсэн бөгөөд анхны нөлөө бүхий, 
системтэй туурвил болсон хэмээн нийтээр 
хүлээн зөвшөөрчээ. Гэвч, дийлэнх 
судлаачид феминизмийн эхний давалгаа 
бол 1880-1920 оны зааг үе хэмээн үздэг. 
Энэ цагийн онцлог нь эмэгтэйчүүдийн тэгш 
эрхийн хүрээнд бий болсон ололтууд бий 
болж, феминист судалгаа шинжилгээ 
хийгээд кампанит ажлууд нь хууль 
тогтоомжийн өөрчлөлтөд чиглэж байсан 
явдал юм. Воллби (Walby, 1990) Британи 
дахь феминизмийн эхний давалгаа нь 
эмэгтэйчүүдийн сонгох эрхийн төлөө, 
боловсрол, мэргэжлийн тэгш хүртээмжийн 
төлөө, хууль ёсны өмчлөх эрхийн төлөө, 
болон гэрлэлт, гэр бүл салалтын эрх зүйн 
төлөө тэмцэх замаар өөрчлөлт хийх үзэл 
санаа нь патриарх ёсыг хувь хүний 
амьдралын асуудал бус олон нийтийн 
анхаарах ёстой асуудал болгон дэвшүүлж 
тавьснаар хамгийн гол ач холбогдолтой 
байв. Британид феминизмийн эхний 
давалгаа үүсэх нийгмийн хүчин зүйлүүд нь 
аж үйлдвэржилт, эдийн засгийн 
өөрчлөлтүүд байсан бөгөөд тэдгээрийн 
нөлөөнд хүний эрхийн төрлүүдийг үндсэн 
хуулиар баталгаажуулах, тэдгээрийг хүн 
амын өргөн хүрээнд хэрэгжүүлэх, юуны 
өмнө эрэгтэйчүүдэд хэрэгжүүлэхэд анхаарч 
ирсэн. Тиймээс, 1750-1850-аад оны үеийн 
феминист хөдөлгөөний хамгийн чухал үзэл 
санаа нь дан ганц эрэгтэйчүүдийн эрхийг 
баталгаажуулсан шинэ хууль 
тогтоомжуудыг эсэргүүцэхэд чиглэж 
байсан юм. 1840-өөд онд Британид 
феминист үзэл санаа дунд ангийн 
эмэгтэйчүүдийн дунд ихээхэн газар авсан 
ба 1850-аад оноос феминизм анх удаа 
Лондон дах эмэгтэйчүүдийн жижиг 
бүлгийн (Langham Place Group) хүрээнд 
зохион байгуулалттай хөдөлгөөн болж 
үүссэн байна. Эхэн үеийн феминизм 
эмэгтэйчүүдийн боловсрол, хөдөлмөр 
эрхлэлт болон гэрлэсэн эмэгтэйчүүдийн 
хууль ёсны эрхүүдийг сайжруулахад 
анхаарч байв. 1860-аад оны дунд үеэс, 
тодорхой хэлвэл Английн сэтгэгч Миллийн 

(John Stuart Mill) 1867 оны “Шинэчлэлийн 
хууль”-нд эмэгтэйчүүдийг хамруулах 
оролдлогоос үүдэн эмэгтэйчүүдийн сонгох 
эрхийн асуудал анхаарлын төвд орсон 
байна. Банкс (Banks, 1981) тэгш эрхийн 
төлөөх феминизмийн уламжлалаас гадна, 
феминизмийн эхний давалгаа нь хоёр гол 
чиг шугамтай байсныг тодорхойлсон юм. 
Эхнийх нь, “евангелийн феминизм” ба 
евангелийн шашны хөдөлгөөнөөс гадуур 
хөгжсөн гэжээ. Энэ чиглэлийн нийгмийн 
бааз нь дунд ангийн эмэгтэйчүүд болж 
байсан агаад тэдний хувьд дундаас доогуур 
давхаргын, амьдралын хүнд нөхцөлд 
байгаа эмэгтэйчүүд, хүүхдүүд, ядуусыг 
хамгаалах, нийгэмд ёс суртахууны 
шинэчлэл хийх арга замыг хайж байсан. 
Харин удаах чиглэл нь “социалист 
феминизм” бөгөөд судлаач Рандалл 
(Randall, 1982) XIX зууны “социалист 
феминизм” нь нийгмийн болон хуулийн 
шинэчлэлд анхаарлаа хандуулж байсан 
гэжээ. Энэ хөдөлгөөний жишээ болгон 
Жозепин Батлерийн (Josephine Butler) 
удирдсан “Халдварт өвчний тухай хууль”-
ийн эсрэг кампанит ажлыг дурдсан байдаг. 
Энэ чиглэл нь эвангелийн феминизмийг 
бодвол хүч нөлөө багатай байсан ч, гэрлэлт, 
гэр бүлийн хэлбэр, төрөөс хүүхдийн 
халамжийг зохион байгуулах, 
эмэгтэйчүүдийн гэрийн ажил зэрэг 
асуудлыг дэвшүүлж тавьснаараа 
онцлогтой, бас түүхэн ач холбогдолтой 
байжээ. XX зууны эхэн гэхэд эмэгтэйчүүдийн 
сонгох эрхийн асуудал анхаарал татаж, энэ 
чиглэлд олон нийтийн кампанит ажил 
өрнөж ирсэн юм. Сонгох эрх бол хууль 
тогтоох үйл явц дахь эмэгтэйчүүдийн эрх 
тэгш байдлыг хангах гол арга зам гэж 
үзсэний дээр бараг бүх феминистүүд энэхүү 
хөдөлгөөнд нэгдсэн юм. Гэвч, хөдөлгөөнийг 
хэрхэн зохион байгуулж, зорилгодоо хэрхэн 
хүрэх тухайд зарчмын ялгаатай санал 
бодлууд бий болжээ. 1897 онд 
“Эмэгтэйчүүдийн сонгох эрхийн 
нийгэмлэгүүдийн үндэсний нэгдэл” 
байгуулагдаж, түүний хүрээнд харилцаа 
холбоо сайтай байсан дунд ангийн 
эмэгтэйчүүд нэгдэж, Милицент (Millicent 
Fawcett) хэмээх эмэгтэй ерөнхийлөгч нь 
болсон байна. Түүнээс тусдаа 1903 онд 
“Эмэгтэйчүүдийн нийгэм улс төрийн 
нэгдэл” байгуулагдаж, эгнээндээ ажилчин 
ангиас гаралтай, нийгмийн тэмцлийн арга 
барилыг илүү дэмжигч эмэгтэйчүүдийг 

нэгтгэсэн ажээ. Тэмцлийн үед мянга мянган 
эмэгтэйчүүд хорионд орж, өлсгөлөн зарлаж 
тэмцэл өрнүүлсэн ч засгийн газраас тэднийг 
албадан хооллоход хүрч байв. 1914 онд 
дэлхийн I дайн эхэлснээр нийгмийн 
тэмцлийн талыг баримтлагч 
эмэгтэйчүүдийн хөдөлгөөн зогссон бөгөөд 
түүний манлайлагч эмэгтэйчүүдийн дунд 
дайныг дэмжигч хийгээд энх тайвныг 
дэмжигч гэсэн үзэл санааны хуваагдал 
үүсчээ. Дайн өөрөө эмэгтэйчүүдийн 
талаарх уламжлалт ойлголтуудыг 
өөрчлөхөд хүргэсэн бөгөөд тухайн үед 
эмэгтэйчүүд эрчүүдийг орлон ажиллах 
хүчний эгнээнд шилжсэн байв. Дайны 
төгсгөлд буюу 1918 онд олон салбарт 
өөрчлөлт хийх нийгмийн хүлээлтүүд бий 
болж, тухайлбал Британид “Ард нийтийн 
төлөөллийн тухай хууль”-иар сонгох эрхийг 
21 насанд хүрсэн бүх эрчүүд, 30 дээш насны 
өрх толгойлсон болон гэр бүлтэй 
эмэгтэйчүүд, мөн их сургуульд суралцдаг 
эмэгтэйчүүдэд олгосон юм. Британий хувьд 
феминизмийн эхний давалгаа нь сонгох 
эрхийн асуудалд онцгойлон анхаарах 
болсон ба түүний амжилт бол дэлхийн I 
дайны дараа бий болсон үр нөлөө билээ. 
Манлайлагчдын нэг болох Банксийн 
тэмдэглэснээр сонгох эрхийн төлөөх 
тэмцэл нь дайны өмнө эмэгтэйчүүдийн 
хөдөлгөөнийг нийгэмд харуулах гол дүр 
зураг болж байсан бол дайны дараа бодит 
байдал болсноор нийгэмд асар том 
өөрчлөлт байсан юм. Эмэгтэйчүүд дайны 
дараах он жилүүдэд сонгох эрхээ авснаар 
өөртөө итгэх итгэл, шийдвэр төгс байдлыг 
олж авсан хэмээн судлаачид дүгнэсэн нь 
бий. Судлаач Кент (Kent, 1988) олон 
түмнийг хамарсан эмэгтэйчүүдийн 
хөдөлгөөн дайны үед уналтад ороход хоёр 
хүчин зүйл нөлөөлсөн хэмээн үзсэн юм. 
Эхнийх нь европт, тухайлбал Британид 
феминизмийн эсрэг хөдөлгөөн өсөн тэлж, 
эмэгтэйчүүд хийгээд хөдөлмөрийн 
асуудалд анхаарах болсон ба 
эмэгтэйчүүдийг цэрэг дайны хөдөлмөрөөс 
татгалзах, уламжлалт гэр бүлийн үүргээ 
гүйцэтгэхийг ятгах болжээ. Харин, удаах нь 
феминист хөдөлгөөн өөрөө үзэл суртлын 
болоод институцийн хувьд тусгаарлагдмал 
болсон явдал юм. 1918 онд эмэгтэйчүүдийн 
сонгох эрхийг зарим бүлгийн эмэгтэйчүүдэд 
хязгаарлалтайгаар өгсний дараа 
“Эмэгтэйчүүдийн сонгох эрхийн төлөөх 
үндэсний нэгдэл”-ийн хүрээнд шинэчлэл 

хийгдэж, “Иргэний тэгш эрхийн төлөөх 
үндэсний нийгэмлэгүүдийн нэгдэл” болж 
өөрчлөгджээ. Тус байгууллагын 
удирдлагаар Эленор (Eleanor Rathbone) 
сонгогдож, байгууллагын эрхэм зорилгыг 
өөрчилсөн нь сонгох эрхтэй болсноор 
ерөнхийдөө эрэгтэйчүүдтэй тэгш эрхтэй 
болсон гэх итгэл үнэмшил бүрджээ. Тэдний 
зүгээс дэвшүүлэн хэлэлцэх асуудал нь 
эмэгтэйчүүд эмэгтэй хүнийхээ асуудалд, 
тухайлбал гэр бүлийн тэтгэмж, тусламж, 
төрөлтийн хяналт, нийгмийн хамгааллын 
хууль тогтоомж руу чиглэж ирсэн юм. 
Ийнхүү шинэ феминист эрэлт хэрэгцээ 
эмэгтэйчүүдийн үүрэгт, тэр дундаа ээжийн 
үүрэгт чиглэсэн гэж болно. Энэ нь 
эмэгтэйчүүдийн эрх, эрх чөлөөг өргөжүүлэх, 
эмэгтэйчүүдийн эрхийг гэр бүлийн 
хүрээнээс олон түмэнд дэвшүүлэн тавих, 
олон нийтийн амьдралд тэгш эрхтэй 
байхын төлөө тэмцэж байсан уламжлалт 
феминистүүдийн хувьд хүлээн 
зөвшөөрөхгүй чиг хандлага байсан юм. 
Учир нь уламжлалт феминистүүд эхийн 
тэтгэмж, амралт болон бусад арга хэмжээг 
багтаасан эмэгтэйчүүдийн нийгмийн 
хамгааллын бүхий л хууль тогтоомжуудын 
эсрэг байсан билээ. Учир нь эмэгтэйчүүдийн 
нийгмийн хамгааллын арга хэмжээнүүд нь 
тэдний төлөө мэт харагдавч, уламжлалт 
эцгийн эрхт ёсны дэг ёсыг хадгалахад 
чиглэдэг гэсэн шүүмжлэл байв. 
Эмэгтэйчүүдийн нийгмийн хамгааллын 

хууль тогтоомжууд нь эцэстээ 
эмэгтэйчүүдийн хөдөлгөөний эхний 
давалгааг нийгмийн ангийн шинжтэй 
хуваагдалд хүргэсэн байна. Дунд ангийн 
эмэгтэйчүүд эмэгтэйчүүдийн нийгмийн 
хамгааллын эсрэг, харин ажилчин ангийн 
эмэгтэйчүүд түүнийг дэмжсэн юм. 1920-
оод оны сүүлээр тэгш эрхийн хөдөлгөөн нь 
эмэгтэйчүүдийн хөдөлгөөний хүрээнд 
ноёлох байр сууриа алдсан билээ. Гэвч, 
эмэгтэйчүүдийн асуудлуудыг, тухайлбал 
сонгох тэгш эрх, хүүхэд асран хамгаалах 
тэгш эрх, эмэгтэйчүүдийн мэргэжил 
эзэмших тэгш эрх, цалин хөлсний ижил 
стандарт, ёс суртахууны тэгш эрх, бэлэвсэн 
эмэгтэйчүүдийн тэтгэвэр гэх мэт асуудлаар 
тэмцэж парламентын анхааралд хүргэсээр 
ирсэн байна. 1920-1930 оны хооронд 
феминизмийн хоёр урсгалын ялгаа нь тийм 
ч их байгаагүй бол 1930-аад онд 
ажилгүйдлийн хямралын улмаас хүн амын 
өсөлт буурснаар үзэл санаа, зорилгын 
хувьд илүү анхаарал татам болжээ. Учир 
нь, шинэ феминистүүд байр суурь нь 
идэвхжиж эмэгтэйчүүдийн эхийн үүргийн 
тухай асуудлыг дэвшүүлэн тавьж, нийгмийн 
хамгааллын хөгжилд хувь нэмэр оруулсан 
байна. Феминизмийн эхний давалгаа нь 
нийгмийн түүхэнд цоо шинэ үзэгдэл байсан 
бөгөөд өнөөдрийн жендэрийн үзэл санааны 
үр хөврөлийг бий болгож, цаашдын 
хөгжлийг бодитой болгосноороо түүхэн ач 
холбогдолтой юм.

Феминизмийн эхний давалгааны үед дэвшүүлсэн асуудал ба хэлэлцсэн сэдэв

	Эмэгтэйчүүдийн сонгох эрх, эрх чөлөө 

	Боловсрол, мэргэжлийн тэгш хүртээмж

	Хөдөлмөрийн эрх, хөдөлмөр эрхлэх боломж

	Хууль ёсны өмчлөх эрх

	 Гэрлэлтийн хүрээн дэх эмэгтэйчүүдийн эрх, эрх чөлөө

(Хөдөлгөөн нь евангелийн феминистүүд (дунд ангийн эмэгтэйчүүд) болон социалист 
феминистүүд (ажилчин ангийн эмэгтэйчүүд) гэсэн хоёр үндсэн жигүүрт хуваагдаж байсан)

Феминизмийн хоёр дахь давалгаа
Феминизмийн хоёр дахь давалгаа хэмээх 

ойлголт нь 1960-аад оны сүүлээр үүссэн 
феминист улс төрийн үйл ажиллагаа болон 
тэмцлийн шинэ үеийг дүрслэн харуулахын 
тулд бий болжээ. Өмнө дурдсанчлан, 
феминизмийн давалгаа хэмээх ойлголт нь 
1960-ад оны сүүл 1970-аад оны эхэн үеэс 
хэрэглэгдсэн байна. Мэдээж хоёр дахь 
давалгаа үүсч бий болоход нөлөөлсөн 
түүхэн уг сурвалж нь эмэгтэйчүүдийн 
хөдөлгөөний эхний давалгаа байсан юм. 
Феминизмийн түүхийн эхний давалгаа нь 
феминист сэтгэлгээний улс төрийн түлхүүр 
асуудлуудыг гаргаж тавьснаараа онцгой 
үе юм. Эхний давалгаа нь эмэгтэйчүүдийн 
сонгох эрх, мэргэжлийн хүртээмж, өмчлөх 
эрхээр дамжуулан тэдэнд иргэний болон 
улс төрийн эрх олгохын төлөө нөлөөлөл 
явуулж байсан бол, хоёр дахь давалгаа нь 
эмэгтэйчүүдийг эцгийн эрхт ёсны нийгмийн 
дарангуйллаас чөлөөлөх асуудлыг 
дэвшүүлсэн билээ. Иргэний болон улс 
төрийн эрхийг эмэгтэйчүүдэд олгосон ч, 
амьдрал дээр тэгш байдлыг бий болгоход 
хангалттай биш байсан тул уг асуудлыг 
дахин дэвшүүлэх шаардлагатай болсон 
гэж үздэг. Феминизмийн эхний давалгааны 
гол бэлэг тэмдэг нь эмэгтэйчүүдийн 
сонгох эрх болж үлдсэн бол хоёр дахь 
давалгааны хувьд тэмцлийн гол талбар нь 
эмэгтэй хүний бие (female body) болж байв. 
Гэхдээ, тэмцлийн гол сэдэв нь амьдрал 
дээр эрэгтэй хүнээс үлэмж их ялгаатай 
гэж үзэхэд хүргэж байгаа эмэгтэй хүний 
бие болвоос ердөө биологийн ялгаанд 
суурилсан төрөлх нүцгэн үнэнд суурилсан 
зүйл, энгийн баримт сэлтэд хавсрагдсан 
дүр төрх юм гэсэн утга санааг дэвшүүлсэн 
байна. Яг энэ утгаар, Симоний “хэн нэгэн 
эмэгтэй болж төрдөггүй, харин бүтээгддэг” 
гэсэн алдарт тунхаг бий болсон бөгөөд 
энэ нь эмэгтэйчүүд бол дээрх ялгааныхаа 
(хүүхэд төрүүлдэг гм) төлөө нийгмийн 
халамжид байж, материаллаг байдал нь 
хангагдах ёстой гэсэн үзэл суртлын эсрэг чиг 
шугамыг зааж өгсөн байна. Сонирхолтой 
нь хоёр дахь давалгааны феминистүүдийн 
дайралтад өртсөн “эмэгтэй хүн аль болох 
материаллаг сайн сайхан байдалд байх 
ёстой” гэх үзэл суртал нь эхэн үеийн 
феминистүүдийн хувьд чухалчлагдаж 
байсан билээ. Франц эмэгтэйчүүд иргэний 
болон улс төрийн эрхээ олсноос таван 
жилийн дараа буюу 1949 онд Симоний 

хэвлүүлсэн “Хоёр дахь хүйс” бүтээл нь 
Бэттигийн (Betty Friedan) “Эмэгтэйн нууцлаг 
чанар” (Feminine Mistique) бүтээлийн нэгэн 
адил орчин үеийн феминистүүдийн хувьд 
чухал эх сурвалж болсон төдийгүй хоёр дахь 
үеийн феминистүүдийн хувьд мэдлэгийн 
салбарыг хөгжүүлсэн юм. Эдгээр бүтээлүүд 
нь эмэгтэйчүүд түүхэнд нийгмийн ч, соёлын 
ч утгаар хэрхэн шоовдорлогдож явсныг 
тусгайлан судлах мэдлэгийн салбарыг 
бүтээхийг зорьжээ. Түүнээс гадна, тэгш 
байдлыг хэрхэн бүтээх тухай, ялангуяа 
өнөө хэр нь үзэл суртлын хувьд шаардаж 
буй эрэгтэй болон эмэгтэй хүний нийгмийн 
үүргийн хийгээд нийгмээс оноосон ялгааны 
тухай асуудлуудыг дэвшүүлж тавьсан 
байна. Хоёр дахь давалгаа нь эцгийн эрхт 
ёсыг өөртөө шингээсэн нийгмийн бүтцийг 
илчлэн харуулж, түүнийг өмгөөлөн 
хамгаалж буй хүчинд шүүмжлэлтэй 
хандахын зэрэгцээ, нийгмийн томоохон 
өөрчлөлт хийх боломжийг нэмэгдүүлж 
байв. Нийгмийн өөрчлөлтийн төлөөх эдгээр 
хандлага нь либерал, марксист, радикал 
болон бусад улс төрийн үзэл санааны өргөн 
хүрээний дэмжигчдийг хамарч байсан 
юм. Феминизмийн хөдөлгөөнд олон олон 
эмэгтэйчүүд нэгдэн орсон бөгөөд юуны 
өмнө, шинэ зүүний хөдөлгөөн, иргэний 
эрхийн төлөөх улс төрийн хөдөлгөөнөөс 
гаралтай радикал баримтлал бүхий 
эмэгтэйчүүд багтаж байв. Эдгээр радикал 
феминистүүд нь феминизмийн шинэ нүүр 
царай болж байсан ба тэдний жижиг 
бүлгүүдийг зохион байгуулах, тэдний 
ухамсарт нөлөөлөх зорилготой олон нийтэд 
шууд чиглэсэн үйл ажиллагаа, эсэргүүцэл 
зэрэг нь зохиол бүтээлд гудамны театр 
лугаа хэмээн тэмдэглэгдсэн байдаг. 
Эмэгтэйчүүдийг чөлөөлөх эл хөдөлгөөн 
нь олон түмний ухамсарт шууд нөлөөлж 
байлаа. Олон тооны мэдээллийн хэрэгслээр 
эрх чөлөөний төлөө тэмцэгч эдгээр 
эмэгтэйчүүдийг хөхний даруулгаа шатаагч, 
эрчүүдийг үзэн ядагч гэх зэргээр нэрлэж, 
үзэл санаа, зорилгыг нь үгүйсгэж байсан ч, 
1960-аад оны сүүлээс эхэндээ АНУ-д, төд 
удалгүй Европт эмэгтэйчүүдийн гүн гүнзгий 
дэмжлэгийг хүлээж цаашилбал, орчин 
үеийн феминист үзэл санаа бүрэлдэхэд 
гүн гүнзгий нөлөөлсөн юм. Феминизмийн 
хоёр дахь давалгаа нь зөвхөн шинэ радикал 
феминизмийн үүсэл биш бөгөөд либерал 
болон марксист феминистүүдийн хувьд 
ч томоохон шилжилтийг авч ирсэн юм. 



24

Эдгээр чиглэлийнхэн тухайн үед үүссэн 
олон нийтийн мэтгэлцээний сэдвүүдэд 
анхаарал хандуулсан бөгөөд Кэйт 
Миллеттийн (Kate Millett) “Хүйсийн улс төр” 
хэмээх нэр томъёо нь гэр бүл, үр хөндөлт, 
бэлгийн амьдрал (sexuality), хөдөлмөрийн 
хүйсийн хуваарь, бэлгийн хүчирхийлэл, 
болон гэр бүлийн хүчирхийлэл зэргийг 
улс төрийн асуудал болохын хувьд 
дэвшүүлэн тавьсан. Ялангуяа, марксист 
феминистүүдийн хувьд сонгодог марксист 
зарчмуудаас илүү нарийсч, нийгмийн ангид 
суурилсан хүчний шинжилгээнд жендэрийн 
харилцааг хэрхэн харгалзан үзэхэд 
анхаарах болжээ. Хоёр дахь давалгаагаар 
хөгжүүлэн  үзэл санаанууд нь хүссэн хэн 
бүхнийг эмэгтэйчүүдийн хөдөлгөөнд 
нэгдэх боломжтой болгож, дотооддоо янз 
бүрийн бүлэглэлүүд үүсэхийг дэмжиж, 
ажилчин ангийн эмэгтэйчүүд, өнгөт арьстай 
эмэгтэйчүүд, ижил хүйстэн эмэгтэйчүүд 
гэхчилэн оролцооны олон талт байдлыг 
бий болгов. Хоёр дахь давалгааны давуу 
тал нь олон ургалч байдал, амьдралын 
ялгаатай хэв маяг бүхий эмэгтэйчүүд 
нэгдэн нийлж, зэрэгцэн үйл ажиллагаа 
явуулах боломжтой болгосон гэдэг. Зарим 
судлаачдын үздэгээр сул тал нь түүний гол 
жигүүр нь албан бусаар цагаан арьст дунд 
ангийн, гетеро бэлгийн баримжаа бүхий 
эмэгтэйчүүд байсан гэж үздэг. Тэд нийгмийн 
бусад бүлгийн эмэгтэйчүүдэд байр суурь, 
нөлөөгөө тавьж өгөхдөө дурамжхан ч, 
гагцхүү шүүмжлэлт санал бодол, санал 
зөрүүтэй байдалд зай тавьж өгдөг байсан 
гэжээ. Энэ үеийн феминист хөдөлгөөний 
гишүүнчлэл нь албан ёсны зүйл гэхээсээ 
илүү улс төрийн сонголтын асуудал байж, 
энэ нь феминист хөдөлгөөний түүхэн үеийн 
өнгө төрх, төлөвшлийг илэрхийлэх онцлог 
болж байв. Фриймэн (Jo Freeman) үүнийг 
тодорхойлсон: 

Хөдөлгөөний гишүүнчлэл нь 
цэвэр сүбъектив – оролцогчдын 
дунд өөрсдийгөө жижиг бүлэгт 
хамаатуулан ойлгодог ч бий, эсвэл 
аль нэг бүлгийн байнгын гишүүн 
гэж үзэхгүй нь ч бий. Тэдгээр 
бүлгүүдийн зарим нь хүмүүсээс 
нийтийн зорилгод нэгдэх, байнгын 
уулзалтад оролцох, тодорхой 
үүрэг хүлээхийг шаардах нь ч 
бий. Гэвч, тэдгээр шаардлагууд 
нь хөдөлгөөний шийдвэрлэх зүйл 
биш, гишүүдийн хувьд нэг бүлгээс 

гарах, нөгөө бүлэгт нэгдэх, эсвэл 
өөрөө жижиг бүлэг үүсгэх энэ тэрд 
хялбар байдаг... Ийнхүү төвлөрсөн 
биш, хэсэгчлэгдсэн, сүлжээний мөн 
чанар, хөдөлгөөний шинэ тусам 
салбарууд нь улс төрийн байгууллага 
гэхээсээ нийгмийн өвөрмөц зохион 
байгуулалтын тогтолцоог илтгэж 
байв. (1975: 104)

Саммер (Christine Hoff Sommers)  өөрийнхөө 
“Феминизмийг хэн хулгайлсан бэ?” 
бүтээлдээ Сенека Фоллсын Конвенц (Sene-
ca Falls Convention) болон эмэгтэйчүүдийн 
сонгох эрхийн төлөөх тунхагийг дэвшүүлж 
чадсан феминизмийн эхний давалгаа 
ийнхүү феминизмийн хоёр дах давалгаагаар 
түүх болон үлдэж, уг хөдөлгөөнд түүхийн 
шинэ хуудас нээгдсэн гэжээ. Феминизмийн 
хоёр дахь давалгаа 1968 онд үүссэн хэмээн 
хэлж болох ч, түүнийг хэзээ дуусгавар болж, 
хожим нь хөгжлийн ямар үе шатанд зайгаа 
тавьж өгснийг тодорхойлоход төвөгтэй. 
Ерөнхийдөө феминизмийн гурав дахь 
давалгааны тухай асуудлыг тусгайлан ярьж 
болох ч, энэ нь өмнөх давлгааны адил олон 
түмний дэмжлэгийг хүлээсэн, түүнчлэн, 
өмнөх үеийнхээ суурь ойлголтуудыг 
өөрчилсөн феминизмийн улс төрийн 
жигүүр болж үүсээгүй гэдэг. Дийлэнх 
судлаачид 1980-аад онд феминизмийн 
хөгжилд анхаарал татам хувьсгалт 
өөрчлөлт гээгдсэн гэж үздэг байна. Хоёр 
дахь давалгаа нь эмэгтэйчүүдийн хувийн 
амьдрал хийгээд харилцааны асуудалд 
төвлөрч байсан бол, гурав дахь давалгаа нь 
олон нийтийн мэдээллийн хэрэгслийн хор 
хөнөөл болон түүний боломжит эрсдэлийн 
асуудалд чиглэсэн юм. Феминизмийн 
түүхийг судлах адилтгалын арга нь түүхэн 
үйл явдлуудын талаарх бидний ойлголтыг 
цэгцэлж, феминист онолын үүднээс 
тэдгээрийн учир холбогдлыг тайлахад 
үлэмж чухал зүйл билээ. Линда Николсон 
1960-аад оны жендэрийн талаарх нийгмийн 
сэтгэлгээнд гарсан өөрчлөлтүүд нь цаашид 
эмэгтэйчүүдийн нийтийн болон хувийн 
амьдралыг хэлбэржүүлэхэд нөлөөлсөн  
гэжээ.

Феминизмийн хоёр дахь давалгааны үед дэвшүүлсэн асуудал ба хэлэлцсэн сэдэв

	Эмэгтэйчүүдийг эцгийн эрхт ёсны (патриарх) нийгмийн дарангуйллаас чөлөөлөх 

	 Гол бэлэг тэмдэг нь “Чөлөөлөгдсөн эмэгтэй хүн ба эмэгтэй хүний бие”

	Жендэр хэмээх ойлголтыг түүхэнд анх удаа дэвшүүлэн тавьсан. 

	Хүйст суурилсан жендэрийн тэгш бус байдал

	 Гэр бүл, үр хөндөлт, бэлгийн амьдрал (sexuality), хөдөлмөрийн хүйсийн хуваарь, 
бэлгийн хүчирхийлэл, болон гэр бүлийн хүчирхийлэл

(Маш олон тооны зэрэгцсэн, уян хатан, хэсэг бусаг (fragmented) хөдөлгөөнүүд байсан. 
Либерал, марксист, радикал болон бусад улс төрийн үзэл санааны төлөөлөл ч байсан.)

Феминизмийн гурав дахь давалгаа
Феминизмийн гурав дахь давалгааны 

талаар олон янзын тодорхойлолт байх 
боловч, хоёр дахь давалгааны өвийг хүлээн 
зөвшөөрсөн шинэ үеийн феминизм гэсэн 
ерөнхий тодорхойлолт хамгийн оновчтой 
гэж үздэг байна. Гурав дахь давалгаа нь 
эмэгтэйчүүд судлалын хөтөлбөрүүдэд 
анхаарч, феминист үйл ажиллагааны 
үр нөлөөг дээшлүүлсэн хэмээдэг. Мөн, 
гурав дахь давалгаа нь феминизмийн 
мэтгэлцээний талбарыг өөрчилсөн гэх 
нь бий. Гэвч, шинэ үеийн феминизмийн 
хөдөлгөөн нь өөрийн хүрээ хязгаартай. 
Юуны өмнө, энэ үеийн хөдөлгөөн нь 
голчлон цагаан арьст дунд ангийн 
эмэгтэйчүүдийн хүрээнд хязгаарлагдаж 
үлдсэн байдаг. Гоо сайхан, загвар зэргээр 
эмэгтэйчүүд хувь хүнийхээ хувьд өөрийгөө 
илэрхийлэх эрх чөлөөг чухалчилж, 
түүнчлэн, бэлгийн амьдрал, ялангуяа эсрэг 
хүйстний бэлгийн амьдралыг сурталчлах 
замаар хүйсийн ноёрхлыг дэмжих, 
порнограп гэх мэт зүйлсийг зогсоох зэрэг 
асуудлыг дэвшүүлсэн байна. Гурав дахь 
давалгааны феминистүүдийн зүгээс өмнөх 
үеийн феминизм үүсэх түүхэн болон 
улс төрийн нөхцөл байдал өөрчлөгдсөн, 
тэрхүү нөхцөл байдал болон феминист 
шаардлага нь өнөөдрийн эмэгтэйчүүдийн 
амьдралын хөг хэмнэлд таарахгүй болохыг 
харуулсан гэжээ. Шинэ үеийн  хөдөлгөөн 
нь феминистүүдийн, мөн феминист 
эхчүүд, тэдгээрийн хамсаатны гүн гүнзгий 
нөлөөн доор явагдсан ба эмэгтэйчүүд 
судлалын курсуудыг хөгжүүлж, мөн арьс 
өнгө болон ангийн академик судалгааны 

ажлыг тогтворжуулсан байна. Гол төлөв 
их сургуулийн боловсролтой эмэгтэйчүүд 
шинэ үеийн хөдөлгөөнийг түүчээлж, тэд 
постструктуралист болон постмодернист 
онолуудыг судлан, жендэрийн баримжаа 
болон эгч дүүсийн холбоо зэрэг 
ойлголтуудад анхаарлаа хандуулсан юм. 
Феминизмийн гурав дахь давалгаа нь 
1990-ээд оны эхээр үүссэн бөгөөд түүнийг 
үндэслэгчид нь Ребекка Волкер (Rebec-
ca Walker) болон Шаннон Лисс (Shan-
non Liss) нарыг хэмээн үздэг. Гэвч, энэхүү 
хөдөлгөөн нь олон янзын эх сурвалжуудад 
дурдагдсанаар хоёр дахь давалгаатай нэгэн 
адил ихээхэн тархсан түүхэн хөдөлгөөн 
байж, тухайн үеийн улс төрийн хандлагыг 
тодорхойлж байсан ажээ. Энэхүү хөдөлгөөн 
нь өнгөт арьст эмэгтэй зохиолчдын үзэл 
санаанаас ихээхэн урам зориг, сэдэл 
тэмүүлэл авч байсан тухай сонирхолтой 
баримтыг судлаачид тэмдэглэжээ. 
Түүнчлэн, гурав дахь давалгаанд хамаарах 
дийлэнх феминистүүд нь “пост феминизм”-
ээс тусгаар, ялгаатай хөдөлгөөн болохыг 
тодорхойлдог. Пост феминистүүд нь залуу 
консерватив феминистүүдийн бүлэг гэгдэх 
бөгөөд өөрсдийгөө феминизмийн хоёр дахь 
давалгааны эсрэг, түүнийг шүүмжлэгчид 
гэдгээ илэрхий зарладаг байна. Харин 
гурав дахь давалгааны феминистүүд өмнөх 
үеийн түүхийг гүнээ ухамсарлаж, өөрсдийн 
бүтээлийг радикал феминист сэтгэлгээ 
хийгээд онолын үргэлжлэл гэж үзэж байв. 
Гурав дах үеийн феминизм нь хэдийгээр 
өмнөх үеийн үргэлжлэл болж хөгжсөн 
ч, түүний хүрээнд дэвшүүлсэн асуудал 
нь өөрчлөгдсөн гэж үздэг. Тухайлбал, 

эмэгтэйчүүдийн эсрэг хүчирхийлэл, 
бэлгийн дарамт зэргийг нэрлэж болох ба 
дарангуйлалд өртөж хүлцэнгүй байгаа 
эмэгтэйчүүдэд дэмжлэг үзүүлэх ёстой 
гэжээ. Либерал, либертар чиглэлийн 
феминистүүдийг бусдаас ялгахын тулд 
“хохирогчийн феминизм” хэмээн нэрлэх 
нь ч бий. Гурав дахь үеийн феминизмийн 
онцлог гэвэл түүний гол манлайлагчдын 
амьдрал, үзэл санаанд урлаг, соёлын нөлөө 
асар их байсанд оршино. Тэд өөрсдийн 
амьдралд хөгжим, телевиз, кино, болон 
уран зохиол зэрэг нийтийн соёлын 
хэлбэрүүд чухал үүрэг гүйцэтгэсэн гэжээ. 
1991 онд эхлэл нь тавигдсан “Бослогын 
охид” хөдөлгөөн нь гурав дахь давалгааны 
үүсэлтэй нягт уялдаа холбоотой. Энэхүү 
хөдөлгөөн нь нийтийн соёл бол олон 
нийтийн үйл ажиллагааны нэг хэсэг болж 
чадахыг, мөн хөгжим гэх мэт мэдээллийн 
хэрэгслийг улс төрийн мессеж явуулахад 
хэрэглэж болохыг харуулсан байна. 
Тэдгээрийн ашиглаж байсан хөгжмийн 
хэв маяг нь 1970-аад оны панк урсгалаас 
улбаатай хөгжсөн ба ямар нэгэн албан 
ёсны арга хэмжээ, сургалтгүйгээр хөгжимд 
таашаалтай хэн бүхнийг хөдөлгөөнд 
хамруулах арга замыг хэрэгжүүлжээ. 
Энэхүү арга замыг ашигласнаар хөгжмөөр 
дамжин олон түмэнд суурилсан хөдөлгөөн 
болж өрнөжээ. 1992 онд Вашингтон ДС-д 
“Бослогын охид”-ын конвенц бий болж, 
бэлгийн амьдрал, хүчирхийлэл, арьсны үзэл, 
болон гэр бүлийн хүчирхийллийн асуудлаар 
уулзалт семинар зохион байгуулсан байна. 
Гурав дахь давалгааны үеийн феминист 
үйл ажиллагаа нь хөгжим зохиох, бичлэг 
хийх, хуурцаг хэвлэх, бусад соёлын арга 
хэмжээнүүд зохион байгуулах зэргээр 
өрнөж байлаа. Хоёр дахь давалгааны үед 
патриарх хүчний бүтцээр тодорхойлогдсон 
хэвлэл мэдээллээс болгоомжилж байсан 
бол шинэ үеийн феминистүүд олон нийтийн 
мэдээллийн хэрэгсэл, нийтийн соёлоор 
дамжуулан өөрсдийн улс төрийг хийж 
байсан юм. Бослогын охид хөдөлгөөний 
гол зохицуулагч, хэрэгжүүлэгчид нийгмээс 
маш их шоовдорлол амсаж байсан ч, 
тэдний үзэл санаа эрчүүдийн нэгэн адил 
мөнгө, нэр хүнд, боловсрол гэх мэт 
патриарх шалгуураар амжилт олж яваа 
эмэгтэйчүүдэд томоохон нөлөө үзүүлсэн 
юм. Феминизмийн гурав дахь давалгаанд 
гол урам зориг өгч байсан хүчин зүйл бол 
тэдний үйл ажиллагаа “улс үндэстнүүдийн 

хэл соёлоос үл хамааран түгэн дэлгэрч 
чадаж” байсанд оршино. Соёлын арга 
хэрэгсэлд суурилсан хөдөлгөөн нь дэлхий 
дахинд түгэж буйд бахархалтай байлаа. 
Тэдний зүгээс эмэгтэйчүүдийн эсрэг 
жендэрт суурилсан хүчирхийллийн янз 
бүрийн хэлбэр, дарангуйллын эсрэг голчон 
тэмцсэн ч, хоёр дахь давалгааны үед шүүмж 
дагуулсан эмэгтэйчүүдийн материаллаг 
сайн сайхан байдлын асуудлаар ч 
шаардлага тавьж байлаа. Мөн хоёр дахь 
давалгааны феминизмд эрэгтэйчүүд 
хийгээд эсрэг хүйсийн бэлгийн амьдралын 
асуудал гол болж байсан бол шинэ үеийн 
хөдөлгөөний хувьд залуу эрэгтэйчүүд, 
эмэгтэйчүүдийн өмчгүй, эдийн засгийн 
баталгаагүй байдалд илүү анхаарч байсан. 
Феминизмийн гурав дахь давалгааны зүгээс 
нийгмийн үе хоорондын зөрчлийг онцлон 
үзэж, нийгмийн аль нэг үеийнхэн өөрсдийн 
орон зайг нэхэн шаардаж, өөрсдийн хэв 
маягт тохирсон байдлаар амьдрахыг илүүд 
үзэх болно гэсэн үзэл санааг дэвшүүлжээ. 
Ийнхүү нийгмийн үеийн асуудалд анхаарч 
буй байдлаар нь “Х феминизм” гэж нэрлэх 
ба энэ үед нас нийгмийн чухал шинж 
чанар болж ирдэг. Феминизмийн гурав 
дахь давалгаанд шилжих шилжилт нь 
феминизмийн эхний давалгаанаас хоёр 
дахь давалгаанд шилжих шижилтээс өөр 
байсан гэж үздэг байна. Феминизмийн 
эхний давалгааны улс төрийн зорилго 
нь эмэгтэйчүүдийн иргэний болон улс 
төрийн эрхийн асуудал байсан бол хоёр 
дахь давалгааны улс төрийн зорилго нь 
эмэгтэйчүүдийг чөлөөлөх, эрх чөлөө олгох 
асуудал болж хувирсан байна. Харин 
гурав дахь давалгааны улс төрийн үйл 
ажиллагаа нь “амьдралын хэв маягийн 
улс төр” гэсэн үзэл санаанд шилжсэн 
гэж болно. Тухайлбал, цахим ертөнц 
дэх нийтлэл, концерт, сэтгүүл зэргээр 
тодорхойлогдож, тухайлбал, 2000-аад 
онд бий болж, АНУ болон Европт тархсан 
“Лэйдифест”-ийг нэрлэж болно. Энэ бол 
эмэгтэй хүний хувцас, орон гэр, тавилга, 
болон машин гэх мэт хэрэглээ нь хувь 
хүний таашаалын илэрхийлэл, хувь хүний 
оршихуйг илэрхийлэх тухай 1980-аад оны 
дунд үеэс бий  болсон үзэл санаа билээ. 
Феминизмийн гурав дахь давалгааны 
хүрээнд хөдөлгөөний гол хүчин болсон 
эмэгтэйчүүд нь голдуу хориос гучин насны 
эмэгтэйчүүд байсан учраас энэ нь үндсэндээ 
залуучуудын хөдөлгөөн байсан юм.

Феминизмийн гурав дахь давалгааны үед дэвшүүлсэн асуудал ба хэлэлцсэн сэдэв

	Эмэгтэй хүний өөрийгөө илэрхийлэх эрх чөлөө (гоо сайхан, хувцас загвар донж)

	Сексизм, эр хүйстний бэлгийн амьдралыг сурталчлахын эсрэг 

	Эмэгтэйчүүдийн эсрэг бүх төрлийн хүчирхийлэл, бэлгийн дарамт зэргээр 
дарангуйлалд өртөгч хүлцэнгүй байдлын эсрэг тэмцэл 

	Эмэгтэйчүүдийн амьдралын хэв маягийн улс төр

(Пост феминизм, Хохирогчийн феминизм, Бослогын охид, Х Феминизм гэх мэт чиглэлүүдтэй. 
Энэ үеийн хөдөлгөөнд урлаг соёлын нөлөө асар хүчтэй төдийгүй хөгжим, дуу гэх мэтээр 
урлагийн төрлүүд, түүнчлэн уран зохиол болон олон нийтийн мэдээллийн хэрэгслийг 
ашигласан)

Хяналтын асуултууд:
	Феминист нийгмийн хөдөлгөөн 

үүсэх түүхэн хүчин зүйлс юу вэ?
	Феминист нийгмийн хөдөлгөөний 

түүхэн үе шатуудыг хэрхэн ангилж 
байна вэ?, түүхэн давалгаа тус бүрт 
ямар онцлогууд байсан бэ?

	Феминист хөдөлгөөний нийгмийн 
ач холбогдлыг та хэрхэн дүгнэх вэ?

Ашигласан материал:

1. Jane Pilcher and Imelda Whelehan. 
Fifty Key Concepts in Gender Studies. 
Sage Publications 2004

2. Encyplopedia of Women and Gender. 
Similiraities and Differences and the 
Impact of Society on Gender. Edited by 
Judith Worell, Academic Press. 2002

3. The Cambridge Dictionary of Sociol-
ogy. Edited by Bryan S. Turner. Cam-
bridge University Press 2006

Ном зүй, унших материал:

1. Г.Түмэннаст. Жам ёсны тусламжаас 
нийгмйн хамгаалалт ертөнц өөд: 
Нийгмийн ажлын түүхийн удиртгал. 
Соёмбо 2009

2. Жендэрийн эрх тэгш байдлыг хангах 
тухай хууль, 2011.

3. Жендэрийн эрх тэгш байдлыг хангах 
үндэсний хөтөлбөр, 2011

СЭДЭВ 3. ЖЕНДЭРТ СУУРИЛСАН ХҮЧИРХИЙЛЛИЙГ СУДЛАХ  
ТУЛГУУР  ОНОЛ, ҮЗЭЛ БАРИМТЛАЛ

Хичээлийн зорилго: 
•	 Жендэрт суурилсан хүчирхийлэлд өртсөн болон өртөх өндөр эрсдэлд 

байгаа үйлчлүүлэгчдэд “хүн- хүрээлэл ба орчин- социаль асуудлууд” 
хэмээх загварын хүрээнд онол-арга зүй болон үйлчилгээний загваруудыг 
уялдуулах

•	 Анамнез, нөхцөл байдалд үнэлгээ хийх, гипотез дэвшүүлэх, нөлөөлөх болон 
хэрэгжүүлэх аспектуудыг тодорхойлон нийгмийн туслалцаа дэмжлэг 
үзүүлэх 

•	 Нийгмийн туслалцааны явцад энэ чиглэлийн арга зүйн загварууд, онолын 
суурь зарчмуудтай танилцах, 

•	 Энэ чиглэлийн эрх зүйн орчин болон баримтлах ёс суртахууны хэм 
хэмжээнүүдийг үйл ажиллагаандаа харгалзах, мэргэжлийн чиг баримжаатай 
болоход чиглэгдэнэ. 

Үндсэн ойлголтууд:
• Үйлчлүүлэгчтэй харилцаа холбоо тогтоох, үйлчлүүлэгчийг хүндэтгэх, хүлээн 

зөвшөөрөх, эмпати зарчим
• Үйлчлүүлэгчийн зүгээс асуудлаа шийдвэрлэхдээ нийгмийн ажилтантай хамтран 

ажиллах, харилцан чиг үүргүүдийг хүлээх 
• Үйлчлүүлэгчийн хувийн мэдээллийн нууцыг хадгалах “Конфиденциаль” зарчим   
• Хүчирхийллийн Нийгэм-сэтгэл зүйн оношлогоо,  зарчмууд
• Хүчирхийллийн нөхцөл байдалд  үнэлгээ хийх, үйл явцуудыг бүтэцчилэх
• Туслалцааны төлөвлөгөө боловсруулах,  үйлчилгээ үзүүлэх, үр дүнг тооцох 

Хичээлийн бүрэлдэхүүн хэсэг:

Бүрэлдэхүүн хэсэг Минутаар
1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Үнэлгээ хийх
	Харилцан ярилцах
	Асуулт хариулт

Сэдвийн агуулга:
Нийгмийн ажлыг бие даасан ШУ болохын хувьд түүний онол-арга зүйн 

үндэслэл, интегратив шинжийг, нийгмийн туслалцааны түүхэн парадигм, тухайн 
улс орны нийгмийн хамгааллын тогтолцоо, нийгэм-соёлын, зорилтот бүлэгт 
үзүүлэх үйлчилгээний онцлог шинжүүдтэй холбон судална. 

Мэдлэгийн салбар дундын 
интегратив арга зүйг /Дж. Ритцер/ 
нийгмийн туслалцааны парадигм, 
хамгааллын тогтолцоо, зорилтот 
бүлгийн онцлогт дүйцсэн нийгмийн 

ажлын арга технологиийн сонголт, 
үйлчилгээний онцлог шинжүүдийг 
хэрэглээнд оруулах үндэслэлийг 
эзэмших нь зайлшгүй чухал юм.

Зураг 1. Ж.Ритцер Нийгмийн асуудлыг шинжилгээний онол-арга зүйн 
интеграцчилал

Макро-объектив
Жнь, нийгэм, хууль, 

институц, архитектур, 
технологи, хэл

Микро-объектив
Зан үйл, үйл хөдлөлийн хэв 
маяг,  үйлдэл ба харилцан 

үйлдэлийн загвар

Макро-субъектив
Жнь, соёл, хэм хэмжээ, 

үнэт зүйлс

Микро-субъектив
Нийгмийн бодит байдал, 

нийгмийн байгууламжуудын 
талаарх үзэл бодол, итгэл 

үнэмшил

Макро

Микро

О
бъ

ек
ти

в

Су
бъ

ек
ти

в

Дээрх нийтлэг онол-арга зүйн интеграцчилалын хүрээнд, нийгмийн ажлын 
арга зүйн тулгуур үндсүүдийг ЖСХ-тэй холбоотой зорилтот бүлгийн хувьд: 

1. Үйл ажиллагаа- системийн  /
тулгуур онолууд/

2. Клиник – оношлогоо, 
эмчилгээний /тулгуур онолууд/ 
загваруудын хүрээнд судлан 
онол арга зүйн системтэй 
мэдлэгтэй болох.

Дээрх онол арга зүйн моделиудтай  
танилцахдаа түүнийг  нийгмийн 
туслалцаа, хамгаалал, дэмжлэг, 
нөлөөлөл болон үйлчилгээний 
практикийн явцад хэрхэн хэрэглэж 
ирсэн байдалтай нягт уялдуулан онол-
практикийн цогц мэдлэгтэй болоход 
бидний гол зорилго агуулагдаж байна.    

1. Үйл ажиллагаа-системийн 
хандлага

ЖСХ-д өртсөн болон өртөх өндөр 

эрсдэлд байгаа хүмүүст нөхцөл 
байдлын үнэлгээ хийх, үйлчилгээ 
үзүүлэх, зөвлөгөө өгөх, засал хийх, 
түүнээс урьдчилан сэргийлэх үйл 
ажиллагаа нь үйлдэл, харилцан үйлдэл, 
үйл хөдлөл, зан үйл, амьдралын орон 
зай болон нийгмийн амьдралын орон 
зайтай салшгүй холбоотой цогц систем 
мөн. 

ЖСХ-тэй холбоотой зорилтот бүлэг, 
хувь хүнтэй ажиллах “Үйл ажиллагаа-
системийн” загварыг хэрэглэхэд ШУ-
ны онол арга зүйн хувьд нэн тэргүүнээ 
шийдвэрлэх асуудал нь  “үйл хөдлөл”, 
“зан үйл гэх мэт ижил төстэй олон 
ойлголтуудын хоорондын харьцааны 
асуудал юм. 

Үйл хөдлөл нь жендэрт суурилсан 
хүчирхийлэл үйлдэгч ба хохирогчийн 
хоорондын харилцаа холбоо, түүний 

ойртолт ба алслал,  харин зан үйл нь 
аль аль талуудын сэтгэл зүйн талуудын 
илэрхийлэл болж байдаг. 

Нийгмийн ажлын үйлчилгээ нь үйл 
хөдлөлд баримжаалсан байж гэмээ нь 
үйлдлийн учир шалтгаан, нийгмийн 
ба орчны, хувийн хүчин зүйлсүүдийг 
ойлгох нөхцөл байдлыг задлан 
шинжлэх, түүнээс урьдчилан сэргийлэх, 
нийгэм олон нийтэд зөв ойлголт 
хандлагыг төлөвшүүлэхэд  нөлөөлөх,  
ЖСХ-д өртөгсдөд үйлчилгээ үзүүлэх 
боломж бүрддэг. 

Үйл ажиллагааны ойлголт нь бүх 
ШУ-нд /философи, социологи, сэтгэл 
судлал, биологи/ нэвтэрч эхэлсэн нь 
20-р зууны 60-аад он. Улмаар энэ нь 
зарим судлаачдын хувьд бие даасан 
судлагдхуун болон 20 зууны төгсгөл 
21-р зууны эхээр улам хүчтэй болон 
төлөвшиж, эдүгээ нийгмийн ажлын 
тэргүүлэх чиглэлийн онол арга зүйн 
загварын нэг болоод байгаа билээ. 

Үйл ажиллагаа” ба “Системийн” 
хандлагуудын хоршил хослол хүчтэй 
хөгжиж тэдгээрт суурилсан шинэ 
хандлагууд /синергетик, диатроник/ 
бий болсноор онол арга зүйн 
төдийгүй  практик хэрэглээнд чухал ач 
холбогдолтой байгаа юм. 

• Үйл хөдлөлийн ШУ-ны ойлголт, 
онолын үндэс суурийг Германы 
эрдэмтэд тавьсан гэж үздэг. 19, 
20-р зуунд Маркс, Энгельс, Вебер 
нар үйл хөдлөлийн онолын 
тулгуурыг тавьсан. 

• Үйл хөдлөлийн онолыг цааш нь 
хөгжүүлсэн барууны социологич 
Мид, Шилз, Парсонс /Нийгмийн 
үйл хөдлөлийн онол/, Сорокин /
Харилцан үйлчлэлийн онол/ нар 
юм. 

Энэ нь үйл ажиллагааны үйлч 
шинжийн талыг хэрэгжүүлэх үйл 
явц юм. Үйл ажиллагаа нь олон үйл 
хөдлөлийн цогц агаад дэс дараалсан 
ажилбаруудаас бүрддэг. Үйл ажиллагаа 
нь нийгмийн болон хүний оршин 

тогтнох ба хөгжихүйн үндсэн арга, 
хүрээлэн буй ертөнцийг болон хүн 
өөрийгөө хувирган өөрчлөх үйл явц 
зэргийг агуулсан, нийлмэл, шаталсан, 
зиндаачлал, олон үндэст, олон үүрэг, 
олон төрөл хэлбэр бүхий тодорхой үр 
ашигт үр дүнд чиглэсэн систем гэж 
тодорхойлж болно. 

• Нийгмийн ажлын үйл ажиллагаа 
нь ямагт тодорхой зүйлд 
чиглэсэн /объект/, үйлдэгч 
буюу субъекттай, тодорхой 
арга хэрэгсэл ба үр ашигт 
баримжаалсан байдаг. 

• Объект, субъект, хэрэгсэл, 
субъектын үйл хөдлөл, эерэг 
өөрчлөлт, үр ашигт үр дүн нь 
хоорондоо харилцан үйлчлэлд 
орж, хоорондоо төрөл бүрийн 
байдлаар холбогдон үйл 
ажиллагааны байгууламжийг 
үүсгэнэ. Тухайн тохиолдолд 
ЖСХ-тэй ажиллах нийгмийн 
ажлын үйлчилгээний алхмуудыг 
төлөвлөнө гэсэн үг. 

	Үйл ажиллагааг бүрэлдүүлж 
байгаа хэсгүүдийг системийн 
элементүүд,  харин 
элементүүдийн хоорондын 
холбоо, харилцан үйлчлэлийн 
харилцааг системийн бүтэц 
гэнэ. Систем нь танин мэдэхүйн 
үйл явц, үйл ажиллагааг дэс 
дараалал, логик холбоосонд 
оруулах үйл явц.

	Системийг математик хэллэгэнд 
оруулах, тодруулвал, нийгмийн 
үзэгдэл үйл явцыг хэмжилтэнд 
өртөхүйц болгох байдлаар 
ангилах, бүлэглэх, түүвэрлэх

	Онол, практикийн явцад 
хуримтлагдсан олон тооны 
баримт сэлтүүдэд, задлан 
шинжилгээ хийхийн сацуу 
нэгтгэн дүгнэх байр сууринаас 
хандах

	 Аль нэг систем нь түүнийг 
хүрээлэн байдаг глобал 
системийн хувьд, системийн 

орчин, хоорондын харилцан 
үйлчлэл хэмээх ойлголттой 
уялдуулах

	Систем гэдэг нь элементүүд 
нь эцсийн үр ашигт үр дүнд 
хүрэхийн тулд харилцан үйлчлэл, 
хоорондын холбоо хэлхээгээ 
хамтын үйлдэл хийж чадахуйцаар 
зохион байгуулж, шинэ шинж 
чанартай болсон бүхэллэг 
зүйл юм. Элементүүдийн эмх 
замбараагүй харилцан үйлчлэл 
систем үүсгэхэд түлхэц өгдөг 
бус, харин тэдний бие биетэйгээ 
хамжсан харилцан үйлчлэл л 
систем үүсгэхэд чухал нөлөө 
үзүүлж чадна.

Иерархи чанар /шатлалт/
	Аливаа систем өөрөө элемент гэх 

олон дэд системүүдээс бүрдэнэ. 
	Харин өөрөө өөр том системийн, 

энэ том систем нь өөр нэг том 
системийн бүрэлдэхүүний 
элемент буюу дэд систем байдаг. 

	Үүнийг системийн шатлан 
захирагдсан байдал гэнэ. 

Үйл ажиллагаа-системийн хандлагын 
нийтлэг зарчмуудад:
	Детерминизм
	Нийгэм-соёлын
	Бие хүний зэрэг зарчмууд орно. 

Эдгээр нийтлэг зарчмуудаас ЖСХ-
тэй холбоотой асуудлуудтай ажиллах 
нийгмийн ажлын дэд зарчмууд урган 
гардаг. Үүнд:

1. Соёл ба нийгэмшлийн үйл явцын 
харилцан “нэвчилт” дэд зарчим.

Энэ 2 үйл явц нь хүмүүсийн нийтлэгийн 
аль ч хэлбэрт харилцан үйлчлэлцэж, 
бие биенээ нөхцөлдүүлж байдаг. 
Хувь хүн ч, социаль бүлэг ч урьдах 
үеэс уламжлан ирсэн соёлын үр дүн 
болох зан төлөв, үйл хөдлөлийн 
тогтсон хэм хэмжээ, арга хэлбэр 
болон хуримтлагдсан мэдлэгийн 

асар их өвийг бэлнээр нь өвлөн авч 
төрдөг. 
	нийгэмшин, төлөвших явцдаа 

хувь хүн соёлын өвийг баяжуулж 
шинийг бүтээж байдаг. Басхүү 
нийгмээ болон өөрийгөө ч 
төлөвшүүлэн бүтээж байдаг. /
Selfmade/.Энэ дэд зарчим нь /
социаль бүлэг, нийтлэг/ хүнийг 
соёлыг бүтээгч төдийгүй бас 
түүний зан төлөв, үйл хөдлөл нь 
өөрсдөө соёлын бүтээгдэхүүн, 
хүн нийгмээ бүтээх явцдаа 
өөрөө түүний нөлөөгөөр хөгжиж 
байдаг, 

	соёлын болон нийгмийн хүн 
гэдгийг нэгийг нь нөгөөгөөс нь 
салган ойлгож болохгүй, нэгдмэл 
зүйл. Гэвч аль тал нь дангаараа 
нөгөөгөө бүрэн илэрхийлж 
чадахгүй гэж үздэг. /Нийгэм-
Хувь хүн-Соёл хэмээх гурвал 
гарах болно/

2. Бодгалийн хувь шинж,  нийгэмдээ 
зохицох зарчим.

	Нийгэм-соёлын түүхэнд 
зохицлын үндсэн 2 арга байдаг 
гэж үздэг. Уламжлалт нийгэмд 
хаалттай байлгадаг хүчинд 
зохицсон арга. Хувь хүний бүх 
зүйл нь /зан үйл, амьдралын 
хэв маяг, хэм хэмжээ г.м./ 
тухайн нийгэмд хэвшин тогтсон 
нийгмийн бүтцүүдэд зохицож, 
энэ бүтцүүдээр хувь хүний үйл 
хөдлөл, сэтгэлгээ хязгаарлагдсан 
эсвэл хаагдсан байдаг. 

	Тухайн нийгэмд хүлээн 
зөвшөөрөгдсөн хэм хэмжээ, ёс 
горим, амьдралын хэв маягаас 
гажсан хүнийг “гаж, хэвийн 
бус” хэмээн нэр хаяг зүүн, 
ганцаардуулж, “тусгаарлах”, 
ялгаварлан гадуурхах явдал 
нийгмийн бүхий л хүрээнд 
байсаар байна. 

3. Нийгэм, соёлын тэнцлийн зарчим
	Энэ зарчим нь нийгмийн болон 

соёлын бүрэлдэхүүн хэсгүүдийн 
өөрчлөлтийн тэнцвэрт байдал, 
нийгмийн тогтвортой байдлын 
нэг гол нөхцөл гэдгийг 
илэрхийлнэ. Тодруулбал, 
нийгмийн бүтэц, функц, үйл 
явцууд нь тухайн нийгэмд 
багтаж байгаа үйл ажиллагааны 
субъектуудын зөрчилдөөнт 
хэрэгцээ, сонирхол үнэлэмж, 
баримжааллыг зохистой хангаж 
байх хэрэгтэй гэсэн үг. 

	Нийгэм-соёлын зарчмын үндсэн 
дээр нийгмийн макро бүтэц, 
үйл явцуудыг авч үзэх нэмэлт 
дэд зарчмуудыг бий болгож 
болгоно. Тухайлбал, социеталь 
үйл явцуудын тэгш хэмийн болон 
эргэлт буцалтгүйн, нийгэм-
соёлын системийн эргэшгүйн 
зарчим г.м. 

	Нийгэм-соёлын зарчим системээ 
үүсгэхийн тулд хоорондын олон 
талт, нарийн нийлмэл харилцан 
үйлчлэлд орж, системийнхээ 
бүтцийн дэд системийг 
бүрдүүлдэг билээ. 

4. Системийн зарчим
	Тухайн юмс, үйл явц, үзэгдлийг 

бүрэлдэхүүн хэсгүүдэд нь 
хувааж, тэдгээрийг тус бүрийнх 
нь шинж чанар, гүйцэтгэж буй 
үүргийг бас системдээ эзэлж буй 
байр суурь зэргийг тодорхойлно. 
Өөр нэг анхаарах зүйл бол аливаа 
системийг үүсгэгч элементүүд 
нэг төрөл байдаггүй явдал. 
Тухайн өөр төрөл, шинжийн 
элементүүдээс бүрдэх нь ч 
бий. Энэ нь гэр бүлийн хүрээнд 
үйлдэгдэж буй хүчирхийлэлтэй 
ажиллахад онцгой чухал үүрэг 
гүйцэтгэдэг.

	Нийгмийн ажилд нийгэм, 
бүлэг, хамт олон, олон нийтийг 

төдийгүй хүнийг өөрийг нь 
бие даасан систем хэмээн 
үздэг. Жнь, хүн биологийн, 
сэтгэцийн, нийгмийн, социаль, 
оюуны, улс төрийн системийн 
элементүүдтэй байдаг. Тэгэхээр 
системийн зарчмыг хэрэглэхдээ 
энэ нөхцөл байдлыг сайн тооцох 
хэрэгтэй. 

Системийн бүтэц
	Системээ бүрэлдэхүүний 

элементүүдэд задлаад эдгээр 
нь хоорондоо ямар холбоо, 
харилцаа, харилцан үйлчлэлд 
оршдогийг тодорхойлно. Энэ нь 
системийн бүтцийг тодорхойлно 
гэсэн үг. Чингэхдээ эдгээрийн  
шинж чанарыг тодорхойлох нь 
хамгийн чухал. 

	Элементүүдийн хоорондын 
тухайн холбоо, харилцан үйлчлэл 
бүх элементээ хамарч байна уу 
эсвэл бүлгийг хамарч байна уу 
гэдгийг тодорхойлох хэрэгтэй. 
Системийн бүтцийн хэсгүүдийг 
өөрсдийг нь бас дэд систем гэж 
үзэх хэрэгтэй. 

Системийн гадаад хүчин зүйлс
• Уг систем нь өөр ямар 

системүүдэд ямар үүрэгтэйгээр 
ямар харилцаагаар оролцож 
байгааг тодорхойлно. Энэ нь уг 
системд нөлөөлөгч гадны хүчин 
зүйлсийг тогтоож буй хэрэг юм.

• Нэгэнтээ л системийн зарчмыг 
ярьж байгаа учраас гадаад хүчин 
зүйлсээ нэг бүхэллэг систем гэж 
үзэх хэрэгтэй. Хүчин зүйлсийн 
системд элементүүд нь ихэвчлэн 
өөр өөр шинж, төрлийн байдаг 
нь маш тодорхой харагддаг. 
Жнь, гадаад хүчин зүйлсийн 
систем нь: байгалийн, эдийн 
засгийн, социаль, улс төрийн, 
оюуны г.м. өөр төрөл шинж 
бүхий элементүүдээс бүрдэнэ. 
Гадаад хүчин зүйлсийг ангилж 

тодорхойлох нь судалгаа, 
шинжилгээ болон практик 
үйл ажиллагаанд чухал ач 
холбогдолтой байдаг.

Үүсгэгч хүчин зүйлс
• Систем үүсгэгч хүчин зүйлийг 

зөв тодорхойлох явдал арга зүйн 
хувьд зайлшгүй хийх ёстой ажил. 
Энэ нь нийгмийн ажлын практикт 
чухал ач холбогдолтой. 

• Систем үүсгэгч хүчин зүйлээ 
мэдэж байгаа цагт түүнийг 
тулгуур болон системийнхээ 
бүх элементүүдэд нөлөөлөх, ер 
нь системээ бүхэлд нь удирдах, 
зохицуулах боломжтой болно. 
Бид аливаа амьд системийг 
үүсгэгч хүчин зүйлийг нухацтай 
судалснаар урьдчилан сэргийлэх, 
үйлчилгээний үйл явц нь  эерэг 
өөрчлөлт, асуудлыг даван 
туулахад дэмжлэг үзүүлэх гэсэн 
хандлагыг баримталдаг. 

5. Үйл ажиллагааны зарчим
• Энэ зарчмын гол агуулга 

нь үйл ажиллагаа гэдэг нь 
хүний оршихуйн, хөгжихүйн 
үндсэн арга. Тэрбээр бүтээлч, 
нийгэмшсэн, ухамсарлагдсан, 
тодорхой үр ашигт үр дүнд 
хүрэхэд чиглэгдсэн шинжүүдтэй 
байх ёстой гэдгийг илэрхийлдэг. 

• Үйл ажиллагааны зармыг 
баримтална гэдэг нь аливаа 
асуудлыг авч үзэхдээ дээрх 
шалгуур үзүүлэлтийг хангасан 
горим шаардлагыг мөрдлөг 
болгохыг хэлнэ.

• Судлаач ч, практикийн ажилтан 
ч юуны өмнө хүн, хүмүүстэй 
харилцана гэдгээ урьтал болгох. 
Хүний үйл ажиллагааны систем 
дотор судлах, түүнд нөлөөлөх 
хэрэгтэй юм. Үүнийг нийгмийн 
ажилтны тухайд хамаатуулан 
хэлбэл, тэрбээр объект болж 
байгаа хүн үйлч /бүтээлч/ өөрийн 

үзэл бодол /өөрийн ухамсар/, 
хувийн болон нийгмийн 
амьдралын орон зайн систем 
дунд оршин байдаг гэдгийг 
зайшгүй харгалзана гэсэн үг.

• Энэ нь объекттойгоо харилцаагаа 
идэвхт субъект-идэвхгүй 
объект гэдэг загвараар бус, 
харин субъек-субъект гэсэн 
загвараар авч үзэх шаардлагатай. 
Ингэхдээ үйлчлүүлэгч /объект/ 
ба үйлчлэгч /субъект-нийгмийн 
ажилтан/-ыг яг тэнцүү зиндаанд 
тавилгүйгээр нийгмийн 
ажилтныхаа идэвхт субъект 
болох талыг давамгайлуулан 
барих хэрэгтэй. 

6. Хүний асуудалд хандахдаа  бие 
хүний зарчимтай хослуулах

• Энэ нь эргээд л системийн 
зарчимтай салшгүй холбоотой 
агаад хүн бол биологи-
сэтгэц-нийгмийн шинжүүдийг 
хослуулсан бүхэллэг систем гэж 
үзэх явдал. 

• Энд зарчмуудын зиндаачлал 
зайлшгүй яригдах болно. Тэгвэл 
үйл ажиллагааны зарчимд 
тухайн тохиолдолд ЖСХ-тэй 
холбоотой аливаа асуудлаар авч 
хэрэгжүүлж буй үйлчилгээний 
төрөл хэлбэрүүд, үндсэн 
шаардлага зарчимд  бусдыг 
нь захируулан нэмэлт болгон 
ашиглах хэрэгтэй. Жишээ нь: 
насанд хүрээгүй хүүхэд гэр 
бүлийн хүрээнд хүчирхийлэлд 
өртлөө гэж бодоход нийгмийн 
ажилтны гол зорилго нь гэр 
бүлийн бүхэллэг системийг 
хадгалан үлдэхэд бус хүүхдийн 
эрх, хүүхэд хамгааллын тал нь 
эн тэргүүний суурь зарчим байх 
ёстой. 

2. Клиник- оношлогоо-
эмчилгээний хандлага:  

a. Нийгмийн эрүүл мэндийн 
чиглэлийн тулгуур онолууд 

•	 Нийгмийн ажлын онол арга зүй, 
Түүх,

•	 Мэри Ричмонд /Хүрээлэн буй 
орчин дахь –Хүн/, 

•	 К.Роджерс /Үйлчлүүлэгч төвт 
засал/

b. Клиник нийгмийн ажлын 
хүрээллийн салбар, тулгуур 
онолууд 

•	 Био-Психо-Социаль шүтэлцээ
•	 Амьдралын замнал,нийгэмшил 

ба хөгжил
•	 Сэтгэцийн эрүүл байдал ба эмгэг 

/Салутогенез/
•	 Хямралын үеийн Интервенц
•	 Өөрчлөлт хувьслын хүчин зүйлд 

суурилсан үйлчилгээ
•	 Нөөцөд тулгуурласан үйлчилгээ
•	 Нийгэм-сэтгэл зүйн үйл 

ажиллагаа ба социаль дэмжлэг
•	 Урьдчилан сэргийлэх үйлчилгээ

Клиник үйл ажиллагааны эрх зүйн, улс 
төрийн, ёс зүйн аспектууд

Клиник НА хэмээх нэр томъёо 
нь мэргэжлийн НА-ын хүрээнд АНУ-д 
1960-аад оны сүүл 1970-аад оны эхээр 
ШУ-ны эргэлтэнд орж ирсэн түүхтэй. 
20-р зуунд дээрх нэр томъёо нь Кейс 
менежментийн хүрээний нэгээхэн 
хэсэг болон хэрэглэгдэж ирсэн. Мэри 
Ричмонд “Хүрээлэн буй орчин-Хүн” 
хэмээх концепцдоо фокуслан үйлдлийн 
сэдэл болгон гаргаж ирээд, хожим нь 
энэ нь Психо-Социаль хүн хэмээн /
Тюрнер 1979/ нэршиж энэ түвшинд 
судлагдсаар ирсэн. /Ричмонд 1922/. 
Түүний дараа 1931 онд Чикагогийн 
их сургуулийн профессор Эдит Аббот 
“Клиник НА” хэмээх томъёоллоор 
сольсон түүхтэй. 
  1971 онд клиник НА-ын 

нийгэмлэгийн Үндэсний Холбоо 
үүсэн бий болсон. 1978 оноос НА-ын 
үндэсний нийгэмлэгээс /National Asso-
ciation of Social Workers NASW/ Клиник 
НА-нь бие даасан мэргэжил хэмээн 
хүлээн зөвшөөрөгдөж энэ чиглэлээр 
тусгайлсан сургалт, Праксис явуулах 
мэргэжилтэн бэлтгэх,  эрхтэй болсон. 
Клиник НА-нууд нь нийгмийн ажлын 
онол арга зүйг эзэмшсэн байхын 
зэрэгцээ, нийгэм-сэтгэл зүйн 
дисфункциональ төлөв, эмоциональ 
болон бие махбодийн саатлын бүхий 
л хэлбэр, хөгжлийн бэрхшээлүүдтэй 
урьдчилан сэргийлэх болон сэргээн 
засах үйлчилгээг үзүүлнэ. Чингэхдээ, 
харилцааны нийгэм-сэтгэл зүйн хөгжил, 
психопаталоги, хүсээгүй сэдлүүд, бие 
хүмүүс хоорондын харилцаа холбоо, 
хүрээлэн буй орчноос үүдэлтэй 
стресс, соёлын ялгаа ба нийгмийн 
систем түүний өвөрмөц онцлогуудыг 
харгалзан, иш үндэс болгон ажиллах 
шаардлагатай. 

Эдгээр ажилтнуудын практик 
чиг үүрэг нь хувь хүн, гэр бүл, нийгмийн 
бичил бүлгүүдийн нийгэм-сэтгэл зүйн 
тогтвортой байдлыг хангах, бэхжүүлэх, 
хөгжүүлэхэд чиглэн, хүмүүс хоорондын 
харилцаа, сэтгэл зүйн динамикийг 
харгалзан харилцан уялдуулах 
менежментийн болон дэмжих үүргийг 
хүлээдэг. 

Арга ажиллагааны гол хэлбэрүүд 
нь нөхцөл байдлын үнэлгээ, оношлогоо, 
сэтгэцийн засал, зөвлөлгөө, үйлчлүүлэгч 
төвт ярилцлагыг хөтлөх, стратегийн 
зөвлөлгөө өгөх, үр дүнг тооцох зэрэг 
болдог. Америкийн Клиник НА-
тны үндэсний зөвлөлийн тэргүүлэгч 
Мэжейрийн /2002/ тодорхойлсноор 
КНА-нь онол арга зүй, практикийн 
олон талт чадвартай байхын зэрэгцээ, 
тэдгээрт системийн шинжилгээ хийх 
судалгааны болон эмперик, эклектик 
чанаруудыг нийлэгжүүлэхэд /синтез/ 
онцгой анхаарах ёстой. 

•	 “Advanced’ - Энэ чиглэлээрээ 

мэдлэг, ур чадвар, шинжээчийн 
ахисан түвшний мэдлэгтэй 
байхын сацуу түүнийгээ нийгмийн 
сүлжээтэй холбох ур дүйтэй 
байх хэрэгтэй. Бихевориал, 
когнитив, психодинамик, асуудал 
шийдвэрлэх зэрэг хөгжингүй 
онолуудыг ашиглан түүнийгээ 
нийгэм-сэтгэл зүйн нэгдмэл 
асуудал болохынх нь хувьд авч 
үзэх шаардлагатай.

•	 ‘System based’ - Тогтолцоонд 
түшиглэсэн танин мэдэхүй, 
оношлогооны аргыг ашиглан 
нийгмийн дэмжлэг үзүүлэх, 
Клиентийн системийн сөрөг 
стрессийг, нөөцөд суурилан 
сарниулахад түлхэц үзүүлдэг 
хамгийн үр өгөөжтэй арга хэлбэр 
юм.
Эдүгээ нийгмийн ажил өндөр 

хөгжсөн орнуудын хоорондын клиник 
нийгмийн ажилтнууд хамтран, ДОХ-оор 
өвчилсөн хүмүүс болон тэдгээрийн ар 
гэрт, бие сэтгэц бэлгийн хүчирхийлэлд 
өртсөн хүмүүс, түүнчлэн сэтгэц 
мэдрэл болон эмоциональ саатлын 
бүхий л хэлбэрүүд, архи мансуурах 
дон, хүчирхийлэлд өртөгсөд болон 
үйлдэгчид, нийгмээс гадуурхагдагсад 
болон гэмт хэрэгтэнгүүд, хөгжлийн 
бэрхшээлтэй болон архаг өвчтэй 
хүмүүс, гэр бүлийн болон харилцааны 
бэрхшээлтэй хүмүүс, нөхцөл байдлаас 
үүдэлтэй сэтгэцийн хямрал, гэмтэл 
авсан үйлчлүүлэгчидтэй  ажиллаж 
байна. 

Өнөөгийн практикаас харахад 
угсаатны болон соёлын ялгаатай 
тодорхой дэд бүлгүүдийн онцгой 
анхаарах шаардлага урган гарч ирж 
байна. Үүнтэй ч холбоотой КНА-
ын олон аргуудыг сонгон ашиглах, 
зорилгын бүлгийн онцлогтой уялдуулан 
нөлөөллийн, заслын, дэмжлэгийн сэтгэл 
зүйн боловсрол , халамжийн, нөхцөл 
байдал хүрээлэн буй орчинтой уялдсан 
нөөцийг идэвхжүүлэх, үйлчлүүлэгч 

төвт түншлэл, өмгөөлөл, хамгаалал, 
зэрэг олон аргуудыг ашигладаг. 

Клиник НА-нь нийгмийн 
зөвлөлгөө, үйлчилгээ, нөлөөллийн үйл 
ажиллагаа явуулдаг мэргэшсэн чиглэл 
юм. /Гидденс, Мюлум 2002, 2000  
“Асуудлыг нийгмийн ажлын нарийн 
мэргэшсэн шинжээчийн өнцгөөр 
харахуй”/. 

Германы судлаач Далендер 
КНА дахь  эмчилгээний сэтгэл 
заслын үүднээс “Энэ нь төрөл бүрийн 
нас, зорилтот бүлгүүдэд зөвлөлгөө, 
дэмжлэг, туслалцааны арга хэмжээг авч 
хэрэгжүүлдэг нийгэм-сэтгэл зүйн заслын 
нэг төрөл юм. /Тухайлбал ДОХ-оор 
өвчлөгсөд, хүчирхийлэлд өртөгсөд.../”. 

Үүний тулд олон янзын үйл 
ажиллагаа, хувилбаруудыг санал 
болгодог. Энэхүү цогц шинжтэй 
хамгаалал, дэмжлэг, урьдчилан 
сэргийлэх, нөхөн сэргээх үйлчилгээ нь 
институтчилагдсан байдлаар хямралын 
үед үзүүлэх тусламжаас авахуулаад 
хувь хүн, бүлэг, гэр бүлийн хөгжилд 
чиглэгддэг. 

Аливаа хүчирхийлэл, ялгаварлан 
гадуурхлаас үүдэлтэй хямралын үе дэх 
зөвлөлгөөний гол чиглэмж нь “Хямрал- 
бол шинэ чиг баримжааг олж авах 
боломж” бөгөөд, үзүүлж байгаа төрөл 
бүрийн үйлчилгээний тусламжтайгаар 
асуудлын дотоод болон гадаад мөн 
чанарыг уялдаа холбоонд нь харж 
ойлгох, харилцааны хэв шинжүүдийг 
сорьж үзэх, когнитив холбоосыг 
хийж суралцахад тусламж үзүүлэхэд 
чиглэдэг. 

ЖСХ-ийн үед энэхүү үйл 
ажиллагаа нь нь асуудлын бие 
махбодь, сэтгэл зүй, эрүүл мэнд, 
нийгмийн оношлогооноос эхтэй 
ба ганцаарчилсан болон бүлгийн, 
нийгмийн чиг баримжаатай нөлөөлөл, 
кейс Менежмент,  нийгмийн засал хийх 
зорилгыг агуулдаг. 
 Файнбиер /1997/ “КНА” хэмээх 

нэгэн сэдэвт бүтээлдээ: “... өнөөдөр 
бид хүчирхийлэлтэй холбоотой бие-
сэтгэцийн гэмтэл, харилцааны гаж зан 
үйл,  сэтгэцийн эмгэг байдал, нийгмийн 
эмгэг байдал зэрэг олон төрлийн 
ухагдахууныг хэрхэн яаж ойлгох 
вэ?  гэдгээс эхлэх ёстой.  Жендэрт 
суурилсан хүчирхийлэлтэй холбоотой 
эрүүл мэнд, сэтгэц зан үйл, харилцааны 
олон талт сөрөг үр дагаврууд болон 
нийгэм-сэтгэл зүйн хөгжлийн хомсдол, 
биеийн болон сэтгэхүйн бэрхшээл, 
сэтгэл санааны цочрол болон гэмтэл,  
харилцааны зөрчлүүдийн харилцан 
нөхцөлдлийг цогц байдлаар авч 
үзэхгүйгээр шийдвэрлэх боломжгүй 
юм. /Симон 1995/. 
Жендэрт суурилсан хүчирхийлэл, 
бэлгийн чиг баримжаа, гадуурхалтай 
холбоотой  сэтгэцийн асуудал

1. Сэтгэл гутрал
2. Айдас түгшүүр
3. Архаг солиорол
4. Архитай холбоотой эмгэг
5. Нойрны эмгэг
6. Архаг ядаргаа
7. Тайлбарлаж боломгүй биеийн 

хямралууд

Хүчирхийлэлтэй холбоотой   сэтгэцийн 
түр зуурын болон удаан хугацааны  
гэмтэл, сааталтай хүмүүстэй ажиллах 
арга зүй

•	 Сэтгэцийн эрүүл байдал ба 
өвчлөлийн “Био-психо-социаль” 
загвар

Antonovsky /Kontinuum von 
Gesundheitr und Krankheit/

    

Эрүүл 
байдал

Эмгэг 
саатал

            
•	 Хувийн чадвар дадал, 

компетенцийг бэхжүүлэх НСЗО-
ны үндэс /Паульс/. /Charta der 
Weltgesundheitsorganisat ion 
WHO, Zustand vollkommenen 
koerperlichen, seelischen und so-
zialen Wohlbefinens’’

Sozial

Bio Psycho
                

•	 НСЗ-н үйлчилгээний хэлбэрүүд:
•	 Нийгэм-сэтгэл зүйн оношлогоо,  

зөвлөлгөө, засал
•	 Нийгмийн засал , сэтгэцийн засал 

/ганцаарчилсан ба бүлгийн/
•	 Нийгмийн дэмжлэг,Кейс 

менежмент-Сүлжээний ажил
•	 Хямралын үеийн нөлөөлөл 

түүнийг даван туулах НА-ын 
аргууд

•	 НСЗ-н нөхөн сэргээлт
•	 Сэтгэцийн боловсрол
•	 Нөлөөллийн ба оролцооны арга

 ДЭМБ-ын тайланд 
дурдсанаар (ДЭМБ, 2015), 
“Хүчирхийлэл бол бусад хүн, бүлэг 
хүний эсрэг амь насыг нь хохироох, 
хэвийн хөгжилд нь саад болох, бие 
махбодь, сэтгэл санааны гэмтэл 
учруулах эрсдэлтэй байдлаар биеийн 
хүч юм уу эрх мэдлийг санаатайгаар 
ашиглах, ашиглахаар заналхийлэх 
үйлдэл” хэмээн тодорхойлсон. Энэхүү 
тодорхойлолтоос үзэхэд хүчирхийлэл 
бол хүний хөгжил, бие махбодь, сэтгэл 

санаа зэргийг өөртөө багтаасан цогц 
шинжтэй үзэгдэл агаад “Интегратив”, 
арга зүй, мэдлэг, үйл ажиллагааны нягт 
уялдаа шаарддаг. 
Хяналтын асуултууд:
	ЖСХ-тэй холбоотой зорилтот 

бүлгүүдтэй ажиллах онол арга 
зүйн үндэслэлүүд, хандлагын 
талаарх харьцуулан, онолын 
чиг хандлагуудын сул ба хүчтэй 
талуудыг, практик хэрэглээний 
талаар ярилцах

	Хүчирхийллийн хэлбэр, шалтгаан 
нөхцөл, оношлогоо, НБҮ хийх, 
туслалцаа, үйлчилгээний арга 
зүйн загвар, дэс дарааллыг 
тодорхойлох.

СЭДЭВ 4. ОРЧИН ҮЕИЙН НИЙГМИЙН ХӨГЖИЛ БА ЖЕНДЭРТ 
СУУРИЛСАН ХҮЧИРХИЙЛЭЛ

Хичээлийн зорилго
ЖСХ-д эмэгтэйчүүдийн эсрэг хүчирхийлэл, хүүхдийн эсрэг хүчирхийлэл, гэр 

бүлийн хүчирхийлэл, ураг төрлийн хүчин, ажлын байрны бэлгийн дарамт, бэлгийн 
мөлжлөг, хүн худалдаалах гэмт хэрэг зэрэг бүхий л төрлийн хүчирхийллийн 
жендэртэй холбоотой бүрэлдэхүүн хэсгүүд багтдаг. Дэлхий дахинд ЖСХ, 
эмэгтэйчүүд охидын эсрэг хүчирхийлэл хамгийн түгээмэл хэдий ч хамгийн бага 
мэдээлэгддэг хүний эрхийн ноцтой зөрчилд тооцогддог. 

Сүүлийн үед Монголд гэр бүлийн хөгжилд шинэ хандлага, хэлбэрүүд бий болж, 
албан ёсоор батлуулаагүй хамтран амьдрах, гэр бүлийн амьдрал, харилцаанд хэт 
нээлттэй чөлөөтэй хандах болсноор ЖСХ, ялангуяа ГБХ, хүүхэд эмэгтэйчүүдийн 
эрхийн зөрчил зэрэг тулгамдсан асуудлууд гарч байна. ГБХ-ийн гол зорилго нь гэр 
бүлийн гишүүн нэг нь нөгөөгөө хянах, өөрийн эрх мэдлээ тогтоох явдал бөгөөд 
ихэнх тохиолдолд эрэгтэйчүүд өөрийн найз эмэгтэй, эхнэр эсвэл салсан эхнэр, 
хамтран амьдрагчийн эсрэг үйлдэгддэг. Монгол улсад гэр бүлийн хүчирхийлэл 
түгээмэл үзэгдэл болж, нэг жилийн хугацаанд 38.3 хувиар (ҮСХ, 2016 оны 9 сар.), 
ГБХ-ийн улмаас гэмтсэн хүүхдийн тоо 2013-2016 онуудад дунджаар 79.4 хувиар 
(ЦЕГ, 2016) тус тус өссөн үзүүлэлттэй байна.

 Гэр бүлийн институц тогтворгүй болж, гэр бүлийн гишүүдийн харилцаанд 
зөрчил, хүчирхийлэл бий болоход эрх мэдлийг тогтоох оролдлого, ядуурал, 
архидалт, ажилгүйдэл, гадаад шилжих хөдөлгөөн, соёлын ялгаа, үзэл бодлын 
зөрүүтэй байдал зэрэг хүчин зүйлс ихээхэн нөлөөлдөг байна. Эдгээр хүчин зүйлс 
нь гэр бүлийн гишүүдийн зохицол, харилцан бие биенээ хүндлэх, ойлгох, зөрчил 
бэрхшээлийг даван туулах арга зүй, чадвар дутмаг, өөрөөр хэлбэл хүмүүсийн 
ойлголт мэдлэг дутмаг байгаатай холбоотой юм. 

ЖСХ гэдэг нь нийгмийн зүгээс эрэгтэй эмэгтэй хүмүүст оногдуулсан үүрэг 
хариуцлага, нийгмийн хэм хэмжээ, хүлээлтээс буюу аливаа нийгмийн хүрээнд 
оршиж буй эрэгтэй эмэгтэй хүмүүсийн хоорондын эрхийн тэгш бус харилцаанаас 
үүдэн гарч буй хүчирхийллийг илэрхийлнэ.

 Орчин үеийн нийгмийн хөгжлийн онцлог, харилцааны өөрчлөлт, хүний эрх, 
жендэрийн тэгш байдлын зарчмуудтай уялдан доорх чиг хандлагууд онцгой ач 
холбогдолтой. 

1. Нийгмийн хөгжлийн онолын сонгодог загварчлалаас тодорхой үйл 
ажиллагаа, нийгмийн туслалцаа дэмжлэг, нөлөөлөл, хамгаалал халамж 
үзүүлэх прагматик чиг хандлага руу шилжих шилжилт

2. Хувь хүн, нийгмийн бүлэгт дэмжлэг үзүүлэх, нөлөөлөх нийгмийн оролцоог 
өндөржүүлэх, хүний язгуур эрхийг боомилсон, аливаа төрлийн ялгаварлан 
гадуурхалтаас ангид байх, түүнд дүйцсэн онол арга зүйд суралцахад уг 
хичээлийн зорилго агуулагдаж байна. 

ЖСХ-ийн аливаа төрөл хэлбэр нь орчин үеийн нийгмийн хөгжлийн онцлогтой 
холбоотойгоор бие хүний хүчин зүйл, нийгмийн хэв шинжүүд дэх харилцамж, 
иргэншил, технологийн дэвшлийн өөрчлөлттэй холбон эерэг сөрөг нөлөөллүүдийг 
судлах нь асуудлыг ойлгох, мэдрэх, зөв оношилж, урьдчилан сэргийлэхэд нэн 
чухал. 



40

 Хүснэгт 1. Нийгмийн эволюц ба бие хүн 

Нийгмийн хэв 
шинжүүд

Өмчийн үндсэн 
хэлбэр

Үндсэн харилцамж /
коммуникаци/

Системийн үндсэн 
элемент

Үйлдвэрлэлийн 
үндсэн бүтэц Технологи

Уламжлалт /газар 
тариалан, МАА/

Газар шороо, 
байгалийн нөөц Хүмүүс хоорондын аман

Түүхий эд 
боловсруу-лалт 

эрхэлдэг тариачид
Гэр бүл

Гар 

хөдөлмөр

Аж үйлдвэрийн Үйлдвэрлэлийн 
хэрэгслийн нөөц

Корпоратив түвшний 
бичгэн

Материал-ыг нөхөн 
үйлдвэрлэ-дэг 

ажилчид
Үйлдвэр, завод 

хасах Механик 

Постиндустриаль 
/мэдээлэл-

коммуникатив

Мэдээлэл, 
мэдээллийн 
технологи

Глобал, цахим Мэдээл-лийн 
мэргэжил-тэн

Судалгаа, 
үйлчилгээний алба Компьютер 

Нийгмийн түүхэн хөгжлийн хувьсал, уламжлалт, аж үйлдвэржилтийн, 
мэдээллийн эрин үеүүд нь хүмүүсийн зан үйл, үйл хөдлөл, сэтгэлгээ хандлага, үнэт 
зүйлс, харилцамжид шууд нөлөөлөх замаар ЖСХ-ийн шалтгаан төрөл хэлбэр, 
үйлчилгээний онцлогийг тодорхойлж байдаг. 

Үндсэн ойлголтууд:  хүний эрх, олон талт байдал, эрсдэлийн нийгэм, 
хотжилт, мөнгөний үзэл санаа, нийгмийн капитал, харилцаа холбоо, рационализм 
иррационализм, соёлын зөрөлдөөн, даяаршлын үзэл санаа, жендэрийн мэдрэмж, 
хүчирхийлэл, хүйсийн чиг баримжаа

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Үнэлгээ хийх/судалгааны аргуудын давуу ба сул талыг үнэлэх/
	Харилцан ярилцах
	Асуулт хариулт

Сэдвийн агуулга:
Эдүгээ  ШУ-ны онол үзэл баримтлалууд нь нийгмийн хөгжил, ШУ-ны шинэ 

нээлтүүдтэй холбоотой асар хурдацтайгаар өөрчлөгдөн, нийгмийн харилцаа 
холбоо, нийгмийн солилцоо, итгэлцэл, нийгмийн капитал зэрэг ойлголтуудтай 
уялдаатайгаар нийгмийн үзэгдлийг бүхэлд нь гэхээсээ илүүтэйгээр тодорхой 
нийгэмлэг, зорилтот бүлгийн шинж төлвийг тайлбарлах хандлага чухалчлагдаж 
байна. Чингэхдээ тоон судалгааны гэхээсээ илүү интерпретатив арга зүйг ашиглах 
тенденц анзаарагддаг. Арга зүйн энэхүү хандлагын гол онцлог нь нийгмийн 
аливаа үзэгдэлд задлан шинжилгээ хийхдээ аль нэг түгээмэл макро загварыг 
рациональчаар тайлбарлах юм уу эсвэл дан ганц микро загварын иррациональч 
талыг нь бус харин хосолмол байдалтайгаар судлах судалгааны болон онолын 
дунд түвшний загварууд илүүтэй ашиглагдаж байгааг хэлэх нь зүйтэй.

Орчин үеийн нийгмийн хөгжлийн 
үр дагаврын, түүн дундаа түүний ЖСХ-
ийн шалтгаан, төрөл хэлбэр, тархалт, 
нийгмээс ялгаварлан гадуурхагдах 
байдал, хүний эрх, соёлын олон талт 
байдал, ялгаатай шинжүүдийг оношлох 
чиглэлээр судлаачид доорх хүчин 
зүйлүүдийн холбоо хамаарлыг тогтоон, 
судалсан байдаг. Үүнд:

1. Орчин үеийн нийгэм эрсдэлийн 
нийгэм болох нь /Э.Гиддинс/

2. Орчин үеийн нийгэм ба хотжилт, 
рационализм ба мөнгөний үзэл 
санаа

3. Орчин үеийн нийгэм ба нийгмийн 
харилцаа холбоо 

4. Орчин үеийн нийгмийн итгэлцэл, 
капиталыг хэмжих арга зүйн хувьсал

5. Нийгмийн хэм хэмжээ, хяналтын 
талаарх ойлголтын хувьсал 
өөрчлөлт 

6. Соёл иргэншил, соёлын  зөрөлдөөн 
ба олон талт байдал

7. Орчин үеийн нийгэм дэх даяаршлын 

үзэл санаа
8. Нийгмийн хөгжлийн хурдац, 

хэрэглээний шинэлэг хэрэгслүүд нь 
/мэдээлэл технологи, биологи/  

9. ШУ-ны онол үзэл баримтлалуудын 
интегратив шинж

Тухайлбал, Э. Гиддинс: “Орчин 
үеийн нийгмийн үр дагаврын тухайд” 
бүтээлдээ, өнөөгийн нийгмийг, 
хөгжлийн өмнөх үе уламжлалт 
нийгмээс ялгаруулж буй гол шинж нь 
“Нийгэм өөрийгөө тодорхойлох” /self re-
flection of Society/,  “Интим харилцааны 
өөрчлөлт” хэмээх үндсэн ойлголтууд 
юм.  Эдгээр ойлголтууд нь жендэрийн 
харилцаа, сексийн хувьсал, ялгаатай 
олон талт байдлуудыг хүндэтгэх, 
хүлээн зөвшөөрөх хандлагуудтай 
салшгүй холбоотой хөгжиж, нийгмийн 
амьдралын бүх хүрээнд тодорхой 
өөрчлөлтүүдийг дагуулж байна 
хэмээдэг. 

Орчин үед интим харилцаа нь:

Цэвэр харилцаа нь сэтгэл хөдлөлийн шинжтэй бэлгийн 
болон эмоциональ тэгш байдлыг хангадаг.

Бие хүмүүсийн хоорондын харилцаа, макроинституциональ 
байгууламжуудын харилцааг ардчилдаг.

Шинж чанарын өөрчлөлт нь эмэгтэйчүүд санаачилгыг 
гартаа авах чиглэл рүү хөгжин хувьсгалыг дагуулсан.

Зураг 2. Орчин үе ба нандин харилцаа 

ЖСХ-ийн судлах нийгмийн ажлын 
арга зүй нь онолуудыг нийлэгжүүлэн 
ашиглах, холбогдох үйл явцуудад 
үнэлгээ өгөх, урьдчилан сэргийлэх, бүх 
түвшинд бууруулах, прогнозчилохын 
тулд  тусгаар онолуудын талаар 
цэгцтэй ойлголттой байж л уялдуулах 

боломж бүрддэг. Тухайлбал: орчин 
үеийн нийгмийн онолын тэргүүлэх 
судлаачдын нэг болох Э.Кассирер: 
нийгмийн хөгжлийн өвөрмөц онцлог, 
нийгмийн ажлын арга зүйн ялгаатай 
тал хандлага, түүхэн болон соёлын, 
геополитикийн онцлогоос хамааран 

түүний хэрэглээ буюу прагматик талыг 
чухалчлан “Нийгмийн хөгжлийн мөн 
чанар, төлөв байдлыг зөв оношлох 
нь нийгмийн өмнө тулгараад байгаа 
асуудлыг бодитоор ойлгох, дүгнэх, 
үнэлэх, зөв шийдлийг олох гарц мөн” 
хэмээсэн байдаг. 
Германы судлаач Никлас Лума
Хяналтын асуултууд:
	Орчин үеийн нийгмийн 

хөгжлийн онцлог, хотжилт, 
шилжих хөдөлгөөн, технологийн 
дэвшил зэрэг хүчин зүйлүүд гэр 
бүл салалт,  жендэр ба хүйсийн 
ялгаатай байдал  хүчирхийлэл 
зэрэгт хэрхэн нөлөөлж байгаа 
талаар жишээ гаргаж, харилцан 
ярилц.

	Даяаршил, хүний эрхийн талаарх 
ОУ-ын гэрээ конвенц, гадаад 
ба дотоод хүчин зүйлүүд нь 
хүчирхийллийг олж тогтоох, 
шалтгааныг илрүүлэх, урьдчилан 
сэргийлэх, хамтын ажиллагааны 
болон эрх зүйн, ШУ-ны арга 
зүйн үндэслэлүүд, хэрхэн багаар 
ажиллах талаар шүүн ярилцах

Ном зүй, ашигласах материал
8. Социологи. Н.Смельзер. УБ., 

2000
9. Социологи. А.Гидденс. УБ., 2006
10. Социологийн судалгааны үндсэн 

аргууд. В.Отгоннасан нар. УБ., 
2003

11. Социологийн судалгааны аргууд. 
Ц.Уртнасан нар. УБ.,2006

12. Ш. Оюунханд (2008). “Нийгмийн 
ажлын гарын авлага”, 
Улаанбаатар.

13. Ш. Оюунханд “Нийгмийн 
девиаци ба амиа хорлохуй” УБ., 
2005

14. Сургуулийн орчны судалгаа. 
Хүүхдийн хүчирхийлэл ба 
дарамт. Социал капитал сервис., 
2011

15. Жендэрээс үүдэлтэй 
хүчирхийлэл Монголд: 
Судлагдсан байдал, урьдчилсан 
сэргийлэх чиглэлээр авч 
хэрэгжүүлж байгаа арга 
хэмжээний тойм. НҮБ., 2010 

16. Залуучуудын дундах 
хүчирхийллийг урьдчилан 
сэргийлэх нь. Орчуулсан ННФ. 
Дэлхийн банк., 2017

17. Залуучуудын дундах 
хүчирхийлэл: хотын захын 
дүүрэгт хийсэн кейс. 
Т.Амаржаргал нар. ННФ.,2015

18. Залуучуудын дундах 
хүчирхийлэл: хотын захын 
дүүрэгт хийсэн кейс судалгааны 
тайлан. ННФ., 2015

19. Современные социологические 
теории” Дж.Ритцер., М.2002

20. “Великии разрыв” Ф.Фукуяма
21. “Современная западная социология” 

словарь
22. Социологийн онол /сонгодог 

хийгээд орчин үе/ О.Мөнхбат 
УБ2008

23. Гидденс, А. Социологи. УБ, Адмон 
2006, Хуудас  326-335

24. Vincent N. Parrillo, Contemporary so-
cial problems, 6th ed. Pearson Educa-
tion, Inc. 2005, p291-320

25. Kornblum, William, Social problems, 
Fourteenth ed. Pearson Education, Inc. 
2012 p322-351

26. Linda A. Mooney, David Knox and Car-
oline Schacht,

27. Understanding Social Problems, p147-
187

28. Social problems across the life course I 
Edited by Helena 2. Lopata and Judith 
A. Levy. Rowman & Littlefield Publish-
ers, Inc. 2003, p 20-373

29. Vincent N. Parrillo, Contemporary so-
cial problems, 6th ed. Pearson Educa-
tion, Inc. 2005, p 55-71

30. Linda A. Mooney, David Knox and Car-
oline Schacht,

31. Understanding Social Problems, p 438-
465

СЭДЭВ 5. ХҮЙС БА ЖЕНДЭРИЙН ТЭГШ БУС БАЙДАЛ

Хичээлийн зорилго: Энэ хичээлийн зорилго нь  нийгмийн тэгш бус байдлын 
харьцангуй залуу хэлбэр болох жендэрийн тэгш бус байдлын мөн чанар, илрэх 
хэлбэрийн талаар суралцагчдад суурь мэдлэг, ойлголт эзэмшүүлэхэд оршино. 
Жендэрийн давхраажил хэмээх социологийн суурь ойлголтын талаар судалж, 
боловсрол, улс төр, эдийн засаг буюу хөдөлмөрийн зах зээл болон бусад нийгмийн 
салбарт жендэрийн тэгш бус байдал хэрхэн бүрэлдэж, хадгалагдаж байгаа талаар 
тайлбарлана.
Үндсэн ойлголтууд:
	Нийгмийн тэгш бус байдал
	Жендэрийн ялгаа
	Жендэрийн тэгш бус байдал
	Жендэрийн давхраажил

Санал болгож буй арга:
	Бүлгээр ажиллах
	Мэтгэлцээн хийх
	Асуулт хариулт

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Сэдвийн агуулга:
	Жендэрийн тэгш бус байдал нь нийгмийн тэгш бус байдлын хэлбэр болох 

тухай
	Жендэрийн ялгаанаас жендэрийн тэгш бус байдал бүрэлдэн бий болох 

тухай
	Жендэрийн тэгш бус байдлын нийтлэг хэлбэрүүдийн тухай

Жендэрийн тэгш бус байдал

Нийгмийн тэгш бус байдлын тухай
Нийгмийн амьдралын мөн чанар нь хүмүүс хоорондын ялгаатай бөгөөд түүний 

улмаас өөр хоорондоо тэгш бус байдлыг бий болгодог. Нийгмийн сэтгэлгээний 
түүхэнд хүмүүсийн ялгаатай байдал болон тэгш бус байдлын асуудал хамгийн 
их анхаарал татсан асуудлуудын нэг байсаар ирсэн юм. Францын аугаа сэтгэгч 
Руссо 1755 онд “Хүмүүсийн тэгш бус байдлын үндэс хийгээд уг сурвалжийн 
тухай хүүрнэл” хэмээх бүтээлээ туурвисан байна. Тэрээр хүмүүсийн тэгш бус 
байдлыг А) Төрөлх хийгээд бие махбодийн тэгш бус байдал, үүндээ нас, хүйс, 
биеийн хүч тэнхээ, оюун ухаан, сэтгэхүйн онцлог зэргийг, Б) Ёс суртахуун хийгээд 
улс төрийн тэгш бус байдал, үүнд нийгмийн зөвшилцөл, хүлээн зөвшөөрөлд 

суурилсан хувь хүний нийгмийн байр 
суурь, бие даасан байдал, нөлөөлөл, 
ноёрхлоос хамаарсан тэгш бус 
байдлыг багтаан үзсэн байна. Маркс, 
Вебер, Дюрхэйм зэрэг социологийн 
сонгодог төлөөлөгчид нийгмийн тэгш 
бус байдлын шинжилгээний үндсэн 
чиглэлүүдийг бий болгосон агаад 
өдгөө нийгмийн судалгааны суурь 
чиглэл болж байна. Нийгмийн тэгш 
бус байдлын судалгаанд юуны өмнө 
нийгмийн ялгарал (social differentiation) 
болон нийгмийн давхраажил (social 
stratification) гэсэн хоёр түлхүүр 
ойлголтын талаар эргэцүүлэх хэрэгтэй 
болдог. Бүхий л нийгэм дотооддоо 
ямар нэг утгаар ялгарлыг бий болгодог. 
Нийгмийн ялгарлын зарим хэсэг нь 
биологийн шинжид дулдуйддаг. 
Эрэгтэй болон эмэгтэй хүмүүс мэдээж 
биологийн утгаар ялгаатай, мөн янз 
бүрийн насны бүлгийн хүмүүс, бие 
бялдрын харилцан адилгүй хөгжил 
бүхий хүмүүс ялгаатай. Хамгийн хөгжил 
буурай нийгмүүдэд ч нийгэм, соёлын 
үндэс бүхий ялгаа оршин байдаг. Бүх 
хүмүүс нэгэн адил эдийн засгийн чиг 
үүрэг гүйцэтгэдэггүй, тиймээс ажил 
хөдөлмөрийн ялгаа бүхий үүргүүд 
оршин байдаг. Хувь хүмүүсийг эрхэлж 
буй ажил хөдөлмөрийнх нь үүднээс 
ялгаатай авч үзэх нь нийгэмд ажил 
хөдөлмөрийн дэг ёсыг бүтээдэг. 
Нийгмийн ялгарал гэдэг нь хүмүүсийг 
гэр бүл, ажил мэргэжил, хөдөлмөр, 
зорилго, үүрэг гэхчилэн өөр хоорондоо 
ялгарч буй талаас нь илэрхийлж буй 
ойлголт юм. Энэ нь хэн нэгний эрхэлж 
буй хөдөлмөр, амьдарч буй хэв маягийг 
түүний ажил амьдралд ямар байр суурь 
болон нэр хүнд дагалдан ирж байгаагаас 
үл хамааран, зөвхөн ялгаатай талаас нь 
харна гэсэн үг. Гэвч, нийгмийн ялгарал 
нь нийгмийн тэгш бус байдал болон 
давхраажлын үндсийг бүрдүүлдэг. 
Хэрэв нийгэмд хүмүүс зөвхөн өөр 
хоорондоо ялгаатай л байдаг бол тэдний 
хооронд тийм ч их зөрчил, мөргөлдөөн 

гарахгүйсэн. Тийм нийгэмд шударга 
бус явдлын тухай ойлголт харьцангуй 
бага байхсан. Гэвч, нийгэмд хүмүүс өөр 
хоорондоо ялгаатай байгаад зогсохгүй, 
тэгш бус байдаг юм. Нийгэм хүмүүст 
үнэ цэнэтэй, ховор зүйлсийг харилцан 
адилгүй хуваарилахад хүрдэг ба үүнийг 
нийгмийн нөөц баялаг (social resources) 
гэж нэрлэж болох юм. Нийгмийн 
баялгийн энэхүү тэгш бус хуваарилалт 
нь давхраажлын тогтолцоог бүтээдэг. 
Веберийн уламжлалыг барьсан 
социологичдын зүгээс нийгмийн 
давхраажил нь “баялаг, нэр хүнд, 
хүч” гэсэн гурван үндсэн хэмжээсээр 
тодорхойлогдох учиртай. Хувь хүмүүс 
эдгээр хэмжээс бүрийн хувьд харилцан 
адилгүй бөгөөд тэдгээрийн хүрээнд 
баялаг болон үр шимийг хуримтлуулсан 
хэр хэмжээнээс хамаарна. Баялаг хэмээх 
ойлголт нь эдийн засгийн агуулгатай 
бөгөөд зах зээлийн хуваарилалтад 
оролцох чадамж, өөрийн хүсч байгаа 
болон өөрт хэрэгтэй зүйлийг худалдан 
авах чадварыг хэлдэг. Нийгмийн гишүүн 
бүр харилцан адилгүй орлоготой 
байх ба хүмүүсийн эрхэлж буй ажил 
хөдөлмөр нь эдийн засгийн тэгш бус 
байдлын үндэс болдог. Нэр хүнд хэмээх 
ойлголт нь хүмүүст бусдын зүгээс өгч 
буй зүйл бөгөөд нийгмийн хүндлэлийн 
илэрхийлэл юм. Нийгмийн янз бүрийн 
институцүүдэд байх чухал байр 
сууриуд нь ихээхэн нэр хүндийг ардаа 
тээж байдаг ба хэрэв хүмүүс тэрхүү 
байр суурийг эзэлвэл нэр хүндийг 
эзэмших болдог. Хүч хэмээх ойлголт 
нь хүмүүсийн аль нэг бүлэг болон 
байгууллагын хүрээнд эзэмшиж байгаа 
эрх мэдлийг илэрхийлдэг. Бусдын хүсэл 
зоригийг үл хэрэгсэн өөрийн хүсэл 
зоригийг хэрэгжүүлэх чадамжийн тухай 
ойлголт юм.  

Ажил мэргэжлийн хувьд нийгмийн 
ялгарал болон нийгмийн давхраажил 
гэсэн хоёр ойлголтыг зураглан харвал 
дараах дүр зураг бий болно.

Эх сурвалж: Martin Marger. Social 
Inequality. Pattern and Process. Mc Mgraw 
Hill. 2001, p-13
Орчин үеийн нийгэмд тэгш бус байдлын 
олон хэлбэрүүд оршин байгаа бөгөөд 
тэр бүхэн нь нийгмийн шинжүүдэд 
тулгуурладаг хэмээн үздэг. Нийгмийн 
тэгш бус байдлын хамгийн чухал 
хэлбэрүүд нь анги, арьс өнгө, угсаатан, 
болон жендэр гэж хэлж болно. 

Жендэрийн ялгаанаас жендэрийн тэгш 
бус байдал руу

Жендэр судлалын түлхүүр 
ойлголтуудын хүрээнд авч үзсэнчлэн, 
эрэгтэй болон эмэгтэй хүмүүс нь 
биологийн хувьд төрхөөсөө ялгаатай. 
Гэвч, тэдний дундах ялгаанууд нь 
зөвхөн төрөлтөөр өгөгдөхгүй, харин 
нийгэмшлийн явцад бий болдог. 
Нийгмийн ялгарлын нэг хэлбэр болохын 
хувьд жендэрийн ялгаа нь нийгмийн 
тэгш бус байдлын үндэс болж өгдөг. 
Нийгмийн шинжлэх ухаанд жендэрийн 
тэгш бус байдлын тухай авч үзэхдээ, 
юуны өмнө, яагаад эрэгтэй эмэгтэй 
хүмүүс түүхийн туршид ялгаатай 
дүрийг (үүргийг) хэрэгжүүлж ирсэн 
бэ?, яагаад эдгээр дүрүүд нь нийгмээс 
тэгш бусаар үнэлэгдэж, тэтгэгдэж 
ирсэн бэ? гэсэн асуултыг дэвшүүлэн 
тавьдаг. Нийгмийн бусад тэгш бус 
байдлын нэгэн адил, жендэрийн 
тэгш бус байдлын талаар онолын 
янз бүрийн хандлагууд өөр өөрсдийн 

тайлбарлалыг өгөх ба тэдгээр нь 
хүний нийгэмд эрэгтэйчүүдийн ноёлох 
байр суурийг өөр өөрийн аргументыг 
дэвшүүлдэг. Бүтэц чиг үүргийн онолын 
хүрээнд эрэгтэй болон эмэгтэй хүний 
жендэрийн ялгарал болон давхраажил 
нь хамтын амьдралын зорилтуудыг 
шийдвэрлэхэд хувь нэмэр оруулдаг 
хэмээн үзнэ. Нийгэмд эрэгтэй эмэгтэй 
хүмүүс ялгаатай үүргүүдийг гүйцэтгэх 
ба тус бүрийн хувь нэмэр нь нийгэм 
оршин тогтноход чухал зүйл болдог. 
Жендэрийн тэгш бус байдал нь хүчний 
ялгарал, хүчний тэнцвэргүй байдлын 
үр дүн биш, харин бүтэц чиг үүргийн 
хувьд зайлшгүй асуудал мөн. Нийгмийн 
түүхэн хэв маягууд дахь жендэрийн 
үүргийг мөшгөн судлах ба тэр бүхэнд 
нийгмийн эдийн засгийн бүтэц хэв 
маягт орсон байдаг аж. Тухайлбал ан 
агнах, түүн цуглуулах нийгмийн үед ан 
агнах гэдэг нь бараг бүхий л нийгмийн 
хувьд эрчүүдийн эрхэлдэг ажил байсан 
бол эмэгтэйчүүд хүнс хоол бэлтгэдэг 
байв. Аж үйлдвэржихийн өмнө нийгэмд 
эрэгтэй эмэгтэй хүмүүсийн үүргийн 
ялгаа илэрхий байжээ. Эртний нийгмүүд 
дэх хүйсийн ажил мэргэжлийн хуваарь 
бий болох үндсэн шалтгааны нэг нь 
эмэгтэйчүүдийн хүүхэд төрүүлэх, асрах 
үүрэг гэсэн байна. Эмэгтэйчүүд хүүхэд 
төрүүлж, асрах тул эрчүүдтэй анд явах 
боломжгүй болжээ. Хөдөө аж ахуйн 
нийгэмд гол төлөв газар хагалах, хөрс 
бэлдэх, тариалах нь эрчүүдийнх, харин 
түүнийг арчлах, ургац хураах ажил нь 

эмэгтэйчүүдийнх байсан байна. Аж 
үйлдвэржсэн нийгэмд, эмэгтэйчүүдийн 
хүүхэд төрүүлэх, асрах үүрэг илүү 
гүнзгийрч, харин эрэгтэйчүүдийн хувьд 
гэр бүлээ тэжээх үүргийг голчлон хүлээн 
авсан байна. Нийгмийн зөрчлийн онолын 
хувьд жендэрийн ялгаатай байдал нь 
бүтэц чиг үүргийн хувьд зайлшгүй зүйл 
бус, харин хүчний зарим хэлбэртэй 
салшгүй холбоотой зүйл мөн. Нийгмийн 
үүргээс, тухайлбал жендэрийн үүргээс 
хамаарч үүсч буй хүч бөгөөд энэ утгаар 
бараг эрэгтэй гэсэн ганц л хүйс байх 
ажгуу. Хүчний ялгарал нь жендэрийн 
ялгарлыг үүсгэдэг байна. Нийгмийн 
зөрчлийн онолын хувьд хөгжил буурай, 
технологи муу хөгжсөн нийгэмд эрэгтэй 
болон эмэгтэйчүүдийн хөдөлмөр 
эрхлэлтийн ялгарал харьцангуй бага 
бөгөөд тэд үйлдвэрлэлд ижил төстэй 
ажил эрхэлдэг тул эргээд баялгаа тэгш 
хүртэх хандлагатай. Харин хөгжингүй, 
илүү бүтээмжит нийгмүүдэд эрчүүдийн 
ажил мэргэжил, хөдөлмөрийн статус 
дээгүүр болж нийгмийн гол баялаг 
болох хөрөнгө оруулалтад хяналт тавих 
чадвартай болдог. Эмэгтэйчүүд гэрийн 
ажил эрхэлж, ажиллах хүчин бус, 
нөхөр болон хүүхэддээ үнэ төлбөргүй 
үйлчлэх эзэгтэйн статустаа үлдэх 
ба улмаар эрэгтэйчүүдийн ноёрхол 
нэмэгдэх тусам тэдний хамааралтай, 
эмзэг байдал нэмэгдэнэ. Хүчний ялгаа 
бол жендэрийн тэгш бус байдлын 
дархлаа болох юм. Харилцан үйлдлийн 
онолын чиглэлд эрэгтэйчүүд болон 
эмэгтэйчүүдийн дүр нь жижиг бүлгийн 
харилцааны динамикаас хамааран 
төлөвшдөг бөгөөд хүмүүст байдаг 
эрэгтэй болон эмэгтэй хүний талаарх 
ойлголт, төсөөлөл, төлөөлөл нь 
харилцан үйлдлийн явцад жендэрийн 
адилсал болон үүргийг төлөвшүүлдэг. 
Тухайлбал, жендэрийн хэвшмэл ойлголт 
нь хүмүүс эрэгтэй болон эмэгтэй гэсэн 
зан үйлийн хоёр ангилал бий болоход 
чухал үүрэг гүйцэтгэдэг. Нийгэмшлийн 
явц дахь эрэгтэй болон эмэгтэй хүйсийн 

бэлэг тэмдэгжсэн харилцан үйлдлүүд 
нь хүүхдүүдэд жендэрийн ялгаатай 
байдлыг ухамсарлан өөриймшүүлэх, 
эрэгтэй болон эмэгтэй хүний зан 
үйлийн хэв загварыг эзэмших үндэс 
болдог байна.

Жендэрийн тэгш бус байдлын 
дархлаа болж, түүнийг хээр хадгалахад 
үйлчилдэг хүчин зүйлүүд байдаг. Үүнд 
соёлын уламжлал, тэр дундаа патриарх 
соёл, шашны үзэл суртал, иргэний 
үзэл суртал, тэр дундаа хүйсийг гол 
болгох үзэл (сексизм), хүчний бүтэц, 
эмэгтэйчүүдийн боловсролын түвшин 
болон бусад олон хүчин зүйлийг дурдаж 
болно. Патриарх соёлын уламжлал бол 
эрэгтэйчүүдийн жанжлалыг хадгалахад 
чиглэсэн нийгмийн бүх салбарт нөлөө 
бүхий зүйл юм. Эдүүгээжил, ардчилал, 
хүний эрх эрх чөлөөний ололтууд нь 
патриарх соёлын уламжлалын хүчийг 
сулруулсаар байгаа хэдий ч, өнөөдөр 
дэлхийн улс орнуудад энэ уламжлал 
хүчтэй хэвээр л байна. Тэр дундаа, хөгжил 
буурай орнуудад охид, эмэгтэйчүүдийн 
хүний эрхийн орчин, болон хэрэгжилт 
хангалтгүй байгаа нь соёлын энэхүү 
уламжлалаас хамаарч байна. Исламын 
шашны үнэт зүйлс, зарчмууд нь эмэгтэй 
хүний нийгмийн амьдралд оролцох 
оролцоог хязгаарлах хүчин зүйл 
байсаар ирсэн бөгөөд иргэний болон 
улс төрийн эрхийн институцүүд одоо 
хэр нь хязгаарлагдмал оршиж байна. 
Судлаачид хүйс бол үзэл суртал гэдгийг 
судлан тодорхойлсон ба энэ нь эрэгтэй 
болон эмэгтэй хүмүүс бол төрөлхөөсөө 
өөр, энэ байдал нь эмэгтэй хүнийг 
доогуур байр суурьтай гэсэн утгад 
шилждэг байна. “Биологи бол хувь заяа” 
гэсэн далд утга санааг агуулж байгаа ба 
эрэгтэйчүүд нь нийгмийн амьдралын 
олон салбарт ноёлох байр суурьтай, 
эрэгтэй хүн бол байгалиас дээгүүр 
статустай гэсэн үг юм. 

Жендэрийн тэгш бус байдлын 
хэлбэрүүд

Орчин үеийн нийгэмд жендэрийн тэгш 
байдлын олон хэлбэрүүд оршин байна. 
Эдгээрээс, юуны өмнө, хөдөлмөр 
эрхлэлт, улс төр, боловсрол зэрэг 
салбарыг авч үзэж болно. 

Хөдөлмөр эрхлэлт дэх жендэрийн 
тэгш бус байдал

 Жендэрийн тэгш бус байдлыг 
анхаарал татам түвшин авч ирдэг 
салбар хөдөлмөр эрхлэлт болон 
ажиллах хүчний оролцоо юм. Хөдөлмөр 
эрхлэлтийн жендэрийн тэгш бус байдал 
нь хөдөлмөр эрхлэлтийн жендэрийн 
ялгаатай байдлаас үүдэн бий болно. 
Зах зээлийн эдийн засаг бүхий улс 
орнуудад, ялангуяа Англо-саксоны 
орнуудад эмэгтэйчүүдийн хөдөлмөр 
эрхлэлт, ажил хүчний оролцоо сүүлийн 
зууны туршид доогуур явж ирсэн 
юм. Зах зээлийн эдийн засагтай ч, 
умард европын орнуудад энэ үзүүлэлт 
харьцангуй дээгүүр байдаг бөгөөд 
энэ нь бүрэн хөдөлмөр эрхлэлтийг 
хангах зорилттой, бага насны 
хүүхдийн цэцэрлэг, өдөр өнжүүлэх, 
асрах үйлчилгээг хүчтэй хөгжүүлж, 
хөдөлмөрийн идэвхтэй бодлогыг 
чухалчилж үздэгтэй нь холбоотой. 
Гэвч, улс орнуудад эмэгтэйчүүдийн 
хөдөлмөр эрхлэлт эрчүүдийнхээс 
доогуур байдаг нь аж үйлдвэржсэн 
ихэнх улс оронд ажиглаж болох зүйл 
юм. Өмнө дурдсанчлан, нөхөр гэр 
бүлээ тэжээгч, эхнэр ар гэрээ авч явах 
гэсэн жендэрийн хуваарь нь аль аж 
үйлдвэрийн хувьсгалаас хойш барууны 
ертөнцөд нийтлэг үзэгдэл болжээ. 
Капитализмын институцийн бүтэц нь 
өөрөө патриарх хэв шинжийг агуулж 
ирсэн гэж үзэх нь ч бий. Хүч бол эдийн 
засгийн баялагт хяналт тавихаас үлэмж 
хамаарна. Эмэгтэйчүүд баялагт хяналт 
тавьж, түүнийг хуваарилах чадамж муу 

учраас эдийн засгийн амьдралд үүрэг 
гүйцэтгэхгүй гэсэн ойлголт төлөвшдөг. 
Хөдөлмөр эрхлэлтийн оролцооны 
түвшин бага байхаас гадна, хөдөлмөр 
эрхлэлтийн жендэрийн ялгааны 
тухай асуудал бий болдог. Тухайн улс 
орны ажил мэргэжлийн тогтолцоонд 
эрэгтэйчүүд илүү ажиллах хандлагатай, 
эмэгтэйчүүд илүү ажиллах хандлагатай 
ажил мэргэжил байдаг. Жендэрийн 
хэвшмэл ойлголт нь хөдөлмөр 
эрхлэлтийн мужуудыг тогтворжуулж, 
дэмжиж байдаг. Үүнийг жендэрт 
суурилсан хөдөлмөрийн хуваарь ч гэж 
нэрлэх нь бий. 1930 онд антропологич 
Жорж Мүрдок (George Murdok) гурван 
зуу гаруй хөгжил буурай нийгэмд хийсэн 
судалгаандаа тэр бүгдэд хөдөлмөрийн 
жендэрийн хуваарилалт байгаа талаар 
дүгнэжээ. Гэвч, энэхүү хуваарилалт нь 
тухайн нийгэм соёлын нөхцөл байдалд 
бүтээгддэг зүйл болох нь нэг нийгэмд 
эмэгтэйчүүдэд зориулагдсан ажлууд 
нөгөө нийгэмд эрчүүдэд зориулагдах 
явдал байснаас харагдаж байна. Мөн 
түүхэн цаг хугацаанаас хамаарна. 
Жишээ нь, социализмын үед зөвлөлтийн 
орнуудад эмч бол эмэгтэйчүүдийн 
хуваарь бүхий ажил мэргэжил байсан 
бол АНУ-д дийлэнх эмчийн орон 
тоо эрчүүдэд зориулагдсан байжээ. 
Гэвч, улс орнуудад бас жендэрийн 
хүйсийн хуваарь нийтлэг зүйл байх 
нь ажиглагддаг байна. Худалдагч, 
бага ангийн багш, сувилагч, асрагч, 
үйлчилгээний ажилтан нь дийлэнх  
улс орнуудад эмэгтэйчүүдийн зүгээс 
илүү хүлээгддэг ажлууд юм. Дийлэнх  
нийгэмд ажил хөдөлмөр жендэрийн 
ялгаралд суурилдаг бөгөөд  үүнийг 
дагаж үүсдэг нэг асуудал нь эмэгтэйчүүд 
цалин хөлс, үнэлэмж доогуур ажилд 
хамаарах нь илүү нийтлэг хэмээдэг. 
Нийгмийн институцүүдийн бүтцэд 
илүү цалин хөлстэй, илүү нэр хүндтэй 
ажилд эрэгтэйчүүд хөдөлмөр эрхэлж 
байдгаас феминист онолын зүгээс 
шүүмжлэлтэйгээр хандах нэг чиглэл 

болдог. Эндээс хөдөлмөр эрхлэлтийн 
салбар дахь жендэрийн давхраажлыг 
судлах шаардлага бий болдог. Мөн 
бизнесийн гүйцэтгэх захирал, улс төрч, 
хүчний байгууллагын удирдлага гэх 
зэрэг нь эрэгтэйчүүд хийх ёстой, тэдэнд 
байх ур чадвар, авъяас шаарддаг 
ажлууд учраас эмэгтэйчүүд тэдгээрийг 
бүрэн дүүрэн гүйцэтгэх боломжгүй аж. 
Энэ бол дээр дурдсанчлан, хүйсийн 
үзэл суртлын хүрээний итгэл үнэмшил 
юм. Ажил, мэргэжлийн жендэрийн 
давхраажил нь нэг талаас, илүү цалин 
хөлс, хангамж бүхий ажлыг эрчүүд 
илүү эрхлэх хандлагатай, нөгөө талаас, 
аливаа байгууллагын удирдлагын 
шатлалд эрэгтэйчүүд илүү байр суурь, 
эрх мэдэлтэй албан тушаалыг хаших 
хандлагатай холбоотой юм.
        
Улс төрийн амьдрал дахь жендэрийн 
тэгш бус байдал

Улс төрийн амьдрал дахь жендэрийн 
тэгш бус байдлыг нэгдүгээрт, улс 
төрийн оролцоо, хоёрдугаарт, улс 
төрийн манлайлал гэсэн хоёр түвшинд 
авч үзэж болно. Зуугаад жилийн 
тэртээ эмэгтэйчүүд сонгох эрхийн 
төлөө тэмцэж амжилт байгуулсан 
юм. Хамгийн анх европын цөөн 
орнууд, Австрали, Шинэ Зеландад 
эхлээд эмэгтэйчүүдийн сонгох эрхийг 
олгосон бол 1920 онд АНУ-д үндсэн 
хуулийн өөрчлөлтөөр эмэгтэйчүүд улс 
төрийн эрхээ олжээ. Франц, Итали, 
Япон зэрэг орнууд бүр 1940-өөд он 
хүртэл ийм эрхийг баталгаажуулаагүй 
юм. Юутай ч, XX зууны дунд хагаст 
эмэгтэйчүүд улс төрийн амин чухал 
эрхээ олж авсан билээ. Гэхдээ, түүнээс 
хойших хугацаанд ардчилал, хүний 
эрх даяаршихын хэрээр эмэгтэйчүүд 
улс төрд эрэгтэйчүүийн нэгэн адил 
тэгш оролцох боломжийг бүрдүүлсээр 
ирсэн ч, өнөөдөр улс төрийн амьдрал 
дахь жендэрийн тэгш бус байдал хаа 
сайгүй байсаар байна. Тэр дундаа 
эмэгтэйчүүд улс төрд оролцох бүү хэл 

сонгох эрхээ хүлээн зөвшөөрүүлээгүй 
исламын шашинтай зарим улс орнууд 
байгаа бөгөөд Кувэйт, Саудын Араби 
зэргийг дурдаж болох юм. Сонгуульд 
санал өгөх бол улс төрийн үр дүнтэй 
оролцооны багахан хэсэг нь юм. 
Улс төрийн намын үйл ажиллагаанд 
оролцох, сонгуульд өрсөлдөх, хууль 
тогтоох байгууллагад сонгогдох гэх мэт 
эмэгтэйчүүдийн улс төрийн оролцооны 
үлэмж чухал хэлбэрүүд буй. Дэлхийн 
ардчилсан улс орнуудын хувьд шийдвэр 
гаргах түвшинд эмэгтэйчүүдийг сонгож 
ажиллуулах туршлага багагүй түвшинд 
хүрсэн нь мэдээж боловч, скандинавын 
орнуудыг эс тооцвол дийлэнх  улс 
оронд эмэгтэйчүүдийн төлөөлөл 
парламентын 20 хүрэхгүй хувьтай 
байна. 1970 онд Ардчиллын өлгий 
АНУ-ын Конгресст эмэгтэйчүүдийн 
төлөөлөл 2 хувьтай байсан бол 2001 
онд 13 хувиас илүү байжээ. 2004 оны 
байдлаар парламентад эмэгтэйчүүдийн 
эзлэх дундаж хувь хэмжээ нь европын 
орнуудад 16 хувь, азийн орнуудад 13 
хувь, африкын орнуудад 13, арабын 
орнуудад 5 хувьтай байсан судалгааны 
дүн бий. Улс төрийн амьдрал бол хүчний 
хамгийн гол талбар бөгөөд бүтцийн 
хувьд эрэгтэйчүүдийн ноёрхлыг 
хадгалсан шинжтэй байдаг.

Боловсролын салбар дахь жендэрийн 
тэгш бус байдал    

XX зууны эхэн үед баруун европын 
орнуудад залуучуудын багахан хувь нь 
коллеж, их дээд сургуульд суралцаж 
байсан бол харин энэ зууны сүүлч 
гэхэд харьцангуй олонх  нь дээд 
боловсролд хамрагдах болсон байна. 
XX зууны эхэн үед эмэгтэйчүүдийн 
хувьд дээд боловсролтой болно гэдэг 
бол нийгмийн хүлээлтэд нийцсэн 
хэрэг биш байсан билээ. Харин 
өнгөрсөн зууны сүүл гэхэд олон түмний 
боловсролын тогтолцоо хөгжсөн 
учраас эмэгтэйчүүдийн боловсролын 
хүртээмжийг нэмэгдүүлж чадсан юм. 

Барууны ардчилсан, зах зээлийн эдийн 
засагтай улс орнуудад 2000-аад он 
гэхэд эмэгтэйчүүдийн дээд боловсролд 
хамрагдах хувь эрчүүдийнхээс 
өндөр байх нь бакалаврын түвшинд 
нийтлэг, магистрын түвшинд зарим 
улс орнуудад ажиглагдсан байна. 
Боловсролын болон ажил мэргэжлийн 
салбарт залуу эмэгтэйчүүдийн урам 
зориг нэмэгдэж, оролцоо дээшилсэн 
нь эргээд боловсрол, ажил мэргэжлийн 
салбарт жендэрийн тэгш байдал 
биелэл болж байна гэж үзэхэд хүргэж 
байна. Гэвч, орчин үеийн нийгэмд 
боловсролын салбар дахь жендэрийн 
ялгаа оршсоор байгаа  ба энэ цаашид 
жендэрийн тэгш бус байдлыг хадгалах 
үндэс болж байж мэднэ. Боловсролын 
салбар дахь жендэрийн ялгаа нь ажил 
мэргэжлийн чиглэлүүдээс хамаарч  
харилцан адилгүй байдаг нь тодорхой 
юм. Бизнесийн удирдлага, маркетинг, 
эрүүл мэндийн эмч, мэргэжилтэн, 
багш зэрэг мэргэжлээр суралцах 
охидын хувь хэмжээ өндөр байдаг бол, 
байгалийн шинжлэх ухаан, тэр дундаа 
физик, математик, түүнчлэн, инженер, 
батлан хамгаалах, цагдаа хууль 
сахиулах, эдийн засаг зэрэг чиглэлд 
хөвгүүд илүү суралцах хандлагатай 
байдаг байна. Баруун европт хийсэн 
судалгаагаар ерөнхийдөө, охид, залуу 
эмэгтэйчүүдийн боловсролын үзүүлэлт 
өсч байгаа ч, мэргэжил сонголтын 
хувьд өнөө хэр нь жендэрийн ялгарал 
хагалагдсаар байна гэжээ. Тухайлбал, 
охид, бүсгүйчүүд суурь шинжлэх 
ухаан, технологи, инженерчлэлийн 
салбарт карер хөөх тухайд хөвгүүд, 
залуучуудаас бага байдаг. Зарим 
судалгааны дүнгээр охид, бүсгүйчүүд 
математик зэрэг байгалийн шинжлэх 
ухаанд хэдийгээр амжилттай явж байгаа 
ч гэсэн, өөрсдийн авъяас чадварт итгэх 
байдал хөвгүүд, залуучуудаас доогуур 
гэжээ. Энэ нь өнөө хэр нь боловсрол, 
мэргэжил сонголтонд охидын өөрсдийн 
чадамжийн талаарх бүтээгдсэн ойлголт, 

жендэрийн хэвшмэл ойлголт нөлөөлж 
байгааг харуулж байна. 

Хяналтын асуултууд:
	Нийгмийн тэгш бус байдал 

гэж юу вэ?, жендэрийн тэгш 
бус байдал нийгмийн тэгш бус 
байдал мөн болох талаар та 
өөрийн үндэслэлийг дэвшүүлнэ 
үү?

	Жендэрийн ялгаанаас жендэрийн 
тэгш бус байдал хэрхэн бий болж 
буйг тайлбарлана уу?

	Орчин үеийн нийгэмд нийтлэг 
тохиолдох жендэрийн тэгш 
бус байдлын хэлбэрүүдийг 
тайлбарлана уу?

7. Улс төрийн шийдвэр гаргалт дахь 
эмэгтэйчүүдийн оролцоо: Олон 
нийтийн санаа бодлыг тандах 
судалгаа, Жендэрийн Үндэсний 
Хороо, НҮБХАС, УБ., 2012.

8. Жендэрийн зөрүүтэй байдлын 
дэлхийн тайлан. Дэлхийн эдийн 
засгийн форум. 2013

9. Жендэрийн суурь судалгаа. 
Тайлан. АНУ Мэрси Кор. УБ., 

СЭДЭВ 6:  ЖЕНДЭРТ СУУРИЛСАН ХҮЧИРХИЙЛЛИЙН ТӨРӨЛ 
ХЭЛБЭР, ХҮРЭЭ: ХУВЬ ХҮН, ГЭР БҮЛ

Хичээлийн зорилго: 
Хувь хүн, гэр бүлийн хүрээнд гарах жендэрт суурилсан хүчирхийлэл (ЖСХ), 

түүний  хэлбэрүүдийн нийтлэг болон суурь шалтаан, гэр бүлийн болон хүүхдийн 
эсрэг хүчирхийллийн тархалт, онцлог шинж, хэлбэрүүд, үр дагаврын тухай ойлголт 
мэдлэгтэй болж, тэдгээрийг таних арга барилд суралцана.  

Үндсэн ойлголтууд:
	Жендэрт суурилсан хүчирхийлэл
	Жендэрт суурилсан хүчирхийллийн шалтгаан, түүнтэй холбоотой 

ойлголтууд
	Гэр бүлийн хүчирхийллийн тархалт, онцлог шинж, хэлбэр, үр дагавар
	Хүүхдийн эсрэг хүчирхийлэл, ураг төрлийн хүчин

Хичээлийн бүрэлдэхүүн хэсэг:

Бүрэлдэхүүн хэсэг Минутаар
1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Сэдвийн танилцуулга 
	Харилцан ярилцах
	Асуулт хариулт

Сэдвийн агуулга:
	ЖСХ-ийн тодорхойлолт, үндсэн ойлголтууд 
	Гэр бүлийн хүчирхийлэл, онцлог шинж, хэлбэрүүд, үр дагавар
	Хүүхдийн эсрэг хүчирхийлэл, хэлбэрүүд, үр дагаварууд
	Хүүхдийн эсрэг бэлгийн хүчирхийлэл ба ураг төрлийн хүчин

ЖСХ-ийн тодорхойлолт ба ерөнхий ойлголтууд
Жендэрийн эрх тэгш байдлыг хангах тухай Монгол Улсын хуулийн 4.1.8  зүйлд 
“жендэрт суурилсан хүчирхийлэл гэж жендэрээс үүдэлтэйгээр бусдад бие 
махбодийн, бэлгийн, сэтгэл санааны гэм хор, эдийн хохирол учруулсан, учруулж 
болзошгүй үйлдэл, эс үйлдэхүйг хэлнэ” заасан (УИХ, 2011). Жендэрийн тэгш бус 
байдал нь хүний эрхийн зөрчил, ялгаварлан гадуурхалтыг үүсгэж, хүйс [болон 
бэлгийн чиг баримжаанаас] нь шалтгаалан боломж бололцоог нь хязгаарлаж 
байдаг. Үүний нэг илрэл нь жендэрт суурилсан хүчирхийлэл юм (Энхжаргал, 2016, 
p. 4). МУ-ын хэмжээнд түгээмэл тохиолдох жендэрт суурилсан хүчирхийллийн 
хэлбэрүүдэд гэр бүлийн хүчирхийлэл, ураг төрлийн хүчин, болзооны үеийн хүчин, 
гудамж, олон нийтийн газар үйлдэгдэх хүчин, бэлгийн мөлжлөг буюу хүчээр 
биеийг нь үнэлүүлэх, бэлгийн халдлага болон бэлгийн дарамт, хүн худалдаалах 
зэрэг хүчирхийлэл, гэмт хэргийн төрлүүд багтаж байна (Энхжаргал, 2016,  5х).

Дээрх хэлбэрүүдээс хувь хүн, гэр бүлийн хүрээнд гарах жендэрт суурилсан 
хүчирхийллийн хэлбэрт гэр бүлийн хүчирхийлэл, хүүхдийн эсрэг хүчирхийлэл, 
ураг төрлийн хүчин зэргийг хамруулна. Эдгээр хүчирхийллийн хэлбэрүүд нь 
тусдаа  онцлог шинжүүдтэй хэдий ч жендэрт суурилсан хүчирхийллийн хэлбэр 
болохын хувьд нийтлэг хэд хэдэн шалтгаануудтай холбоотой. 

ЖСХ-ийн нийтлэг шалтгаан. Эхний шалтгаан нь жендэрийн тэгш бус байдал; 
хоёр дахь шалтгаан нь хүний эрхэм чанар, хүний эрхийг хязгаарлах ба үл огоорсон 
нөхцөл байдал; гурав дахь шалтгаан нь эрх мэдлийн тэнцвэргүй байдал; дөрөв 
дэх шалтгаан нь ялгаварлан гадуурхал, түүнчлэн нийгэм соёлын бусад хүчин 
зүйлс жендэрт суурилсан хүчирхийллийн шалтгаан болно. Эдгээр шалтгаан 
нь дангаараа буюу хавсарсан байдлаар жендэрт суурилсан хүчирхийлэл үүсэх 
шалтгаан нөхцөл болдог. 

Жендэрт суурилсан хүчирхийллийн зарим шалтгааныг тайлбарлах үндсэн 
ойлголтуудын тухай тодруулбал хүний эрх, жендэр, хүйс, хүний эрхэм чанар, эрх 
мэдлийн тухай хүний эрхийн ажилтан, судлаач Д. Энхжаргал дараах байдлаар 
тайлбарласан байдаг.

ОЙЛГОЛТЫН ТАЙЛБАР 

Хүний эрх

Хүнд угаас заяагдсан эрхэм чанарыг илэрхийлсэн, түүнийг ёс суртахуун болон эрх зүйн 
хувьд баталгаажуулсан ойлголт юм. Хүн бүрийг хэнээс ч хараат бус, эрх чөлөөтэй байж, 
амьдралаа өөрийнхөөрөө зохиох, өөрөөр хэлбэл, хүн шиг амьдруулахын тулд “хүний 
эрхэм чанар”-ыг сууриа болгох, “хүний эрх”-ийг олон улсын болон үндэсний эрхзүйн 
хэрэгсэл болгон хөгжүүлж, өдөр тутмын амьдралд хэрэгжүүлэх стандарт болгон 
ашигладаг. 

Жендэр

Охин, хөвгүүн болон эрэгтэй, эмэгтэй хүнд хүйсээс нь шалтгаалан нийгмээс оноосон 
хуваарилсан дүр төрх, үнэлэмж, үүрэг хариуцлага, байр суурь, эрх мэдлийг илэрхийлдэг 
ойлголт. 

Хүйс

Энэ нь эрэгтэй, эмэгтэй хүмүүсийн биологийн ялгааг илэрхийлдэг. Хүйсийн ялгаа нь 
генээр тодорхойлогддог, нийтлэг, үл өөрчлөгдөх чанар юм. 

Жендэрийн тэгш байдал

Эмэгтэй, эрэгтэй хүмүүс нийгэмдээ болон хувийн амьдралын хүрээндээ эн тэгш 
үнэлэгдэж, тэгш эрх мэдэл, оролцоотой байхыг жендэрийн тэгш байдал гэдэг.

Хүний эрхэм чанар

Хүний эрхэм чанар нь үндэс угсаа, нийгмийн гарал, нас, хэл, хүйс, боловсрол, гэр бүлийн 
байдал, шашин шүтлэг, улс төрийн болон бусад үзэл бодол, итгэл үнэмшил, хөрөнгө 
чинээ, хөгжлийн бэрхшээл, бэлгийн чиг баримжаа, хүйсийн илэрхийлэл болон бусад 
байдлаас хамаарахгүй, хүн болж төрснийх нь хувьд хүнд л заяагдсан, өөрөөс нь урган 
гарсан өвөрмөц, давтагдашгүй өгөгдөл юм. Гэхдээ хүний эрхэм чанар нь нэр төр, алдар 
хүндээс ялгаатай ойлголт

Эрх мэдэл

Өөртөө хамаатай асуудлаар шийдвэр гаргах, өөрийн сонголтыг хэрэгжүүлэх, эсхүл 
бусдын сонголтонд нөлөөлөхөд эерэгээр ч, бас сөргөөр ч ашиглаж болох хүч, чадамжийг 
хэлнэ. Эрх мэдэл бол бидний амьдралын салшгүй хэсэг. Эрх мэдэл нь бидний шийдвэр, 
сонголтонд байнга нөлөөлж байдаг боловч бид эрх мэдлийн тухай бараг боддоггүй. Хэн 
нэгэн эрх мэдлээ бусдыг хянах, эрхийг нь хязгаарлах хэлбэрээр ашиглах нь хүчирхийлэл 
болдог. Хүчирхийлэл эрх мэдэл гэсэн хоёр ойлголт нь хоорондоо холбоотой. 

Эх сурвалж: Д. Энхжаргал (2016). Жендэрт суурилсан хүчирхийллээс сэргийлэх нь. Амьдрах 
ухааны чадвар цуврал гарын авлага. Модуль 12. НҮБ-ын Хүн амын сан, Швейцарын Хөгжлийн 
агентлаг. 

ЖСХ-ын суурь шалтгаан - эрх мэдлийн 
тэгш бус байдал.  Жендэрт суурилсан 
хүчирхийллийн олон шалтгаанаас гол 
суурь шалтгааныг эрэгтэй, эмэгтэй 
хүний хоорондын эрх мэдлийн 
тэгш бус байдал гэж үзэж байна. 
Эрх мэдлийн тэгш бус байдал нь 
зөрчил, айдас, түгшүүр, хонзогнол, 
түрэмгийлэл, хүчирхийллийг төрүүлдэг 
(Энхжаргал, 2016, 5х). Ричард Геллис 

хүчирхийллийг эрх мэдэлтэй холбон 
нөөцийн онолоор тайлбарласан. Баялаг 
ихтэй, тухайлбал хөрөнгө, орлого ихтэй 
хүмүүс хүч чадалтай, шийдвэр гаргах 
эрх мэдэл ихтэй байна. Ихэнх нийгэмд 
эрэгтэй хүмүүс хөрөнгө мөнгө олох, 
өвлөх, эзэмших давуу тал их байдаг 
нь эмэгтэйчүүд тэднээс эдийн засгийн 
хувьд хараат байж, эмзэг байдалд 
ороход хүргэдэг. Харин хөрөнгө мөнгө 

багатай зарим хүмүүс өөрийн хяналтаа 
тогтоохын тулд бусдыг хүчирхийлж, 
дарамтлах аргыг эцсийн арга болгон 
сонгодог гэж Ричард Геллис нөөцийн 
онолыг ашиглан хүчирхийллийг 
тайлбарласан (Brewster, 2002; Батхишиг 
А. , 2008). 
Хувь хүн гэр бүлийн хүрээ нь 
нийгэм экологийн загварын хувьд 
микро түвшинд хамаарна. Энэ 
хичээлийн сэдвийн хүрээнд хувь 
хүн, гэр бүлийн хүрээнд тохиолдох 
гэр бүлийн хүчирхийлэл, хүүхдийн 
эсрэг хүчирхийлэл, ураг төрлийн 
хүчирхийллийн тухай ойлголт, 
мэдлэгтэй болно. 

	Гэр бүлийн хүчирхийллийн 
тархалт, онцлог шинж, хэлбэр, 
үр дагавар

Гэр бүлийн хүчирхийллийн тархалт. 
Гэр бүлийн хүчирхийлэл нь үндэсний 
болон олон улсын хэмжээнд нийгмийн 
хурц асуудал байсан хэвээр байна. 
Монгол Улс (МУ)-д гурван эмэгтэй 
тутмын нэг нь бие махбодийн 
болон/эсхүл бэлгийн хүчирхийлэлд 
өртөж байна гэж 2017 онд хийсэн 
Үндэсний статистикийн газар (ҮСГ)-ын 
судалгаагаар илэрсэн. МУ-ын өнцөг 
булан бүрт амьдарч байгаа 7319 эмэгтэйг 
хамарсан энэ судалгаагаар судалгаанд 
хамрагдсан эмэгтэйчүүдийн  57.9 хувь 
нь гэр бүлийн хүчирхийллийн дөрвөн 
хэлбэрийн аль нэг хэлбэрт,  31.2 хувь 
нь бие махбодийн болон эсхүл бэлгийн 
хүчирхийлэлд, 19.9 хувь нь эдийн 
засгийн хүчирхийлэлд амьдралынхаа 
явцад өртсөн гэж мэдээлжээ.  Мөн 10 
эмэгтэй тутмын нэг нь хүүхэд байхдаа 
бэлгийн хүчирхийлэлд өртсөн тухай 
мэдээлэгдсэн байдаг (ҮСГ, 2018, 14х). 
Энэхүү үндэсний хэмжээнд гаргасан 
гэр бүлийн хүчирхийллийн тархалтын 
хэмжээ нь  гэр бүлийн хүчирхийллийн 
олон улсын дундаж түвшин болох 30 
хувьтай ойролцоо байна гэж үндэсний 
судлаачид үзэж байна (ҮСГ, 2018, 14х). 

Энэ түвшин нь бусад улсын гэр 
бүлийн хүчирхийллийн түвшинтэй 
ойролцоо байна. Тухайлбал Австрали 
улсад гурван эмэгтэй тутмын нэг нь 
бие махбодийн болон эсхүл бэлгийн 
хүчирхийлэлд өртөж, долоо хоног бүр 
нэг эмэгтэй амьдарч байгаа эсхүл хуучин 
амьдарч байсан хүнийхээ гарт амь 
үрэгдэж байна гэж Австралийн Цагаан 
туузтаны нийгэмлэгээс мэдээлжээ 
(White Ribbon Australia, 2018). 
Ойролцоогоор гурван эмэгтэй тутмын 
нэг (35.6%), дөрвөн эрэгтэй тутмын нэг 
(28.5%) нь амьдралынхаа турш хамтран 
амьдрагчийн зүгээс үйлдсэн хүчин, бие 
махбодийн хүчирхийлэл болон эсхүл 
дайралтанд өртөж, бие махбодь, эрүүл 
мэндийн хувьд хохирч байна гэж АНУ-
ын Гэр бүлийн хүчирхийллийн үндэсний 
дуудлага хүлээн авах байгууллагаас 
мэдээлсэн байна (The National Do-
mestic Violence Hotline, 2018). Эдгээр 
тоо баримтууд нь жендэрт суурилсан 
хүчирхийллийн хэлбэрүүдээс гэр 
бүлийн хүчирхийлэл их түгээмэл, 
зайлшгүй анхаарах асуудал болохыг 
илтгэж байна. 

Гэр бүлийн хүчирхийллийн 
тодорхойлолт. МУ-ын “Гэр бүлийн 
хүчирхийлэлтэй тэмцэх” тухай хуулийн 
2016 оны шинэчилсэн найруулгад 
“гэр бүлийн хүчирхийлэл гэж энэ 
хуулийн 3 дугаар зүйлд заасан этгээд 
энэ хуулийн үйлчлэлд хамаарах хүний 
сэтгэл санаанд дарамт учруулах, эдийн 
засаг, бэлгийн эрх чөлөө, бие махбодид 
халдсан үйлдэл, эс үйлдэхүйг” хэлнэ 
гэж заасан (УИХ, 2016). Тус хуулийн 3 
дугаар зүйлд энэ хуулийн үйлчлэлд 
хамаарах этгээд гэдэгт  нэгдүгээрт,  
эхнэр нөхөр, гэр бүлийн бусад гишүүн, 
хамтран амьдрагч, асран хамгаалагч, 
харгалзан дэмжигч, тэдгээрийн 
асрамж, хамгаалалтанд байгаа этгээд, 
тухайн гэр бүлд амьдарч байгаа этгээд; 
хоёрдугаарт, тусдаа амьдарч байгаа 
төрүүлсэн, үрчлэн авсан хүүхэд, төрсөн, 

үрчлэн авсан эцэг эх, ах, эгч, дүү; 
гуравдугаарт, гэрлэлтээ цуцлуулсан 
эхнэр, нөхөр, хамтран амьдарч байсан, 
эсхүл хамтран амьдарч байгаагүй ч гэр 
бүлийн харилцаатай байсан, дундаасаа 
хүүхэдтэй этгээд бүгд нэгэн адил 
хамаарна гэж заасан (УИХ, 2016).  

Гэр бүлийн хүчирхийллийн онцлог 
шинж. Гэр бүлийн хүчирхийлэл хэд 
хэдэн онцлог шинжтэй. Нэгдүгээрт,  
гэр бүлийн хүчирхийлэл нь нэгэн 
гэрт амьдардаг эсхүл гэр бүлийн 
харилцаатай хамтран амьдардаг 
хүмүүс, эсхүл ойр дотны харилцаатай 
гэр бүлийн гишүүдийн хооронд болдог. 
Иймд хохирогч гэр бүл болон өөрийн 
нэр төрийг хамгаалж хүчирхийллийг 
тэвчих, нуун дарагдуулах, хүчирхийлэл 
үйлдэгчийг уучлах, хамгаалах, хайрлах- 
хорсох-гомдох зэргээр хүчирхийлэл 
үйлдэгчийн талаарх бодол санаа нь 
байнга өөрчлөгдөж тогтворгүй болдог 
(IDLO, 2017). Энэ байдал нь хохирогч 
хүчирхийлэл үйлдэгчийг цаг тухайд 
нь мэдээлэх, таслах зогсоож чадахгүй 
болгодог. 

Хоёрдугаарт, гэр бүлийн хүчирхийлэл 
нь хэдийгээр гэр бүлийн хийгээд ойр 
дотно харилцаатай хүмүүсийн хооронд 
гардаг ч хүчирхийлэл үйлдэгч болон 
хохирогчийн хооронд эрх мэдлийн 
тэнцвэргүй байдал зонхилдог. Эрх мэдэл 
гэдэг нь өөртөө хамаатай асуудлаар 
шийдвэр гаргах, өөрийн сонголтыг 
хэрэгжүүлэх, эсхүл бусдын сонголтонд 
эерэг эсхүл сөргөөр нөлөөлөхөд 
ашиглаж болох хүч, чадамжийг 
хэлнэ. Хэн нэгэн эрх мэдлээ бусдыг 
хянах, эрхийг нь хязгаарлах хэлбэрээр 
ашиглах нь хүчирхийлэл болдог 
бөгөөд эрх мэдэл ба хүчирхийлэл хоёр 
нь хоорондоо холбоотой асуудлууд 
юм (Энхжаргал, 2016, 7х).  Энэхүү 
эрх мэдлийн тэнцвэргүй байдал нь 
хүчирхийлэл үйлдэгч хохирогчийн бие 
даасан байдалд нөлөөлж, хохирогчийг 

өөрөөсөө хараат байдалд оруулах, 
улмаар хүчирхийлэл даамжран 
давтагдахад хүргэнэ. 

Гуравдугаарт, гэр бүлийн хүчирхийлэл 
нь даамжран дахин давтагдах шинжтэй. 
Өмнө дурдагдсан хоёр шинж болох 
хохирогч хүчирхийллийг тэвчих, нуун 
дарагдуулах, хүчирхийлэл үйлдэгчийг 
уучлах, хамгаалах нөгөө талаас 
хүчирхийлэл үйлдэгч өөрийн эрх мэдэл, 
давуу талаа ашиглан хохирогчийн 
бие даасан байдал, түүний шийдвэр 
гаргах үйл явцад нөлөөлөх зэрэг нь 
хүчирхийлэл даамжрахад хүргэдэг. 
Өөрөөр хэлбэл хохирогч хүчирхийлэл 
үйлдэгчийг нуух, хамгаалах нөгөө 
талаас хохирогч хүчирхийлэл 
үйлдэгчээс эрх мэдлийн хувьд хараат 
байдалд орох зэрэг нь хүчирхийллийг 
дахин давтагдах, даамжрах гол нөхцөл 
болно.

1979 онд Леоноре Волкер  
битүү эргүүлэг бүхий гэр бүлийн 
хүчирхийллийн гурван үе шатыг 
тодорхойлсон. Энэ гурван үе шатыг 
зөрчилдөөн хуримтлагдах үе, 
тэсрэлтийн буюу хүчирхийлэн зодох 
үе, эвлэрэл буюу бал сарын үе гэж тус 
тус нэрлэсэн (Батхишиг А., 2008, 41х). 
Зөрчилдөөн хуримтлагдах үед зөрчил 
хэрүүл маргаан ихсэж, хүчирхийлэл 
үйлдэгч хэл амаар доромжлох, янз 
бүрийн шалтаг гарган хэрүүл өдөх, эсхүл 
дуугаа хураан элдэв дарамт шахалт 
үзүүлдэг. Энэ үед хохирогч эмэгтэй 
хүчирхийлэл үйлдэгчийг зөөлрүүлэх 
гэж “тал засна”. Гэвч, энэ нь амжилтгүй 
болж хүчирхийллийн тэсрэлт буюу 
хүчирхийллийн ид хурц үе рүү 
шилждэг. Хүчирхийлэл үйлдэгчийн уур 
хилэн дээд цэгтээ хүрч  эмэгтэйг айлган 
сүрдүүлж, хэрцгий балмадаар зодох, 
эрх мэдэл хяналтаа бүрэн тогтоохын 
тулд залхаан цээрлүүлэх зодуурын “ 
арга хэмжээг ” авна. Тэсрэлтийн үеийн 
дараа бал сар буюу эвлэрэлийн үе 

эхэлнэ. Энэ үед хүчирхийлэл үйлдэгч 
буруу зүйл хийсэн, хайртай, дахин ийм 
байдал гаргахгүй гэж амлана. Ихэнх 
тохиолдолд хүчирхийлэл үйлдэгч энэ 
үед хохирогч эмэгтэйд бэлэг өгөх, 
эмэгтэй янз бүрийг хэрэгцээг хангахад 
анхаарал тавина. Энэ үед эмэгтэй тэр 
надад хайртай, энэ бал сарын үе удаан 
үргэлжилнэ гэж өөртөө итгүүлнэ. Гэвч 
хүчирхийллийн үе удаан үргэлжилж 
ямар нэг шалтгаанаар хүчирхийлэл 
үйлдэгч бухимдаж, зөрчилдөөн дахин 
эхэлнэ (Батхишиг А. , 2008, 41х). Энэхүү 
хүчирхийллийн битүү хэлхээнд орсон 
хохирогч сэтгэл зүйн хувьд цөхрөнгөө 
барах, хэт айсны улмаас зугтах ямар 
ч боломжгүй гэж итгэх, хэвийн бус 
харьцаанд ээнэгшин дасах зэрэг 
байдалд хүрдэг байна. Хүчирхийллийн 
хохирогч эмэгтэйчүүд хүчирхийлэлтэй 
харилцаандааа яагаад үлддэг тухай 
онолын тайлбаруудыг А. Батхишиг, Х. 
Өлзийтунгалаг (2008) нарын Гэр бүлийн 
хүчирхийллийг судалж, нийгмийн 
ажлын үйлчилгээ үзүүлэх нь номны 40-
45 хуудаснаас дэлгэрүүлэн уншина уу. 

Гэр бүлийн хүчирхийллийн хэлбэрүүд. 
Нийгмийн ажилтан гэр бүлийн 
хүчирхийллийг таньж, нөхцөл байдлыг 
сайн ойлгохын тулд хүчирхийллийн 
илэрч буй хэлбэрүүд, тэдгээрт хамаарах 
шинж тэмдэг, үйлдүүдийг сайн мэдэх 
хэрэгтэй. Вильсон, Мартин нар “Хүмүүс 
гэр бүлийн хүчирхийллийг, ялангуяа 
бие махбодийн хүчирхийллийг хэн 
нэгний нүд хөхөрсөн, нүүр шалбарсан, 
гар хөл хугарсан байдлаар буюу 
хохирогчид илэрсэн хүнд хэлбэрийн 
хүчирхийллийн шинж тэмдгүүдээр 
хүчирхийлэлд өртсөн байж болзошгүй 
хэмээн үздэг” гэж тайлбарласан байдаг 
(Батхишиг А. , 2008, 25х).  Гэтэл гэр 
бүлийн хүчирхийллийг илтгэх шинж 
тэмдгүүдийг хүчирхийлэл үйлдэгч тэр 
бүр ил тод харагдаж хүний хараанд 
өртөх газар үлдээхийг боддоггүй. Нөгөө 
талаас гэр бүлийн хүчирхийллийн 

хохирогч гэр бүлийнхээ хүчирхийлэлтэй 
харилцааны тухай болон хүчирхийлэл 
дарамтанд өртдөг тухайгаа тэр бүр 
бусдад хэлэхийг хүсдэггүй. Ингэж гэр 
бүлийн хүчирхийлэл нь далд явагдаж, 
хохирогч бусдын тусламж авч чадахгүй, 
хүчирхийллийг цаг тухайд нь таслан 
зогсоож чадахгүй байснаар хүчирхийлэл 
үйлдэгчийн догшин ширүүн үйлдэл нь 
улам даамжирч, хохирогч илүү хүнд 
хэлбэрийн хүчирхийлэлд байнга өртөх 
нөхцөл байдлыг үүсдэг.  Тиймээс, гэр 
бүлийн хүчирхийлэл (ГБХ)-ийг аль 
болох эрт таньж, таслан зогсоох явдал 
чухал. ГБХ нь үндсэн дөрвөн хэлбэрээр 
илэрнэ. Үүнд бие махбодийн, сэтгэл 
санааны, эдийн засгийн, бэлгийн 
хүчирхийлэл гэсэн хэлбэрүүд байдаг. 

Бие махбодийн хүчирхийлэл нь 
хамгийн түгээмэл тохиолдох хэлбэр.  
2017 оны Цагдаагийн ерөнхий газрын 
мэдээгээр гэр бүлийн хүчирхийллийн 
улмаас бүртгэгдсэн хэргүүдээс 
хүний амь бие, эрүүл мэндийн эсрэг 
гэмт хэргийн тоо нийт гэр бүлийн 
хүчирхийллийн улмаас бүртгэгдсэн 
хэргийн 85.7% хувийг эзэлсэн  буюу 
ийм төрлийн 1102 хэрэг бүртгэгдсэн 
байна (ЦЕГ, 2018).  

МУ-ын Гэр бүлийн хүчирхийлэлтэй 
тэмцэх тухай хуулийн 2016 оны 
шинэчилсэн найруулгын 6.2-т “Энэ 
хуулийн 3 дугаар зүйлд заасан этгээд 
энэ хуулийн үйлчлэлд хамаарах 
хүний амь нас, эрүүл мэндэд гэм хор 
учруулсан, эсхүл учруулж болзошгүй 
үйлдэл,  эс үйлдэхүйг бие махбодийн 
хүчирхийлэл гэнэ” гэж  заасан (УИХ, 
2016).  “Бие махбодийн хүчирхийллийг 
Дээд шүүхийн тайлбарт Гэр бүлийн 
хүчирхийлэлтэй тэмцэх тухай хуулийн 
үйлчлэх хүрээнд заасан этгээд  (буюу 
гэр бүлийн гишүүн, төрөл садан, гэр 
бүлээ бүртгүүлээгүй боловч хамтран 
амьдарч байгаа хүмүүс, хуулиар 
тогтоосон асран хамгаалагч ба тэдний 

асрамжинд байгаа хүмүүс) нөгөө 
этгээдээ өөрийн эрхшээлд байлгах, 
гэр бүлийн харилцаанд давамгай 
байдал тогтоохоор хүч хэрэглэн биед 
нь  халдсаныг” хэлнэ гэж тайлбарласан 
(Дээд шүүх, 2006). 

ХЭҮТ-ийн судалгаа болон гэр бүлийн 
хүчирхийллийн хохирогчтой ажилласан 
тайлан мэдээнд хохирогчийн биед 
хүч хэрэглэн халдах үйлдлийг дараах 
байдлаар тайлбарласан байдаг. Эдгээр 
үйлдлүүд нь бусад улс орны гэр 
бүлийн хүчирхийллийн тухай номонд 
гардаг бие махбодийн хүчирхийллийн 
хэлбэрүүдтэй ижил төстэй. Биед 
хүч хэрэглэн халдах үйлдлүүдэд 
хохирогчийг түлхэх, татаж угзрах, 
алгадах, цохих, тонших, чанга базах, 
гарыг нь мушгих, чимхэх, ёврох, хазах, 
үснээс нь зулгаах, хүчээр өвдөглүүлөх, 
чирэх, хананд шахах, түлэх, тамхины 
гал болон бусад галт бодисоор түлэх, 
халуун пийшин зуухан дээр суулгах, 
нүцгэн хөөж гаргах, хүүхдээ зодох, 
гэрийн тэжээмэл амьтдаа зодох, эхнэр 
эсхүл хамтран амьдрагчаа жирэмсэн 
байхад нь зодох, дээр нь гарч мордож 
суух, зогсох, эд юмсаар занчих, амь 
насыг нь бүрэлгэх зэрэг үйлдлүүд 
багтана (ХЭҮТ & Баасанбат, 2005, p. 
86; ХЭҮТ, 2005 а ; Wilson.K.L, 1997; 
Батхишиг А. 2008). 

Эдгээр үйлдлээс гадна боомилох 
буюу боомилолтыг тусгайлан авч 
үзэхийг хууль сахиулах болон шүүх эрх 
мэдлийн байгууллагын ажилтнуудад 
сануулжээ (IDLO, 2017). Боомилолт 
гэдэг хүчирхийлэл үйлдэгчид давамгай 
байдал, хүч чадлаа харуулах арга 
хэлбэр болдог бөгөөд боомилолтын 
үед хохирогчид “амь насаа алдаж 
байна”  гэж бодогдож маш их айн 
сандран, их өвдөлтийг мэдэрдэг байна. 
Ингэж боомилуулсны дараа хохирогч 
удаан хугацаанд гүн хямрал, айтаст 
авдаг (IDLO, 2017, 63-64х). Иймээс 

боомилсон болон түүнтэй холбоотой 
мэдээллийг хохирогчийн аюулгүй 
байдлын эрсдэлийн үнэлгээ болон 
шүүх эмнэлгийн эмчийн дүгнэлтэнд 
байгаа эсэхийг сайтар анхаарч түүнтэй 
холбоотой сэтгэл зүйн хямрал, цочрол 
болон бусад шинжүүд байгаа эсэхийг 
хохирогчийн нөхцөл байдлын үнэлгээг 
үнэлэх үед анхаарах хэрэгтэй. 

Сэтгэл санааны хүчирхийлэл. Монгол 
Улсын Гэр бүлийн хүчирхийлэлтэй 
тэмцэх хуулийн 2016 оны шинэчилсэн 
найруулгын 6.3-т зааснаар этгээд энэ 
хуулийн үйлчлэлд хамаарах хүний 
хүсэл зоригийн эсрэг тодорхой үйлдэл 
хийх, эсхүл хийхгүй байхыг албадах, 
үл хайхрах, гүтгэх, мөрдөн мөшгих, 
заналхийлэх, бусадтай харилцахыг 
хязгаарлах, гутаан доромжлох болон 
бусад хэлбэрээр сэтгэл санааны 
шаналал үүсгэснийг сэтгэл санааны 
хүчирхийлэл” гэнэ (УИХ, 2016). Сэтгэл 
санааны хүчирхийлэл нь хохирогчийг 
төрөл садан, нийгмийн хүрээлэлтэй 
холбоог тасалж, түүнд хяналт тавих 
замаар үл анзаарагдах байдлаар эхэлж, 
хохирогчийн “тархийг угаан” нөлөөлөх 
замаар бусадтай харилцах харилцааг 
таслан зөвхөн өөрийн эрхшээл, үгээр 
байлгахыг хүчирхийлэл үйлдэгч 
зорино. Хохирогч зөвхөн хүчирхийлэл 
үйлдэгчийн үгээр аливаа зүйлийг 
хийх болсноор байнгын хүчирхийлэл 
дарамт дор түүнээс айж түгших, 
ганцаардах, сэтгэл гутрал, сэтгэлийн 
хямралд орох, улмаар амиа хорлох 
оролдлого хийх үр дагавартай. Сэтгэл 
санааны хүчирхийлэл нь ихэвчлэн 
бусад хэлбэрийн хүчирхийлэлтэй хамт 
үйлдэгдэнэ (IDLO, 2017, 65х). 

Бэлгийн хүчирхийлэл гэдэгт хэн нэг 
хүн нөгөө хүний бэлгийн халдашгүй 
байдал, хүсээгүй, бэлэн бус, хүчгүй 
байдлыг үл хүндэтгэн хүчээр буюу 
хууран мэхлэх, айн сүрдүүлэх, гүтгэх, 
доромжлох, дарамт шахалт үзүүлэх 

зэрэг  аргаар бэлгийн харилцаанд орох 
эсхүл завдахыг бэлгийн хүчирхийлэл 
гэнэ (ХЭҮТ, 2005а, 17х). МУ-ын Гэр 
бүлийн хүчирхийлэлтэй тэмцэх тухай 
хуулийн 6.5-д зааснаар хуулийн 3-р 
зүйлд заасан этгээд эрхшээлдээ байгаа 
байдлыг далимдуулан энэ хуулийн 
үйлчлэлд хамаарах хүнийг  бэлгийн 
шинжтэй аливаа үйлдэлд албадахыг 
бэлгийн хүчирхийлэл гэнэ (УИХ, 2016).  
Эдгээр тодорхойлолтуудад хүний 
бэлгийн халдашгүй байдалд хэн нэгэн 
хүн хүч хэрэглэх эсхүл заль мэх, дарамт 
шахалт үзүүлэх замаар халдан, бэлгийн 
аливаа үйлдэл хийх, хийхийг завдах 
тухай өгүүлж байна. Хүүхдийн эсрэг 
бэлгийн хүчирхийллийн хувьд хэн нэгэн 
насанд хүрсэн эсхүл насаар ах эсхүл 
хүч чадал илүү хүүхэд нөгөө хүүхдээ 
бэлгийн аливаа үйлдэлд ашиглахыг 
хүүхдийн эсрэг бэлгийн хүчирхийлэл 
гэдэг. 

Бэлгийн харилцааны хүчирхийлэлд 
эхнэр ба хамтран амьдрагчдаа бэлгийн 
дур хүслээ хангах хэрэгсэл мэт хандах, 
шийтгэлийн нэг хэлбэр болгон 
доромжлох, гадаад үзэмжинд нь нэр 
хоч өгч доог тохуу хийх, хүүхдийн 
дэргэд нүцгэлэх, порно зураг үзүүлж 
дуурайхыг шаардах, айлган сүрдүүлэх, 
биеэ үнэлэгч янхан гэж нэрлэх, хүчээр 
бусдад биеийг нь үнэлүүлэх, бэлэг 
эрхтнийг нь оролдох, гэмтээх, хүчиндэх, 
тарчлан зовоох, амь насыг нь хохироох 
гэх мэт олон үйлдлүүдийг бэлгийн 
хүчирхийлэлд багтаана (Батхишиг А. , Гэр 
бүлийн хүчирхийллийн тодорхойлолт, 
хэлбэр ба үр дагавар , 2008; ХЭҮТ, 2005 
а ; ХЭҮТ & Баасанбат, 2005).  

Эдийн засгийн хүчирхийлэл гэж 
“хүний цалин хөлс, тэтгэвэр, тэтгэмж, 
тэдгээртэй адилтгах орлого, хуваарьт 
болон дундын эд хөрөнгө эзэмших, 
ашиглах, захиран зарцуулах эрхэд 
халдах, орлого олох боломжийг 
хязгаарлах, шаардлагатай хэрэгцээг 

нь хясан боогдуулах, тэжээн тэтгэхээс 
зайлсхийх болон бусад хэлбэрээр эдийн 
засгийн хараат байдалд оруулсан, эсхүл 
эд хөрөнгийн хохирол учруулахыг” 
хэлнэ (УИХ, 2016).  Эдийн засгийн 
хүчирхийлэл нь нэг нь нөгөөгөө өөрийн 
эрхшээлдээ байлгах зорилгоор эдийн 
засгийн боломжийг хязгаарлан барих, 
ажил хийлгэхгүй гэртээ байх эсхүл 
цалин орлогыг нь өөртөө зарцуулах 
боломж өгөхгүй байх, хоол унд мөнгөөр 
хавчин боож эрхшээлдээ байлгах, өдөр 
тутмын зайлшгүй хэрэглээг нь хянах 
зэрэг үйлдлээр илэрнэ (Батхишиг А. , Гэр 
бүлийн хүчирхийллийн тодорхойлолт, 
хэлбэр ба үр дагавар , 2008; ХЭҮТ & 
Баасанбат, 2005; ХЭҮТ, 2005 а ). 

Гэр бүлийн хүчирхийллийн энэ 
бүх хэлбэрт багтаж буй үйлдлүүд нь 
хохирогчийн эрх мэдэл, эрх чөлөөг 
хязгаарлан, түүнийг эрхшээлдээ 
байлгах зорилгоор үйлдсэн ухамсартай 
үйлдэл гэж үздэг. Өөрөөр хэлбэл гэр 
бүлийн хүчирхийлэл нь хэн нэгний ганц 
нэг удаагийн, санамсаргүй, тохиолдлын 
зан үйл бус тодорхой зорилгодоо хүрэх 
үүднээс төлөвлөгдсөн ухамсарт үйлдэл 
гэж үздэг (ХЭҮТ, 2005а ; Батхишиг А. , Гэр 
бүлийн хүчирхийллийн тодорхойлолт, 
хэлбэр ба үр дагавар, 2008).  Тиймээс 
гэр бүлийн хүчирхийллийн хохирогчид 
илрэх буй шинэ тэмдгийг ганц нэг 
удаагийн үйлдлийн үр дагавар гэхээсээ 
илүү олон удаагиийн давтамжтай, 
даамжрах хэлбэрийн үйлдлийн шинж 
тэмдгүүд байдгийг анхаарах хэрэгтэй. 

Гэр бүлийн хүчирхийллийн үр 
дагавар. Гэр бүлийн хүчирхийлэл нь 
хохирогчийн бие махбодийн болон 
сэтгэцийн эрүүл мэнд, нийгэм, эдийн 
засгийн бие даасан байдалд сөргөөр 
нөлөөлж амь насаа алдахад хүрэх 
аюултай. 2017 онд нийт 1120 иргэн 
гэр бүлийн хүчирхийлэлд өртөж 
хохирсон тухай мэдээлэл цагдаагийн 
газарт бүртгэгдэж, тэдний 92.8 хувь 

нь эмэгтэй байсан байна.  Мөн онд гэр 
бүлийн хүчирхийлэлтэй холбоотой гэмт 
хэргийн улмаас 9 хүн нас барж, 936 хүн 
гэмтэж, иргэдэд 640.6 сая төгрөгийн эд 
хөрөнгийн хохирол учиржээ (ЦЕГ, 2018).  

2017 онд Үндэсний Статистикийн 
хорооны хийсэн Жендэрт суурилсан 
хүчирхийллийн судалгаанд хамрагдсан 
7319 эмэгтэйн 57.9 % ямар нэг хэлбэрийн 
гэр бүлийн хүчирхийлэлд өртсөн гэж 
мэдээлсэн бөгөөд  хүчирхийлэлд 
өртсөн эмэгтэйчүүдийн 42.8 хувь нь 
хүчирхийллийн улмаас бэртэл гэмтэл 
авчээ (ҮСГ, 2018, 14х). Хамтрагчийн 
зүгээс үйлдсэн бие махбодийн болон 
эсхүл бэлгийн хүчирхийлэлд өртөж 
бэртэл гэмтэл авсан эмэгтэйчүүдийн 
ихэнх нь 71 хувь нь ноцтой бэртэж, таван 
эмэгтэй тутмын хоёр нь хөнгөн гэмтэж, 
5 хувь нь дунд зэргийн гэмтжээ.  Мөн 
хүчирхийлэлд өртсөн эмэгтэйчүүдийн 
сэтгэцийн эрүүл мэндийн өөрчлөлтийн 
хэд хэдэн шинж тэмдэг илэрч, амиа 
хорлох бодол төрөх явдал түлхүү 
тохиолдсон байна (ҮСГ, 2018, 15х)

Гэр бүлийн хүчирхийлэл 
нь хохирогчоос гадна тухайн 
хүчирхийлэлтэй гэр бүлд өсөж байгаа 
хүүхэд, залуучуудын бие махбодь, эрүүл 
мэнд, хөгжил, нийгэмших үйл явцад 
сөргөөр нөлөөлдөг болохыг судлаачид 
тогтоосон байдаг. Тухайлбал ҮСГ-аас 
хийсэн 2017 оны Жендэрт суурилсан 
хүчирхийлэл судалгаагаар 6-12 настай 
хүүхэдтэй эмэгтэй хамтрагчийн 
хүчирхийлэлд өртөж байсан болон 
өртөж байгаагүй эмэгтэйчүүдийн 
хүүхдүүдийн зан байдлыг харьцуулж 
үзэхэд хүчирхийлэлд өртсөн 
эмэгтэйчүүдийн хүүхдүүд илүү аймхай, 
зожиг, эсхүл түрэмгий ааштай, хар дарж 
зүүдэлдэг гэж мэдээлжээ. Хамгийн 
харамсалтай нь хүчирхийлэлтэй 
харилцаа давтагдан даамжрах тусам 
хүүхдэд үзүүлэх сөрөг нөлөө ихсэж, 
гэр бүлийн хүчирхийллийн сөрөг нөлөө 

үе дамжих магадлал их байдгийг 
судлаачид мэдээлсэн. Тухайлбал ҮСГ-
ын хийсэн 2017 онд хийсэн судалгаагаар 
хамтрагчийн зүгээс үйлдсэн 
хүчирхийлэлд өртсөн эмэгтэйчүүдийн 
бараг гуравны нэг буюу 32.4 хувийнх 
нь хамтрагч бага байхдаа цохиулж, 
зодуулж байсан бол хүчирхийлэлд 
өртөөгүй эмэгтэйчүүдийн хамтрагчийн 
16.3 хувь нь бага байхдаа цохиулж 
зодуулж байжээ. Мөн хүчирхийлэлд 
өртөөгүй эмэгтэйчүүдийн 3.4 хувь нь 
өөрийн хамтрагчийн ээж нь нөхөртөө 
зодуулж, цохиулж байсан гэж 
хариулсан бол хүчирхийлэлд өртсөн 
эмэгтэйчүүдийн 17.3 хувь нь ингэж 
хариулсан байна (ҮСГ, 2018,  17х). Үүнээс 
үзэхэд гэр бүлийн хүчирхийлэлтэй 
харилцааг эхнэр ба нөхөр, хамтран 
амьдрагчид хүлээн зөвшөөрч, ямар нэг 
буруу зүйл хийсний төлөө зодуулах 
ёстой гэж ойлгох эсхүл бага наснаасаа 
маргаан зөрчлийн хүчирхийллийн 
аргаар шийдэж сурах зан үйлд суралцах 
сөрөг үр дагавартай болохыг эдгээр 
судалгааны дүн харуулж байна. 

	Хүүхдийн эсрэг хүчирхийлэл, 
хэлбэрүүд, үр дагавар

Гэр бүлийн хүрээнд гарах жендэрт 
суурилсан хүчирхийллийн нэг хэлбэр нь 
хүүхдийн эсрэг хүчирхийлэл. Хүүхдийн 
эсрэг хүчирхийлэл нь орчин үеийн 
үзэгдэл биш. Хүүхдийг гэр бүлийн, 
эцэг эхийн өмч гэж үздэг  байсантай 
холбоотой насанд хүрэгчид хүүхдийг 
худалдах, хүнд бэлэглэх, түүний 
хөдөлмөрийг ашиглан гэр бүлийн болон 
хувийн бизнес, үйлдвэрийн орлогоо 
нэмэгдүүлэх явдал хэдэн зуун жилийн 
өмнөөс эхлээд өнөөг хүртэл янз бүрийн 
нийгэм, улс орнуудад байсаар ирсэн.

Хүүхдийн эсрэг хүчирхийллийн 
тодорхойлолтууд. Хүүхдийн эсрэг 
хүчирхийллийг явцуу болон өргөн 
хүрээнд авч үзсэн олон тодорхойлолтууд 
байдаг. Тэдгээр тодорхойлолтуудаас 
гурван тодорхойлолтыг авч үзье.  
2016 онд анх удаа бие даасан хууль 

болон батлагдсан МУ-ын Хүүхэд 
хамгааллын тухай хуульд  хүүхдийн 
эсрэг хүчирхийлэл гэдгийг “ санаатай 
эсхүл санамсаргүйгээр хүүхдийн амь 
нас, эрүүл мэнд, хөгжил, бие махбодь, 
сэтгэл санаанд хор хохирол учруулах 
үл хайхрах байдал, бэлгийн зүй бус 
үйлдэл болон бие махбодийн шийтгэл, 
сэтгэл санааны дарамтыг” хэлнэ гэж 
тодорхойлсон (УИХ, 2016). Үүнээс 
гадна хүүхдийн эсрэг хүчирхийллийг 
ухамсартай үйлдэл бөгөөд хүүхэдтэй 
зүй бус харьцах явдал хэмээн үзэж 
илүү өргөн хүрээнд тодорхойлсон 
тодорхойлолтууд байдаг. Тэдгээрийн 
нэг нь Энхтуяагийн Хүүхэд хамгааллын 
үндэс номонд бичигдсэн дараах 
тодорхойлолт юм.  Хүүхэдтэй зүй 
бус харьцах явдал гэдэг нь хүүхдийн 
төрөлхийн болон хуулиар тогтоосон 
эрхээ эдлэх хэрэгцээг хязгаарлаж, 
өөрийгөө буюу бусдыг хүндэтгэдэг бие 
хүн болж төлөвших, хөгжихөд нь саад 
болсон сэтгэл зүйгээр, биеийн хүчээр, 
бэлгийн харилцаагаар, үг хэлээр, үл 
хайхарч шоовдорлох замаар сэтгэл 
санаа, бие махбодид хор нөлөө, гэмтэл 
учруулж болохуйц, эсвэл учруулсан 
аливаа үйлдлийг хэлнэ (Энхтуяа, 2009). 
Энэ тодорхойлолтонд эцэг эх, асран 
хамгаалагч, нийгмийн үйлчилгээний 
байгууллагын зүгээс үйлдсэн болон 
хийх ёстой үүргээ биелүүлээгүй, эс 
үйлдлүүдийг хамааруулна. 

Харин хүүхдийн эсрэг хүчирхийллийг 
биеийн хүч болон эрх мэдлээ ашиглаж 
үйлдсэн санаатай үйлдэл гэж үзсэн илүү 
оновчтой тодорхойлолтыг Д. Энхжаргал 
дараах байдлаар танилцуулсан байдаг. 
“Хувь хүн, эсхүл хэсэг бүлэг хүн биеийн хүч, 
эрх мэдлээ хүүхдийн эсрэг санаатайгаар 
ашиглаж үйлдсэн ба үйлдэхээр завдсан, 
хүүхдийн эрүүл мэнд, амь нас, хөгжил, 
нэр төрд бодитой хохирол учруулсан, 
эсхүл учруулахуйц үйлдлийг хүүхдийн 
эсрэг хүчирхийлэл гэнэ” (Энхжаргал, 
2016, 60х). Тэрээр насанд хүрэгчдийн 
зүгээс хүүхдийн эсрэг хүчирхийллийг 
“уламжлалт” хүмүүжлийн арга гэж 
далдлан зөвтгөж хэрхэвч болохгүй гэж 
тэмдэглэсэн (Энхжаргал, 2016, 60х).

Хүүхдийн эсрэг хүчирхийллийн 
хэлбэрүүд. Хүүхэдтэй зүй бус харьцах 

явдал гэдгийг бие махбодийн 
хүчирхийлэл, бэлгийн хүчирхийлэл, 
сэтгэл санааны дарамт, үл хайхрах 
явдал гэсэн дөрвөн үндсэн хэлбэрт 
хуваан ангилна.

Бие махбодийн хүчирхийлэл. Улс 
орон бүр бие махбодийн хүчирхийллийг 
тодорхойлохдоо хүүхдийн бие 
махбодид шууд халдах хүчирхийллийн 
явцуу хэлбэрээс гадна хүүхдийн хэвийн 
хөгжилд саад болох олон талт нөлөөг 
тооцон өргөн хүрээнд тодорхойлсон 
байдаг. Бие махбодийн хүчирхийллийн  
улмаас хүүхдэд учрах хор хохирол, 
түүний хэлбэр хэмжээ нь хүүхдийн бие 
дээр байгаа  улайлт,  жижиг хэмжээний 
зөөлөн эдийн гэмтэл,  хөхрөлт зэргээс 
эхлээд түлэгдэлт, яс хугаралт, хүүхдийн 
амь насанд аюул учруулахуйц ноцтой 
хүнд гэмтэл гэх мэт олон хэлбэрээр  янз 
бүрийн түвшинд илэрнэ.  Хүүхдийн бие 
махбодийн хүчирхийллийн үед илрэх 
шинж тэмдгүүдийн тухай дэлгэрэнгүй 
тайлбарыг А. Батхишиг, О.Мягмар, Н. 
Нямдорж нарын Хүүхэд хамгааллын 
үйлчилгээ номны 15-16 хуудаснаас 
дэлгэрүүлэн уншина уу. 

Сэтгэл санааны дарамт. 
Хүчирхийллийн бусад хэлбэрүүдийг 
бодвол сэтгэл санааны дарамтыг 
тодорхойлж, танихад их түвэгтэй.  
Хүүхдийг үл хайхрах хандлагаас эхлээд 
хүүхдийн өсөлт хөгжлийн хэвийн 
байдлыг хангах үүргээсээ татгалзах 
хүртэл эцэг эх, асран хамгаалагч, 
хүүхэдтэй ажилладаг хүмүүсийн 
хандлага, зан үйл бүгд сэтгэл санааны 
дарамтанд хамаарна. Ер нь бол 
хүүхдийн сэтгэл санаанд сөргөөр 
нөлөөлөх эцэг эх, асран хамгаалагч, 
хүүхэдтэй ажилладаг хүмүүсийн 
хандлага, зан үйл, үүргээ биелүүлэхгүй 
байгаа үйлдлийг оруулдаг. Хүүхдийн 
эсрэг сэтгэл санааны хүчирхийлэл 
нь дангаараа эсвэл бусад хэлбэрийн 
хүчирхийлэлтэй хавсарч илэрч болно. 
(Батхишиг А. , 2009, 18х).  

Үл хайхрах явдал. Хүүхдийн эцэг 
эх, асран хамгаалагчид хүүхдийг үл 
тоон, анхаарал халамж хангалтгүй 
үзүүлсний улмаас хүүхдийн бие 
махбодь, сэтгэл санаа, эрүүл мэндэд нь 
хохирол учрахыг хүүхдийг үл хайхрах 

явдал гэнэ. Үл хайхрах явдал гэдэгт 
хүүхдийг хангалттай хооллохгүй 
байх, орон байраар хангахгүй байх, 
эрүүл мэндийн суурь үйлчилгээнд 
хамруулахгүй байх, эрсдэлтэй нөхцөл 
байдлаас хамгаалахгүй байх, хүүхдийг 
эрүүл мэнд, хөгжил, аюулгүй байдлын 
эрсдэлд оруулах эсвэл үл хайхрах зэрэг 
үйлдэл багтана. Хуулиар хүүхдийн 
нэн шаардлагатай хэрэгцээг хангахгүй 
байх, хүүхдийг хараа хяналтгүй орхих, 
хүүхдийг буруу үйлдэлд татах зэргийг 
гэмт хэрэг гэж үздэг (Батхишиг А. , 
2009, 19х). 

Хүүхдийг үл хайхрах явдал нь 
хүүхэдтэй зүй бус харьцах явдлын  
бусад хэлбэртэй адил  хүүхдийн хэвийн 
өсөлт хөгжил, эрүүл мэнд, оюун ухаан 
ба танин мэдэхүйн хөгжилд хор нөлөөг 
үзүүлнэ.  Энэ тухай 1970 оноос хойш 
өнөөг хүртэл хийгдсэн олон судалгаанд 
өгүүлсэн байдаг. Юуны түрүүнд 
хүүхдийн бие махбодийн өсөлт, 
танин мэдэхүйн хөгжих хэрэгцээг үл 
хайхрах нь хүүхдийн танин мэдэхүй, 
оюун ухааны чадвар суларч, сэтгэл 
санаа тогтвортой биш, идэвхгүй, сурах 
чадвар муу, өөртөө итгэлгүй болоход 
хүргэдэг ажээ. Блер, Бирлинер, Буркли 
(1996) нарын судалгаагаар эцэг эх 
асран хамгаалагчид нь хүүхдээ сайхан 
хувцаслаж, сайн хооллодог ч тэдний 
сэтгэл санааны, оюун ухааны хэрэгцээг 
үл хайхарсаны улмаас хүүхэд бусдын 
анхаарлыг мэдэгдэхүйц ихээр татахыг 
хүсэх, эсвэл амиа хичээх, бусдын 
зүйлийг дураараа авах, өөрийн болгохыг 
хичээх зэрэг үйлдлүүд илэрдгийг олж 
тогтоожээ. Мөн үл хайхрагдаж, эцэг 
эх, асран хамгаалагчийн анхаарал 
халамж хангалтгүй өсөж буй хүүхдэд 
зан үйлийн сөрөг өөрчлөлт их илрэх 
ба хичээл номондоо амжилттай үр 
дүн үзүүлж чаддаггүй гэсэн дүн гарсан 
байна (Батхишиг А. , 2009, 13х).

Хүүхдийн эсрэг хүчирхийллийн үр 
дагавар. Хүүхэдтэй зүй бус харьцах 
явдлын үр дагавар нь хүүхдийн  өсөлт 
хөгжилт, эрүүл мэнд, түүний гэр 
бүл болоод олон нийтэд маш их хор 
нөлөөтэй. Хүүхдийн бие махбодь, 
эрүүл мэнд, сэтгэл санаа ба оюун 
ухаанд үзүүлэх  дарамт, хүчирхийлэл, 

мөлжлөгийн шууд нөлөөг цаг хугацааны 
хувьд богино ба урт хугацааны үр 
дагавар гэж хоёр хувааж үздэг. Богино 
хугацаанд үзүүлэх үр дагавар нь 
ихэвчлэн хүүхдийн оюун ухаан, танин 
мэдэхүйн чадвар буурах, бусадтай 
харилцах харилцаа сөрөг, догшин 
ширүүн болох, өөртөө итгэлтэй байдал 
нь буурахад хүргэдэг. Хүүхэдтэй зүй бус 
харьцах явдлын урт хугацаанд үзүүлэх 
хор нөлөө нь хүүхэд тамхи, архи болон 
бусад төрлийн мансууруулах бодис 
хэрэглэх, хоолны дуршил өөрчлөгдөх 
ба алдагдах, хэт таргалах, насанд 
хүрсэн хойноо хэн нэгэнтэй дотно 
харилцаанд орохоос эмээх, бэлгийн 
олон хавьтагчтай болох, биеэ үнэлэх, 
хүчирхийлэл, дарамтын хохирогч 
болох, эсвэл  өөрөө хүчирхийлэл дарамт 
үйлдэх, амиа хорлох зэрэг байдлаар 
илэрдэг гэж cудлаачид тодорхойлсон 
байна. Хамгийн эмгэнэлтэй үр дагавар 
бол хүүхэд амь насаа алдах явдал юм. 
(Батхишиг А. , 2008, 13х). 

	Хүүхдийн эсрэг бэлгийн 
хүчирхийлэл ба ураг төрлийн 
хүчин

Хүүхдийн эсрэг бэлгийн хүчирхийлэл 
гэдэг нь хэн нэгэн насанд хүрсэн хүн эсвэл 
насаар ах эсвэл хүч чадал илүү хүүхэд 
нөгөө хүүхдээ бэлгийн аливаа үйлдэлд 
ашиглахыг хэлнэ. Хүүхэд залуучуудын 
дунд тохиолдох бэлгийн хүчирхийлэл 
нь хүүхдүүдийн хоорондын нас, биеийн  
хүч чадлын ялгаатай байдлаас хамаарах 
бөгөөд насаар ах, хүч чадал, эрх 
мэдлийн илүү байдлаа ашиглан нөгөө 
хүүхэддээ бэлгийн давуу үйлдэл  хийх 
байдлаар илэрнэ (Батхишиг А. , 2009, 
17-18 х).  Бэлгийн хүчирхийлэл нь хүч 
хэрэглэхээс гадна хууран мэхлэх, итгэл 
эвдэх, дарамт шахалт үзүүлэх, айлган 
сүрдүүлэх аргаар хүчиндэх болон 
хүчиндэхээр завдахыг хэлнэ.  

ҮСГ-ын 2017 онд хийсэн Жендэрт 
суурилсан хүчирхийллийн судалгаанд  
хамрагдсан арван эмэгтэй тутмын нэг 
(10.7  хувь) нь хүүхэд насандаа бэлгийн 
хүчирхийлэлд өртөж байсан.  Хүүхэд 

насандаа бэлгийн хүчирхийлэлд өртсөн 
эмэгтэйчүүдийн гурван эмэгтэй тутмын 
нэг (29.5  хувь) нь тэдний гэр бүлийн 
бусад гишүүд, 19.0  хувь нь найз нөхөд, 
танил хүмүүс, 18.7  хувь нь танихгүй 
хүмүүс хүчирхийлсэн гэж хариулжээ 
(ҮСГ, 2018, 79-80х).  

Ураг төрлийн хүчин Улсын ерөнхий 
прокурорын газраас ирүүлсэн 
мэдээлэлд дурдсанаар 2015-2016 онд 
улсын хэмжээнд 298 хүүхэд бэлгийн 
хүчирхийлэлд өртөж, тэдний 48 хувь 
нь гэр бүл, ураг төрлийнхөө хүний 
хүчирхийлэлд өртөн бүх насаараа бие 
махбодь, сэтгэл санааны гүн шархтай 
үлдсэн байна  (ХЭҮК, 2017).  
Ураг төрлийн хүчин гэдэг нь хохирогчтой 
цусан болон ойрын төрөл садангийн 
хэн нэгэн этгээд түүнийг эрхшээлдээ 
оруулах зорилгоор эрх мэдэл, давуу 
талаа ашиглан, гэр бүлийн ариун 
журамт ёс, хайр, хүндэтгэл, итгэлийг 
эвдэж, хүний халдашгүй дархан байдал, 
эрх чөлөөг зөрчиж, бэлгийн харилцаанд 
оруулахаар завдсан, оруулсан,  садар 
самууны шинжтэй бусад үйлдэл уруу 
татсан, шаардсан гэмт үйлдлийг хэлнэ 
гэж МУ-ын Хууль зүй дотоод хэргийн 
яам, МУИС-ын Хууль зүйн сургууль, 
НҮБ-ын Хүүхдийн сангийн 2011 онд 
хийсэн судалгаанд тодорхойлсон байна 
(ХЭҮК, 2017, 34х).  
Өнгөрсөн онуудад бүртгэгдсэн гэмт 
хэргийн талаарх үзүүлэлтүүдээс 
харахад эмэгтэй ба эрэгтэй хүүхдийн 
аль аль нь, мөн бага насны хүүхэд 
бэлгийн хүчирхийлэлд, тэр дундаа гэр 
бүлийн орчин, ураг төрлийн хүрээнд 
нуугдмал хэлбэрийн хүчирхийлэлд 
удаан хугацааны туршид өртөж байгаа 
тохиолдлын тоо  өсөх хандлагатай 
байна  гэж ХЭҮК-ийн  илтгэлд 
мэдээлжээ (ХЭҮК, 2017, 29х).  Бэлгийн 
хүчирхийлэлд өртсөн хүүхэд бие 
махбодь сэтгэл санааны хувьд гэмтэж, 
гэмтлийн дараах хямрал, цочролд 
хүчтэй өртдөг тул эрх зүйн туслалцаа 
үзүүлэхээс гадна нийгэм сэтгэл зүй, 
сэтгэл заслын эмчилгээ үйлчилгээг 
эрчимтэй үзүүлэхийг шаарддаг. 

Хяналтын асуултууд:
	Жендэрт суурилсан 

хүчирхийллийн тодорхойлолт, 
түүний хэлбэрийг нэрлэнэ үү

	Эрх мэдлийн тэгш бус байдал 
яагаад жендэрт суурилсан 
хүчирхийллийн суурь шалтгаан 
болдог вэ?

	Гэр бүлийн хүчирхийлэл, түүний 
онцлог шинжүүдийг тайлбарлана 
уу

	Гэр бүлийн хүчирхийллийн битүү 
хэлхээ гэж юуг хэлэх вэ?

	Хүүхдийн эсрэг хүчирхийлэл, 
түүний хэлбэр тус бүрийн тухай 
тайбарлана уу. 

	Хүүхдийн эсрэг бэлгийн 
хүчирхийлэл ба ураг төрлийн 
хүчин гэж юуг хэлэх вэ?

СЭДЭВ 7. ЖЕНДЭРТ СУУРИЛСАН ХҮЧИРХИЙЛЛИЙН ТӨРӨЛ 
ХЭЛБЭР, ХҮРЭЭ: БҮЛЭГ, ОЛОН НИЙТ, БАЙГУУЛЛАГА

Хичээлийн зорилго: Нийгмийн бүлэг ба олон нийт, байгууллагад үйлдэгдэж буй 
Жендэрт суурилсан хүчирхийллийн төрөл, хэлбэрийн талаар харьцуулан авч үзнэ. 
Жендэрт суурилсан хүчирхийлэл үйлдэгдэж буй нийгмийн бүлэг, байгууллага, 
олон нийтийн онцлогийг харьцуулж, танин мэднэ.

Үндсэн ойлголтууд:
	Хүүхдийн бүлгийн эсрэг хүчирхийлэл
	Эрэгтэй, эмэгтэй хүмүүсийн дунд үйлдэгдэж буй хүчирхийлэл
	Өсвөр үеийнхэн ба залуучуудын бүлгийн дундах хүчирхийлэл
	Охид, эмэгтэйчүүдийн бүлгийн дунд үйлдэгдэж буй хүчирхийлэл
	Ахмад настны бүлгийн дунд үйлдэгдэж буй хүчирхийлэл
	Байгууллагын орчин, ажлын байранд үйлдэгдэж буй бэлгийн дарамт ба 

хүчирхийлэл
	Гудамж талбай дахь бэлгийн халдлага ба хүчирхийлэл
	Хүн худалдаалах гэмт хэрэг, хүний наймаа

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Бүлэгт хуваагдаж, судалгааны тайлан унших
	Харилцан ярилцах
	Асуулт хариулт

Сэдвийн агуулга:
	Бүлэг, байгууллага, олон нийтийн дунд үйлдэгдэж буй жендэрт суурилсан 

хүчирхийллийн тухай ойлголт
	Байгууллага, ажлын байр, гудамж талбайн орчинд үйлдэгдэх 

хүчирхийллээс урьдчилан сэргийлэх нь, олон улсын туршлага

Бүлэг, байгууллага, олон нийтийн дунд үйлдэгдэж буй жендэрт суурилсан 
хүчирхийллийн тухай ойлголт
Өмнөх сэдэвт хувь хүн, гэр бүлийн дунд үйлдэгдэж буй хүчирхийллийн төрөл, 
хэлбэрийн талаар авч үзсэн. Олон улсын чиг хандлага, судалгаанаас үзэхэд 
хүчирхийлэл бол зөвхөн хувь хүн, гэр бүлийн хүрээний асуудал хараахан биш 
бөгөөд бүлэг, олон нийт болон гудамж талбайд ч ямар нэг хэлбэрээр үйлдэгдэж 
байдаг. Амьдрал дээр насанд хүрэгчдийн зүгээс хүүхдэд үзүүлэх хүчирхийлэл, 
эрэгтэйчүүдийн зүгээс эмэгтэйчүүдийг хүчирхийлэх явдал түгээмэл байдаг ба 

хүүхэд, өсвөр үеийнхэн, охид эмэгтэйчүүд төдийгүй, ахмад настнууд хүчирхийллийн 
хохирогч болох нь нийтлэг байна. Аль ч нийгэмд биеийн хүчирхийллийн үндсэн 
золиос нь хүүхдүүд болдог ба энэ нь түгээмэл шинжтэй хэвээр байна. Эл төрлийн 
хүчирхийлэлд ялангуяа зургаагаас доош насны хүүхдүүд алхам тутамд өртөж 
байдгийг тухайн чиглэлийн судалгаанаас (А.Гидденс, 2006:336) олж үзэж болох 
юм. Асрамж, халамжийн байгууллагад амьдарч байгаа гурван хүүхэд тутмын 
нэг нь төрсөн болон хойд эцэг эхийн хүчирхийлэл, гэр бүлийн бусад гишүүдийн 
хүчирхийллийн улмаас орон гэрээсээ дайжсан байна. Тэрчлэн уламжлалт нийгэмд 
төдийгүй орчин үеийн нийгэмд ч гэсэн эцэг эхдээ огт алгадуулж эсвэл зодуулж 
үзээгүй хүүхэд бараг байдаггүй аж. Энэхүү үйлдлийг ялангуяа уламжлалт нийгэмд 
... хүүхдээ хатуу гараар хүмүүжүүлвэл сайн хүн болно, аав ээждээ зодуулбал 
барцад арилна гэх мэтээр хүүхдийн хүчирхийлэл бие махбодийн шийтгэлийг 
зөвтгөдөг бөгөөд хүчирхийлэлд тооцдоггүй байна.

Хүснэгт 7.1. Хүүхдийн бүлгийн эсрэг хүчирхийллийн талаарх буруу ойлголтууд

Буруу ойлголт Бодит байдал
Хүүхдийг ихэвчлэн танихгүй 
хүмүүс хүчирхийлдэг

Хүүхдийг ихэвчлэн хамгийн сайн мэддэг, итгэдэг 
хүмүүс нь хүчирхийлдэг

Зарим соёлд хүүхдийн эсрэг 
хүчирхийлэл, дарамтыг хүлээн 
зөвшөөрдөг

Хүүхдийн эсрэг хүчирхийлэл, дарамтыг аль ч соёлд 
хүлээн зөвшөөрөх ёсгүй

Хөгжлийн бэрхшээлтэй хүүхэд 
хүчирхийлэл, дарамтын 
хохирогч болох нь бага

Хөгжлийн бэрхшээлтэй хүүхэд хамгийн эмзэг 
бүлэгт хамаардаг, бусад хүмүүсээс  хараат байдаг 
бөгөөд өөрт тохиолдсон зүйлийг мэдэгдэх чадвар 
харьцангуй бага байдаг тул хүчирхийлэлд өртөх нь 
их байдаг.

Хүүхдүүд хүчирхийлэл, 
дарамтын талаар байнга худал 
ярьдаг

Хүүхдүүд хүчирхийллийн талаар худлаа ярих нь 
ховор бөгөөд харин тэдэнд итгэхгүй байж магадгүй 
гэж боддог хүүхэд их айдаг. Болсон явдлыг ярих юм 
бол хэн ч чамд итгэхгүй гэж хүчирхийлэл үйлдсэн 
хүмүүс хохирогчдод хэлдэг, сүрдүүлдэг

Хүүхдүүд бусад хүүхэдтэй хамт, 
бүлгээрээ байхдаа аюулгүй 
байдаг

Энэ нь дандаа тийм байдаггүй. Тухайлбал, цэцэрлэгт 
бага насны хүүхэд өөр хүүхдүүд, хүмүүс байсан 
ч гэсэн бэлгийн хүчирхийлэлд өртсөн тохиолдол 
байдаг.

Эмэгтэй хүн хүүхдийн эсрэг 
бэлгийн хүчирхийлэл үйлддэггүй 

Хэдийгээр хүүхдэд бэлгийн хүчирхийлэл дарамт 
үзүүлж байгаа хүмүүсийн дийлэнх нь эрэгтэй хүн 
байдаг боловч бэлгийн хүчирхийллийн 5- 10%-ийг 
эмэгтэй хүн үйлдсэн байдаг.

Дараагийн өргөн тархсан хэлбэр 
бол нөхрийн зүгээс эхнэртээ үзүүлэх 
хүчирхийлэл, хүйсийн бүлгийн хувьд 
эрэгтэйчүүдээс эмэгтэйчүүдэд үзүүлэх 
хүчирхийлэл болно. Гэр орныг хамгийн 
аюулгүй, аз жаргалтай орчин хэмээн 
үздэг боловч бодит амьдрал дээр олон 
эмэгтэйчүүд гэр бүлийн хүчирхийлэлтэй 
нүүр тулж байна. Эдгээр асуудал нь 
нийгмийн болон бие бялдар, хүйсийн 
хувьд эрэгтэйчүүд давуу байдлаа 
ашиглахтай холбогдон үүсдэг.

Эцэг эхийн эрх нь “зодох эрх”, харин 
гэрлэлт нь “зодох эрхийн гэрээ” юм 
хэмээн судлаач Моррей Страуссын 
үзсэн (А.Гидденс, 2006:336) нь тухайн 
үеийн бодит байдлыг дүрсэлсэн хэрэг. 
Тиймдээ ч хүчирхийллийн хэлбэрт 
хүлээцтэй хандах явдлыг зарим соёлд 
“...Эхнэр , морь, саглагар модот самрыг 
хэдий чинээ сайн нүднэ, төдий чинээ 
амжилт гарна”  гэх мэтээр дуугаар 
хүртэл илэрхийлсэн байдаг.  Эдгээр 
нь хүчирхийллийг өөхшүүлсэн соёлын 

хандлага, орчин үед байж боломгүй 
зүйл билээ. 

Баримт, нотолгоонд тулгуурлан 
үзэхэд нөхөр болон гэр бүлийн бусад 
гишүүдийн хүчирхийлэл, дарамтаас 
болж эмэгтэйчүүд амь насаа алдах, 
эрүүл мэндээр хохирох, сэтгэл санаа нь 
тогтворгүй уймраа болж хохирч байсан 
төдийгүй амиа хорлох үйлдэл хүртэл 
хийдэг байна. Түүнчлэн эмэгтэйчүүдээс 
хүчирхийлэгчийн амь насыг хохироох, 
гэмтэл учруулсан гэмт хэргүүд үйлдсэн 
нь гэр бүлийн хүчирхийллээс зонхилон 
шалтгаалсан байна.  Товч дүгнэхэд 
гэр бүл дэх хүчирхийлэл нь ерөөс 
хүчирхийлэл үйлдэх хандлагыг тусгаж 
байдаг бөгөөд эхнэр хүүхдээ зоддог 
нөхрүүд бусад янз бүрийн нөхцөл 
байдалд ч хүчирхийлэл үйлдэж байгаа 
нь ажиглагддаг байна.

Хүчирхийллийн хохирогч болж буй 
дараагийн үндсэн бүлэг бол өсвөр үе, 
залуучууд юм. Дэлхийн хэмжээнд 10-
29 насны хүүхэд залуучуудын дунд жил 
бүр 200 мянган хүн амины хэрэг гардаг 
(ДЭМБ, 2015) ба энэ нь тухайн насны 
бүлгийн хүн амын дундах нас баралтын 
зонхилох дөрөв дэх шалтгаан болдог 
аж. Залуучуудын дундах хүчирхийлэл 
бол “гэнэт л гараад ирдэг” зүйл биш.  
Сургууль дээрх дарамт, дээрэлхэлт, 
цэнгээний газар, клуб, орон гэрт архитай 
холбоотой гардаг хүчирхийлэл, гэмт 
бүлэглэл юм уу, хууль бус мансууруулах 
бодисын наймаатай холбоотой 
хүчирхийлэл, гудамж талбайн халдлага 
гээд ямар нэгэн хэлбэрээр илэрч байдаг 
ажээ. 

Сүүлийн 10 гаруй жилд залуучуудын 
дундах хүчирхийлэлд хөтөлдөг эрсдэлт 
хүчин зүйлсийг багасгах, хүчирхийллээс 
хамгаалах хүчин зүйлсийг дэмжих 

төрөл бүрийн хөтөлбөр, арга хэмжээг 
хэрэгжүүлснээр залуучуудын дундах 
хүн амины хэрэг, хүчирхийллийг огцом 
бууруулж чадсан Австрали, Канад, Их 
Британи, АНУ зэрэг улс амжилт олсон 
байна.
	Байгууллага, ажлын байр, 

гудамж талбайн орчинд 
үйлдэгдэх хүчирхийллээс 
урьдчилан сэргийлэх нь, олон 
улсын туршлага

Байгууллагын орчин, ажлын 
байранд байгаа эмэгтэйчүүдийн эрхийг 
хамгаалахад харьцангуй хялбар байх 
төдийгүй, эмэгтэйчүүдийг хүчирхийлэх 
явдал харьцангуй бага тохиолддог. Гэвч 
ажлын байр болон гудамж талбайд 
бэлгийн халдлага, дарамт ихээхэн 
тархсан үзэгдэл болохыг олон тооны 
судалгааны баримтаас олж үзэж болох 
(НҮБ, 2010) юм. Ажлын байран дахь 
бэлгийн халдлага гэдэг бол эрх мэдэл, 
албан тушаалаа ашиглаж бэлгийн 
хэрэгцээгээ хангахыг хэлдэг. Нэг талаас 
бэлгийн шинжтэй үйлдэл, нөгөө талаас 
үгэн болон биеийн илэрхийллүүд, 
тэрчлэн хүний сэтгэл зүйн эрүүл мэнд, 
эрхэм чанарт халдаж буй үйлдэл юм. 
Тухайлбал, ажлаас чөлөөлөхөөр айлган 
сүрдүүлэх, эсвэл албан тушаал амлах, 
ахиулах замаар эмэгтэй хүнд бэлгийн 
хавьтал хийхийг тулган шаардах 
явдал байдаг. Нөгөөтэйгүүр эмэгтэй 
хүн бэлгийн хавьтал хийвэл тодорхой 
хөнгөлөлт үзүүлэхийг битүү утгаар 
ойлгуулж, хэрэв зөрүүдлээд байвал 
албан тушаал ахихад нь саад тотгор 
учруулж шийтгэнэ гэх мэтээр ажлын 
байран дахь бэлгийн халдлага илүү 
нарийн хэлбэр, зохион байгуулалттай 
болсон байдаг. 

Зураг 1. Жендэрт суурилсан хүчирхийлэл үйлдэгдэх хүрээ

Эмэгтэйчүүдээс авсан тоон судалгааны 
мэдээллээс үзэхэд Их Британид арван 
эмэгтэй тутмын долоо нь ажлаа хийх 
явцдаа урт хугацааны туршид бэлгийн 
халдлагад өртөж байсан (А.Гидденс, 
2006:336) гэж хариулжээ. Тэгвэл 
АНУ-д  хүчирхийлэлд өртөж, зодуулсан 
эмэгтэйчүүдийн 40 хувь нь гэр орондоо, 
үлдсэн 60 хувь нь гэр бүлээс өөр гудамж, 
талбай, ажлын байр, үе тэнгийнхний 
хүчирхийлэлд өртсөн (Юнитерра, 
2017:32) байдаг ажээ.
Монгол Улсын Хүний эрхийн үндэсний 
комиссын хийсэн судалгаагаар 35-аас 
доош насны ажилгүй хоёр эмэгтэй 
тутмын нэг нь ажлын байран дахь 
бэлгийн дарамтанд өртөж байсан нь 
тогтоогдсон байна.
Бэлгийн халдлага болон энгийн 
сээтэгнэл хоёрын хооронд хязгаарлалт 
тавих нь амаргүй асуудлын нэг байдаг. 
Сээтэгнэлийг ихэнх эрэгтэйчүүд ямар ч 
гэм хоргүй энгийн зүйл хэмээн тооцдог 
ба ажлын байр, гудамж талбайд үйлдэх 
нь нийтлэг байхад эмэгтэйчүүд хүсээгүй 
тохиолдолд бэлгийн харилцааны 
сэдэвтэй хүсээгүй яриа, дохио зангаа, 
бэлгийн дарамт үзүүлэх оролдлого нь 
эсрэгээрээ доромжилж, басамжилсан, 
нэр төр гутаах оролдлого хэмээн үздэг 
байна. Бэлгийн халдлагаас хүчиндэлт 
бол хамгийн ноцтой нь юм. Аливаа 
улс оронд хүчиндэлтийн тодорхой 

хэмжээг тооцоход хүндрэлтэй байдаг 
бөгөөд тэдний цөөн хэсэг нь цагдаад 
мэдэгдэж, статистик бүртгэлд ордог 
ажээ. Хүчиндүүлсэн эмэгтэйчүүдийн 
ихэнх нь энэ тухайгаа санахыг, эсвэл 
эмнэлгийн шинжилгээ тодорхойлолт 
хийлгэх үйлдэлд оролцох, цагдаад 
мэдүүлэг өгөх, шүүхэд хандахыг 
хүсдэггүй байна. Сүүлийн олон арван 
жил эмэгтэйчүүдийн байгууллагууд 
хүчиндэлтийн тухай хууль болон олон 
нийтийн санал бодлыг өөрчлөхийн 
төлөө тэмцжээ. 
Хүчиндэлт бол зөвхөн хууль зөрчих 
явдал бус харин бие хүний эсрэг 
хийж байгаа гэмт хэрэг, зөвхөн бие 
бялдрын хүчирхийлэл төдийгүй бие 
хүнд, түүний нэр төрийг гутаасан 
халдлага, хохирогчийн бие даасан 
халдашгүй эрхийн эсрэг хийж байгаа 
түрэмгийллийн үйлдэл гэж зарим 
судлаачид (Griffin.S, 1978;342) үзжээ.
Дээрх судлаачид болон хүний эрх, 
эмэгтэйчүүдийн эрхийн чиглэлээр 
ажилладаг олон улсын байгууллагуудын 
үйл ажиллагаа, нөлөөллийн үр дүнд 
хуулинд өөрчлөлт орсон бөгөөд 
өнөөгийн хууль эрх зүйд хүчиндэлтийг 
эрүүгийн гэмт хэргийн онцгой хүнд 
хэлбэрт тооцох  болжээ.
Жишээ 1. Залуучуудын дундах 
хүчирхийллээс урьдчилан сэргийлэх 
стратеги

 Эцэг эхийн боловсрол, бага 
насны хүүхдийн хөгжлийг 
дэмжих стратегиуд

Гэрээр зөвлөгөө өгөх хөтөлбөр

Эцэг эхийн боловсролын хөтөлбөр

Бага насны хүүхдийн хөгжлийг дэмжих хөтөлбөр

?

+

+
Сургуульд түшиглэсэн 
сурлагын амжилтыг 
ахиулах, нийгмийн 
харилцааны чадвар 
хөгжүүлэх стратегиуд

Амьдрах ухаан ба нийгмийн харилцааны ур чадвар 
хөгжүүлэх

Үе тэнгийн дарамт дээрэлхэлтээс урьдчилан 
сэргийлэх

Сурлагын амжилт ахиулах хөтөлбөр

Болзооны үеийн хүчирхийллийг урьдчилан 
сэргийлэх хөтөлбөр

Үе тэнгийн зөвлөх

Хичээлийн бус цагийн чөлөөт цагийн арга хэмжээ

+

+

?

+/-

+/-

?

Хүчирхийлэл үйлдэх өндөр 
эрсдэлтэй болон өмнө нь 
хүчирхийлэлд холбогдож 
байсан залууст чиглэсэн 
стратеги

Эмчилгээ заслын арга хэмжээ

Мэргэжлийн чиг баримжаа олгох хөтөлбөр

Зөвлөн дэмжих менторын хөтөлбөр

Гэмт бүлэглэл, гудамжны хүчирхийллийг 
урьдчилан сэргийлэх хөтөлбөр

+

?

?

?

Орон нутаг болон нийгмийн 
түвшний стратегиуд

Гэмт хэрэг, хүчирхийлэл гардаг цэгүүдэд чиглэсэн 
цагдан сэргийлэх үйл ажиллагаа

Олон нийтийн зүгээс тодорхой асуудалд чиглэсэн 
цагдан сэргийлэх үйл ажиллагаа

Архи, согтууруулах ундааны олдоц, зохисгүй 
хэрэглээг бууруулах

Хар тамхины хяналт

Галт зэвсгийн олдоц, буруу хэрэглээг бууруулах

Хот төлөвлөлт, орчны тохижилт

Ядуурлын төвлөрлийг сааруулах

+

+

+

+

+

+

+

+

Тайлбар:
+ Үр нөлөөтэй байх өндөр магадлалтай(хүчирхийлэл үйлдэх, түүнд өртөхөөс залуучуудыг 
хамгаалж байгаа нь наад зах нь нэг судалгаагаар нотлогдсон, эсвэл эрсдэлт болон 
хамгаалагч хүчин зүйлсэд эерэгээр нөлөөлж байгаа нь наад зах нь хоёр судалгаагаар 
нотлогдсон нэг болон түүнээс багтаасан стратеги)
? нотлох баримт дутагдалтай учраас үр нөлөөтэй эсэх нь тодорхойгүй(үр нөлөө нь 
тодорхойгүй нэг юм уу хэд хэдэн хөтөлбөр багтаасан стратеги)
+/- Холимог үр дүнтэй тул үр нөлөө нь тодорхойгүй(судалгаагаар зарим хөтөлбөр нь 
эерэг, зарим нь сөрөг нөлөөтэй гарсан тул стратеги бүхэлдээ холимог үзүүлэлттэй)

Хүний наймаа, хүн худалдаалах 
хүчирхийллээс урьдчилан сэргийлэх нь
Хүн худалдаалах гэмт хэргийн 
хохирогч нь хөгжлийн түвшин доогуур, 
хөгжиж буй орнуудын орлого багатай, 
боловсролын түвшин доогуур, 
охид эмэгтэйчүүд байдаг болох нь 
тогтоогджээ. Харин  Монгол Улсад 
өнөөгийн байдлаар хүн худалдаалах 
гэмт хэрэг бэлгийн мөлжлөг, 
хөдөлмөрийн мөлжлөг, захиалгат 
гэрлэлт гэсэн гурван үндсэн хэлбэрээр 
үйлдэгдэж байгааг (Монголын ТББ-ын 
форум, 2010) хүний эрхийн чиглэлээр 
ажиллаж буй төрийн бус байгууллагууд 
тэмдэглэжээ. Монгол Улсын хувьд “Хүн 
худалдаалахтай тэмцэх тухай хууль”-
ийг анх 2012 онд баталсан. Тус хуулинд 
тусгаснаар “хүн худалдаалах гэж хүний 
биеийг нь үнэлүүлэх, бусад хэлбэрээр 
бэлгийн мөлжлөг, хүчирхийлэлд 
оруулах, боолчлох, түүнтэй ижил төстэй 
нөхцөлд байлгах, хууль бусаар албадан 
хөдөлмөрлүүлэх, хүч хэрэглэхээр 
заналхийлэх, хулгайлах, залилах, хууран 
мэхлэх, эрх мэдлээ урвуулан ашиглах, 
эмзэг байдлыг нь далимдуулах, 
түүнчлэн өөр хүнийг хяналтдаа байлгаж 
байгаа этгээдийн зөвшөөрлийг авахын 
тулд төлбөр төлөх, хахуульдах аргаар 
хүнийг элсүүлсэн, тээвэрлэсэн, нуун 
далдалсан, дамжуулсан, хүлээн авсан 
хууль бус үйлдлийг” оруулж үзсэн. 
Мөн МУЗГ-аас 2006-2014 он хүртэл 
Хүн худалдаалахтай тэмцэх үндэсний 
хөтөлбөр батлан хэрэгжүүлж ирсэн юм. 
Тус хөтөлбөрт хүүхэд эмэгтэйчүүдийн 
бэлгийн мөлжлөг, хөдөлмөрийн 
мөлжлөг, албадан хөдөлмөр эрхлүүлэх 
болон хүүхэд үрчлэхтэй холбоотой хүн 
худалдаалах, хүний эд эрхтний наймаа 
зэргээс урьдчилан сэргийлэх зэрэг олон 
тооны хүчин зүйлсийг тусгасан болно.
Олон улсын баримт бичигт тусгаснаар 
(НҮБ, Жендэрийн мэдрэмжтэй 
төсөвлөлт, 2014) хүний наймаа, хүн  
худалдаалах хүчирхийллээс урьдчилан 
сэргийлэх 4Р парадигмыг мөрдөж 
байна. Энэ нь урьдчилан сэргийлэх/
preventing/, хамгаалах/protecting/, 
мөшгих, шалгах/probing, following/, 
хамтын ажиллагаа/partnership/ эдгээр 
болно.

Хяналтын асуултууд:
	Нийгмийн бүлгүүдэд үйлдэгдэж 

буй хүчирхийллийн нийтлэг 
хэлбэрүүд юу байна вэ?,  
судалгааны үр дүн, тайланд 
тулгуурлан харилцан ярилц.

	Жендэрт суурилсан 
хүчирхийлэлд өртөх эрсдэлтэй 
бүлгийг тодорхойл.

	Жендэрт суурилсан 
хүчирхийллийн олон 
нийтийн хандлагыг өөрчлөх, 
хүчирхийллийн нийгмийн 
шалтгааныг илрүүлэх, урьдчилан 
сэргийлэх чиглэлээр ямар ажил 
хийх хэрэгтэй вэ?.

Ашигласан материал:
1. Монгол Улсын хууль. Хүн 

худалдаалахтай тэмцэх тухай 
хууль. УИХ, 2012

2. МУЗГ. Хүн худалдаалахтай 
тэмцэх үндэсний хөтөлбөр. 2006-
2014. 2017

3. МУЗГ. Жендэрийн эрх тэгш 
байдлыг хангах үндэсний 
хөтөлбөр. 2017

4. Монгол Улсын хэмжээнд 
гэр бүлийн хүчирхийлэлтэй 
холбоотой гэмт хэрэг, зөрчил, 
иргэний хэрэг, гэмт хэргийн 
шинжтэй өргөдөл гомдлын 
талаарх тоон мэдээллийн 
судалгаа. МЭХ, Шүүхийн 
судалгааны төв., 2003

5. НҮБ-ын ХАС. Жендэрийн 
мэдрэмжтэй төсөвлөлт. 2014

6. НҮБ. Жендэрээс үүдэлтэй 
хүчирхийлэл Монголд: 
Судлагдсан байдал, урьдчилсан 
сэргийлэх чиглэлээр авч 
хэрэгжүүлж байгаа арга 
хэмжээний тойм., 2010

7. ННФ. Залуучуудын дундах 
хүчирхийлэл: хотын захын дүүрэгт 
хийсэн кейс. Т.Амаржаргал нар. 
2015

8. ОУХБ. Зарим хот, хилийн боомтын 
үйлчилгээний салбарт ажиллаж 
буй хүүхэд, залуучуудын 
хөдөлмөр, бэлгийн мөлжлөгт 
өртөх эрсдэл, үйлчилгээний 
салбарын гадна биеэ үнэлж буй 
охид эмэгтэйчүүдийн байдал. 
2005

9. ҮСХ. Хүчирхийллийн нүцгэн үнэн.  
Судалгааны тайлан 2017

10. Ажлын байран дахь бэлгийн 
дарамт ба хохирогчийг 
буруутгахын үр нөлөө. Сургагч 
багш нарт зориулсан сургалтын 
аргачлал. Орч:Ж.Лхагвадулам. 
Адмон., 2017

11. Жендэрээс үүдэлтэй хүчирхийлэл 
Монголд: Судлагдсан байдал, 
урьдчилсан сэргийлэх чиглэлээр 
авч хэрэгжүүлж байгаа арга 
хэмжээний тойм. НҮБ., 2010 

12. Залуучуудын дундах 
хүчирхийлэл: хотын захын 
дүүрэгт хийсэн кейс судалгааны 
тайлан. ННФ., 2015

13. Зарим хот, хилийн боомтын 
үйлчилгээний салбарт ажиллаж 
буй хүүхэд, залуучуудын 
хөдөлмөр, бэлгийн мөлжлөгт 
өртөх эрсдэл, үйлчилгээний 
салбарын гадна биеэ үнэлж буй 
охид эмэгтэйчүүдийн байдал. 
ОУХБ., 2005

14. Гэр бүлийн хүчирхийлэл-
хохирогч хамгаалал. ННФ., 2015



72

СЭДЭВ 8. БЭЛГИЙН ЦӨӨНХ БУЮУ ЛГБТ ИРГЭД-ЖЕНДЭРТ 
СУУРИЛСАН ХҮЧИРХИЙЛЛИЙН НИЙГМИЙН АЖЛЫН 
ЗОРИЛТОТ БҮЛЭГ БОЛОХ НЬ

Хичээлийн зорилго: Жендэрийн эрх тэгш байдлыг хангах үзэл баримтлалд 
жендэрийн дүн шинжилгээ хийх үндсэн аргачлалыг тусгасан бөгөөд Жендэрийн 
эрх тэгш байдлыг хангах тухай хуулийн 12.4-т Сургуулийн өмнөх, бага, дунд, 
мэргэжлийн болон дээд боловсролын стандарт, зохих түвшний сургалтын 
хөтөлбөрт суралцагчийн зайлшгүй эзэмшвэл зохих жендэрийн эрх тэгш байдалтай 
холбоотой агуулга, арга зүй, үнэлгээг тусгана гэж заасан байна (УИХ, 2011)
Хүйс ба жендэр хэмээх ойлголтуудын зааг ялгаа, бэлгийн чиг баримжааны мэдрэмж, 
биологиийн болон социаль хүчин зүйлүүдийн нөлөөлөл давамгайллын талаарх 
“Жендэрийн Бинар систем” /хосолмол хэв маягчлал/-ийн үзэл баримтлалуудтай  
танилцана. Түүнчлэн эрэгтэй эмэгтэй хүмүүсийн биологийн болон нийгмийн, 
сэтгэцийн хүйсийн талаарх жендэрийн социологийн төлөөлөгчдийн /Дж. Мани, 
Т.Лакер, Гален, Р.Столлер, Дж.Лорбер, П.Бурдье//хүйсийн ялгааны талаарх эмперик-
мета судалгаанууд, бэлгийн чиг хандлага, бэлгийн цөөнх, бэлгийн патологи зан 
үйл, хүйс, хүйсийн баримжаа, хүйсийн илэрхийлэл зэрэг ойлголтуудыг судлах 
харьцуулсан арга зүй, нийгмийн ажлын толерант зарчмыг эзэмшихэд хичээлийн 
зорилго агуулагдана.  

ЖСХ-ийг бууруулах, бэлгийн цөөнхөд хандах хүмүүсийн хандлагыг өөрчлөхийн 
тулд иргэдийн энэ талаарх суурь ойлголт, мэдлэгийг нэмэгдүүлэх шаардлагатай 
. Иймд нийгмийн ажилтнуудыг бэлтгэдэг Их дээд сургуулийн сургалтын 
төлөвлөгөөнд тусгагдсан хичээлийн хөтөлбөрүүдэд ЖСХ, ГБХ болон Гэр бүлийн 
боловсролын агуулга, хүний эрх, бэлгийн болон хүйсийн чиг баримжаа, илэрхийлэл 
нь ялгаварлан гадуурхагдах үндэслэл болохгүй талаар холбогдох агуулгыг тусган 
шинэчлэн боловсруулах хэрэгцээ шаардлага гарч байна. 

Үндсэн ойлголтууд:
1. Бэлгийн чиг баримжаа, хүйсийн баримжаа, илэрхийлэл: хэлбэрүүд, 
2. Бинарын систем, торлогийн хүчин зүйлсийн үнэлгээ
3. Бэлгийн чиг баримжаа, хүйсийн баримжаатай холбоотой ялгаварлан 

гадуурхлын хэлбэрүүд

Хичээлийн бүрэлдэхүүн хэсэг:

Бүрэлдэхүүн хэсэг Минутаар
1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Үнэлгээ хийх/судалгааны аргуудын давуу ба сул талыг үнэлэх/
	Харилцан ярилцах
	Асуулт хариулт

Сэдвийн агуулга: 
Бүх хүн тэгш эрх, чөлөөтэй төрдөг ба нэр төр, эрхийн хувьд ч тэнцүү 

байдаг. Бүх хүний эрх нь түгээмэл, 
хоорондоо харилцан хамааралтай, 
хуваагдашгүй. 

Бэлгийн чиг баримжаа, хүйсийн 
баримжаа, илэрхийлэл нь хүн 
бүрийн эрхэм чанар, хүний мөн 
чанарын салшгүй нэг хэсэг байдаг 
утгаараа ялгаварлан гадуурхалт, 
хүчирхийллийн үндэс болох ѐсгүй 
(Олон улсын хүний эрх, эрх зүйн 
Жакартын зарчмууд, 2018)

Бэлгийн чиг баримжаа: Бие махбодь, 
хайр дурлал, зүрх сэтгэлийн хувьд аль нэг, 
эсвэл аль аль хүйсийн хүмүүст татагдах 
төрөлхийн үзэгдлийг бэлгийн чиг 
баримжаа гэнэ. Бэлгийн чиг баримжаа 
нь төрөлхийн ба өөрчлөгдөшгүй байдаг 
тул өөрчлөгдөх шинж чанартай гэсэн 
утгыг агуулдаг “хандлага” хэмээх 
үгийг бэлгийн чиг баримжааны хувьд 
хэрэглэхээс зайлсхийх ѐстой. Хүн бүр 
бэлгийн чиг баримжаатай (ЛГБТ Төв, 
2018). Хүйс: Хүмүүсийн эр, эм хэмээх 
ялгах ангилал. Хүүхэд төрөхөд түүний 
бие махбодийн өгөгдөл болох хромосом, 
даавар нөхөн үржихүйн дотоод ба 
гадаад эрхтэнд үндэслэн түүний хүйсийг 
тогтоодог (ЛГБТ Төв, 2018). 

Хүйсийн баримжаа: Өөрийн хүйсийг 
эрэгтэй эсвэл эмэгтэй гэдгээ мэдрэх хувь 
хүний дотоод мэдрэхүй. Хүн бүр хүйсийн 
баримжаатай (ЛГБТ Төв, 2018). Хүйсийн 
илэрхийлэл: Хүйсийн баримжааны 
гадаад илэрхийлэл. Энэ илэрхийлэл 
нь хүн биеэ авч явахдаа эмэгтэйлэг, 
эрэгтэйлэг эсвэл хүйсийг нь тодорхойлох 
боломжгүй байдлаар илэрхийлж буй 
байдлууд болох хувцаслалт, үс засалт, 
хоолой болон бие махбодийн шинжээр 

илэрдэг (ЛГБТ Төв, 2018). Сизжендэр: 
Өөрийн хүйсээ төрөхөд өгөгдсөн хүйстэй 
ижил мэдэрч, тодорхойлдог хүмүүсийг 
хамарсан, тэмдэг нэрээр хэрэглэгддэг 
нэр томьѐо (ЛГБТ Төв, 2018). 

•	 Элеанор Маккоби ба Кэрол 
Джеклин The Psychology of Sex 
Differences), 1974

•	 Дженет Хайд ба Марсия Линн 1988 
нар мета судалгааны хүрээндээ 
эрэгтэй эмэгтэй хүүхдүүдийн 
хүйсийн ялгаатай байдал когнитив 
чадвар хоорондын корреляцийг 
судалсан. Шалгуур үзүүлэлтүүд нь 
: хэл ярианы чадвар, математикийн 
чадвар, орон зайн мэдрэмж, 
түрэмгийллийн зан үйл зэрэг 

Жендэркүийр: Эрэгтэй эмэгтэй гэх 
хүйсийн хоѐр туйлд өөрсдийгөө багтааж 
үздэггүй, эсвэл өөрийгөө аль аль хүйсэнд 
хамааруулж мэдэрдэг хүмүүсийн хувьд 
хэрэглэдэг олон улсын нэр томьѐо юм 
(ЛГБТ Төв, 2018). 

•	 А.Кинсийн шкал / Kinsey Scale-
таксономи ба континуум/

Гетеросексуал: эсрэг хүйсийн хүнд сэтгэл, 
хайр дурлал бие махбодь, бэлгийн хувьд 
татагдах болоод тэдэнтэй зүрх сэтгэлийн 
дотно ба бэлгийн харилцаа үүсгэх гүн 
гүнзгий мөн чанар, чадвар буюу эсрэг 
хүйсийн бэлгийн чиг баримжаа юм. 
Гомосексуал: ижил хүйсийн хүнд сэтгэл, 
хайр дурлал бие махбодь, бэлгийн хувьд 
татагдах болоод тэдэнтэй зүрх сэтгэлийн 
дотно ба бэлгийн харилцаа үүсгэх гүн 
гүнзгий мөн чанар, чадвар буюу ижил 
хүйсийн бэлгийн чиг баримжаа юм. 

Хүснэгт 2. Кинсийн шкалын утга 

Зөвхөн гетеросексуаль 
Давамгай гетеросексуаль, тохиолдлын гомосексуаль
Давамгай гетеросексуаль,  тохиолдлын бус  гомосексуаль илрэл
Бисексуальность
Давамгай гомосексуальность, тохиолдлын бус гетеросексуаль илрэл
Давамгай гомосексуаль, ховор тооны  гетеросексуаль илрэл
Зөвхөн гомосексуаль
Асексуальность 

Жендэрийн “Бинар систем”-ийн 
талаарх Кинсийн шкал нь хүйсийн чиг 
баримжаа, мэдрэмж ба  илэрхийллийг 
эсрэгцүүлэл бус харин континумт 
байдал, дотоод мэдрэмж, сэтгэхүйн 
шилжилтүүдтэй холбон авч үзсэнээрээ 
сонирхол татдаг.  Тэрээр хүйсийн 
эрс ялгаатай байдлаас , давамгай, 
тохиолдлын, тохиолдлын бус зүй 

тогтолт зэргээр тасралтгүй үргэлжлэх 
континумаар авч үзсэн нь асуудлыг хэт 
хялбаршуулахгүй мөн чанарын түвшинд 
тайлбарлах эрмэлзлийн илэрхийлэл 
болдгоороо ач холбогдолтой хэмээн 
олон судлаачид дүгнэсэн байдаг.     
Ф. Клейний бэлгийн чиг баримжааны 
сүлжээ/ Klein Sexual Orientation 
Grid -KSOG/

Хүснэгт 3. Торлогийн хүчин зүйлсийн үнэлгээ

Оноо  A, B, C, D, E параметрүүд  F, G параметрүүд
1 зөвхөн эсрэг хүйс зөвхөн гетеросексуаль
2 ерөнхийдөө эсрэг хүйс ерөнхийдөө гетеросексуаль
3 илүүтэй эсрэг хүйс илүүтэй гетеросексуаль
4 аль аль хүйс гомо- ба гетеросексуаль зэрэгцсэн
5 илүүтэй өөртэйгээ ижил хүйс илүүтэй гомосексуаль
6 ерөнхийдөө өөрийн хүйс ерөнхийдөө гомосексуаль
7 зөвхөн өөрийн хүйс зөвхөн гомосексуаль

Торлогийн утгын тодорхойлолт: 
	Өнгөрсөн: өмнөх амьдрал, 

Сүүлийн 12 сарыг тооцохгүйгээр.

	Одоо: амьдралын сүүлийн 12 сар.
	Идеал: ирээдүйн амьдралынхаа 

талаарх хувийн төсөөлөл

Хүснэгт 4. Торлогийн хүчин зүйлүүдийн тайлбарлал

Параметрүүд Клейний торлогийн хүчин зүйлсийн тайлбарлал

Сексийн дур 
сонирхол

Гетероэротизм — гомоэротизм: Таны сексийн дур сонирхол ямар 
хүйсийн хүмүүст татагддаг болох?Ямар хүйсийн хүмүүс таны 
бэлгийн дур хүслийн өдөөж, бэлгийн харилцааны боломжит 
хамтрагч гэж харагддаг болох ?

Сексийн зан үйл Гетеросексуаль зан үйл — гомосексуаль зан үйл: Ямар хүйсийн 
хүн таны сексийн амьдралын бодит хамтрагч вэ?  

Сексийн фантаз Та эротик төсөөлөлдөө /мастурбац/ хэнийг бодож төсөөлдөг 
болох?

Сэтгэл хөдлөлийн 
давамгайлах төлөв

Гетерофил — гомофил: Ямар хүйсийн хүмүүс таны сэтгэл хөдлөл 
илүүтэй илэрдэг болох? Хэнийг хайрлаж, дурладаг болох? Хэнтэй 
хувийн нандин харилцаатай байхыг илүүд үздэг болох ?

Социаль 
давамгайлах төлөв

Гетеросоциаль — гомосоциаль: Ямар хүйсийн хүмүүстэй 
харилцаж, хамт ажиллаж, чөлөөт цагаа хамт өнгөрөөхийг илүүд 
үздэг болох? Хэнтэй байхдаа өөрийгөө илүү чөлөөтэй мэдэрдэг  
болох?

Амьдралын хэв маяг Гетеросексуаль амьдралын хэв маяг — гомосексуаль амьдралын 
хэв маяг: Та  чөлөөт цагаа дийлэнхдээ ямар хүйсийн чиг 
баримжаатай хүмүүстэй өнгөрөөдөг болох ?

Өөрийн үнэлэмж, 
тодорхойлолт

Өөрөө өөрийгөө хэрхэн тодорхойлох вэ?

Гомофоби: Гей, лесбиян хүмүүсийн 
эрхийг үгүйсгэх буюу гей, лесбиян 
хүмүүсийг үзэн ядах үзэл

ЛГБТ: Лесбиян, гей, бисексуал, 
трансжендэр гэсэн бэлгийн цөөнхийг 
хэлэх олон улсын хэвшмэл нэр 
томъѐоны товчлол юм (ЛГБТ Төв, 2018). 
Лесбиян, гей: Ижил хүйсийн хүнд сэтгэл, 
хайр дурлал бие махбодь, бэлгийн 
хувьд татагдах болоод тэдэнтэй зүрх 
сэтгэлийн дотно ба бэлгийн харилцаа 
үүсгэх гүн гүнзгий мөн чанар, чадвар 
буюу ижил хүйсийн бэлгийн чиг 
баримжаа юм. Ижил хүйсийн бэлгийн 
чиг баримжаатай эрэгтэй хүмүүсийг 
гей, эмэгтэй хүмүүсийг лесбиян гэж 
нэрлэдэг (ЛГБТ Төв, 2018). Бисексуал: 
Ижил болон эсрэг, аль ч хүйсийн хүнд 
сэтгэл, хайр дурлал бие махбодь, 
бэлгийн хувьд татагдах болоод 
тэдэнтэй зүрх сэтгэлийн дотно ба 
бэлгийн харилцаа үүсгэх гүн гүнзгий мөн 
чанар, чадвар буюу аль ч хүйсийн хүнд 
татагдах бэлгийн чиг баримжаа (ЛГБТ 
Төв, 2018). Трансжендэр: Өөрийн хүйсээ 
төрөхөд өгөгдсөн хүйсээсээ өөрөөр 
эсвэл эсрэгээр мэдэрч, тодорхойлж, 
илэрхийлдэг хүмүүсийг хамарсан, 
тэмдэг нэрээр хэрэглэгддэг нэгдсэн нэр 
томьѐо. Трансжендэр хүмүүс хүйсээ 
өөрийгөө мэдэрч буй дотоод хүйсийнхээ 
мэдрэмжтэй нийцүүлэн илэрхийлэх. 
Транссексуал гэдэг нь эмнэлгийн 
журмаар хүйсийн шилжилтэд орсон 
хүмүүс дээр хэрэглэдэг нэр томьѐо 
тул хүйсийн шилжилтэд эмнэлгийн 
журмаар орох боломжгүй, эсвэл 
хүйсийн шилжилтэд орох хүсэлгүй 
трансжендэр хүмүүсийг нь ялгаварлан 
гадуурхахад хүргэдэг учир энэхүү нэр 
томьѐо өргөн хэрэглээнээс бараг гарсан 
(ЛГБТ Төв, 2018).. 

Бэлгийн цөөнх буюу ЛГБТ хүмүүс 
бусдын адил эрх тэгш, эрүүл, аюулгүй 
амьдрах эрх бүх шатанд ноцтой 
зөрчигдсөн хэвээр байна. Үүний анхдагч 
ба үнэмлэхүй шалтгаан нь ялгаварлан 
гадуурхалт бол үүнийг нөхцөлдүүлэгч 
хүчин зүйл нь мэдлэггүй байдал юм. 

ЛГБТ хүмүүсийн талаарх шинжлэх 
ухаанч бус, буруу ташаа мэдээлэл 

олон нийтийн дунд хүчтэй байх тусам 
ЛГБТ хүмүүсийн эсрэг ялгаварлан 
гадуурхалт, хүчирхийлэл мөн адил 
ихэсч, энэ нь цаашлаад дан ганц 
ЛГБТ хүмүүс биш, тэдний гэр бүл, ойр 
дотнынхон, найз нөхдийн сэтгэл санаа, 
эрүүл мэнд, амьдралын сайн сайхан 
бүхнийг үгүй хийсээр байна. Тиймээс 
нийгэмд үнэн зөв, шинжлэх ухаанч 
мэдээллийг олгохын тулд эрүүл мэнд, 
боловсрол, нийгмийн ухааны салбарын 
мэргэжилтнүүдийн чадавхыг бэхжүүлэх 
зайлшгүй шаардлагатай байна (ЛГБТ 
Төв, 2017). 

Монгол Улс дахь бэлгийн цөөнхийн 
эрхийн хэрэгжилт 2013 оны судалгаанд 
86.7% нь гэр орныхондоо хэлээгүй, 
хэлэхээс эмээдэг гэсэн хариулт өгсөн ба 
нээлттэй ЛГБТ хүмүүсийн хувьд буюу 
хэлсэн 6.7% нь гэр орныхоо нөхцөлд 
ялгаварлан гадуурхалт, түүгээр 
зогсохгүй бие махбодийн халдлагад 
өртөж байсан байна. 

Монгол дахь бэлгийн цөөнх 
хүмүүсийн эрхийг бүх шатанд ханган 
хамгаалах зорилготой үйл ажиллагаа 
явуулдаг ЛГБТ Төв 2009 оноос албан 
ѐсоор байгуулагдан ажиллаж байгаа 
бөгөөд тус байгууллага нь бэлгийн 
чиг баримжаа, хүйсийн баримжаа, 
илэрхийллийн (БЧБХБИ) талаар олон 
нийтэд зөв мэдээлэл өгөх нөлөөллийн 
ажил, илтгэл, сургалтуудыг мэргэжлийн 
хүмүүст тогтмол явуулдаг байна.

 ЛГБТ хүүхэд залуучуудаас авсан 
2016 оны судалгаагаар 79% нь 
бэлгийн чиг баримжаа эсвэл хүйсийн 
баримжаа, илэрхийллээсээ болоод 
ялгаварлан гадуурхагдаж бас бусдаас 
тусгаарлагдаж, 45.16% нь гэр бүл 
дундаа ялгаварлан гадуурхагдаж, 
хүчирхийлэлд өртөж бас тусгаарлагдаж 
байсан байна.

 ЛГБТ залуус бэлгийн чиг 
баримжаа болон хүйсийн баримжаа, 
илэрхийллээсээ болж ялгаварлан 
гадуурхалт, үзэн ядалтаас үүдэлтэй 
гэмт хэргийн хохирогч болсоор байгаа 



76

бөгөөд Монгол Улсын хувьд нийгмийн 
ухааны салбарт ЛГБТ хүмүүстэй 
ажиллах туршлага, мэдээлэл маш 
хангалтгүй байгаа нь эдгээр хүмүүсийн 
эрүүл мэндийг эрсдэлт оруулсан хэвээр 
байгаа юм. 

 ЛГБТ хүмүүсийн талаар судалсан 
судалгаануудаас дурдвал:  “ЛГБТ 
Төв” ТББ нь Хүний эрхийн Үндэсний 
комиссын дэмжлэг, НҮБХХ-н 
санхүүжилтээр Монгол дахь ЛГБТ 
хүмүүсийн иргэний, улс төрийн, эдийн 
засгийн болон соѐлын эрхэд хэр 
хангагдсан болон хэрхэн хэрэгжиж буй 
талаар“Монгол дахь бэлгийн цөөнхийн 
эрхийн хэрэгжилт” хэмээх тоон болон 
чанарын судалгааг 2013 онд хийсэн. 
Энэ судалгаанд нийт 60 ЛГБТ хүн 
хамруулсан. Уг судалгаагаар Монголын 
ЛГБТ хүмүүсийн хүний эрхийн 
хэрэгжилт олон тулгамдсан асуудалтай 
байгаа, эдгээр нь ялангуяа ялгаварлан 
гадуурхалтанд өртөхгүй байх эрх 
зөрчигддөгтэй шууд холбоотой, нийгэм, 
эдийн засаг, соѐлын болон эрүүл 
мэндийн асуудлууд байгааг гаргасан. 

Олон улсын хамтын нийгэмлэгийн 
өмнө болон улсынхаа ЛГБТ иргэдийн 
өмнө хүлээсэн үүргээ Монгол Улсын 
Засгийн газар нэн яаралтай хэрэгжүүлж 
эхлэх шаардлага үүсээд байгааг энэ 
судалгаа дахин харуулсан юм. 

Хяналтын асуултууд:
1. Бэлгийн чиг баримжаа, хүйс, 

хүйсийн баримжаа, хүйсийн 
илэрхийлэл, био-психо-социаль 
хүчин зүйлсийн нөлөөлөл ба 
хандлага 

2. Хүний эрх ба бэлгийн цөөнх 
/ЛГБТИ /, эрх зүйн орчин, 
нийгмийн хүлээн авалт

3. Нийгмийн ялгаварлан гадуурхалт
4. Жендэрийн тэгш байдал, 

жендэрийн мэдрэмж, хүний 
эрхийн асуудал харьцуулан 
ярилцана уу.

Ном зүй, унших материал:
1. УИХ (2011). Жендэрийн эрх тэгш 

байдлыг хангах тухай хууль. 
Улаанбаатар.

2. Бүх нийт боловсролын төлөө 
иргэний нийгмийн үндэсний эвсэл 
/2011/ Бэлгийн цөөнхийн хүүхэд , 
залуусын сурч боловсрох эрх хэрхэн 
хангагдаж байна вэ? кейс цуглуулга, 
дүн шинжилгээ 

3. ЛГБТ Төв,/2013/. Монгол дахь 
бэлгийн цөөнхийн эрхийн хэрэгжилт

4.  ЛГБТ Төв,/2016/.ЛГБТ хүүхдүүдийн 
дунд оролцооны аргаар хийсэн 
судалгаа

5.  НАБСХ, Онол-Арга ТББ, ЛГБТ Төв, 
АНУ-ын элчин сайдын яам, /2017/ 
Нийгмийн ажил ба ЛГБТ хүмүүс, 
сургалтын гарын авлага

6. Олон улсын хүний эрх, эрх зүйн 
Жогжакартын зарчим

7. Allison R.A, /2012/ 10 Things Trans-
gender Persons Should Discuss with 
Their Health Care Providers

8.  ЛГБТИ - Хүний эрх УБ . 2018
9. Д.Тунгалаг. (2015). 7-11-р ангийн 

сурах бичиг, багшийн номонд 
жендэр ба орчны шинжилгээний 
багийн нэгдсэн санал дүгнэлт, 
зөвлөмж . Улаанбаатар.

10. О.Пүрэв. (2000). Монголын 
боловсрол, сургалтын 
хүмүүншүүлэх онол, арга зүйн 
зарим асуудалд. Улаанбаатар.

11. ГОУХАН. (2016). Бага ба дунд 
боловсролын жендэрийн дүн 
шинжилгээ /судалгааны тайлан/. 
Улаанбаатар.

12. ДБШТ ба АХБ. (2017). Их дээд 
сургуулиудын ерөнхий эрдмийн 
хичээлүүдийн хөтөлбөрт хийсэн 
жендэрийн дүн шинжилгээ. 
Улаанбаатар: Хэвлэгдээгүй.

13. Жендэрт суурилсан 
хүчирхийлэлтэй тэмцэх нь: 
төслийн удирдамж. (2016-2020). 
Улаанбаатар.

14. Социологи, Нийгмийн ажлын 

тэнхим. (2014). Нийгмийн ажил 
бакалаврын зэрэг олгох сургалтын 
хөтөлбөр. Улаанбаатар: МУИС-
ийн хэвлэх үйлдвэр.

15. Нийгмийн девиаци ба амиа 
хорлохуй. Ш.Оюунханд. УБ. 2005

16. ҮСХ. (2016 оны 9 сар.). 
Статистикийн бюллетень. 
Улаанбаатар.

17. ЦЕГ. (2016). Статистикийн 
мэдээлэл. Улаанбаатар.

18. Социологи. Н.Смелзер. УБ., 2000
19. Социологи. А.Гидденс. УБ., 2006



78

СЭДЭВ 9. БЭЛГИЙН ХҮЧИРХИЙЛЭЛ-ЖЕНДЭРТ СУУРИЛСАН 
ХҮЧИРХИЙЛЛИЙН ХЭЛБЭР БОЛОХ НЬ

Хичээлийн зорилго 
 Бэлгийн хүчирхийлэл, нэн ялангуяа насанд хүрээгүй хүүхдүүд бэлгийн 

хүчирхийлэлд өртөхөөс урьдчилан сэргийлэх буюу тэмцэх, нийгмийн зөв 
хандлагыг төлөвшүүлэх, эрх зүйн орчны болон нийгмийн үйлчилгээг хослуулах 
замаар бууруулахад уг хичээлийн зорилго агуулагдана.   
	МУ-ын бэлгийн хүчирхийллийн талаарх статистикийн тоо баримт /

эмэгтэйчүүд, хүүхдүүд, хүчирхийлэлтэй холбоотой мэдээллээр 108 утсанд 
хандагсдын мониторинг, контент анализ.../тогтмол өсөх хандлагатай байна.

	Гадаад орны бэлгийн хүчирхийлэл үйлдэгч болон хохирогчидтой ажиллах 
нийгмийн ажлын арга зүй хандлагыг судлах

	Хүчирхийлэл үйлдэгч болон хохирогч талуудын хүчирхийлэл үйлдэгдсэн 
нөхцөл байдал, давтамж, насны зөрүү, бэлгийн дарамт, заналхийллийн 
түвшин зэргээс хамааран хариу арга хэмжээ, үйлчилгээг ялгамжтай 
тодорхойлох. 

	Нийгмийн ажилтны үйл ажиллагаа, зарчим, үйлчилгээний онцлогийг гаргах 
	Бэлгийн хүчирхийллийн шалтгаан нөхцөл, хохирогч холбогдогч талуудын 

үйлдлийн шинж чанар, үр дагавар зэргийг үнэлэх 
	Урьдчилан сэргийлэх буюу тэмцэх, нийгмийн зөв хандлагыг төлөвшүүлэх
	Эрх зүйн орчны болон нийгмийн үйлчилгээг хослуулах, үйлчилгээний дэд 

бүтцүүдийн үйл ажиллагааг уялдуулах
      
Үндсэн ойлголтууд:  Бэлгийн хүчирхийлэл, бэлгийн хүчирхийлэлд оролцогч тал, 
хүчирхийлэл үйлдэгч, хохирогч, бэлгийн хүчирхийлэлд нөлөөлөгч хүчин зүйлс / 
обьектив, субьектив/,бэлгийн хүчирхийллийн мөчлөг, нуугдмал ба далд байдал, 
хамаарлын ба нууц хадгалах синдром, аюулгүй байдал, эрсдэл, 

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Үнэлгээ хийх/бэлгийн хүчирхийллийн эрсдэлийн үнэлгээ, харьцуулсан 

анализ/
	Харилцан ярилцах /бэлгийн хүчирхийлэлтэй ажиллах нийгмийн ажлын 

үндсэн зарчим, шаардлага, үйл ажиллагааны модуль/
	Кейс шинжилгээ
	Асуулт хариулт 

Сэдвийн агуулга:
Бэлгийн хүчирхийлэл гэж юу вэ?

Бэлгийн хүчирхийлэл гэдэгт гэр 
бүлийн гишүүн, төрөл садан, гэр бүлээ 
бүртгүүлээгүй боловч хамтран амьдарч 
байгаа хүмүүс, хуулиар тогтоогдсон 
асран хамгаалагч ба тэдний асрамжинд 
байгаа хүмүүс гэр бүлийн гишүүн 
нөгөө этгээдийнхээ бэлгийн халдашгүй 
байдал, бэлгийн эрх чөлөөг зөрчсөн, 
хүүхдээ бэлгийн харилцаанд оруулахыг 
завдсан, оруулсан, бэлгийн шинжтэй 
бусад үйлдэлд уруу татсан, шаардсан 
зэрэг үйлдлүүдийг хэлнэ.

Бэлгийн хүчирхийлэл нь хүний 
эрхийг ноцтойгоор зөрчдөг гэмт 
хэрэг агаад,  сөрөг нөлөөлөл, хор 
хохирол нь зөвхөн эрх зүйн хүрээгээр 
хязгаарлагддаггүй.

	Бие махбодид гарах өөрчлөлт: 

бэлгийн хүчирхийллээс болоод 
бэлгийн замын ямар нэгэн 
өвчнөөр халдварлах, хүсээгүй 
жирэмслэх ба аюултай нөхцөлд 
үр хөндүүлэх, бэлэг эрхтэн 
гэмтэх гэх мэт

	Сэтгэл санаанд нөлөөлөх: сэтгэл, 
сэтгэцэнд гүн шарх үлдээх, 
сэтгэцийн гэмтэл авах, хожуу 
үеийн сэтгэц гэмтлийн илрэлүүд, 
төрөл бүрийн донтолт, 
хамааралт байдалд орох

	Нийгэмд гарах өөрчлөлт: 
бэлгийн хүчирхийлэлд өртсөн 
аливаа хүн хамт ажиллагсад, гэр 
бүлийн хүн, гэр бүл болон олон 
нийтээс айх айдас, харилцааны 
тусгаарлалт, зан үйлийн 
өөрчлөлт,  амиа егүүтгэх, өшөө 
авах...г.м.

Зураг 3. Нийгмийн ажлын үйл ажиллагааны  модуль

Цогцолбор 1 
Өнгөрсөн үе

Цогцолбор 2
Одоо үе

Цогцолбор 3
Ирээдүй үе

• Бүрэлдэхүүн хэсэг 
• Дахин төлөвлөлт
• Бэлтгэл үе шат  

• Хариуцлага хүлээлгэх 
• Эмпатийг хөгжүүлэх
• Өөрчлөлтийг илрүүлэх 

• Зөрчилдөөн шийдвэрлэх чадвар 
• Шийдэлд баримжаалсан үйлдэл
• Амьдралын төлөвлөгөө

Зураг 4. Бэлгийн хүчирхийллийн мөчлөг

Ургуулан бодох, 
төсөөлөл улам 
хүчтэй болох

Орчноо тооцох, 
төлөвлөх

Хүүхэд 
асран 

хамгаалагчид 
нөлөөлөх, 

эрхшээлдээ 
оруулах

Гаж бодлууд

ХҮЧИРХИЙЛЭЛ

Илрэхээс 
сэргийлж, 

манипуляцаа 
гүнзгийрүүлэх

Өмнөх 
ба дараах 

хүчирхийллээ 
төлөвлөх

Гэмшил, айдас

Үйлдлийнхээ 
талаар 

дарамттай 
бодлууд нь сөрөг 

мэдрэмж 
дагуулна

Нууц хүсэл, 
төлөвлөгөөгөө 

хамгаалах

Дарангуйллаа 
өөрийгөө 

зөвтгөх, өршөөх 
мэдрэмжээр 

үндэслэх 

Хүчирхийллээс өмнөх төсөөлөл 
дүрслэл --- дараагийн шат

Дараах үе Өмнөх үе

Зураг 5. Хамаарлын ба нууц хадгалах эмгэг (синдром)

- Харилцаа нь бүрхэг, хар бараан хэв маягтай болох 
- Харилцан үйлдлийн хэвшмэл дэг  “эцэг” хэмээх ойлголт нь “бусад хүмүүс” 

гэдгээр солигдох
- Хүчирхийллийн явцад, хүчирхийллийг өөрийг нь үгүйсгэх 
- Үнэнийг хүлээн зөвшөөрөх хүүхдийн мэдрэхүйн (харах, сонсох ...) бодит байдлыг 

хаах 
- Юу болов? Ямар байв? 

Өргөн цар хүрээг хамардаг бэлгийн хүчирхийлэл нь дараах ялгаатай төрлүүдэд 
хуваагддаг.  Үүнд:

	Гэрлэсэн ба болзооны хүчин
	Танихгүй хүний хүчин
	Бүлэглэсэн хүчиндэлт
	Дур ташаалаас үүдэлтэй хүсээгүй үеийн сексийн дайралт
	Хүүхдийн эсрэг бэлгийн дайралт
	Бэлгийн байдлаар сэтгэцийн эмгэгтэй хүн, хөгжлийн 

бэрхшээлтэй хүмүүсийг доромжлох
	Хүүхэдтэй хүчээр гэрлэх
	Бэлгийн замын ямар нэг өвчин халдаах
	Хүчээр үр хөндүүлэх
	Биеийг нь үнэлүүлэх замаар хил дамнуулан наймаалах
	Онгон охидын дуудлага худалдаа гэх мэтээр ялгаатай байдаг. 

Бэлгийн хүчирхийлэл бол нуугдмал гэмт хэргийн тоонд багтдаг . Нуугдмал гэмт 
явдал нь бодитойгоор үйлдэгдсэн боловч хуулийн байгууллагад бүртгэгдээгүй, 
шалгагдаагүй, илрээгүй байгаа гэмт хэргүүдийн нийлбэр цогц юм. Өөрөөр хэлбэл 
ямар ч тоон мэдээнд ороогүй, мөрдөн шалгах ажиллагаа хийгдээгүй, хуулийн 
байгууллагад мэдэгдээгүй нууц далд байгаа гэмт хэргүүдийг хэлнэ. 
  
Зураг 6. Бэлгийн хүчирхийллийн үйлдлийн ангилал. Залтер, 1988

Эх сурвалж: Art und Ausmass von Gewaltenwendung bei den Missbrauchshandlungen  
   
	Ямар оролцогч талууд байдаг вэ?
Бэлгийн хүчирхийллийн гэмт хэрэг нь харилцааны олон  талт нарийн төвөгтэй 

үзэгдэл болохынхоо хувьд нэг талаас нь гэмт хэргийг үйлдсэн этгээд, нөгөө 
талд  гэмт хэргийн улмаас хохирсон, хохирол хүлээсэн этгээд, түүний хүрээллүүд 

багтдаг. 
Германы криминологич Ханс фон 

Гентиг 1949 онд “Гэмт хэрэгтэн ба 
хохирогчийн хоорондын харилцаа” 
бүтээлдээ “ ... хохирогч бол зөвхөн гэмт 
хэргийн улмаас хохирсон идэвхгүй 
обьект бус харин эрүүгийн процессын 
идэвхтэй субьект учир эрүүгийн хэргийг 
хянан шийдвэрлэхэд хохирогчийн 
эрхийг гэмт хэрэгтнийхээс дээгүүр 
тавьдаг” гэжээ.   

Хохирогч нь - гэмт хэргийн улмаас 
нэр төр, алдар хүнд, сэтгэл санаа, бие 
махбодь, эд хөрөнгийн талаар хохирол 
хүлээсэн этгээдийг хэлнэ. 
Хохирогч болох магадлал буюу 
өртөмтгий шинжтэй гэж тухайн нөхцөлд 
хувь хүн хохирогч болох хамгийн өндөр 
магадлалыг илэрхийлсэн үзүүлэлт юм. 

Өртөмтгий шинж нь:
	Хувь хүний хүн ам зүй, зан төлвийн 

шинж байдал, онцлог 
	Ажил, мэргэжлийн онцлог
	Бие махбодийн болон сэтгэл 

санааны онцлог
	Нөхцөл байдал / эрсдэл, 

байршил, цаг хугацааны онцлог 
гэх мэт/

хүчин зүйлүүдээр тодорхойлогдоно. 
Гэмт хэрэг үйлдэгч нь бие хүний 

хувьд өөрт нь төлөвшин тогтсон 
нийгэмд харш үзэл бодол, харьцааныхаа 
улмаас өөрийн гэмт санаа бодол, 
сэдэлт зорилгоо хэрэгжүүлэхийн тулд 
эрүүгийн хуулиар хориглосон нийгэмд 
аюултай, гэм буруутай үйлдлийг 
санаатайгаар ба болгоомжгүй хийсэн 
этгээдийг хэлнэ. 

ГБХ гэдэг нь гэр бүлийн 
гишүүдийн нэг нь нөгөөгөө айлган 
сүрдүүлэх болон хүчирхийлэх үйлдэл 
зан авирууд багтах бөгөөд эдгээрт 
бие махбодийн, сэтгэл санааны, эдийн 
засгийн болон бэлгийн хүчирхийллүүд, 
дарамт шахалт, бусдаас тусгаарлах 

болон айлган сүрдүүлэх зэрэг хүний 
санаатай үйлдэл, гэмт хэрэг юм.  
	Бэлгийн хүчирхийлэл үүсэхэд 

нөлөөлдөг хүчин зүйлс
Бэлгийн хүчирхийлэл үйлдэгдэхэд 
нөлөөлөгч хүчин зүйлсийг судлаачид 
олон талаас нь тайлбарласан байдаг.   
Үүнд:
Зураг 7. Бэлгийн хүчирхийлэл үүсч буй 
ерөнхий нөлөө

Нийгэм

Олон нийт 

Ураг төрөл, 
холбоо харилцаа

Хувь хүний нөлөө

Хувь хүний нөлөө: Бэлгийн 
хүчирхийллийг дэмжиж буй итгэл 
үнэмшилтэй байх, түргэн зантай эсвэл 
нийгмийн эсрэг зан авиртай, хүүхэд 
насны түүхэн дэх бэлгийн дарамтлал 
ба хүчирхийллийн гэрч болж байсан 
эсэх, архи ба мансууруулах бодисын  
хэрэглээ
Ураг төрөл, холбоо харилцаа: бэлгийн 
түрэмгий харилцааг дэмжигч, гэр бүлийн 
орчин нь сэтгэл санаагаар дэмждэггүй, 
сэтгэл санааны хүчирхийлэлт эсвэл 
түрэмгийлэх зантай
Олон нийт: бэлгийн дайралтыг 
ерөнхийдөө хүлцэн тэсвэрлэдэг, 
цагдаа шүүхийн дэмжлэг дутагдалтай, 
ажиглагсдын байр суурийн гачигдал, 
хүчирхийлэгчдийг тодорхой хэмжээнд 
хүлээн зөвшөөрдөг, 
Нийгэм:  ёс заншил, соёл, итгэл 
үнэмшил,  нийгмийн аноми байдал, 

үнэт зүйлсийн чиг  баримжаа алдагдах, 
эрх зүйн орчин, эрх зүйн болон ёс 
суртахууны доройтол... 
Бэлгийн хүчирхийллийн хохирогч 
болоход зонхилон  нөлөөлж байгаа 
зүйлсэд: архи ба мансууруулах бодисын 
хэрэглээ, урьд өмнө нь хүчиндүүлж 
байсан эсэх, бэлгийн олон хамтрагчтай, 
биеэ үнэлэгч, эдийн засаг, боловсролын 
хувьд сул дорой, хүчирхийлэл 
үйлдэгчээс хараат байдал. ядуурал 
зэрэг.
Харин хүчирхийлэл үйлдэгч болоход  
зонхилон нөлөөлдөг хүчин зүйлсэд: 
архи, хар тамхины хэрэглээ, бэлгийн 
хүчирхийллийг хийж болно гэсэн 
бодол, итгэл үнэмшил, нийгмийн эсрэг 
зан авиртай, танихгүй хүнтэй бэлгийн 
ажил хийхийг хүсдэг, хүүхэд байх 
үеийн бэлгийн дарамтлалын түүхтэй,  
хүүхэд байх үеийн хүчирхийлэл, гэр 
бүлийн хүчирхийллийн сөрөг туршлага, 
мэдрэмж,  бэлгийн түрэмгийлэлт 
харилцаа, хүмүүжил , гэр бүл найз 
нөхдийн хоорондын түрэмгийлэлт 
харилцаа, гэр бүл дэх сэтгэл санааны 
үл дэмжлэгт харилцаа, гэр бүлийн 
нэр төрийг хохирогчийн аюулгүй 
байдал, эрүүл мэндээс  чухалд тооцох, 
хүчирхийллийн эсрэг сул дорой 
бодлого, хууль эрх зүйн орчин дутмаг, 
хэрэгжүүлэх хангалттай дэд бүтцүүд 
хараахан бэхжээгүй, жендэрийн 
мэдрэмж, бэлгийн болон нөхөн 
үржихүйн боловсрол, ядуурал, бэлгийн 
түрэмгийллийг үл хайхрах, тоомжиргүй 
хандлага г.м. Бэлгийн хүчирхийлэл нь 
нийгэм дотор үйлдэгддэг, олон талын 
нөлөөлөлт үйлдэл болохын хувьд, 
үйлдэгч, хохирогч, нийгмийн хүрээлэл 
зэргийг задлан шинжлэх нь, бууруулах, 
тэмцэх хамтын ажиллагааг шаарддаг. 
Бэлгийн хүчирхийллийн үйлдлийн 
шууд холбогдогч талуудад:  бэлгийн 
хүчирхийллийн хохирогч, бэлгийн 
хүчирхийлэл үйлдэгчдийг багтаан 
ойлгодог.  

Бэлгийн хүчирхийллийн хохирогч 

нь бэлгийн дарамт болон хүчиндэлтийн 
улмаас гэмтэл авсан, гэмт хэрэгтэй 
холбоотой хүнийг хэлдэг. Өөрөөр 
хэлбэл хохирогч нь гэмт хэргээс болж 
гэмтэл авсан, ирээдүйн амьдралдаа 
бэлгийн дарамтын талаарх байнгын 
зовиур шаналгаатай явж байгаа хэн 
нэгэн юм. 
Бэлгийн хүчирхийллийн ихэнх 
хохирогчид нь эмэгтэйчүүд ялангуяа 
хүүхдүүд байгаа бөгөөд сүүлийн 
жилүүдэд эрэгтэй хүүхдүүдийн хохирогч 
болох тохиолдлууд бий болж байна. 
Baker, Duncan тэргүүтэй судлаачид 
2000 гаруй эрэгтэй, эмэгтэй хүмүүсээс 
судалгаа авсан бөгөөд судалгааны үр 
дүнгээс тус хүмүүсийн 12% эмэгтэй,  
8% эрэгтэй хүмүүс нь 16 нас хүрэхээсээ 
өмнө гэр бүлийн хэн нэгэн гишүүний 
бэлгийн дарамтанд орж байсан нь 
тогтоогдсон байдаг. Мөн Russelийн  
900 эмэгтэйгээс авсан судалгааны үр 
дүнгээс эмэгтэйчүүдийн  28% нь 13 нас 
хүрэхээс өмнө, 18% нь 17 нас хүрэхээс 
өмнө,  2% нь цусан төрлийнхөө хэн 
нэгэнд ,  6% нь гэр бүлээс гадуурх хэн 
нэгнээс бэлгийн хүчирхийлэлд өртөж 
байсан гэжээ. 

Америкийн нэгдсэн улсын 
Эмэгтэйчүүдийн хүчирхийллийн 
эсрэг үндэсний судалгааны төвөөс 
авсан судалгаанаас нийт америк 
эрэгтэйчүүдийн 33 тутмын 1 нь хүүхэд 
эсвэл насанд хүрсэн байхдаа бэлгийн 
хүчирхийлэлд өртөж байсан гэж 
мэдүүлж байжээ. 
Бэлгийн хүчирхийлэлд өртсөн насанд 
хүрээгүй хүмүүст дараах шинж тэмдэг 
илэрдэг.
	Хэн нэгэнд итгэх итгэл алдагдах: 

хохирогчийн хэн нэгэнд итгэх 
итгэл, хайрлах сэтгэл алдагддаг. 
Гэр бүлийн хэн нэгэн нь үүнийг 
зогсоож чадахгүй байгаад 
уурлаж бухимддаг.

	Өөрийгөө буруутгах, ичиж, 
гутах: энэ явдалд өөрийгөө ихээр 

буруутган, ичиж зовон гутардаг. 
Энэ байдлаасаа болон бусдад 
хэлэхгүй нуусаар байдаг.

	Өөрийн үнэлэмж, хүндэтгэл нь 
унах: өөрийгөө буруутан биш 
гэдгээ ойлгохгүй болж, өөрийгөө 
хүндэлж, хайрлахаа больдог.

	Өөрийгөө гэмтээх: хохирогчид 
өөрийгөө энэ явдалд оролцсон, 
зөвшөөрсөн гэж үзэн өөрийгөө 
үзэн яддаг. Энэ байдлаасаа болон 
архидан, мансууруулах зүйл 
хэрэглэх, хоол идэх дуршилгүй 
болох эсвэл хэт их идэх, өөрийгөө 
гэмтээх шийтгэх.

	Бэлгийн харилцааны эмгэг айдас 
үүсэх: олон хохирогчдын бэлгийн 
амьдралын тухай үзэл бодол, 
бэлгийн мэдрэмж нь хэвийн бус 
болдог. Тэд насанд хүрсэн хойноо 
болзоонд очихоосоо айх, хүнд 
итгэхгүй болсон байдаг. Зарим 
хохирогч бэлгийн харилцаанд 
хэт их сонирхолтой болох эсвэл 
дургүй айдаг болдог ба насанд 
хүрээд бэлгийн амьдралд 
бэрхшээл учирч эсвэл хэт 
замбараагүй бэлгийн амьдралтай 
болдог. Мөн гэр бүлтэй 
болохоороо өөрөө энэ хэргийг 
үйлдэх ч тохиолдол цөөнгүй 
бүртгэгдсэн байдаг. Учир нь тэд 
хүүхэд насандаа авсан сэтгэлийн 
шарх, хүчгүй сул дорой байдлаа 
нууж, хүч чадал эрх мэдлийг 
мэдрэх гэж бага насны хүүхдийг 
хүчиндэх үйлдлийг байх л ёстой 
хэвийн зүйл гэж үзэх, өөрөө 
үргэлжлүүлэн хийдэг байна. 

Бэлгийн хүчирхийлэл үйлдэгч - 
хүчирхийлэгч нь тухайн үйлдлийг 
санаатайгаар үйлдэж буй, нас хүйс, 
гарал үүсэл, сүсэг бишрэл, арьс 
өнгө үл хамаарах хэн ч байж болно. 
Хүчирхийлэл үйлдэгч нь хохирогчийн 
таньдаг, эсвэл таньдаггүй хэн нэгэн 
байх бөгөөд ихэнх тохиолдолд бага 
насандаа хүчирхийлэлд өртсөн байдаг. 

Хүчирхийллийг үйлдэж буй хэлбэрээс нь 
хамааруулаад нийтлэг төрхөд ангилан, 
ялгамжтай үйл ажиллагаа, хариуцлага, 
үйлчилгээний арга замуудыг сонгон 
хэрэгжүүлэх нь, энэхүү үйлдлийг 
таслан зогсоох, бууруулахад чухал ач 
холбогдолтой. 

1. Аливаа асуудлыг хүчирхийллэл 
түрэмгийллийн аргаар 
шийдвэрлэдэг үйлдэгчид:  
Тэрээр үйлдэж буй хүчирхийлэл, 
зан авираа жирийн энгийн 
мэт боддог. Тэр ч бүү хэл 
өөрийн буруугаа хүлээн 
зөвшөөрдөггүйгээр барахгүй 
бусад хүмүүс ч гэсэн асуудлаа 
шийдвэрлэхдээ хүчирхийллийн 
арга хэрэгслийг сонгодог гэж 
үздэг бөгөөд хүчирхийллийн 
бус аргаар асуудлыг шийдвэрлэх 
тухай огт боддоггүй.

2. Олон нийтийн эсрэг хүчирхийлэл 
үйлддэггүй, хүчирхийлэл 
үйлдэгчид: Тэрээр зөвхөн гэр 
бүлдээ хүчирхийллийн үйлдэл 
хийнэ. Хүчирхийлэл илэрсэн 
тохиолдолд өөрийгөө өмгөөлөх 
тал дээр хатуу байр суурьтай байх 
бөгөөд бүх зүйлд хохирогчийг 
буруутгаж өөрийгөө ч буруу 
зүйл хийгээгүй гэж батлахыг 
оролдоно. Эдгээр хүмүүсийг 
уурлах үедээ зан авир гаргадгийг 
зөвхөн гэр бүлийнхэн нь мэддэг. 
Тэдний зан авирыг өөрчлөх 
талаар ямар нэгэн чиглэл өгвөл 
өөрийгөө засах тал дээр арга 
замыг хайж эхэлдэг ба тэдний 
сэтгэлийн гүнд өөрчлөгдөх хүсэл 
эрмэлзэл байсаар байдаг. 

3. Хүчирхийллийг зөтгөдөггүй ч  
хүчирхийлэл үйлдэгчид: Эдгээр 
хүмүүс олон нийтийн газар 
өөрөөр хэлбэл ил хэлбэртэй 
хүчирхийлэл үйлдэггүй. Мөн 
хүчирхийллийг байнгын бус 
зөвхөн сэтгэлийн дарамтанд 
байгаа үедээ уур хилэнгээ 

хүчтэй гаргадаг байна. Хийсэн 
үйлдэлдээ маш ихээр гэмшиж, 
буруугаа хүлээдэг, уучлалт 
гуйдаг, хүчирхийллийг зогсоохын 
тулд маш идэвхтэйгээр олон арга 
замыг сонгож үнэн сэтгэлээсээ 
гэмшдэг байна. Түүнд хэн 
нэгэн энэ үйлдлээ зогсооход 
тусламж үзүүлэхийг хүсвэл маш 
таатайгаар хүлээн авдаг. 

Дээрх гурван төрлийн хүчирхийлэл 
үйлдэгчид нь зарим талаар ялгаатай 
боловч  ижил төстэй шинж нь тэд 
өөрийн эрх мэдэл, хяналтаа алдахаас 
айдагт оршино. 

АНУ-ын Мичиган мужийн “Гэр бүлийн 
ба бэлгийн хүчирхийллийн судалгаа”-
ны төвийн судалгаагаар нийт бэлгийн 
хүчирхийлэл үйлдэгч насанд хүрээгүй 
хүмүүсийн 97% нь эрэгтэйчүүд байсан 
бөгөөд тэдгээрийн 80 ба түүнээс дээш 
хувь нь залуу хөвгүүнийг хүчирхийлж 
байсан гэжээ. Мөн нийт хүн амаас авсан 
судалгаагаар эрэгтэйчүүдийн 80% 
хүртэлх хувь нь хүчирхийлэлд өртөж 
байсан ч хүчирхийлэгч болоогүй гэжээ. 
Хүчирхийлэгч гэхээр зөвхөн эрэгтэйчүүд 
ч биш нийт хүчирхийлэгчдийн 2-4% нь 
хүүхдүүдийг хүчирхийлдэг эмэгтэйчүүд 
байжээ. 

Мөн энэхүү судалгаагаар 
насанд хүрээгүй бэлгийн хүчирхийлэл 
үйлдэгчийн ихэнх нь эрэгтэйчүүд байсан 
агаад, энэ насныхан илтэд оношлогдсон 
сэтгэцийн өвчингүй ч ихэнх нь дотоод 
зөрчилтэй, үеийнхэнтэйгээ харилцаа 
муу, тусгаарлагдмал бусдын анхаарлаас 
ангид байх , нийгмийн идэвхгүй,  
өөрөөсөө сул дорой хэн нэгнийг 
хүчирхийлэх, түрэмгийлэх зан үйлээрээ 
өөрсдийгөө хүч чадалтай болсон мэтээр 
төсөөлдөг байна. 

Эрэгтэйчүүд ялангуяа өсвөр 
үеийн эрэгтэй хүүхдүүд хүчирхийлэл 
үйлдэгч болж байгаа  шалтгаан нь 
нийгмийн болон хувийн амьдралын 
орон зай, даван туулсан замналтай 
холбоотой хэдий ч бэлгийн боловрол 

үгүй, энэ талаарх буруу ойлголт, соёл 
дахь эрэгтэйчүүдийн давамгайлал 
нэлээдгүй үүрэг гүйцэтгэдэг нь 
анзаарагддаг. Хүчирхийлэл нь далд, 
дахин давтагдах хандлагатай байдгийн 
тод жишээ нь, хүчирхийлэл үйлдэгч 
нь хэргээ үйлдэх бодол, төлөвлөлттэй 
байдгаар тайлбарлагддаг.  

- байгаа олох /эмзэг бүлгийн, том 
хүний хамгаалалтаас хол байдаг 
хүүхдийг олох, ажиглах

- гэмт хэргээ хийх /сонгосон 
хүүхдийнхээ итгэлийг олж, 
харилцаа тогтоон, гэмт хэргээ 
хийдэг

Өсвөр үеийнхэн ялангуяа энэ насны 
эрэгтэй хүүхдүүдэд: 

- эмэгтэй хүнд дургүй байх
- гэр бүлийн хэн нэгэн гишүүнээс 

хүчирхийлэлтэй байх
- гэр бүлээс хол хөндий байх
- гэр бүлийн хэн нэгэн гишүүнээс 

суралцах замаар бэлгийн 
хүчирхийллийн талаарх 
ойлголттой болдог байна. 

Монгол улсын хүн ам зүйн бүтцийн 
46,6%-ийг 18 хүртэлх насны хүүхдүүд 
эзэлдэг бөгөөд тэдний дотор гэмт хэрэг 
үйлдэж буй насанд хүрээгүй хүүхдийн 
зонхилох хэсэг болох 14-17 наснхан 
нийт хүүхдүүдийн 20% гаруй хувийг 
эзэлж байна. 

Хүснэгт 5. Бэлгийн хүчирхийллийн сэтгэл хөдлөлийн үйлдийн хариу урвалж /бэлгийн 
хүчирхийлэлд өртсөн хүүхдүүдэд зөвлөгөө өгөх төв,  (PAAR Pittsburgh, PA, USA 1984) 
Мэдрэмжийн төвшин                                                                        Харилцамжийн төвшин

Нялх балчир үе /3 хүртэлх нас/
Тааламжтай,  тааламжгүй Нойр, хоолны эмгэг, харилцааны экстрем хандлага
Мэдрэг байдал Гадны хүнээс айх, хаалттай болох
Айдас Насны ялгааны мэдрэмж алдагдах
Төөрөгдөл Сексуэл тоглоом

Сургуулийн өмнөх нас /3-6 нас/
Тааламжтай, тааламжгүй Регрессив харилцамж, 
Мэдрэг байдал Шээс задгайрах, нойтогнох
Төөрөгдөл Хуруугаа хөхөх, наалдах, зүүгдэх
Айдас Тусгаарлах, зайлсхийх
Ичгүүр Нойргүйдэл/ хар дарах/
Буруутайн мэдрэмж Түрэмгийн зан үйл
Уур хилэн Хүлцэнгүй зан үйл
Тусламж хамгаалал үгүй аргаа барсан 
мэдрэмж

Сексуал тоглоом /үе үе үргэлжлүүлэн/

Бэртсэн гэмтсэн байх айдас Ил,  үргэлжлүүлэн гар хангалга /мастурбаци/ хийх
Сургуулийн нас /6-9/

Насанд хүрэгсэдтэй хоёрдмол /
амбивалент/ мэдрэмж

Нийгмийн харилцаанаас тусгаарлах хөндийрөх

Хүйсийн-ролийн төөрөгдөл Толгой, гэдэс өвдөх 
Айдас, ичгүүр Нойр хоолны эмгэг, түрэмгий харьцаа 
Буруутгах мэдрэмж Гэнэт ямар ч тайлбаргүйгээр сургуульдаа 

дургүйцэх
Тайван бус итгэлгүй байдал Харилцааны хил заагийг мэдрэхгүй
Уур хилэн Хүлцэнгүй
Түгшүүр, бохир, бузарлагдсан мэдрэмж Хэтийдүүлсэн үйлдэл
Итгэлгүй байдал, сэжиглэл Угаал үйлдэх, усанд орох

Үе тэнгийн болон бага насны хүүхдүүдтэй өдсөн, 
сексуаль доог тохуу, тоглоом шоглоом хийх
Бэлгийн өдөж хатгасан үйлдэл
Нас чацуу хүүхдүүдтэй социаль нийцэлтэй 
харилцаагүй болох

Сургуулийн нас /9-13/
Насанд хүрэгсэдтэй хоёрдмол байдлаар 
харьцах /амбивалент/

Хөндийрөлт, үе тэнгийнхэнтэйгээ зохист харилцаа 
алдагдах,  хичээл таслах, тэнэх

Уур хилэн, ичгүүр, айдас түгшүүр Бусадтай харьцах, манипуляци үйл хөдлөл
Буруутгах мэдрэмж Өөрөөсөө дүү хүүхдийг бэлгийн хүчирхийлэлд 

уруу татах
Депресс Промискуоз зан үйл
Гэмтсэн байх айдас
Чадваргүй, сул доройн мэдрэмж
Хар дарах, түгшүүр, сэжиглэл, амиа 
хорлох бодол санаа

Насанд хүрэх үе /13-18/
Уур, ичгүүр Өөрийгөө сүйтгэх үйлдэл, хар тамхи, мансууруулах 

бодис
Буруутгах мэдрэмж Гэрээсээ дайжих
Хууртагдсан мэдрэмж, сэжиглэл Түрэмгий үйлдлүүд
Насанд хүрэгсэдтэй ойлгомжгүй, 
хоёрдмол харьцах

Бусдыг дарамтлах, түрэмгий зан авир

Секстэй холбоотой зөрчилдөөн Золиос хохирогчийн мэдрэмж
Гэр доторх хүйсийн мэдрэмж, дүр 
хуваарилалт

Биеийн болон эмоциональ дотнослоос зайлхийх, 
дөлөх

Гэмтсэн, бэртсэн, бохирлогдсон мэдрэмж Промискуоз зан үйл
Амиа хорлох бодол санаа Амиа хорлох оролдлого

Бэлгийн хүчирхийлэлд өртсөн талаарх 
сэжиг таамаг:

•	 Гуравдагч этгээдийн шууд 
мэдүүлэг

•	 Гуравдагч этгээдийн нөхцөл 
байдлын талаарх мэдээлэл

•	 Хүүхдийн биен дэх  шинж 
тэмдгүүд /үрийн шингэний 
толбо, бүсэлхийнээс доош 
хөндүүр,зовиур гэмтэл, цус 
алдах, ...../

•	 Хүүхэд өөрөө шууд хэлэх, 
мэдээлэх

•	 Хүүхдийн зүгээс Шууд бус 
илэрхийлэл /секс үг хэллэг.../

•	 Урьд нь гарч байгаагүй үйл 
хөдлөл өөрчлөлт бий болох 
/огцом өөрчлөлт, аффект, 
түрэмгий догшин авир, айдас.../

•	 Зан үйл, үйл хөдлөлийн өөрлөлт 
нь, гэмтлийг шууд, шууд бус 
үгүйсгэх хандлага

Гэм , хор хохирлын түвшинг тооцох: 
/доорх үзүүүлэлтүүдтэй харилцан 
хамраах корреляци/

•	 Хүчирхийлэгч ба хохирогчийн 
насны зөрүү

•	 Хамаатан садан, ураг төрлийн 
холбооны байдал

•	 Нэр хүнд буюу байр суурь /эцэг, 
эхийн аль нь/

•	 Хүчирхийллийн  давтамж, 
үргэлжилсэн хугацаа

•	 Хүчирхийллийн дарамт, аюул 
заналхийллийн түвшин /баримт/

•	 Бэлгийн хүчирхийлэлд анх 
өртсөн  нас

•	 Хамгаалах итгэлцлийн 
харилцааны нөөц байхгүй байх

•	 Хүчирхийлэгчдийн тоо

ХБНГУ-ын туршлага: Өсвөр насны 
бэлгийн хүчирхийлэл үйлдэгчдэд 
чиглэсэн интервенцийн хэлбэрүүд: 

•	 Болсон үйл явдал, үйлдлийнх нь 
талаарх нарийвчилсан мэдээлэл

•	 Хариуцсан салбар, яамдын 
хүчирхийлллийн үйлдлийн 
талаарх байр суурь: хүчирхийлэгч, 
хохирогчийн мэдүүлэг

•	 Сорил, шалгалт: хүүхүүдийн 
бүлэгт хамруулах боломжтой 
эсэх бичгийн хэлбэрээр 
тодорхойлуулах /хүүхэд 
хамгааллын/

•	 Цагдаагийн газрын албан ёсны 
байцаалтад үндэслэсэн санал 
аван харьцуулах

•	 Талуудыг нүүрэлдүүлэх, 
талуудын хүлээн зөвшөөрлийг 
харгалзах

•	 Эцэг, эх, хууль ёсны албан 
ёсны төлөөлөл заавал дэмжиж 

оролцох
•	 Тусламж, хяналтын тусгай 

мэргэшсэн хүмүүс  шийдвэр 
гаргахдаа зайшгүй өсвөр 
үеийнхнийг хариуцсан салбарын 
яам, бичлэг, нотлох баримт, 
мэргэжлийн багийн саналд 
үндэслэх 

•	 Шинжээчдийн багийн 
мэдээлэлд тулгуурлан өсвөрийн 
хүчирхийлэл үйлдэгчийг зан 
үйл засах үйлчилгээнд зайшгүй 
хамруулах ёстой. 

•	 Хяналтыг бүх талууд тавих
•	 Сургуулийн удирдлага болон 

ангийн багшид мэдээлэх ёстой.
•	 Өөрөөсөө насаар ах хүмүүстэй 

нэг бүлэгт байрших /эрсдэл 
нь: өөрөө эргээд бэлгийн 
хүчирхийлэлд өртөх/ Энэ 
тохиолдолд бүлгийн гишүүдэд 
мэдээлэх эсэхийг сайтар нягталж 
үзэх. Ямар ч тохиолдолд заслын-
хүмүүжлийн шинжээчдийн 
баг болсон үйл ядлын талаар 
мэдээлэлтэй байх, хүмүүжигч 
өөрөө ч мэргэжлийн багийнхныг 
энэ талаар мэдэж байгаа талаар 
мэдэх.

•	 Хууль эрх зүйн үндэслэлээр 
заслын үйлчилгээний нөхцөл 
байдал, төлөвт хяналтыг 
үргэлжлүүлэн тавина. 

Хяналтын асуултууд:
	Бэлгийн хүчирхийллийн мөн 

чанар, үр дагавар нөлөөлөл, 
тогтоох оношлох, үйлчилгээ 
үзүүлэх, багаар ажиллах

	Хүчирхийллийн зан үйл, 
харилцаа, түүнтэй ажиллах 
НА-ын арга зүй, туршлага олж 
тогтоох, шалтгааныг илрүүлэх, 
урьдчилан сэргийлэх, хор 
хохирлын түвшинг тогтоох, /
делинквент ба девиант үзэгдэл/ 

харьцуулан ярилцана уу.
	Хууль эрх зүйн орчны өөрчлөлт, 

төлөвшил, хандлага ба бодит 
байдал.

СЭДЭВ 10. ЖЕНДЭРТ СУУРИЛСАН ХҮЧИРХИЙЛЭЛ: ХҮНИЙ ЭРХ 
БА БОДЛОГЫН АСУУДЛУУД

Хичээлийн зорилго: Жендэрт суурилсан хүчирхийлэлтэй холбоотой уламжлалт 
ба орчин  үеийн нийгэм дэх хүний эрх ба бодлогын суурь асуудлуудыг авч үзэж, 
эргэцүүлэх болно. 
Уламжлалт ба орчин үеийн нийгэм дэх жендэр ба хүйсийн хүчирхийлэлтэй 
холбогдон гарч буй бодлого, хөтөлбөр, гэрээ конвенциудтай танилцах болно.

Үндсэн ойлголтууд:
	Хүчирхийлэлтэй тэмцэх глобал бодлого
	Жендэрт суурилсан хүчирхийлэлтэй тэмцэх стратеги
	Хүчирхийллийн эсрэг стратегийн баримт бичиг
	Хүний эрх ба хүчирхийлэл
	Хүчирхийллийн эсрэг даян дэлхийн/глобал/ хөдөлгөөн

Санал болгож буй арга:
	Бүлгээр хуваагдаж судалгааны тайлан унших
	Харилцан ярилцах
	Асуулт хариулт

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Сэдвийн агуулга:
	Хүний эрх ба бодлогын асуудлууд
	Хүчирхийллээс урьдчилан сэргийлэх нь, хүчирхийлэлтэй тэмцэх бодлого

Хүний эрх ба бодлогын асуудлууд
НҮБ-аас 1948 онд батлагдсан Хүний эрхийн тухай түгээмэл тунхаглалд хүн 
хүчирхийлэл дарангуйлал, мөлжлөгөөс чөлөөт  байх ёстой хэмээн тодорхойлсон 
байдаг. Хүний эрхийн бүх нийтийн түгээмэл тунхаглал, түүний нэмэлт бүрэлдэхүүн 
нь хүүхэд, эмэгтэйчүүдийн чиглэлд хуваагдан, олон арван гэрээ, конвенц, пакт, 
хартийн үндэслэл болж өгдөг. Түүний нэгээхэн хэсэг нь хүүхдийн эрх юм. Хүүхдүүд 
эрх эдлэх ёстойг анх 1924 онд Үндэстнүүдийн Лигээс Хүүхдийн эрхийн тухай 
Женевийн тунхаглалыг гаргаснаар олон улсын түвшинд хүлээн зөвшөөрсөн билээ. 
1989 онд хүүхдийн онцлог бөгөөд өвөрмөц эрхийг тодорхой тусгасан эрх зүйн 
шинэ баримт бичиг шаардлагатай байгаа талаар олон улсын зөвшилцөл бүрдэж 
НҮБ-ын Ерөнхий Ассамблей Хүүхдийн эрхийн тухай Конвенцийг баталсан юм. 
Хүүхдийн эрхийн тухай Конвенц нь хүүхдийн эрхийн олон улсын зохицуулалтыг 
хэд хэдэн арга замаар сайжруулсан. Өмнөх баримт бичгүүдэд тодорхойлсон 
хүүхдийн олон эрхийг илүү нарийвчлан баталгаажуулж хүүхэдтэй холбоотой 
шинэ заалтууд нэмсэн. Тухайлбал: Хүүхдийн оролцох эрхийг хүндэтгэх, хүүхдэд 

хамаатай бүх шийдвэрийг гаргахдаа 
хүүхдийн дээд ашиг сонирхлыг нэн 
тэргүүнд ханган хамгаалах зарчмуудыг 
тусгажээ. Хүүхдийн Эрхийн тухай 
Конвенцид хүүхэд аливаа дарамт, 
хүчирхийлэл, мөлжлөг, үл хайхрах 
явдлаас хамгаалуулах эрхтэй бөгөөд 
насанд хүртлээ эцэг эх, гэр бүл ба 
төрийн онцгой халамж, хамгаалалтанд 
байх шаардлагатай болохыг тусгайлан 
заасан бөгөөд оролцогч улс орнууд 
хууль тогтоох, захиргаа удирдлагын, 
нийгмийн болон гэгээрлийн бүхий 
л шаардлагатай арга хэмжээ авах 
үүрэг хүлээсэн. Конвенцийн 5-р зүйлд 
гэр бүлийг хамгаалж, хүүхдээ өсгөж 
хүмүүжүүлэх үүргийг нь хүндэтгэх, 
дэмжих чиглэлээр Төр үүрэг хүлээх 
ёстойг тодорхой заасан байна.
Конвенцийн дагуу хүүхдийг өсгөн 
бойжуулах хамгийн том хариуцлагыг 
эцэг эхчүүд хүлээдэг. Хэрэв эцэг 
эхчүүд чадваргүй бол Төр тэдэнд 
туслах үүрэгтэй. Эцэг эх, хууль ёсны 
асран хамгаалагч болон хүүхдийн 
төлөө анхаарал халамж тавих бусад 
хүмүүсийн зүгээс хүүхдийг хүчирхийлэх, 
үл хайхрах байдал гаргасан тохиолдолд 
төр хүүхдийг хамгаалах үүрэгтэйг 19-р 
зүйлд заасан. Хэрвээ хүүхдийн амь 
нас, эрүүл мэндэд ноцтой хохирол 
учруулах эрсдэл өндөр байвал 
хүүхдийг гэр бүлээс нь тусгаарлах 
хүртэл арга хэмжээ авах үүргийг төр 
хүлээж болохыг Конвенцийн 9 дүгээр 
зүйлд тодорхой тусгасан байна. Гэхдээ 
хүүхдийн эрх ашигт бүрэн нийцүүлэх 
үүднээс зайлшгүй салгах шаардлагатай 
гэж үзсэнээс бусад бүх тохиолдолд 
хүсэл санааг нь эс харгалзан хүүхдийг 
эцэг эхээс нь салган өнчрүүлэхгүй байх 
нөхцөлийг хангах үүргийг төр мөн  
хүлээхээр тусгажээ.

2018 оны эхний улирлын 
байдлаар Хүүхэд хамгааллын 

108 утсанд зөвхөн нийслэлийн 
хэмжээнд бие махбодийн 139, 
сэтгэл санааны 98, бэлгийн 
32, үл хайхрах хүчирхийллийн 
271 дуудлага тус тус иржээ.

Өмнөх жишээнд дурдсанчлан 
хүчирхийлэл бол хүүхэд залуучуудын 
нас баралт, гэмтэл, олдмол хөгжлийн 
бэрхшээлийн нэг үндсэн шалтгаан 
болдог. ДЭМБ-ын гишүүн орнууд 
нийгмийн эрүүл мэндийн арга 
хандлагаар хүчирхийллээс урьдчилан 
сэргийлэхэд анхаарч ажиллах үүрэг 
амлалт авч, үүнийгээ хэд хэдэн удаагийн 
Дэлхийн эрүүл мэндийн чуулганы 
тогтоол шийдвэрээр баталгаажуулсан.
	Хүчирхийллээс урьдчилан 

сэргийлэх нь, хүчирхийлэлтэй 
тэмцэх бодлого

Аливаа улс оронд хүчирхийллээс 
урьдчилан сэргийлэх бодлого хөтөлбөр 
хэрэгжүүлж, хүчирхийлэлтэй үр дүнтэй 
тэмцэх чиглэлээр ажиллаж байна. 
Ялангуяа өндөр хөгжилтэй орнуудад 
хүчирхийлэл үйлдэгдэж буй орчин 
нөхцөлийг анхаарч, амьдралын чанарыг 
сайжруулснаар тухайн асуудлыг 
тодорхой хэмжээнд шийдвэрлэж, 
зохих үр дүнд хүрсэн байна. Нөгөө 
талаар хүчирхийллийг гарахаас нь өмнө 
урьдчилан сэргийлэх ёстой гэсэн үзэл 
санааг хамгийн уйгагүй, хүчтэй тараан 
сурталчлах нь бодлогын нэгэн чухал 
шийдэл юм.
Хүчирхийллээс урьдчилан сэргийлэх 
талаар нийгмийн эрүүл мэндийн 
аргачлалыг энд авч үзье. Энэхүү 
аргачлалыг урьдчилан сэргийлэх 
хөтөлбөр хэрэгжүүлэх явцдаа үр нөлөөг 
нь үнэлж байх, үнэлгээний мэдээллийг 
эргээд хөтөлбөрөө сайжруулахад 
ашиглах эргэх холбоо бүхий алхмуудаар 
хэрэгжүүлж байна.

Хүчирхийллийг урьдчилан сэргийлэх нийгмийн эрүүл мэндийн хандлага

Харуул тандалт

Ямар асуудал байна вэ?

Хэрэгжүүлэх

Үр нөлөөтэй бодлого, хөтөлбөрүүдийг 
өргөн хүрээнд хэрэгжүүлэх

Эрсдэлт болон хамгаалах хүчин 
зүйлсийг тодорхойлох

Шалтгаан нь юу вэ?

Хөтөлбөр боловсруулах, үнэлэх

Хэнд, ямар арга хэмжээ үр дүнгээ өгч 
байна вэ?

Системтэй мэдээлэл цуглуулах замаар 
хүчирхийллийн цар хүрээ, мөн чанарыг 
тодорхойлж байж 

Үр дүнтэй, өгөөж сайтай 
хөтөлбөрүүдийг өргөн хүрээнд түгээн 
хэрэгжүүлж, тэдний үр нөлөө болон үр 
ашгийг хянаж байх

Хүчирхийлэл яагаад гардаг, хэнд 
нөлөөлж байгааг ойлгож мэдэх 
судалгаа хийж байх

Ямар арга хэмжээ үр нөлөөтэй байгааг 
тогтоохын тулд хөтөлбөр, арга хэмжээ 
боловсруулах, хэрэгжүүлэх, үнэлэх

Нэгдүгээр алхам бол мэдээллийг 
системтэй цуглуулах үе бөгөөд 
хүчирхийллийн цар хүрээ, тархац, мөн 
чанар, үр дагаврыг тодорхойлоход 
тусална.

Хоёрдугаар алхам бол залуучуудын 
дундах хүчирхийллийг нэмэгдүүлэх 
юмуу бууруулах нөлөө үзүүлэх эрсдэлт 
болон хамгаалагч хүчин зүйлсийг 
тодорхойлох үе ба үүнд шаардлагатай 
арга хэмжээг авснаар өөрчлөн хувиргах 
шалтгаан, хүчин зүйлсийг авч үзнэ.

Гуравдугаарт хөтөлбөр, арга хэмжээнд 
хамрагдах бүлгүүдийн нийгэм хүн ам 
зүйн болон нийгэм, эдийн засгийн 
нөхцөл байдалд нийцүүлсэн арга 
хэмжээнүүдийг боловсруулан, үр 
дүнг нь үнэлэх замаар хүчирхийллээс 
урьдчилан сэргийлэхэд чухал нөлөөтэй 
хүчин зүйлсийг олж тогтооно.

Дөрөвдүгээрт үр нөлөөтэй, өгөөж 
сайтай байх магадлалтай арга хэмжээ,  
хөтөлбөрүүдийг янз бүрийн орчин 
нөхцөлд өргөнөөр хэрэгжүүлж, асуудал, 
эрсдэлт хүчин зүйлд үзүүлж буй 
нөлөөллийг тогтмол хянан мониторинг 
хийх замаар үр нөлөө, үр ашгийг үнэлнэ. 
Хүчирхийллээс урьдчилан сэргийлэх 
энэхүү аргачлал бол энгийн ойлгомжтой 
боловч, төр засаг, урьдчилан сэргийлэх 
асуудлаар ажилладаг бусад оролцогч 

талуудаар тухайн асуудлыг хүлээн 
зөвшөөрүүлэхэд багагүй хүндрэл 
учирдаг байна. Өнөөдөр хүчирхийллээс 
урьдчилан сэргийлэх, хүний эрхийг 
сахин хамгаалах олон тооны олон улсын 
салбар байгууллагууд ажиллаж байна. 
Тухайлбал, хүчирхийллээс урьдчилан 
сэргийлэх алъянс  нь дэлхий нийтийн 
хэмжээнд дараах зургаан зорилтыг 
хангахаар ажилладаг байна.

Хүчирхийллээс урьдчилан сэргийлэх 
зургаан зорилт:
• Хүчирхийллийг урьдчилан 

сэргийлэхтэй холбоотой мэдээлэл 
солилцох, хамтын ажиллагааг 
эрчимжүүлэх 

• Хүчирхийллийг урьдчилан 
сэргийлэх зорилготой үндэсний 
үйл ажиллагааны хөтөлбөрийн 
хэрэгжилт, хяналт мониторинг хийх

• Хүчирхийлэлтэй холбоотой 
мэдээлэл цуглуулах чадавхыг 
нэмэгдүүлэх

• Хүчирхийллийн анхан шатны 
урьдчилан сэргийлэлтийг 
сурталчлан таниулах

• Хүчирхийллийн хохирогчид үзүүлэх 
үйлчилгээг сайжруулах

• Хүчирхийллээс урьдчилан сэргийлэх 
бодлогыг нийгмийн  болон 

боловсролын бодлогод тусган 
хэрэгжүүлэхэд дэмжлэг үзүүлэх 
зэрэг болно. 

Хяналтын асуултууд:
	Нийгмийн бүлгүүдэд үйлдэгдэж 

буй хүчирхийллийн нийтлэг 
хэлбэрүүд юу байна вэ,  
судалгааны үр дүн, тайланд 
тулгуурлан харилцан ярилц.

	Жендэрт суурилсан 
хүчирхийлэлд өртөх эрсдэлтэй 
бүлгийг тодорхойл.

	Жендэрт суурилсан 
хүчирхийллийн олон нийтийн 
хандлага, нийгмийн шалтгааныг 
илрүүлэх, урьдчилан сэргийлэх 
чиглэлээр ямар ажил хийх 
хэрэгтэй вэ?.

Ашигласан материал:
1. Хүний эрхийн түгээмэл тунхаглал. 

1948

2. Хүүхдийн эрхийн тухай конвенц. 
НҮБ-ын Ерөнхий ассамблей.,  
1989

3. Иргэний болон улс төрийн эрхийн 

эрхийн тухай олон улсын пакт. 

1966

5. Үндэстнүүдийн лигийн тунхаглал. 
1924

6. Жендэрээс үүдэлтэй хүчирхийлэл 
Монголд: Судлагдсан байдал, 
урьдчилсан сэргийлэх чиглэлээр 
авч хэрэгжүүлж байгаа арга 
хэмжээний тойм. НҮБ., 2010 

7. Залуучуудын дундах 
хүчирхийлэл: хотын захын дүүрэгт 
хийсэн кейс. Т.Амаржаргал нар. 
ННФ.,2015

8. Залуучуудын дундах 
хүчирхийлэл: хотын захын 
дүүрэгт хийсэн кейс судалгааны 

тайлан. ННФ., 2015
9. Зарим хот, хилийн боомтын 

үйлчилгээний салбарт ажиллаж 
буй хүүхэд, залуучуудын 
хөдөлмөр, бэлгийн мөлжлөгт 
өртөх эрсдэл, үйлчилгээний 
салбарын гадна биеэ үнэлж буй 
охид эмэгтэйчүүдийн байдал. 
ОУХБ., 2005

10. Монгол Улсын хэмжээнд 
гэр бүлийн хүчирхийлэлтэй 
холбоотой гэмт хэрэг, зөрчил, 
иргэний хэрэг, гэмт хэргийн 
шинжтэй өргөдөл гомдлын 
талаарх тоон мэдээллийн 
судалгаа. МЭХ, Шүүхийн 
судалгааны төв., 2003

Ном зүй, унших материал:
1. Монгол Улсын Үндсэн хууль. 

Монгол Улс.,1992
2. Монгол Улсын хууль. Хүүхдийн 

эрхийг хамгаалах тухай хууль. 
УБ., 1996

3. Монгол Улсын хууль. Гэр бүлийн 
хүчирхийлэлтэй тэмцэх тухай 
хууль. УБ., 2005

4. Монгол Улсын хууль. Нийгмийн 
халамжийн тухай хууль. УБ.,  
2005, 2012

5. Монгол Улсын Засгийн газар. 
Хүүхэд хамгааллыг бэхжүүлэх 
стратеги. УБ.,2010-2015

6. ХНХЯ. Сайдын тушаал. Хүүхэд 
хамгааллын хамтарсан багийн 
ажиллах журам. УБ., 2017

7. Социологи. А.Гидденс. УБ., 2006
8. Социологийн судалгааны аргууд. 

Ц.Уртнасан нар. УБ.,2006
9. Сургуулийн орчны судалгаа. 

Хүүхдийн хүчирхийлэл ба 
дарамт. Социал капитал сервис., 
2011

10. Гэр бүлийн хүчирхийллийн 
нийгэм, эдийн засгийн өртөг. 
НХБСХ, 2013

11. Гэр бүлийн хүчирхийлэлтэй 
тэмцэх тухай хуулийн хэрэгжилт, 

багийн өнөөгийн байдал. МУИС, 

СЭДЭВ 11. ЖЕНДЭРТ СУУРИЛСАН ХҮЧИРХИЙЛЭЛ: ЭРХ ЗҮЙН 
ОРЧИН БА ИНСТИТУЦ 

Хичээлийн зорилго: Жендэрт суурилсан хүчирхийлэлтэй тэмцэх, хүчирхийллийг 
бүх түвшинд бууруулах үйл явцтай уялдан байгууллага, институцийн үйл 
ажиллагаа,  зохицуулах хууль эрх зүйн баримт бичиг, дүрэм журам, хуулийг 
хэрэгжүүлэхтэй холбоотой асуудлыг авч үзэж, эргэцүүлэх болно. 
Орчин үеийн нийгэм дэх жендэрт суурилсан хүчирхийлэлтэй тэмцэх чиг үүрэг 
бүхий байгууллага институцийн үйл ажиллагаа, хууль эрх зүйн орчинд дүн 
шинжилгээ хийх болно.

Үндсэн ойлголтууд:
	Байгууллага, институц
	Эрх зүйн орчин
	Хууль, дүрэм журам
	Хуулийн хэрэгжилт

Санал болгож буй арга:
	Хууль, дүрэм журмыг уншиж, танилцах
	Бүлгээр хэлэлцэж, дүн шинжилгээ хийх
	Танилцуулга, 

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Сэдвийн агуулга:
	Хүчирхийлэлтэй тэмцэх хууль эрх зүйн орчин
	Хүчирхийлэлтэй тэмцэх байгууллага, институц
	Хүчирхийллээс урьдчилан сэргийлэх үйл ажиллагааг боловсронгуй болгох 

асуудлууд

Хүчирхийлэлтэй тэмцэх хууль эрх зүйн орчин
Эмэгтэйчүүдийг хүчирхийлэх явдал дундад зуун болон аж үйлдвэржилтийн 
хувьсгалын эхэн үед гэрлэлтийн бүрэлдэхүүн хэсэг болж байжээ. XIX зууны сүүлч 
хүртэл өнөөгийн өндөр хөгжилтэй Англи улсад эхнэрийнхээ бие эрхтнийг гэмтээх, 
амь насыг нь хөнөөхийг хуулиар хориглосон боловч сэтгэл санааны дарамт 
учруулах, айлган сүрдүүлэх, зодож гэмтээх зэрэг физиологийн хүчирхийллийг 
хориглосон хууль гаргаагүй байлаа. Өнөөдөр эмэгтэйчүүд хууль эрх зүйн хувьд 
илүү хамгаалагдсан боловч энэхүү харгис хэрцгий байдал өргөн тархсан хэвээр 
байна. Эмэгтэйчүүдийг хүчирхийлэх явдал ховор болсон гэж нэг хэсэг нь үзэж 
байхад зодуулсан, халдлага, дарамтад өртсөн эмэгтэйчүүд хамгаалах байранд 
нуугдаж байгаа баримт нь эсрэг нотолгоог харуулж байна. 

Английн судлаач Паллын эмэгтэйчүүдийн хүчирхийллийн талаарх нэгэн 
судалгаанд дараах жишээг дурдсан байна.

...Хүчирхийллийн улмаас зарим эмэгтэйчүүд эрэмдэг,  зэрэмдэг болсон 
байна. Тэдний биенд зодуурын хүнд ул мөр, хөхрөлт, няцралт, хугаралт, 
хутганы шарх зэрэг байна. Заримыг гэрийн тавилга мөргүүлэх, шатнаас 
унагаж, бүр нэг эмэгтэйн өрөөсөн хөлөнд хадаас зоожээ.

Эх сурвалж: Pahl J.A Refugee for battered women, London, 1978
Хэдийгээр хууль эрх зүйн орчин сайжирч, 
үйлчлэх хүрээ тэлж байгаа ч, гэр бүлийн 
хүчирхийлэлд өртсөн эмэгтэйчүүд 
хууль хяналтын байгууллагад хандах нь 
хүндрэлтэй байдаг. Гэр бүлийн зөрчилд 
хутгалдахгүй байх, “эр эмийн хооронд 
илжиг бүү жороол” гэх мэт соёлын 
хүчин зүйлс нь хууль сахиулагчдад шууд 
болон дам байдлаар нөлөөлөх хүчин 
зүйл байсаар ирсэн. Хүчирхийлэлд 
өртсөн эмэгтэйчүүд нийгэм, эдийн 
засгийн янз бүрийн шалтгаанаар болон 
хүүхдийн хувь заяаны өмнө хүлээсэн 
үүрэг хариуцлагаасаа болж гэр орноо 
үүрд орхиж чаддаггүй байна.
Монгол Улсын хувьд гэр бүл, хүүхэд 
залуус, эмэгтэйчүүд ахмад настны 
хүчирхийлэлтэй тэмцэх талаар 300 
гаруй хууль, эрхийн актууд үйлчилдэг 
байна. Тухайлбал,  Нийгмийн халамжийн 
тухай хууль(2012), Хүүхдийн эрхийг 
хамгаалах тухай(2016), Залуучуудын 
хөгжлийг дэмжих тухай хууль(2017), 
Ахмад настны тухай хууль(2017), 
Гэр бүлийн тухай хууль(1999), Гэр 
бүлийн хүчирхийлэлтэй тэмцэх 
тухай хууль(2016)-иуд мөрдөгдөж 
байна.  Мөн хүчирхийлэлд өртсөн 
болон хохирогчдод үйлчилгээ 
үзүүлэх зорилгоор хүүхэд хамгааллын 
хамтарсан баг, аюулын зэргийг үнэлэх 
журам мөрдөгдөж байгаа бөгөөд 

дараах заалтуудыг тусгасан болно. 
Хамтарсан багийн ажиллах журмын 
3.7.7-д гэр бүл, хүүхдийн эсрэг 
хүчирхийлэлтэй тэмцэх чиглэлээр 
ажилладаг төрийн болон төрийн бус 
байгууллага, бүлэг хамт олон, иргэдийн 
санал санаачлагыг дэмжих хамтран 
ажиллах гэж заасан нь хамтарсан баг 
олон нийтийг хамарсан нөлөөллийн 
ажил, сургалт сурталчилгаанд  иргэдийг 
уриалан, хамтран ажиллах  үүрэгтэй 
болохыг харж болно.

	Хүчирхийлэлтэй тэмцэх 
байгууллага, институц

Хүчирхийлэлтэй тэмцэх төрийн 
байгууллага, институцийн тогтолцоог 
Хүүхэд хамгааллын тухай хууль, Гэр 
бүлийн хүчирхийлэлтэй тэмцэх тухай 
хууль болон бусад хууль тогтоомжид 
зааж өгсөн. Хуулинд зааснаар 
хүчирхийлэлтэй тэмцэх тогтолцоог 
дээд түвшнээс(Хууль тогтоох 
байгууллага) доод түвшин(Баг хорооны 
засаг даргын тамгын газар) хүртэлх 
эрх, үүргийг тусгаж өгсөн. Холбогдох 
хууль тогтоомжид хүчирхийлэлтэй 
тэмцэх тогтолцооны хүрээнд хамтран 
ажиллаж буй байгууллагыг дараах 
байдлаар зураглаж болох юм.

УИХ, Засгийн газар

ХЗДХЯ-ГХУСЗ
ХНХЯ-ХХХБ
БСШУЯ
ЭМЯ 

Прокурор-ХАБ
Бүх шатны ИТХ-ТХБ
Бүх шатны ЗД-ХХХБ

• Бодлого
• Үндэсний хөтөлбөр
• Арга хэмжээг төлөвлөх хэрэгжүүлэх
• Хууль тогтоомж
• Төсөв зардал

• Урьдчилан сэргийлэх
• Зохион байгуулах
• Хяналт болон хуулинд тусгагдсан бусад чиг 

үүрэг

• Дүгнэлт гаргах, шалтгаан, нөхцөлийг тогтоох, 
арилгах, хяналт тавих

• Хохирогчийн аюулгүй байдлыг хангах
• Хохирогчийг хамгаалах
• Хөтөлбөр

Эх сурвалж: Гэр бүлийн хүчирхийлэлтэй тэмцэх тухай хууль. 2-р бүлэг, 9-20 зүйл. 
УБ., 2016

Тухайн тогтолцооны дагуу хүчирхийлэлд 
өртсөн хүүхэд, эмэгтэйчүүд, ахмад 
настан болон хөгжлийн бэрхшээлтэй 
хүмүүст дэмжлэг туслалцаа, урьдчилан 
сэргийлэх үйл ажиллагаа үзүүлж, 
хохирогчдыг түр хамгаалах байранд 
байршуулах, аюулгүй байдлыг хангах, 
хамгаалах, хохирогчийн талаар үнэлэлт 
дүгнэлт гаргах, шалтгаан нөхцөлийг 
тогтоох, арилгах, хяналт тавих чиглэлээр 
бүх түвшинд  ажиллаж байна. 

Хүчирхийллийн хохирогч болсон 
хүүхэд, хувь хүнд хамгааллын үйлчилгээ 
үзүүлэх хамтарсан багийг зохион 
байгуулж ажиллаж байгаа нь өнөөгийн 
тогтолцооны нэгэн онцлог болж байна.
Хүүхэд, насанд хүрэгчдийг 
хүчирхийлэлд өртөхөөс хамгаалах, 
урьдчилан сэргийлэх, хариу үйлчилгээ 
үзүүлэх, хүчирхийлэлтэй тэмцэхэд 
анхан шатны нэгжид хамтарсан баг 
чухал үүрэг гүйцэтгэж байна.

...Хамтарсан баг нь өрхийн эмч, сум, хороо, сургуулийн, халамжийн, хүүхэд, гэр 
бүлийн хөгжлийн нийгмийн ажилтан, цагдаагийн алба хаагч, энэ чиглэлээр 
үйлчилгээ үзүүлдэг төрийн бус байгууллагын төлөөллөөс бүрдэх бөгөөд хамтарсан 
багийг тухайн сум, хорооны Засаг дарга ахална. Хамтарсан баг дараах чиг үүргийг 
хэрэгжүүлнэ:
• Гэр бүлийн хүчирхийллээс урьдчилан сэргийлэх талаар олон нийтэд зориулсан 

сургалт, сурталчилгааны ажлыг энэ чиглэлээр үйл ажиллагаа явуулдаг төрийн 
бус байгууллагатай хамтран зохион байгуулах;

• Хүчирхийллийн болзошгүй эрсдэлтэй гэр бүлийг илрүүлэх, мэдээлэх, 
хүчирхийллийг таслан зогсоох үйл ажиллагааг төлөвлөн хэрэгжүүлэх;

• Нөхцөл байдлын үнэлгээг үндэслэн хохирогчид үзүүлэх үйлчилгээг төлөвлөх, 
хэрэгжүүлэх; 

• Хохирогчийг хамгаалах, нөхөн сэргээх, нийгмийн халамж, үйлчилгээ үзүүлэх, 
шаардлагатай бусад үйлчилгээнд хамруулах ажлыг зохион байгуулах; 

• Хүчирхийлэлд өртсөн, өртөж болзошгүй хүний хөдөлмөр эрхлэлтийг дэмжих, 
мэргэжлийн сургалт, нийгмийн эрүүл мэндийн үйлчилгээнд хамруулах, гэр 
бүлд нь дэмжлэг үзүүлэх замаар нөхөн сэргээж, нийгмийн амьдралд оролцох 
оролцоог дээшлүүлэх;

• Хохирогчид үзүүлсэн үйлчилгээний талаарх статистик мэдээллийг холбогдох 
байгууллагад хүргүүлэх.

 
Эх сурвалж: Гэр бүлийн хүчирхийлэлтэй тэмцэх тухай хууль. 2-р бүлэг, 20 зүйл. УБ., 
2016

УИХ-аас 2016 онд шинэчлэн баталсан 
“Хүүхэд хамгааллын тухай хууль”-ийн 
5.3-т “гэр бүлийн орчинд хүчирхийлэлд 
өртсөн хүүхдэд үзүүлэх яаралтай 
тусламж, үйлчилгээг” Гэр бүлийн 
хүчирхийлэлтэй тэмцэх тухай хуульд 
заасны дагуу үзүүлнэ гэжээ. Үүнээс 
үзэхэд хүчирхийлэл үйлдэгдэхээс 
урьдчилан сэргийлэх, үйлдэгдэх 
үед авах арга хэмжээг хууль эрх зүй, 
гэмт хэргээс урьдчилан сэргийлэх 
зөвлөл, нийгмийн хамгааллын болон 
боловсрол, эрүүл мэндийн асуудал 
эрхэлсэн бүх байгууллагын түвшинд 
нарийн тодорхой зааж өгсөн байна.

Хүний эрхийн төрийн бус, олон 
нийтийн байгууллага
Хүмүүст жендэрт суурилсан 
хүчирхийллийн талаар ойлголт, мэдлэг 
бий болох, улмаар үл тэвчих, энгийн 
ухамсрын түвшин дэх ойлголтоос 
зохион байгуулалттайгаар бүх 
түвшинд хувь хүнээс бүлэг, бүлгээс 
байгууллага, олон нийт, нийгмийн 
түвшинд тэмцэхэд хүний эрхийн 
төрийн бус, олон улсын байгууллагууд, 
онцгой үүрэг гүйцэтгэж байна. Энд 
үндэсний түвшинд үйл ажиллагаа 
явуулж буй ХЭҮК, Хүчирхийллийн эсрэг 
үндэсний төв, олон улсын түвшинд үйл 
ажиллагаагаа явуулж буй НҮБХС, ХИС, 

ДЗМОУБ болон Хүний эрхийн Эмнести 
интернэшнл, алъянс болон бусад 
“хоточ” байгууллагуудыг дурдаж болох 
юм. Харин үндэсний түвшинд Хүүхэд 
хамгааллын сүлжээ, Хүүхдийн эрхийн 
үндэсний төв, Сургуулийн нийгмийн 
ажилтны нийгэмлэг, Лантуун дохио гм 
байгууллагууд идэвхтэй үйл ажиллагаа 
явуулж байна.

	Хүчирхийллээс урьдчилан 
сэргийлэх үйл ажиллагааг 
боловсронгуй болгох асуудлууд

Хүчирхийллээс урьдчилан сэргийлэх 
үйл ажиллагааг боловсронгуй 
болгоход илрүүлэх, таслан зогсоох 
арга хэмжээ нэн чухал. Ялангуяа гэр 
бүлийн хүчирхийллийг илрүүлэх, 
мэдээлэхэд төрийн байгууллагын бүх 
шатны байгууллагад ажиллаж буй 
хүмүүс үүрэг хүлээхээр Гэр бүлийн 
хүчирхийлэлтэй тэмцэх тухай хуулинд 
тусгасан. Тухайлбал, тус хуулийн 23-р 
зүйлд, 

Дараах албан тушаалтан гэр бүлийн 
хүчирхийлэл үйлдэгдсэн, эсхүл 
үйлдэгдэж болзошгүй нөхцөл 
байдлын талаар албан үүрэгтэйгээ 
холбоотойгоор олж мэдсэн бол 

цагдаагийн байгууллагад, цагдаагийн 
алба хаагчийн эзгүйд сум, багийн Засаг 
даргад мэдээлэх үүрэгтэй юм. Үүнд:
• Бүх шатны боловсролын 

байгууллагын багш, сургуулийн 
нийгмийн ажилтан, бусад ажилтан;

• Эрүүл мэндийн, нийгмийн, хүүхэд, 
гэр бүлийн асуудал хариуцсан 
ажилтан;

• Сум, дүүрэг, баг, хорооны холбогдох 
албан тушаалтан;

• Төрийн албан хаагч, төрийн 
үйлчилгээг гэрээгээр гүйцэтгэж 
байгаа төрийн бус байгууллагын 
ажилтан. 

хэмээн тус тус заасан байна. Түүнчлэн 
хүчирхийлэлтэй холбоотой мэдээллийг 
амаар, бичгээр, утсаар, цахим хэлбэрээр 
өгч болох ба шаардлагатай тусламж, 
зөвлөгөө өгөх, холбон зуучлах утас 24 
цагаар ажиллуулахаар тусгасан юм. 
Энэхүү хууль эрхийн хэрэгжилтийн 
хүрээнд Хүүхдийн утас 108 амжилттай 
ажиллаж байна. 
Хүчирхийлэл үйлдэгдэхээс урьдчилан 
сэргийлэх болон хариу үйлчилгээ 
үзүүлэх үеийн цагдаа, нийгмийн 
ажилтан, эрүүл мэндийн ажилтны 
үүргийг дараах байдлаар хууль эрхийн 
актад тусгаж өгсөн.

 
Нийгмийн 
ажилтан, 
ЭМ-ийн 
ажилтан

Сэтгэлзүйн зөвлөгөө өгөх, нөхцөл байдлын 
үнэлгээ хийх, бэртэл гэмтлийг тодорхойлох, 
хүчирхийллээс урьдчилан сэргийлэх сургалт 
сурталчилгаанд хамруулах

Бүртгэл хөтлөх, хохирогчийн аюулгүйн 
зэргийн үнэлгээ хийх, аюулгүй байдлыг 
хангах, түр хамгаалах байранд хүргэх гм.

Цагдаагийн 
байгууллага, 
алба хаагч

Сум, 
багийн засаг 

дарга
Хүчирхийлэгчид шаардлага тавих, сануулга 
өгөх, нийгмийн ажилтан, цагдаад мэдэгдэх

Хяналтын асуултууд:
	Хүчирхийллийг бууруулах талаар 

зарим гадаад улс орнуудын хууль 
эрх зүйн орчны талаар харилцан 
ярилцаж, дүгнэх.

	Хүчирхийлэлтэй тэмцэж буй 
байгууллага, институцийн сайн 
жишээг хэлэлцэнэ үү?.

	Монгол дах  жендэрт суурилсан 
хүчирхийллийн өнөөгийн хууль 
эрх зүйн орчинг үнэлж, дүн 
шинжилгээ хийнэ үү ?.

Ашигласан материал:
1. Монгол Улсын Үндсэн хууль. 

Монгол Улс.,1992
2. Монгол Улсын хууль. Хүүхдийн 

эрхийг хамгаалах тухай хууль. 
УБ., 1996

3. Монгол Улсын хууль. Гэр бүлийн 
хүчирхийлэлтэй тэмцэх тухай 
хууль. УБ., 2016

4. Монгол Улсын хууль. Нийгмийн 
халамжийн тухай хууль. УБ.,  
2005, 2012

5. Монгол Улсын Засгийн газар. 
Хүүхэд хамгааллыг бэхжүүлэх 
стратеги. УБ.,2010-2015

6. ХНХЯ. Сайдын тушаал. Хүүхэд 
хамгааллын хамтарсан багийн 
ажиллах журам. УБ., 2017

7. Социологи. Н.Смельзер. УБ., 
2000

8. Социологи. А.Гидденс. УБ., 2006
9. Социологийн судалгааны үндсэн 

аргууд. В.Отгоннасан нар. УБ., 
2003

10. Социологийн судалгааны аргууд. 
Ц.Уртнасан нар. УБ.,2006

11. Сургуулийн орчны судалгаа. 
Хүүхдийн хүчирхийлэл ба 
дарамт. Социал капитал сервис., 
2011

12. Гэр бүлийн хүчирхийллийн 
нийгэм, эдийн засгийн өртөг. 
НХБСХ, 2013

13. Гэр бүлийн хүчирхийлэлтэй 

тэмцэх тухай хуулийн хэрэгжилт, 
хохирогчийн аюулгүй байдлын 
хамгаалалт. ХЭҮТ, ДЗМОУБ., 
2007

Ном зүй, унших материал:
1. Хүний эрхийн түгээмэл тунхаглал. 

НҮБ-ын Ерөнхий ассамблей., 
1948

2. Хүүхдийн эрхийн тухай конвенц. 
НҮБ-ын Ерөнхий ассамблей.,  
1989

3. Иргэний болон улс төрийн эрхийн 
тухай олон улсын пакт. НҮБ-ын 
Ерөнхий ассамблей., 1966

4. Эдийн засаг, нийгэм соёлын 
эрхийн тухай олон улсын пакт. 
НҮБ-ын Ерөнхий ассамблей., 
1966

5. Гэр бүлийн хүчирхийлэл-
хохирогч хамгаалал. ННФ., 2015

6. Хүүхэд хамгааллын хамтарсан 
багийн өнөөгийн байдал. МУИС, 
ХСБСТ., 2015, 2018

7. Бэлгийн цөөнхийн хүүхэд , 
залуусын сурч боловсрох эрх 

СЭДЭВ 12. ЖЕНДЭРИЙН ҮЗЭЛ БАРИМТЛАЛ, ӨНӨӨГИЙН 
ХӨГЖИЛ, ЧИГ ХАНДЛАГА

Хичээлийн зорилго: Энэ хичээлийн зорилго нь нийгмийн ажлын оюутнуудад 
өнөөгийн нийгэм дэх жендэрийн үзэл баримтлал, түүний хөгжлийн дэлхий 
нийтийн чиг хандлагын талаарх судлаачдын үзэл санааг тайлбарлах, мэдлэг 
ойлголт эзэмшүүлэхэд оршино. Түүнчлэн, оролцогчид эдүүгээжлийн дараах эрин 
үе, аж үйлдвэрийн дараах нийгэмд, мэдээллийн нийгэмд “жендэр”-ийн үзэл санаа 
хэрхэн хувьсаж өөрчлөгдөж байна вэ?, “феминист нийгмийн ажил” жендэрийн 
хөгжлийн өнөөгийн үр дүн болох талаар эргэцүүлнэ.

Үндсэн ойлголтууд:
	Жендэрийн үзэл баримтлал 
	Феминизмийн хөгжлийн чиг хандлага
	Нийгмийн ажлын мэргэжлийн хөгжил
	Феминист нийгмийн ажил 

Санал болгож буй арга:
	Хэлэлцүүлэг зохион байгуулах
	Хэлэлцүүлгийн үр дүнг багш нэтгэн дүгнэх

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Сэдвийн агуулга:
	Жендэрийн үзэл баримтлалын өнөөгийн хөгжлийн тухай 
	Орчин үеийн дэлхий дахины феминизмийн хөгжлийн чиг хандлага
	Орчин үеийн нийгмийн ажлын мэргэжлийн хөгжил дэх хандлагууд
	Феминист нийгмийн ажил бүрэлдэн буй болж, хөгжиж буй үйл явц

Жендэрийн үзэл баримтлалын орчин үеийн чиг хандлага
Бизнес, аж үйлдвэр, мэдээлэл холбооны даяаршил ертөнцийг хурдан өөрчилж 
буй энэ зуунд эмэгтэйчүүд дэлхий даяар хаа саагүй улс төр, эдийн засаг, нийгмийн 
хувьд шоовдорлогдсон (marginalized) хэвээр байна хэмээн судлаачид дүгнэсэн 
байна. Жендэр хүмүүсийн амьдралд олон янзын утга санааг агуулж болох боловч, 
тэрээр хүмүүсийн хооронд тэгш бус байлдыг бий болгодог талаар өмнөх сэдвүүдэд 
авч үзсэн. Нөгөө талаас, эмэгтэйчүүд жендэрт суурилсан хүчирхийлэлд өртөж, 
түүний золиос болсоор байна. Феминизмийн түүхэн хөгжлийн бүхий л үе шатанд 
жендэрийн тулгамдсан асуудлуудаас хамгийн суурь шинжтэй нь жендэрийн 
тэгш бус байдал хийгээд жендэрт суурилсан хүчирхийлэл байсан болов уу. 

Судлаачид XXI зуунд жендэрийн тэгш 
бус байдал хэрхэн хадгалагдаж үлдээд 
байна вэ? гэсэн асуудлыг дэвшүүлдэг. 
Нийгмийн амьдралд маш олон тооны 
шилжилт, шинэчлэл, өөрчлөлтүүд бий 
болж байгаа ч эрэгтэй болон эмэгтэй 
хүний хоорондох материаллаг нөхцөл, 
хүч болон байр суурийн тэгш бус 
байдал хадгалагдсаар байна. Өнөөдөр 
дэлхий дахинд жендэрийн тулгамдсан 
асуудлууд болох жендэрийн тэгш 
бус байдал, жендэрт суурилсан 
хүчирхийлэл зэрэг нь яагаад цаашид 
хадгалагдан оршсоор байгаа вэ? гэсэн 
асуулт судлаачдын анхаарлын төвд 
байна. Секилиа (Cecilia) энэ талаар 
дараах дөрвөн зүйлд шинжилгээ 
хийсний үндсэн дээр өдгөө жендэрийн 
тулгамдсан асуудлууд хэрхэн өөрийгөө 
хадгалж үлдсээр байгааг тайлбарлах 
боломжтой гэжээ. Түүнийхээр, 
нэгдүгээрт, жендэр нийгмийн тэгш 
бус байдлын хэлбэр болохыг судлах 
учиртай, түүний талаар нарийвчлан 
судлах нь жендэр нь хүмүүсийн зүгээс 
өөрсдийн нийгмийн харилцааг зохион 
байгуулах хүрээ болж байгааг ойлгож 
болно. Хоёрдугаарт, жендэр бол 
нийгмийн практик үйл ажиллагааны 
тогтолцоо гэдгийг судлан тайлбарлах 
хэрэгтэй болно. Жендэр бол соёл, үнэт 
зүйл, хүчний бүтцээр биежсэн нийгмийн 
тогтолцоо мөн юм. Гуравдугаарт, 
жендэр бол биологийн даруухан, 
далдхан үндэстэй боловч, нийгмийн 
хувьд бүтээгдсэн, байгуулагдсан 
байшин гэдгийг ойлгох хэрэгтэй болно. 
Дөрөвдүгээрт, жендэрийн ялгааны 
талаарх хүмүүсийн ойлголт, мэдлэгийг 
судлан, орчин үеийн хүмүүсийн зан үйл 
дэх хүйсийн ялгааны талаар нарийвчлан 
судлах хэрэгтэй. Тиймээс өнөөдөр 
жендэрийн үзэл баримтлалын амин 
сүнс нь “Жендэрийн эрх тэгш байдлыг 
хангах” тухай гэж хэлж болох юм. Дэлхий 
нийтээрээ, жендэрийн уламжлалт 
дэг ёс, үзэл суртал, хэвшмэл ойлголт, 
үүргийн хүрээнд эмэгтэйчүүдийн тэгш 
эрхийн асуудлыг сөргүүлэн тавьж, 
түүнийг хангах бодлого, институцийг 
төлөвшүүлэхийг зорьж байна. Дэлхийн 

дахины жендэрийн үзэл баримтлалын 
хөгжил нь эмэгтэйчүүд, охидын 
эрхийн төлөөх түүхэн хөдөлгөөнүүд, 
нийгмийн шинжлэх ухааны сэтгэлгээнд 
гарсан өөрчлөлт хувьсалтай зүй 
ёсоор холбогдох юм. Жендэрийн үзэл 
баримтлалыг хөгжүүлэх нийгмийн 
учир шалтгаан нь жендэрийн тэгш бус 
байдал гэж товчхондоо хэлж болох 
билээ. Жендэрийн тэгш бус байдал 
нийгэмд амь бөхтэй үлдэж, нийгмийн 
бүтэц, тогтолцооны шинж чанарыг 
хадгалсаар ирсэн нь өнөөдөр дэлхийн 
улс орнуудад жендэрийн эрх тэгш 
байдлыг хангах үзэл санааны нэгдэлд 
хүргэсэн байна. Эндээс, орчин үеийн 
жендэрийн үзэл баримтлалын амин 
сүнс болсон “жендэрийн эрх тэгш 
байдал” хэмээх үзэл баримтлал, үнэт 
зүйл, зарчим нь “жендэрийн тэгш бус 
байдал” хэмээх үзэгдлийн жам ёсны 
хариу үйлдэл, нийгмийн хөгжлийн үр 
дүн юм.

Жендэрийн тэгш бус байдал нь 
хүний хөгжилд учирч буй нэг том 
саад бэрхшээл болж байдаг бөгөөд 
эрүүл мэнд, боловсрол, хөдөлмөр 
эрхлэлт, улс төрийн амьдрал дахь 
эмэгтэйчүүдийн давуу бус байдал нь 
дээрх тэгш бус байдлын үндэс юм. 
Нийгмийн хөгжлийн талаарх бодлого 
төлөвлөлтөд жендэрийн тэгш байдал 
ямар түвшинд байгааг тодорхойлох 
асуудал чухал болохын хувьд улс 
орнууд “жендэрийн тэгш бус байдлын 
индекс” (gender iquality index) хэмээх 
үзүүлэлтийг бий болгодог.  Энэ индекс 
нь нийгмийн тэгш бус байдлын индекс 
болохын хувьд хүний хөгжлийн гурван 
чухал асуудлын хүрээнд хэмжигддэг. 
Нэгдүгээрт, эхийн эндэгдлийн харьцаа, 
өсвөр насныхны төрөлтийн түвшингээр 
хэмжигддэг нөхөн үржихүйн эрүүл 
мэнд, хоёрдугаарт, хууль тогтоох 
байгууллагад эмэгтэйчүүдийн эзлэх 
суудлын хувь, багадаа дунд боловсролд 
25 болон түүнээс дээш насны 
эмэгтэйчүүд, эрэгтэйчүүдийн эзлэх 
хувиар хэмжигддэг эрх мэдэлжилт 

(чадваржилт), 15 болон түүнээс 
дээш насны эрэгтэй, эмэгтэйчүүдийн 
хөдөлмөрийн зах зээлийн оролцооны 
түвшингээр хэмжигддэг эдийн засгийн 
статус зэрэг юм.

Дэлхий нийтийн нийгэм асар их хувьсан 
өөрчлөгдөж байна, нийгэм соёлын дэг 
ёс өөрчлөгдөж байна, хүмүүсийн үнэт 
зүйлс хийгээд амьдралын хэв маяг 
өөрчлөгдөж байна. Өдгөө “жендэр” 
хэмээх нийгмийн хөгжлийн бүхэл бүтэн 
үзэл баримтлал бий болж төлөвшиж 
байгаа бөгөөд нэг талаас, хүний эрх, 
эрх чөлөө, нийгмийн тэгш эрх, шударга 
байдлын хэмжүүр, нөгөө талаас, 
нийгмийн судалгааны бие даасан 
чиглэл хандлага болон хөгжиж буй юм. 
Жендэрийн үзэл санаа цаашид улам 
хүчтэй хөгжиж, хүч нөлөөгөө тогтоохын 
тулд маш сайн бодлого, институц болон 
шинжлэх ухааны мэдлэг хэрэгтэй болох 
юм. Өнөөдөр, дэлхийн улс орнууд 
жендэрийн эрх тэгш байдлыг хангахын 
тулд түүнийг хөдөлмөрийн зах зээл, 
улс төрийн шийдвэр гаргах үйл явц, 
боловсрол, гэр бүлийн амьдралын 
хүрээнд тусгай институцүүд болон 
судалгаа шинжилгээг дэмжсээр байна. 
Жендэрийн үзэл баримтлал болон 
түүний институцчилэлд сүүлийн хорь 
гаруй жилийн өмнөөс бий болсон 
олон улсын түвшин дэх гэрээ хэлцэл, 
тунхаглал чухал хувь нэмэр оруулсан 
юм. Эдгээрт, 1993 оны “Венийн Хүний 
эрхийн дэлхийн бага хурал”, 1994 оны 
“Хүн ам ба хөгжлийн олон улсын бага 
хурал”, 1995 оны “Бээжингийн үйл 
ажиллагааны хөтөлбөр”, 2000 оны 
“Мянганы хөгжлийн зорилт”, 2012 оны 
“НҮБ-ын Тогтвортой хөгжлийн бага 
хурал” зэргийг дурдаж болох юм.
2015 онд дэлхийн улс орнууд гариг 
ертөнц хийгээд хүмүүсийн энх 
тайван, хөгжил дэвшлийн асуудлыг 
хэлэлцэж, 2030 онд хүрэх тогтвортой 
хөгжлийн зорилтуудыг тодорхойлон 
баталсан юм. Даян дэлхийн тогтвортой 
хөгжлийн зорилт тавын хүрээнд 
жендэрийн тэгш байдалд хүрэх, бүхий 

охид эмэгтэйчүүдийг эрх мэдэлжүүлэх 
чиглэлээр дараах үндсэн зорилтуудыг 
тодорхойлсон билээ.

a) Дэлхий даяар эмэгтэйчүүд, охидын 
эсрэг ялгаварлан гадуурхлын бүхий л 
хэлбэрийг эцэс болгох, 
b) Хүн худалдаалах, бэлгийн болон 
бусад хэлбэрээр мөлжлөг явуулах 
зэргээр нийтийн болон хувийн 
хүрээнд эмэгтэйчүүдийн эсрэг үйлдэх 
хүчирхийллийн бүхий л хэлбэрийг 
устгах, 
c) хүүхэд насанд, эрт, албадан гэрлүүлэх, 
болон эмэгтэйчүүдийн бэлэг эрхтнийг 
зэрэмдэглэх зэрэг бүхий л хор хөнөөлт 
үйл ажиллагааг устгах, 
d) Үндэстний хувьд зүй зохистой 
зүйл болох өрх хийгээд гэр бүлийн 
үүрэг хариуцлага хуваалцах явдлыг 
дэмжих, нийтийн үйлчилгээ, дэд бүтэц, 
нийгмийн хамгааллын бодлогоор 
дамжуулан үнэ хөлсгүй асаргаа болон 
гэрийн хөдөлмөрийг хүлээн зөвшөөрөх, 
үнэлэх,
e) Улс төр, эдийн засаг болон нийтийн 
амьдралын шийдвэр гаргах бүх 
түвшинд эмэгтэйчүүдийн манлайлах 
тэгш боломж, бүрэн дүүрэн, үр ашигтай 
оролцоог хангах, 
f) “Хүн ам ба хөгжил” олон улсын бага 
хурлын үйл ажиллагааны хөтөлбөр, 
Бээжингийн үйл ажиллагааны хөтөлбөр 
болон тэдгээр баримт бичгийн хүрээнд 
тодорхойлсон бэлгийн амьдралын 
болон нөхөн үржихүйн эрүүл мэнд, 
нөхөн үржихүйн эрхийн бүх нийтэд 
хүртээмжтэй байдлыг баталгаажуулах,
g) Үндэсний хууль тогтоомжуудтай 
нийцүүлэн эмэгтэйчүүдэд эдийн 
засгийн нөөцийн тэгш эрх олгох, 
байгалийн баялаг, санхүүгийн 
үйлчилгээ, газар болон өмчийн бусад 
хэлбэрийг өмчлөх, хяналт тавих 
боломжийг баталгаажуулахад чиглэсэн 
шинэчлэлүүдийг хэрэгжүүлэх,
h) Эмэгтэйчүүдийг эрх мэдэлжүүлэхийн 
(чадваржуулахын) тулд технологийн, 
ялангуяа мэдээлэл болон харилцаа 

холбооны технологийн хэрэглээг 
дээшлүүлэх, 
i) Бүх түвшинд эмэгтэйчүүд болон 
охидын жендэрийн тэгш байдал 
хийгээд эрх мэдэлжүүлэлтийг дэмжих 
бодлого, хэрэгжих боломжтой хууль 
тогтоомжуудыг батлах, сайжруулах,
Монгол улс 2011 онд “Жендэрийн 
эрх тэгш байдлыг хангах” хуультай 
болсон нь орчин үеийн нийгмийн 
хөгжлийн талаарх жендэрийн үзэл 
баримтлалыг хангахад чухал алхам 
болсон юм. Даян дэлхийн тогтвортой 
хөгжлийн зорилтуудад тулгуурлан 
2016 онд “Монгол улсын тогтвортой 
хөгжлийн үзэл баримтлал- 2030”-
ийг УИХ-аас батлан гаргасан билээ. 
Энэхүү баримт бичгийн хүрээнд 
эдийн засгийн, нийгмийн болон 
байгаль орчны тогтвортой хөгжлийн 
зорилтуудыг дэвшүүлсэн бөгөөд 
нийгмийн тогтвортой хөгжлийн нэг 
үндсэн зорилт нь “жендэрийн тэгш 
байдлыг хангах” хэмээн тодорхойлж, 
“нийгмийн хөгжил дэвшилд жендэрийн 
эрх тэгш оролцоог хангах, нийгмийн 
баялгийн үр шимээс адил тэгш хүртэх 
таатай орчинг бүрдүүлэх” нь түүнийг 
хэрэгжүүлэх зарчим хэмээн заажээ. 
Цаашилбал, 2017 онд “Жендэрийн 
эрх тэгш байдлыг хангах үндэсний 
хөтөлбөр”-ийг батлан гаргасан бөгөөд 
2021 он хүртэл хэрэгжүүлэх юм.

Феминист нийгмийн ажил
Нийгмийн ажил нь хөгжиж буй 

мэргэжил бөгөөд уламжлалт 
хандлагуудаас гадна сүүлийн үеийн 
зарим хүчирхэг хандлагууд бий 
болж хөгжсөөр байна. Тухайлбал, 
“хүний эрхэд суурилсан нийгмийн 
ажил”, “феминист нийгмийн ажил”, 
“дарангуйллын эсрэг нийгмийн ажил” 
зэргийг дурдаж болно. Нийгмийн 
ажил дахь феминист парадигм гэж 
юу болох талаар тодорхойлохын тулд 
энэхүү мэргэжилд өөрийн гэсэн онол, 
ойлголтын хүрээ, судалгааны болон 
практик арга зүй, арга болон техникийн 
цогц болон төлөвшсөн нийгмийн 

ажлын мэргэжлийн парадигмийн 
талаар авч үзнэ. Нийгмийн ажлын 
профессионализм буюу мэргэжлийн 
хөгжилд феминист сорилтууд тулгарч 
ирсэн бөгөөд эдгээр сорилтуудын 
улмаас феминист нийгмийн ажил үүсэн 
бүрэлдэж байгаа тухай өгүүлэх болно. 
Эдгээр асуудлын хүрээнд нэгдүгээрт, 
Саломоны нийгмийн ажил уг чанараараа 
эмэгтэйчүүдийн мэргэжил хэмээх үзэл 
санаа, хоёрдугаарт, Аддамсын нийгмийн 
ажил бол эмэгтэйчүүдийн хөдөлгөөний 
үзэл санааг хэрэгжүүлэхтэй холбоотой 
асуудлууд хийгээд нийгмийн ажлын 
анхны филосоофи үзэл санааны нэг 
суурь нөхцөл нь феминизм байсан 
гэсэн үзэл санаа тус бүрийг тайлбарлах 
шаардлагатай гэж үзсэн. Мөн 
нийгмийн ажил дахь “эмэгтэйчүүдийн 
амьдралыг ойлгохуй” хэмээх феминист 
сэдвийг судлахын ач холбогдлыг 
эргэцүүлдэг. Феминист нийгмийн 
ажил нь эмэгтэйчүүд эмэгтэйчүүдийн 
асуудлыг шийдвэрлэх үйл ажиллагаа 
буюу эмэгтэйчүүд нийгмийн байр 
сууриа дээшлүүлэх, өөрсдөд тулгарсан 
нийгмийн хүндрэл бэрхшээлийг даван 
туулах үйл ажиллагааны үндэс байсан 
болно. Нийгмийн ажлын онолын энэхүү 
хандлага нь эмэгтэйчүүдийн өвөрмөц 
асуудлыг ойлгох, тэдний нийгэм дэх 
байр суурь болоод хувь хүний хүндрэл 
бэрхшээлийг судлан ойлгох, нийгмийн 
ажлын практик дах  мэргэжилтэн 
үйлчлүүлэгч хоёрын харилцаанд 
эгалитар хандлагыг төлөвшүүлэх, 
нийгэм дэх бүтцийн тэгш бус байдлын 
асуудлыг шийдвэрлэхэд анхаарлаа 
хандуулах болно. Сонгодог нийгмийн 
онолд болоод феминист онолынхон 
шинжлэх ухааны байр суурь шоовдор 
шинжтэй байж ирсэн бөгөөд юуны 
өмнө шинжлэх ухааны парадигмын 
хувьд байр сууриа эзлэх шаардлага 
хэрхэн үүссэн болохыг тайлбарладаг. 
Тухайлбал, социологийн түүчээ онолд 
феминист онол ямар байр суурьтайгаар 
явж ирснийг авч үзнэ. Нийгмийн ажил 
дахь феминист онол нь шүүмжлэлт 
чиг үүргээ гүйцэтгэх шаардлагатай 
тулгарсан билээ.

Нийгмийн ажил дахь “Эмэгтэйчүүд 
төвт хандлага” нь феминист нийгмийн 
ажлын онол арга зүйн үндсэн чиглэл 
болох бөгөөд жендэрийн мэдрэмжгүй 
онол болон практикт эргэлт хийх 
шаардлагын улмаас үүссэн билээ. 
Улмаар, нийгмийн ажил дахь феминист 
онолын тайлбарлалууд олон янз болох 
талаар авч үздэг. Нийгмийн ажлын 
онолыг феминизмийн үүднээс дахин 
үзэл баримтлалжуулах (reconceptualize) 
асуудал нь орчин үеийн нийгмийн ажлын 
парадигмын хүрээнд чухлаар тавигдаж 
байгаа юм. Феминист хандлагын 
хүрээнд дарангуйллын эсрэг нийгмийн 
ажил хэмээх үзэл санаа хэрхэн холбогдох 
талаар тайлбарладаг. Дарангуйлал 
бол дарангуйлах арга замаар бусдад 
хүчийг хэрэгжүүлэх үйлдэл бөгөөд 
орчин үед энэ нь жендэрийн тэгш бус 
байдалтай холбогдох үндсэн асуудал 
болж байна. Феминист нийгмийн 
ажил нь орчин үеийн шинжлэх 
ухааны болон мэргэжлийн хөгжилд 
чухалчлагдах болсон чиглэл гэж үзэж 
болох юм. Феминист нийгмийн ажил нь 
хүмүүнлэгийн мэргэжилд жендэрийн 
мэдрэмжтэй хөгжлийг бий болгож 
буй үйл ажиллагааны өөрийн гэсэн 
загвар, модел, арга зүйн хандлагыг 
төлөвшүүлж байгаа билээ.

Хяналтын асуултууд:
1. Орчин үеийн жендэрийн үзэл 

санааны мөн чанар, феминизмийн 
хөгжлийн чиг хандлагын талаар 
тайлбарлана уу?

2. Орчин үеийн нийгмийн ажлын 
мэргэжлийн хөгжил ба шинээр 
үүссэн парадигм, хандлагуудын 
талаар тайлбарлана уу?

3. Феминист нийгмийн ажлын үүсэн 
бүрэлдэх учир шалтгаан, түүний 
мөн чанарын тухай тайлбарлана 
уу?  

СЭДЭВ 13. ЖЕНДЭРТ СУУРИЛСАН ХҮЧИРХИЙЛЛИЙГ СУДЛАХ 
СУДАЛГААНЫ АРГА ЗҮЙН ОНЦЛОГ

Хичээлийн зорилго: Жендэр ба хүйсийн ялгаатай байдалд  суурилсан 
хүчирхийллийг судлах арга зүйн онцлогийг танин мэдэж, аргуудыг хослуулан 
хэрэглэх ур чадварт суралцана.
Жендэрт суурилсан хүчирхийллийн асуудлыг судлах арга зүйн чиг баримжаатай 
болж, судалгааны арга зүйн төрөл хэлбэрийг тухайлан ашиглахад суралцана.

Үндсэн ойлголтууд:
	Оролцсон ба оролцоогүй ажиглалт
	Ганцаарчилсан ба  бүлгийн сурвалжлага
	Санал асуулга
	Кейс судалгаа
	Амьдралын түүхийн судалгаа

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Үнэлгээ хийх/судалгааны аргуудын давуу ба сул талыг үнэлэх/
	Харилцан ярилцах
	Асуулт хариулт

Сэдвийн агуулга:
	Нийгмийн асуудлыг судлах арга зүй, аргууд
	Жендэрт суурилсан хүчирхийллийг судлах онцлог ба судалгааны зарим 

туршлага
	Жендэр ба хүйсийн ялгаатай байдалд суурилсан хүчирхийллийг судлах 

аргууд

	Нийгмийн асуудлыг судлах арга зүй, аргууд
Хүмүүсийн амьдралд дэвшигдэн гарч ирж буй зөрчилт байдлыг нийгмийн 
асуудал хэмээн нэрлэдэг (М.Батбаатар, Д.Мөнхтөр, Г.Түмэннаст, 2012). Нийгмийн 
асуудлыг судлахдаа тухайн асуудлын тулгамдсан болон зөрчилт тал шинжүүдийг 
тодорхойлох хэрэгтэй. Судалгааны ном зохиолд дурдсанаар (В.Отгоннасан нар, 
2003) тулгамдсан шинж гэдэг бол шийдвэрлэвэл зохих хүлээлтэд үндэслэн бий 
болсон, хойшлуулшгүй, практик үр өгөөж, ач холбогдол бүхий нийгмийн хэрэгцээ, 
шаардлагатай шууд уялдаатай нийгмийн үзэгдэл, үйл явц хэмээн тодорхойлсон.  
Тулгамдсан нийгмийн асуудлыг шинжлэхдээ аливаа судлаачид тодорхой 

хөтөлбөрийн дагуу судалдаг. Судалгааны хөтөлбөр бол аливаа судалгааны чухал 
хэсэг, бэлтгэл шат болдог. Тулгамдсан, тодорхой нийгмийн үзэгдэл, баримт сэлтийг 
судлах арга зүйн хандлага, онол үзэл баримтлал, аргачлалын бүх талын үндэслэгээг 
агуулсан цогц шинжтэй стратегийн баримт бичиг бол судалгааны хөтөлбөр юм. 
Судалгааны зарим бүтээлд дурдсанаар (К.Робсон, 2006) судалгааны хөтөлбөрийг 
“дизайн” гэсэн нэр томьёогоор илэрхийлдэг ба “дизайн боловсруулна гэдэг бол 
судалгааны асуултыг төсөл болгон хувиргана гэсэн үг” хэмээн тэмдэглэжээ.
Судалгаагаар шийдвэрлэвэл зохих нийгмийн асуудлын зөрчилт шинж бол 
субьектив болон обьектив зөрчлөөр илэрхийлэгдэнэ. Нийгмийн хэрэгцээ, түүнийг 
хангахад шаардагдах мэдлэг хоёрын зөрчил нь обьектив ба субьектив аль ч 
хэлбэртэй байж болно.

Субьектив зөрчил гэдэг нь нийгмийн эрэлт хэрэгцээг хангах арга зам 
шинжлэх ухаанд бий болсон ч, хүмүүс түүнийг мэдэхгүй байх зөрчил 
юм.
Обьектив зөрчил бол Нийгмийн эрэлт хэрэгцээг хангах арга зам 
шинжлэх ухаанд бий болоогүй байхыг илэрхийлдэг.

Нийгмийн тулгамдсан асуудал нь хүрээлэн буй орчин, газар зүй, байршил, орон 
нутгийн нөөц, түүх, уламжлал, ёс заншил, соёл, сайн дурын хөдөлгөөн, гэр  бүл, 
бүлэг, нийгмийн үйлчилгээний байгууллагуудыг хамарсан өргөн хүрээтэй ойлголт 
мөн. 
Иймд нийгмийн асуудлыг судлахад онол, арга зүй, аргачлалыг цогц байдлаар 
ашиглан судлах өвөрмөц арга зүйг шаарддаг. Жендэрт суурилсан хүчирхийллийг 
судлахад ч мөн цогц арга зүй, олон талт арга, аргачлал ашиглах шаардлагатай юм. 

	Жендэрт суурилсан хүчирхийллийг судлах онцлог ба судалгааны зарим 
туршлага

Хүчирхийлэл нь гол төлөв бусдын нүднээс далд үйлдэгддэг тул нийтлэг дүр 
төрхийг нь судлан тогтоож, нэгдсэн тодорхойлолт гаргахын тулд олон тооны 
судалгааны арга, аргачлал ашиглах шаардлагатай. 
Хүчирхийлэл нь нийгмийн олон хүчин зүйлийн хам нөлөөллийн үр дүн байдаг тул 
нийтлэг хэв маяг, хэлбэр загварт оруулахад төвөгтэй, нөгөө талаар судалгааны 
тодорхой тогтсон дизайн боловсруулан судлах боломж тааруу байдаг талаар 
олон судалгаанд ( Т.Амаржаргал нар, 2015) дурдсан нь бий. 
Дэлхийн хэмжээнд хүчирхийллийн цар хүрээ, шалтгаан нөхцөлийг нухацтай 
судалж, нөлөөлийн ажил явуулж буй байгууллагад НҮБ, Дэлхийн эрүүл мэндийн 
байгууллага, Эмнести интернэшнл ОУБ, АНУ-ын өвчлөлийг хянах төв болон хүний 
эрхийг сахин хамгаалах  олон тооны байгууллага, институт бий. 
Тухайлбал, ДЭМБ-аас дөрвөн жилд тутам хийдэг “Халдварт бус өвчин, 
осол гэмтлийн шалтгаан, эрсдэлт хүчин зүйлсийн тархалтын судалгаа”-гаар 
хүчирхийлэл бол залуу хүмүүсийн нас баралтын үндсэн шалтгааны нэг болохыг 
тогтоожээ. Тэрчлэн тус тайланд дурдсанаар 15-24 насныхан хүчирхийлэлд 
хамгийн их өртдөг ба нас ахих тусам хүчирхийлэлд өртөгчдийн хувь хэмжээ буурч 
байгааг тус тус дурджээ.
Монгол Улсад хийгдсэн цөөн тооны судалгаанд хүчирхийлэлд өртсөн хүүхэд, 
эмэгтэйчүүдийн холбогдолтой зарим тоо баримт байгаа нь албан ёсны статистик 
мэдээ бус ихэвчлэн судалгааны явцад илэрсэн байдаг.

Монгол Улсад хийсэн тоон ба чанарын 
судалгаа хийж хүчирхийллийг шууд 
ба дам хэлбэрээр судалсан тайлан 
бүтээлээс эш татвал, “Хүчирхийллийн 
нүцгэн үнэн”. ҮСХ.2017 “Сургуулийн 
орчны судалгаа”. НҮБХХ.,2011,   
Жендэрээс үүдэлтэй хүчирхийлэл 
Монголд: Судлагдсан байдал, 
урьдчилан сэргийлэх чиглэлээр авч 
хэрэгжүүлж байгаа арга хэмжээний 
тойм. НҮБ., 2010, Залуучуудын дундах 
хүчирхийллийг урьдчилан сэргийлэх нь. 
Орчуулсан ННФ. Дэлхийн банк., 2017, 
Залуучуудын дундах хүчирхийлэл: 
хотын захын дүүрэгт хийсэн кейс. 
Т.Амаржаргал нар. ННФ.,2015, Монгол 
дахь бэлгийн цөөнхийн эрхийн 
хэрэгжилтийн судалгаа. Н.Анараа. 

УБ.,2013, Монголын төрийн бус 
байгууллагуудын форумаас гаргасан 
Монгол Улс дахь хүн худалдаалах гэмт 
хэргийн талаарх тайлан  зэргийг дурдаж 
болох юм.
	Жендэр ба хүйсийн 

ялгаатай байдалд суурилсан 
хүчирхийллийг судлах аргууд

Монгол Улсын хувьд хүчирхийллийн 
төрөл хэлбэрийг цогц хэлбэрээр 
тусгасан суурь шинжтэй судалгаа 
байхгүй, харин тухайн асуудлыг хавсарга 
байдлаар судалж ирсэн байдаг. 
Жендэрт суурилсан хүчирхийллийг 
судлахдаа харилцан адилгүй, 
нийгмийн судалгааны олон янзын арга 
хэлбэрүүдийг хослуулан ашиглах нь 
тохиромжтой.

Судалгааны аргууд Мэдээллийн 
төрөл

Хүчирхийллийн асуудлууд

Оролцсон ба 
оролцоогүй 
ажиглалт

Чанарын 
мэдээлэл

Хүчирхийллийн төрөл, хэлбэр, хүчирхийллийг 
илрүүлэх, үндэслэл нотолгоо бүрдүүлэх

Ганцаарчилсан ба  
бүлгийн сурвалжлага

Чанарын 
мэдээлэл

Хүчирхийллийн шалтгаан, нөхцөл, хандлага, итгэл 
үнэмшил, зан төлөв, гэмт хэрэгт өртсөн ба үйлдсэн 
байдал

Санал асуулга Тоон мэдээлэл Хүчирхийллийн давтамж, тоо, хэмжээ, үйлдэгдэж 
буй газар, нөлөөлж буй хүчин зүйл

Кейс судалгаа Чанарын 
мэдээлэл

Хүчирхийллийн тохиолдол, нөхцөл, учир шалтгаан

Амьдралын түүхийн 
судалгаа

Тоо ба чанарын 
мэдээлэл

Хүчирхийлэл үүсэн бий болох нөхцөл шалтгаан, 
хугацаа, үргэлжлэл, эрсдэл, гэмтэл, өвчлөл гм

Статистик мэдээ, 
бүртгэл

Тоон мэдээлэл Хүн амын тоо бүртгэл, орлого ба боловсролын 
түвшин, ажилгүйдлийн хувь хэмжээ, гэр бүл 
салалтын хувь хэмжээ, орон нутгийн засаг 
захиргааны бүртгэл, цагдаагийн бүртгэл, хэрэг 
зөрчлийн тоо, гэмт хэргийн бүртгэл

ДЭМБ-ын тайланд дурдсанаар (ДЭМБ, 
2015), “Хүчирхийлэл бол бусад хүн, 
бүлэг хүний эсрэг амь насыг нь хохироох, 
хэвийн хөгжилд нь саад болох, бие 
махбодь, сэтгэл санааны гэмтэл 
учруулах эрсдэлтэй байдлаар биеийн 
хүч юм уу эрх мэдлийг санаатайгаар 
ашиглах, ашиглахаар заналхийлэх 
үйлдэл” хэмээн тодорхойлсон. Энэхүү 
тодорхойлолтоос үзэхэд хүчирхийлэл 
бол хүний хөгжил, бие махбодь, сэтгэл 

санаа зэргийг өөртөө багтаасан цогц 
шинжтэй үзэгдэл бөгөөд зөвхөн нэг 
судалгааны аргаар судлах асуудал 
биш болох нь харагдаж байна. Тэрчлэн 
үе тэнгийнхний дарамт дээрэлхэлт, 
биедээ зэвсэг авч  явах, зодолдох, гэмт 
бүлэглэлд элсэх, архи мансууруулах 
бодис хэрэглэх зэрэг асуудлаар тогтмол 
явуулж хэвшсэн судалгаагаар тэр бүр 
илэрдэггүй хүчирхийллийн төрөл 
хэлбэр, зан үйлийн талаар илүү гүнзгий 

мэдлэг, ойлголттой болоход өрхийн(-
Household survey) болон сургуульд 
түшиглэсэн(The Global School-based 
Student Health survey) арга зүй бүхий 
тусгайлсан судалгаа зохимжтой байдаг 
(ДЭМБ, 2017) ажээ.
 Дээрх хүснэгтэд дурдсан аргуудыг нэг 
бүрчлэн авч үзье.
Оролцсон ба оролцоогүй ажиглалт. 
Судлаач судалж буй зүйлийнхээ 
бүрэлдэхүүнд өөрөө оролцож, бүлэг, 
хамт олны нэгээхэн хэсэг, итгэгдсэн бүрэн 
эрхт гишүүн болж, аливаа судалгаа, үйл 
ажиллагаанд хамтран орохын ялдамд, 
дотроос оролцогчийн хувьд ажиглахыг 
оролцсон ажиглалт хэмээн нэрлэдэг. 
Харин судалгааны ажил гүйцэтгэж буй 
этгээд аливаа бүлэг, хамт олны үйл 
ажиллагааны гадна байж, судалгааны 
системтэй, зорилго чиглэлтэй ажиглалт 
явуулсан бол оролцоогүй ажиглалтад 
хамаарна. Эдгээр судалгааны аргаар 
хүчирхийллийн нотолгоо, урьдчилан 
сэргийлэх, хүчирхийллийн бие 
махбодид учруулсан хор хохирол, нөлөө, 
хүчирхийлэл үйлдэгдэхэд нөлөөлж 
буй зарим нөлөөллийг тодорхойлоход 
ашиглаж болох юм.
Ганцаарчилсан ба бүлгийн сурвалжлага. 
Чанарын судалгаанд түгээмэл 
хэрэглэгддэг сурвалжлагын хэлбэрүүд 
болно. Хувь хүний сэтгэлгээ, үзэл бодол, 
зан үйл, сэдэл, дадал зуршил,  хэрэгцээ 
сонирхол, үйл ажиллагааны хэв маягийг 
гүн гүнзгий тодорхойлох арга гэж үзнэ. 
Эдгээр аргууд нь хувь хүний үнэлэмж, 
хандлага үйлдэл хүчирхийлэл үйлдэх 
болон хохирогч болох, хүчирхийллийн 
мөн чанарын субьектив хандлагын 
үүднээс танин мэдэх, тодорхойлоход 
чухал ач холбогдолтой. Ганцаарчилсан 
болон бүлгийн ярилцлагын үед 
асуултыг хэрхэн асуух талаар анхаарвал 
зохих зааварчилгаа бий.
Санал асуулга. Судалгааны гол 
зорилготой уялдуулан зохиосон 
тодорхой агуулга, зохион байгуулалт, 
бүтэц дараалал бүхий тоон мэдээлэл 

цуглуулах зорилгоор тусгайлан 
боловсруулсан асуулт хариултын 
цогц юм. Хүчирхийлэл үйлдэгч ба 
хохирогчийн нас, хүйсийн байдал, 
ажил эрхлэлт, нийгмийн статус, 
хүчирхийллийн талаарх ойлголт, 
хандлага, санал бодол, туршлага, 
мэдрэмжийн талаарх санал бодлыг 
энэхүү аргаар судлан тогтоох 
боломжтой юм. 
Кейс судалгаа. Аливаа хүн, бүлэг, эсвэл 
нийгмийн нөхцөл байдал, үйл явдлын 
талаарх мэдээллийг системтэйгээр 
цуглуулах, тухайн субьект хэрхэн 
амьдарч, оршин тогтнож, үйл ажиллагаа 
явуулж байдгийг үр дүнтэйгээр 
судалж ойлгох, мөн нийгмийн үзэгдэл 
тохиолдлыг амьдралын туршлага болон 
тодорхой өвөрмөц дахин давтагдашгүй 
хэв маяг болох хувьд нь авч үзэх арга 
юм.  Ялангуяа хүчирхийлэл үйлдэгдсэн 
орчин, нөхцөл шалтгаан, давтамж, илрэх 
байдал, хүчирхийллийг хүлцэх болон үл 
тэвчих байдал, хүчирхийлэгчийн сэдэл, 
зан хандлага, хүчирхийллийн төрөл 
хэлбэр, эрчимжилт зэрэг үзэгдлийг 
энэхүү аргаар судална.
Амьдралын түүхийн судалгаа. 
Нийгмийн бодит байдал бол жижиг 
бүлэг болон хувь хүмүүсийн амьдралын 
түүхээр нөхцөлддөг. Иймд хувь хүний 
намтар, түүх, бүлгийн амьдралын хэв 
маяг, туршлага, амьдралын түүхэнд 
тулгуурлах нь үнэнийг олж мэдэх чухал 
чиг хандлага болдог. Хүчирхийлэл үүсэн 
бий болох үндэс, шалтгаан, ужиграл 
даамжрал, өөрчлөлт, хувиралыг 
чухамдаа хувь хүний амьдралын 
түүхийн судалгаанд тулгуурласнаар гүн 
гүнзгий танин мэдэж болох юм.

Хяналтын асуултууд:
	Жендэр ба хүйсийн ялгаатай 

байдлаас улбаалан үүсдэг ямар 
төрлийн хүчирхийлэл нийтлэг 
байдаг вэ?, хот хөдөөд зонхилон 
тохиолддог хүчирхийллийн  

жишээ гаргаж, харилцан ярилц.
	Хүчирхийллийг олж тогтоох, 

шалтгааныг илрүүлэх, урьдчилан 
сэргийлэх зэрэгт тоон ба чанарын 
судалгааны аль аргыг хэрэглэх 
нь илүү ач холбогдолтой вэ?, 
харьцуулан ярилцана уу.

хамгаалалт. ХЭҮТ, ДЗМОУБ., 
2007

3. Гэр бүлийн хүчирхийлэл-

өртөх эрсдэл, үйлчилгээний 

СЭДЭВ 14. ЖЕНДЭРТ СУУРИЛСАН ХҮЧИРХИЙЛЛИЙН 
ХОХИРОГЧДОД ЗАЙЛШГҮЙ ҮЗҮҮЛЭХ ҮЙЛЧИЛГЭЭ 

Хичээлийн зорилго: ЖСХ-ийн хохирогчдод зайлшгүй хүргэх үйлчилгээнд 
баримтлах зарчим, нийгмийн үйлчилгээний онцлог шинжүүд болон зайлшгүй 
хүргэх үйлчилгээний хэлбэр тус бүрт тавигдах үндсэн шаардлагуудын тухай 
ойлголт, мэдлэгтэй болно. 

Үндсэн ойлголтууд:
•	 ЖСХ-ийн хохирогчдод зайлшгүй үзүүлэх үйлчилгээнд баримтлах 

зарчмууд: эрхэд суурилсан хандлага ба хохирогч төвт хандлага
•	 ЖСХ-ийн хохирогчдод зайлшгүй үзүүлэх үйлчилгээний онцлог шинжүүд
•	 Зайлшгүй хүргэх үйлчилгээний хэлбэр тус бүрт тавигдах үндсэн 

шаардлагууд

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 40 минут

Кейс хэлэлцүүлэг 30 минут
3 Бататгах буюу дүгнэлт хэсэг 10 минут
4 Нийт 90 минут

Санал болгож буй арга:
	Илтгэл
	Кейс хэлэлцүүлэг
	Асуулт хариулт

Сэдвийн агуулга:

•	 ЖСХ-ийн хохирогчдод зайлшгүй үзүүлэх үйлчилгээнд баримтлах 
зарчмууд: эрхэд суурилсан хандлага ба хохирогч төвт хандлага

ЖСХ-ийн бүх хэлбэрийн хохирогч охид, эмэгтэйчүүдэд үзүүлэх үйлчилгээ нь 
олон салбарын мэргэжилтнүүдийг оролцуулж, тэдний  үйлчилгээнд зохицуулалт 
хийхийг шаарддаг.  ЖСХ-ийн хохирогчдод үзүүлэх үйлчилгээнд “Эрхэд суурилсан 
хандлага”  “Хохирогч төвт хандлага” гэсэн хоёр үндсэн зарчмыг баримтална 
(UNWomen; UNFPA; Australian Aid; et, n.d).  Эрхэд суурилсан хандлага гэдэг нь 
ЖСХ-ийн хохирогч, даван туулагч охид эмэгтэйчүүдийн эрхийг хангах, тэдэнд 
үзүүлэх үйлчилгээг хүргэх, үйлчилгээний чанарыг хангах чиглэлээр Төр тусгайлан 
анхаарч, үүрэг хүлээгчийн хувьд хүний эрхийг хангах гол үүрэг хүлээнэ.  Нөгөө 
талаас хүчирхийллийн хохирогч, даван туулагч болон нийгмээс ялгаварлагдсан, 
тусгаарлагдсан зэрэг нийгмийн бүхий л бүлгийн гишүүд эрх эдлэгчийнхээ хувьд эрхээ 
эдлэх боломж нөхцөл бүрдүүлэхийг төрөөс шаардах үйл явц юм. Эрхэд суурилсан 
хандлага нь хүйсийн тэгш байдлыг хангах, эмэгтэйчүүдийг эрх мэдэлжүүлэх үйл 

явцыг нэмэгдүүлэх зорилготой бөгөөд 
жендэрт суурилсан хүчирхийллийн 
хохирогч, даван туулагчид үзүүлэх бүх 
төрлийн үйлчилгээ, үйл ажиллагаа нь 
хүмүүсийн нас биеийн онцлог, бэлгийн 
чиг баримжаа, хэл, соёлд нийцсэн, 
мэдрэмжтэй хандахыг шаардана.  
Харин хохирогч төвт хандлагын үед 
хүчирхийллийн хохирогч эсхүл даван 
туулагчийн аюулгүй байдлыг нэн 
тэргүүнд анхаарч,  хүчирхийллийн 
хохирогч, даван туулагчид тулгарах олон 
талт хэрэгцээ, эрсдэл, эмзэг байдал, 
шийдвэр ба тэдэнд чиглэсэн арга 
хэмжээ нь хүн бүрт ялгаатай байхаар 
үйлчилгээг хүргэнэ.   Мөн хохирогч 
төвд хандлага нь хүчирхийлэл үйлдсэн 
хэн боловч  хийсэн үйлдлийнхээ төлөө 
хариуцлага хүлээх ёстой гэсэн зарчимд 
тулгуурлана. 

•	 ЖСХ-ийн хохирогчдод 
зайлшгүй үзүүлэх үйлчилгээний 
онцлог шинжүүд

ЖСХ-ийн хохирогчид үзүүлэх 
зайлшгүй үйлчилгээ нь дараах онцлог 
шинжүүдийг агуулна (UNWomen; UN-
FPA; WHO; UNDP; UNODC; Australian 
Aid; Spanish Cooperation). Үүнд: 

1) Тухайн үйлчилгээг авах 
боломжтой буюу хохирогч 
эсхүл даван туулагчийн амьдарч 
буй газар тэр үйлчилгээг ямар 
нэг байгууллага, мэргэжилтэн 
үзүүлдэг, үзүүлэх боломжтой 
байна.

2) Хүчирхийллийн хохирогч, даван 
туулагчид зориулсан үйлчилгээ 
нь тэдэнд хүртээмжтэй байна. 
Жишээ нь харааны бэрхшээлтэй 
иргэдэд зориулсан ЖСХ-ийн 
тухай мэдээлэл нь баррел 
үсгээр бичигдсэн эсхүл харах 
боломжтой том үсгээр бичигдсэн 
байна.

3) ЖСХ-ийн хохирогч, даван 
туулагчид үзүүлэх зайлшгүй 

үйлчилгээ нь хүн нэг бүрийн 
өвөрмөц хэрэгцээ, нөхцөл 
байдлыг сайн ойлгохыг шаардах 
бөгөөд хүний эрхийн хийгээд 
соёлын хувьд үйлчлүүлэгчид 
мэдрэмжтэй хандах ёстой. 
Өөрөөр хэлбэл хүн бүрийн 
нөхцөл байдлыг сайн ойлгох, 
үйлчлүүлэгчийн нөхцөлд 
хамгийн сайн дасан зохицсон 
үйлчилгээний хувилбаруудыг 
бий болгох шаардлагатай.  

4) Үйлчлүүлэгч өөрт тохирох арга 
хэлбэрээр үйлчилгээг авах 
боломжтой байна. Жишээ 
нь үйлчлүүлэгчийн нууцыг 
хадгалсан, түүний хэрэгцээ ба үзэл 
хандлагад мэдрэмжтэй хандсан, 
эсхүл дахин хүчирхийлэлд 
өртөхөөс сэргийлэх эсхүл 
эрсдэлийг бууруулсан гэх 
мэт үйлчлүүлэгчид тохирох 
хэлбэрээр үйлчилгээг авах 
боломжийг бүрдүүлэх ёстой. 

5) Үйлчлүүлэгчийн аюулгүй 
байдлыг нэн тэргүүнд хангахыг 
зорино. Аюулгүй байдлыг 
хангахын тулд эрсдэлийг үнэлэх, 
эрсдэлийг зохицуулах үйл явц нь 
олон салбарын тухайлбал эрүүл 
мэнд, цагдаа, шүүх, нийгмийн 
хамгаалал, халамжийн салбарын 
байгууллага, мэргэжилтнүүдийн 
хоорондын уялдаа холбоог 
хангах сайн зохицуулалттай 
байна.

6) Хохирогч даван туулагчийг 
нөхцөл байдлыг үнэлэх, 
үйлчилгээг төлөвлөх ба хүргэхэд 
оролцогч талуудын хоорондын 
харилцаа холбоо нь үр дүнтэй, 
идэвхтэй оролцоотой байх ёстой.

7) ЖСХ-ийн хохирогч, даван 
туулагчид зориулсан 
бүх үйлчилгээ нь охид, 
эмэгтэйчүүдийг хамгаалах, 
тэдний нууцыг хадгалах, хэрэв 
тэдний нөхцөл байдлыг  бусад 

мэргэжилтнүүдтэй хуваалцах бол 
тэд хуулийн ямар шаардлага, ямар 
хүрээнд мэдээллийг задруулах 
тухай танилцуулж, таниулсан 
зөвшөөрөлд үйлчлүүлэгчийн 
гарын үзэг зуруулж авна.

8)  Мэдээлэл цуглуулах ба 
удирдах зохицуулалттай байна. 
Үйлчилгээний тухай жигд, нягт 
нямбай мэдээлэлтэй байж, 
үйлчилгээний тухай тасралтгүй 
тэмдэглэл хөтөлнө. Түүнчлэн 
үйлчилгээний тухай мэдээлэл нь 
тодорхой, нууц, аюулгүй агуулах 
саванд хадгалагдах ёстой. 

9) Холбон зуучлах, олон талт 
үйлчилгээг зохицуулах замаар 
бусад салбар байгууллагуудтай 
хамтран ажиллана. 

ЖСХ-ийн хохирогч, даван туулагчийг 

хамгаалах, тэдэнд зайлшгүй 
шаардлагатай үйлчилгээг шуурхай 
үзүүлэхэд эрүүл мэнд, шүүх цагдаа 
ба нийгмийн хамгаалал, халамжийн 
үйлчилгээ гэсэн гурван салбарын 
ажилтан, мэргэжилтнүүдийн оролцоо 
чухал гэж олон улсын мэргэжилтнүүд 
үздэг (UNWomen; UNFPA; Australian Aid; 
et, n.d). Энэ гурван салбарын ажилтан 
албан хаагч, мэргэжилтнүүдийн 
үүрэг оролцоо хоорондоо нилээн 
ялгаатай боловч тэдний үйл ажиллагаа 
харилцан уялдаа холбоотой. Хүснэгт 
1-т гурван салбарын мэргэжилтнүүд 
ЖСХ-ийн хохирогч, даван туулагчийг 
илрүүлэх, хамгаалах чиглэлээр хийх 
ёстой үйл ажиллагааг олон улсын 
байгууллагуудын зөвлөснөөр харуулж 
байна (UNWomen; UNFPA; Australian 
Aid; et, n.d).  

Хүснэгт 1. ЖСХ-ийн хохирогч, даван туулагчийг илрүүлэх, хамгаалах, үйлчилгээ үзүүлэхэд  
оролцох гурван салбарын үүрэг, оролцоо

Эрүүл мэндийн салбар Шүүх, цагдаагийн байгууллага Нийгмийн хамгаалал, халамж

1. ЖСХ, түүний дотор гэр 
бүлийн хүчирхийллийн 
хохирогчийг илрүүлэх

2. Анхны тусламж үзүүлэх
3. Гэмтэл бэртлийг яаралтай 

эмчлэх
4. Бэлгийн хүчирхийллийг 

илрүүлэх ба хохирогчийг 
асран сувилах

5. Сэтгэцийн эрүүл мэндийн 
үзлэг, оношлогоо, асаргаа 
сувилах

6. Баримтжуулах (Эмнэлгийн 
болон шүүхийн баримт, 
нотолгоо бүрдүүлэлт) 
зэрэгт чухал үүрэгтэй. 

1. Урьдчилан сэргийлэх
2. Анхны харилцаа холбоог 

тогтоох
3. Нөхцөл байдлын үнэлгээ 

ба мөрдөн шалгах
4. Шүүх хурлын өмнө, 

шүүхийн үеэр ба дараа 
хохирогчийг хамгаалах 

5. Хүчирхийлэл үйлдэгчид 
хариуцлага тооцох

6. Хохирогчийн аюулгүй 
байдлыг хангах ба 
хамгаалах

7. Эрх зүйн туслалцаа, 
дэмжлэг үзүүлэх

8. Харилцаа холбоо ба 
мэдээллийг хангах

9. Хууль шүүхийн салбарын 
зохицуулалт  хийх 

1. Хямралын тухай мэдээлэл түгээх
2. Хямралын үед зөвлөгөө өгөх
3. Тусламжийн утас ажиллуулах
4. Хамгаалах байраар үйлчлэх
5. Эд материал, санхүүгийн тусламж 

үзүүлэх
6. Бичиг баримтжуулалт хийх
7. Эрх зүйн зөвлөгөө туслалцаа 

үзүүлэх
8. Нийгэм сэтгэл зүйн дэмжлэг ба 

зөвлөгөө өгөх
9. Хүчирхийлэлд өртсөн хүүхдэд 

чиглэсэн үйлчилгээ
10. Эмэгтэйчүүдэд чиглэсэн 

үйлчилгээ үзүүлэх
11. Олон нийтийн боловсрол, олон 

нийтийг мэдээллээр хангах
12. Эдийн засгийн бие даасан байдал, 

хэвийн амьдралдаа эргэн ороход 
нь туслах

Эх сурвалж: UNWomen, UNFPA, Australian Aid, etc (.n.d). Module 4. Social Service: Essential Service 
Package for Women and Girls to Violence. Core Elements and Quality Guidelines, p. 10.

ЖСХ-ийн хохирогч, даван туулагч 
нарт зайлшгүй хүргэх бүх үйлчилгээ 
нь үйлчлүүлэгчийн аюулгүй байдлыг 
нэн тэргүүнд хангах, үйлчлүүлэгч 
үйлчилгээ авах боломжтой, үйлчилгээ 
нь хүртээмжтэй байх гэсэн нийтлэг 
шаардлагыг хангахаас гадна үйлчилгээ 

бүрт тавигдах тусгай шаардлагууд 
байдаг.  ЖСХ-ийн хохирогч, даван 
туулагчид нийгмийн хамгаалал, 
халамжийн салбараас зайлшгүй 
үзүүлэх 12 үйлчилгээ тус бүрт тавигдах 
шаардлагыг дараах хүснэгт 2, 3-т 
дэлгэрэнгүй үзүүллээ. 

Хүснэгт 2. ЖСХ-ийн хохирогч, даван туулагчид Нийгмийн хамгаалал, халамжийн салбарын 
ажилтан, мэргэжилтнүүдийн зайлшгүй үйлчилгээнд тавигдах шаардлага

Д/Д Үйлчилгээний төрөл 
хэлбэр Үйлчилгээнд тавигдах шаардлага 

1 Хямралын тухай 
мэдээлэл

•	 Мэдээлэл нь хүртээмжтэй, шүүмжилж эсхүл буруутгасан өнгө аястай 
биш, мэдээллийг сонгож авах боломжтой байх  

•	 Мэдээллийн агуулга тодорхой, товч, үнэн зөв байх
•	 Хямралын тухай мэдээллийг бүх эмэгтэйчүүд, хүүхэд авах боломжтой, 

тэдний өвөрмөц хэрэгцээг анхаарсан хүртээмжтэй, соёлын онцлогт 
тохирсон байдлаар түгээх 

2
Хямралын үеийн 

зөвлөгөө

• Хямрал, цочролд орсон үед үнэ төлбөргүй зөвлөгөө авах боломжтой 
байх:  зөвлөгч нь хохирогч эсхүл даван туулагчийг сонсож, итгэсэн, 
бусад олон хэлбэрийн үйлчилгээг санал болгох боломжтой байх

• Тохирсон байх: Зөвлөх үйлчилгээ нь даван туулагч, хохирогчид 
тулгарсан хүчирхийллийн олон хэлбэрт тохирсон байх

• Хүртээмжтэй байх: нүүр тулж зөвлөгөө өгөх, хохирогч өөрийн гар 
утас ба утас, имейл зэрэг олон хэлбэрээр, мөн янз бүрийн орчинд 
зөвлөгөө авах  боломжтой байх

3 Тусламжийн утас

• Тусламжийн утасны үйлчилгээг үнэ төлбөргүй авах боломжтой 
байх. Тусламжийн утасны үйлчилгээ нь өдөр бүр 24 цаг эсхүл өдөрт 
хамгийн багадаа 4 цаг ажиллаж нээлттэй байх

• Ажилтнууд нь сургагдаж бэлтгэгдсэн, бусад үйлчилгээнд шилжүүлэх 
тухай баримтлах дүрэм журамтай, үйлчлүүлэгчийн тухай бүртгэлтэй 
байх

• Бусад үйлчилгээтэй холбох боломжтой байх
• Хүртээмжтэй байх- харилцан ярилцах боломжтой байх

4 Аюулгүй хамгаалах 
байр

• Аюулгүй, найдвартай, нууц байрлалтай, хамгаалалтын алба, 
дохиололтой байраар хангах

• Байранд орж, гарж буй хүмүүсийг бүртгэх, үндсэн хэрэгцээ хоол, унд, 
ариун цэвэр гэх үндсэн харэгцээг үнэ төлбөргүй хангах, хөгжлийн 
бэрхшээлтэй охид, эмэгтэйчүүдэд хүртээмжтэй байх

• Аюулгүй, хувийн орон зайг хангах, хүүхдэд ээлтэй орчин бүрдүүлсэн 
байх

• Нэн шаардлагатай хэрэгцээг тодорхойлох хэрэгцээний үнэлгээ хийх, 
ганцаарчилсан төлөвлөгөө гаргах боломжтой байх

5 Материаллаг ба 
санхүүгийн тусламж

• Охид, эмэгтэйчүүдийн наад захын үндсэн хэрэгцээг хангахад туслах
• Хүүхэд бүрийн хэрэгцээг хангахад шаардлагатай туслалцааг үзүүлэх
• Мөнгөн болон мөнгөн бус тусламжийг зохион байгуулах, нийгмийн 

хамгаалал, халамжийн үйлчилгээтэй холбох
• Охид, эмэгтэйчүүд төрөл бүрийн материаллаг болон санхүүгийн 

тусламж аюулгүй авах боломжтой байх

Хүснэгт 3. ЖСХ-ийн хохирогч, даван туулагчид Нийгмийн хамгаалал, халамжийн салбарын 
ажилтан, мэргэжилтнүүдийн зайлшгүй үйлчилгээнд тавигдах шаардлага

6 Бичиг 
баримтжуулалт

• Даван туулагч болон хохирогчийн аюулгүй байдлыг ханган түүнийг 
тодорхойлох бичиг баримтыг шинээр авах, сунгах, өөрчлөхтэй 
холбоотой бичиг баримтжуулах ажилд туслах

• Нийгмийн халамж, хамгаалал, эрх зүйн туслалцаа, ажил эрхлэлт, 
боловсрол, шилжилт хөдөлгөөнтэй холбоотой бичиг баримт авахад 
туслах 

7 Эрх зүйн туслалцаа

• Эрх зүйн туслалцаа авах боломжоор хангах:  хүний эрхийн талаар 
мэдээлэл өгөх, цаашид хүчирхийлэл үйлдэгчээс хамгаалагдах боломж, 
шүүх, цагдаагийн байгууллагын тусламж, асуудал шийдвэрлэх 
үе шатны тухай тодорхой үнэн зөв мэдээллийг үйлчлүүлэгчид 
ойлгомжтой байдлаар өгөх

• Өмгөөлөл болон нөлөөллийн үйлчилгээтэй холбох ба үйлчлүүлэгчийн 
нэрийн өмнөөс нэхэмжлэл гаргах 

• Эрх зүйн туслалцаа үзүүлэх, зөвлөгөө өгөх, цаашид авах арга 
хэмжээний тухай тэмдэглэн баримтжуулах

8 Нийгэм сэтгэл зүйн 
тусламж, зөвлөгөө

• Мэргэшсэн зөвлөгч ганцаарчилсан болон бүлгийн зөвлөгөө, заслыг 
үнэ төлбөргүй хүргэх

• Зөвлөгөө заслыг аль болох цөөн давтамжаар хийхэд анхаарах
• Үе тэнгийн дэмжих бүлгээр зөвлөгөө өгөхөд анхаарах
• Хүчирхийллийн тухай мэдээлэл өгөх, эрхэд суурилсан хандлагыг 

баримтлах, соёлын мэдрэмжтэй хандах

9 Эмэгтэйчүүдэд 
чиглэсэн дэмжлэг

• Мэргэжлийн бэлтгэгдсэн хүн эмэгтэйчүүд ба охидод чиглэсэн 
дэмжлэг туслалцааг үзүүлэх

• Асуудал шийдэх бүхий л шатанд дэмжлэг туслалцаа авах боломжтой 
байх

• Охид, эмэгтэйчүүдийн шийдвэр, санал бодлыг хүндэтгэх
• Таниулсан зөвшөөрөл, санал бодлыг үндэслэн үйлчлэх ба  

үйлчлүүлэгчийг төлөөлөн үг хэлэх, нөлөөлөл хийх

10
Хүчирхийлэлд 

өртсөн хүүхдэд 
зориулсан үйлчилгээ

• Хүчирхийлэлд шууд ба шууд бусаар өртсөн хүүхэд нь  хүүхдэд 
ээлтэй, түүний нас, бие, сэтгэцийн онцлогт нийцсэн үйлчилгээг авах 
боломжоор хангагдах

• Хүүхэд бүрийн хэрэгцээ, шаардлагад нийцсэн ганцаарчилсан 
төлөвлөгөө боловсруулан түүний дагуу үйлчилгээг хүргэх

• Хохирогч хүүхдэд үнэ төлбөргүй үйлчилгээ үзүүлэх
• Аюулгүй түр хамгаалах байранд байрлуулах, бусад хувилбарт 

үйлчилгээг санал болгох боломжтой байх
• Хүүхэд хамгааллын асуудлыг анхаарах

11 Олон нийтийн 
боловсрол, мэдээлэл

• Охид, эмэгтэйчүүдийн эрх, тэдний авч болох үйлчилгээний талаар 
мэдээлэл түгээх

• Энэ мэдээлэл нь тусламж хаанаас авч болох, ямар ямар үйлчилгээ 
авах боломжтой, хэн ямар үүрэг хүлээх, нууц байдлыг хэрхэн хадгалах 
тухай мэдээллийг агуулна.

• Мэдээллийг соёл, хэл, өвөрмөц хэрэгцээнд тохирсон хүртээмжтэй, 
тогтмол өгч байх

• Хэвлэл мэдээллийн байгууллагатай хамтран ажиллах, хэрхэн 
ажиллах, ямар стратеги баримтлах нь тодорхой

• Нийгмийн ялгаатай бүлэг, тусламж дэмжлэг хэрэгтэй хүмүүст хүрч 
ажиллах, тэдний онцлогийг харгалзан хүргэх хөтөлбөр, төлөвлөгөөтэй 
байх 

12 Эдийн засгийн бие 
даасан байдал

• Хамгийн багадаа 6 сар үйлчилгээг өргөн хүрээнд тогтвортой хүргэдэг 
байх

• Нийгмийн хамгаалал, халамж, орлого нэмэгдүүлэх төсөл тусламж 
дэмжлэгт хамрагдахад улмаар нийгэмд эргэн нэгдэхэд нь туслах

Кейс хэлэлцүүлэг: ЖСХ-ийн хохирогч, 
даван туулагчийн хүчирхийлэлтэй 
харилцаанд байсан эсхүл даван 
туулсан түүхийг илтгэсэн тохиолдол 
бүхий картыг бүлэг бүрт тараан өгнө.  
Бүлгийн гишүүд тухайн хүчирхийллийн 
тохиолдолтой танилцаж, сэдвийн 
хүрээнд үзсэн зайлшгүй үзүүлэх 
үйлчилгээнүүдээс ямар ямар үйлчилгээг 
хохирогч, түүний  хүүхдэд санал болгож 
болох, тухайн үйлчилгээг үзүүлэхдээ 
юуг анхаарах хэрэгтэй  тухай ярилцана. 
Бүлгийн хэлэлцүүлгийн эцэст багш 

бүлгүүдийн саналтай танилцаж бүлэг 
тус бүрт юуг нэмж анхаарах тухай 
тайлбарлана. Мөн оюутнуудын кейс 
хэлэлцүүлэгтэй холбоотой үүссэн 
байж болох айдас түгшүүр, зовнилыг 
багасгах, сэтгэл зүйн хоёрдогч 
цочролоос хэрхэн сэргийлэх тухай 
танилцуулж тайвшруулах дасгал, аргыг 
зааж хамт хийнэ. Кейс хэлэлцүүлэгт 
ашиглаж болох ЖСХ-ийн хохирогч 
даван туулагчийн тохиолдлын хоёр 
жишээг хүснэгтээр харуулж байна.

Тохиолдол 1. 
Нөхөр маань хоёр жил архи пиво байнга ууж 
орой ажлаасаа согтуу ирдэг болсон. Тэгээд 
намайг цохиж, зодож, аяга таваг, архи пивоны 
шил над руу шидэж хагалдаг. Намайг архи 
тамхинд дэлгүүр рүү байнга явуулдаг ба 
явахгүй бол ална гэж их ширүүн догшин зан 
араншин гаргаж, архи ууж согтохоороо бие 
барих чадваргүй болдог. Байнга архи ууж, хүү 
бид хоёрыг гэрээсээ хөөдөг болохоор би хүүгээ 
өөрөө аваад нөхрөөсөө салахаар шийдсэн. 
Надад өөрийн гэсэн гэр орон байхгүй болохоор 
хүүтэйгээ хамт амьдрах хэцүү байна. Би 
байрлаж ажилладаг ажил олж хийх бодолтой 
байна

Тохиолдол 2. 
Надад ах эгч, эмээ өвөө гэж гэр бүл байхгүй. 
Анх хамтран амьдрагч маань найзуудтайгаа 
гарчаад ирэхдээ согтуу ирчихээд миний 
толгой руу дэгээ төмрөөр цохиж, хүнд гэмтэл 
учруулсан. Би цагдаад мэдэгдсэн боловч хадам 
ээж гуйсан. Архи уух болгондоо намайг хэл 
амаар доромжилж өшиглөдөг. Миний хавиргыг 
хугалсан. Одоо хүчирхийлэл улам даамжирсан. 
Хоёр удаа цагдаад хандсан. Миний том хүүгийн 
зан араншинд нөлөөлсөн. 

Эх сурвалж: Нэг тэрбумаараа тэмцье: Даван туулагчдын дуу хоолой аяны хүрээнд нийтлэгдсэн 
гэр бүлийн ба бэлгийн хүчирхийллийг даван туулагчдын захидлуудаас (Эдгээр захидлыг захидал 
илгээсэн даван туулагчид хэвлэж, олон нийтийн сүлжээнд тавихыг зөвшөөрсөн байна).

Хяналтын асуултууд:
	Эрхэд суурилсан хандлага, 

хохирогч төвт хандлага гэсэн хоёр 
хандлагын тухай тайлбарлана уу?

	ЖСХ-ийн хохирогч, даван 
туулагчид үзүүлэх үйлчилгээнийн 
онцлог шинжүүдийг нэрлэнэ үү?

	ЖСХ-ийн хохирогчдод зайлшгүй 
хүргэх ямар ямар үйлчилгээ 
байдаг, тэдгээр үйлчилгээнд 
ямар үндсэн шаардлагууд тавих 
вэ?

СЭДЭВ 15. ХҮЧИРХИЙЛЛИЙН ХАРИЛЦААТАЙ ГЭР БҮЛТЭЙ 
АЖИЛЛАХ ПРАКТИК АРГА ЗҮЙ 

Хичээлийн зорилго: Хүчирхийллийн харилцаатай гэр бүлийн нөхцөл байдлын 
үнэлгээ хийх, гэр бүлийн хүчирхийллийн хохирогч, даван туулагч сэтгэл зүйн 
хямрал,  гэмтэл цочролыг  даван туулахад нь туслах, хохирогчийн аюулгүй 
байдлыг хангах тусламж, үйлчилгээ үзүүлэх зэрэг арга барилд суралцана.

Үндсэн ойлголтууд:
	Гэр бүлийг хамгаалах үйлчилгээ, түүний хэлбэрүүд
	Хүчирхийллийн  харилцаатай гэр бүлийн нөхцөл байдлын үнэлгээ 
	Хохирогч сэтгэл санааны хямрал, цочролоо даван туулахад нь туслах 
	Хохирогчийн аюулгүй байдлыг хангах тусламж үйлчилгээ: нэг цэгийн 

үйлчилгээ ба түр хамгаалах байр 

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Илтгэл
	Бүлгээр ажиллах
	Асуулт хариулт

Сэдвийн агуулга:

	Гэр бүлийг хамгаалах үйлчилгээ, түүний хэлбэрүүд 
 
Гэр бүлтэй ажиллах нийгмийн ажлын үйлчилгээг гэр бүлийг хамгаалах ба гэр 
бүлийг дэмжих үйлчилгээ гэж хоёр үндсэн чиглэлд хуваана (Т. Цэндсүрэн, 2012). 
Гэр бүлийг хамгаалах үйлчилгээ нь хүчирхийллийн харилцаатай гэр бүл, хүүхэд 
хамгааллын асуудалд өртсөн ба бусад хамгаалал шаардах зорилтот бүлгүүдийн  
гэр бүлд чиглэнэ. 

Гэр бүлийг хамгаалах үйлчилгээний хэлбэрүүдэд гэр бүлийн нөхцөл байдлын 
болон эрсдэлийн үнэлгээ хийх, хүчирхийллийн хохирогчийн аюулгүй байдлыг 
хангах,  гэр бүлийн эсхүл хүүхдийн эсрэг хүчирхийллийн хохирогч, даван туулагч 
сэтгэл зүйн хямрал, цочролоо даван туулахад нь туслах, гэр бүлийн албан ба 
албан бус дэмжих тогтолцоог дэмжих ба бэхжүүлэх, хохирогчид нийгэм, сэтгэл 
зүй, эд материалын тусламж, дэмжлэг үзүүлэх,  бусад нөөц боломж, дэмжлэгтэй 
холбон зуучлах зэрэг үйлчилгээ багтана. Гэр бүлийг хамгаалах үйлчилгээг цаг 
алдалгүй түргэн шуурхай үзүүлэх шаардлагатай бөгөөд тодорхой зорилго бүхий 
асуудал шийдвэрлэх интервенцийг гэр бүлийн гишүүдтэй хамтран төлөвлөж, 
хэрэгжүүлнэ.  Хүчирхийллийн харилцаатай гэр бүлийн хувьд хохирогч,  түүнд 

туслах гэр бүлийн бусад гишүүдтэй 
хамтран гэр бүлийн хамгаалах олон 
талт үйлчилгээг үзүүлнэ. 

	Хүчирхийллийн харилцаатай гэр 
бүлийн нөхцөл байдлын үнэлгээ

МУ-ын Гэр бүлийн хүчирхийлэлтэй 
тэмцэх тухай хуулийн 31.1-д “Цагдаагийн 
албан хаагч хохирогчийн амь нас, эрүүл 
мэнд, аюулгүй байдалд учирсан, эсхүл 
учирч болзошгүй эрсдэлд аюулын 
зэргийн үнэлгээ хийнэ” гэж заасан бол 
тус хуулийн 32-р зүйлд “Нийгмийн 
ажилтан нь гэр бүлийн хүчирхийлэл, 
эсхүл учирч болзошгүй эрсдэлтэй 
байдлыг, хохирогчид учирсан, эсхүл 
учирч болзошгүй сөрөг үр дагаврыг, 
мөн хохирогчид үзүүлэх үйлчилгээг 
тодруулах зорилгоор нөхцөл байдлын 
үнэлгээ хийнэ” гэж заасан (УИХ, 2016). 

Нийгмийн ажлын үйлчилгээний эхний 
шат болох нөхцөл байдлын үнэлгээ 
нь нийгмийн ажилтан үйлчлүүлэгчид 
тулгарч буй асуудлын шалтгаан, нөхцөл 
байдалтай холбоотой мэдээллийг 
цуглуулж тухайн үйлчлүүлэгчид 
хэрхэн тусалж болох мэдээллийг 
цуглуулах үе шат юм. Үйлчлүүлэгчийн 
асуудлыг тодотгох, шаардлагатай 
нөөц боломжийг судлах судалгааг 
нийгмийн ажлын практикт нөхцөл 
байдлын үнэлгээ (НБҮ)  гэж нэрлэдэг. 
Гэр бүлийн хүчирхийлэл (ГБХ)-д өртсөн 
хохирогчийн нөхцөл байдлыг үнэлгээнд 
хүчирхийлэлтэй харилцааны түүхийг 
судлах, хүчирхийллийн эрсдэлийн хүчин 
зүйлсийг судлах, хохирогчийн аюулгүй 
байдлыг хангахад чиглэсэн аюулгүй 
байдлын төлөвлөгөө боловсруулахад 
нь туслах зэрэг үйл ажиллагааг багтана 
(Батхишиг А. , 2008, pp. 68-96).  
2016 онд шинэчлэн найруулж баталсан 
Гэр бүлийн хүчирхийлэлтэй тэмцэх 
тухай хуулийг дагаж мөрдөх журмууд 
дотор Хөдөлмөр Нийгмийн хамгааллын 
сайд, Хууль зүй, дотоод хэргийн сайдын 
2017 оны 7 сарын 4-ний өдрийн А/120, 
A/178 тоот хамтарсан тушаалаар 
Гэр бүлийн нөхцөл байдлын үнэлгээ 
хийх журам, НБҮ-ний маягт, Хүүхэд 

хамгааллын үйлчилгээний багц маягтыг 
баталсан. ГБХ-ийн нөхцөл байдлын 
үнэлгээний маягт нь нийт Шалгах үе 
шат, Эрсдэлийн тодорхойлох үе шат, 
Дүгнэх үе шат буюу ерөнхий дүгнэлт, 
зөвлөмж гэсэн гурван бүлэгтэй. Бүлэг 
тус бүрдээ хэд хэдэн дэд хэсгүүдтэй. 
Тухайлбал Эрсдэлийн тодорхойлох 
үе шатанд дараах агуулга бүхий 
мэдээллийг үнэлгээний маягтад заасны 
дагуу үнэлж бичнэ.  

•	 2.1-т Гэр бүлийн хүчирхийлэлтэй 
харилцааны түүх

•	 2.2-т Цагдаагийн ажилтны 
хийсэн аюулын зэргийн 
үнэлгээний аюулын эрсдэлийн 
үнэлгээ

•	 2.3-т Үйлчлүүлэгчийн одоогийн 
нөхцөл байдал (эрүүл мэндийн 
байдал, хөдөлмөр эрхлэлт, эдийн 
засгийн байдал,  гэр бүлийн 
үндсэн хэрэгцээ, амьдрах орчин, 
гэр бүлийн харилцаа,  нийгмийн 
харилцаа, үйлчлүүлэгчийн 
аюулгүй байдал, эрх зүйн 
туслалцаа, үйлчилгээ авсан эсэх  
гэсэн хэсгүүдтэй)

Гэр бүлийн хүчирхийлэл хэд хэдэн 
онцлог шинжтэй бөгөөд эдгээр онцлог 
шинжийг НБҮ болон нийгмийн ажлын 
үйлчилгээндээ анхаарах хэрэгтэй. 
Онцлог шинжүүдээс дурдвал  1-рт 
нэгэн гэрт амьдардаг эсхүл гэр бүлийн 
харилцаатай хамтран амьдардаг 
хүмүүс, эсхүл ойр дотны харилцаатай 
гэр бүлийн гишүүдийн хооронд болдог. 
Энэ байдал нь хохирогч хүчирхийлэл 
үйлдэгчийг цаг тухайд нь мэдээлэх, 
таслах зогсоож чадахгүй болгодог. 
2-рт гэр бүлийн хүчирхийлэл нь 
хэдийгээр гэр бүлийн хийгээд ойр 
дотно харилцаатай хүмүүсийн хооронд 
гардаг ч хүчирхийлэл үйлдэгч болон 
хохирогчийн хооронд эрх мэдлийн 
тэнцвэргүй байдал зонхилдог. Эрх 
мэдлийн тэнцвэргүй байдал нь 
хүчирхийлэл үйлдэгч хохирогчийн бие 
даасан байдалд нөлөөлж, хохирогчийг 
өөрөөсөө хараат байдалд оруулах, 
улмаар хүчирхийлэл даамжран 
давтагдахад хүргэдэг. 3-рт даамжран 
дахин давтагдах шинжтэй. Хохирогч 

хүчирхийлэл үйлдэгчийг нуух, хамгаалах 
нөгөө талаас хохирогч хүчирхийлэл 
үйлдэгчээс эрх мэдлийн хувьд хараат 
байдалд орох зэрэг нь хүчирхийллийг 
дахин давтагдах, даамжрах гол нөхцөл 
болдог.  Тиймээс нөхцөл байдлын 
үнэлгээ хийж буй нийгмийн ажилтан 
гэр бүлийн хүчирхийллийн талаарх 
мэдлэг дээрээ тулгуурлан, хохирогчийн 
аюулгүй байдлыг нэн тэргүүнд хангах, 
хохирогчийг буруутган, зэмлэхгүйгээр 
түүний сэтгэл зүйн хямрал, цочрол 
болон хүчирхийллээс хараат байдалд 
орсон нөхцөл байдлыг ойлгож 
үйлчилгээг хүргэх нь чухал.  
Гэр бүлийн хүчирхийлэлтэй харилцааны 
түүхийг судлахдаа нийгмийн ажилтан 
нэгдүгээрт гэр бүлийн хүчирхийллийн 
үе шат, хөдлөл зүйг; хоёрдугаарт  
хүчирхийлэлтэй гэр бүлийн гишүүдийн 
хоорондын харилцааны онцлог, 
нөлөөлөх хүчин зүйлийг;  гуравдугаарт 
хүчирхийлэлтэй харилцааны явц, 
даамжралыг тус тус судална.  Өмнө энэ 
хичээлийн 6 дугаар сэдвийн хүрээнд 
үзсэн гэр бүлийн хүчирхийллийн 
онцлог шинжүүд, хүчирхийллийн битүү 
эргүүлэг бүхий гурван үе шатанд илрэх 
хүчирхийлэл үйлдэгч ба хохирогчийн 
зан үйлийн тухай ойлголт мэдлэг нь 
хүчирхийллийн үе шат, хөдлөл зүйг 
танихад тустай.  Харин хүчирхийлэлтэй 
гэр бүлийн гишүүдийн хоорондын 
харилцааны онцлог, нөлөөлөх хүчин 
зүйлсийг танадан судлахдаа хосуудын 
эрх тэгш харилцан зөвшилцөх боломж, 
бие биеийнхээ ялгаатай байдлыг 
хүндэтгэх, асуудлыг ухаалгаар 
шийдэх боломж, явц зэрэгт анхаарал 
хандуулна. Түүнчлэн хосуудын 
харилцаанд эрх мэдлийн тэнцвэргүй 
байдал, бие биенээ дайрч доромжлох 
явдал, хараат байдал, айдас түгшүүр 
илрэх нь хүчирхийлэлтэй харилцааны 
шинжийг илтгэнэ гэж үздэг. Мөн гэр 
бүлийн хүчирхийллийн явц, даамжрал 
нь хүчирхийлэл үйлдэгч эрх мэдэл, 
хяналтаа тогтоохын тулд хэрэглэж 
буй арга нь нарийсч, хүнд хэлбэртэй 
болсон, нөгөө талаас хүчирхийллийн 
хохирогчийн өөрийгөө хамгаалах 
чадвар хязгаарлагдмал, өөрийгөө 
тодорхойлох болон эрх мэдэлгүй, хүчин 
мөхөс болсон байдал зэргээр илэрнэ. 

Гэр бүлийн хүчирхийлэлтэй харилцааны 
түүх болон гэр бүлийн хүчирхийлэлд 
нөлөөлөх нийгэм, соёл, орчны 
эрсдэлийг хэрхэн танадан судлах тухай 
А. Батхишиг & Х. Өлзийтунгалаг (2008) 
нарын “Гэр бүлийн хүчирхийллийг 
судалж, нийгмийн ажлын үйлчилгээ 
үзүүлэх нь” номны 68-аас 118 хуудаснаас 
дэлгэрүүлэн уншина уу. 
	Хохирогч сэтгэл санааны хямрал, 

цочрол гэмтлээ даван туулахад 
нь туслах 

ЖСХ-ийн бүх хэлбэрийн хохирогчид 
сэтгэл санааны хямралд өртөхийн 
зэрэгцээ сэтгэл зүйн гүн цочролд орох 
явдал их байдаг. Сrisis interventioin гэсэн 
англи үгийг  Сэтгэл санааны хямралыг 
даван туулахад туслах үйлчилгээ гэж 
нийгмийн ажлын практикт хэрэглэдэг 
бол  trauma гэдэг англи үгийг цочрол 
гэмтэл гэж орчуулан нийгмийн ажлын 
практикт хэрэглэж байна. Хямрал гэдэг 
нь аюултай нөхцөл байдал үүссэний 
улмаас үйлчлүүлэгчийн дотоод 
тэнцвэрт байдал алдагдан, энэ тэнцвэрт 
бус байдлыг даван туулахад чиглэсэн 
сэтгэл санаа бие махбодийн хариу урвал 
юм.  Хямралын өөр нэг тодорхойлолт 
бол сэтгэл зүйн дарамт, аюултай нөхцөл 
байдал, амьдралд тохиолдох аливаа 
үйл явдлыг өөрсдийн нөөц, тэнцвэртэй 
байх хүчин зүтгэлээр даван туулах 
чадваргүй болсны улмаас өдөр тутмын 
хийдэг зүйлээ хийж чадахгүй болоход 
хүрэх тэр нөхцөл байдлыг хямрал гэнэ 
(Стриженец, 2011). Харин ойр дотны 
найз нөхөд, тусалж дэмжих хүмүүсийн 
хийгээд мэргэжилтнүүдийн туслалцаа 
дэмжлэгтэйгээр хямралыг даван туулах 
боломжтой. Хямрал үргэлжлэх хугацаа 
дунджаар дөрвөн долоо хоног байдаг. 

Харин  цочрол гэмтэл нь гадаад 
орчны нөлөөгөөр, гэнэтийн, хүний 
санаж хүлээгээгүй байхад тохиолдох, 
маш хүчтэй илрэх сэтгэл хөдлөлийн 
илэрхийлэл гэж Тэрр тодорхойлсон 
(Конрой, 2008, 7х). Сэтгэл зүйн цочрол 
гэмтэлд орсон хүмүүсийн гуравны 
хоёрт нь жилийн дараа ч эмгэг шинж 
тэмдэг илэрсээр байдаг. 40 хувь нь 
гэмтлийн дараах стрессийн эмгэг 

өвчинтэй (PTSD) –тэй болдог.  ЖСХ-
ийн хохирогчид нь ялангуяа гэр 
бүлийн хүчирхийллийн хохирогч нь 
хүчирхийлэл үйлдэгчийн байнгын 
дарамт, хүчирхийлэл, заналхийлэл 
болон хохирогчийг буруутгах нийгмийн 
хийгээд гэр бүлийн хүмүүсийн дарамт 
шахалтанд байнга өртснөөс сэтгэл 
санааны гүн хямралд ордог. Судлаачид 
ГБХ-ийн хохирогч эмэгтэйчүүдийн дунд 
сэтгэл санааны гүн хямрал тохиолдох 
явдал их, юмнаас байнга айж санаа 
зовох, бүх биеэр нь өвдөх, гэмтлийн 
дараах хямрал, цочролын эмгэг өвчний 
шинжүүд илрэх явдал нь хяналтын 
бүлгээс илүү тохиолддогийг тогтоосон 
(Батхишиг А. , 2008). 

Тиймээс хямралын болон цочрол 
гэмтлийн үед үзүүлэх нийгмийн 
ажлын үйлчилгээ нь юуны түрүүнд 
үйлчлүүлэгчийн нөхцөл байдал, тулгарч 
буй хүндрэл, хямралын шалтгааныг 
ойлгоход анхаарна. Интервенцийг 
богино хугацаанд хийнэ. Хямралын 
үед ялангуяа үйлчлүүлэгчтэй хамтарч 
бодит байдлыг ойлгох, үйлчлүүлэгч 
нөхцөл байдлыг хэрхэн ойлгож 
байгааг тодорхойлох явдал чухал. 
Үйлчлүүлэгчийг албан ба албан бус 
дэмжих тогтолцоотой холбохын 
зэрэгцээ нөхцөл байдлыг даван 
туулж  чадна гэдэг итгэл найдвар 
төрүүлэхүйцээр үйлчлүүлэгчтэй 
харьцах хэрэгтэй. Хэрэв айдас түгшүүр 
хэт их бол сэтгэцийн эрүүл мэндийн 
мэргэжилтнээс зөвлөгөө туслалцаа 
авахад туслах хэрэгтэй болно.

Цочрол гэмтэл өртсөн хохирогчийн 
аюулгүй байдлыг хангах, ялангуяа тэд 
аюулгүй байх орчин бүрдүүлэх явдал 
чухал. Аюулгүй орчин бий болгоно 
гэдэг нь аль ч нийгмийн орчинд аюулгүй 
байдлыг бий болгож хадгалахын 
тулд хийж байгаа хүчин чармайлт юм.  
Аюулгүй байдлыг бий болгох нь тэдний 
бие махбодь хийгээд сэтгэл зүйн 
хямрал, өвчний эдгэрэлтэнд анхаарал 
чармайлт тавихын эхлэл гэж Блуум ба 
Рэйчэрт хэлсэн байдаг (Конрой, 2008). 
Аюулгүй орчин бүрдүүлэх загвар нь 
үйлчлүүлэгчийг “өвчтэй” гэж харахын 

оронд “гэмтсэн” хүн гэж  харах боломж 
олгох загвар юм. Энэ нь үйлчлүүлэгчид 
тулгарсан асуудал зөвхөн хувь хүнд 
байгаа бус нийгэм орчноос үүдэлтэй 
асуудалд орох нь шалтгаалж болохыг 
хүлээн зөвшөөрнө. Ийм үзэл баримтлал 
нь үйлчлүүлэгчид хандаж тавих 
асуултыг ч өөрчилнө. Өөрөөр хэлбэл 
“ Таньд ямар асуудал тохиолдоо вэ” “ 
Таны юу болохгүй байна вэ” гэж асуухын 
оронд Таньд юу тохиолдоо вэ гэж асуух 
хэрэгтэй болно (Конрой, 2008, 22х).
 

•	 Нэг цэгийн үйлчилгээ, түр 
хамгаалах байрны үйлчилгээ 

ЖСХ болон ГБХ-ийн хохирогчийн 
аюулгүй байдлыг хангахад чиглэсэн 
чухал тусламж үйлчилгээ бол 
хохирогчийг нэг цэгийн үйлчилгээ ба 
түр хамгаалах байранд байрлуулах 
үйлчилгээ юм. Нэг цэгийн үйлчилгээ, 
түр хамгаалах ба дамжих байрнууд 
нь бүгд хохирогчийн аюулгүй 
байдлыг нэн тэргүүнд хангах, соёлын 
өвөрмөц онцлогийг харгалзах, албан 
байгууллагад бус гэр орондоо байгаа 
мэдрэмж төрүүлэх, бүх насны хүмүүст 
хүртээмжтэй, тэдэнд асаргаа сувилгаа 
үзүүлэх боломжтой байх, өвөрмөц 
хэрэгцээг хангах, хүмүүсийн ялгаатай 
амьдралын хэв маягт хүндэтгэлтэй 
хандах, хохирогчийг чадваржуулах гэх 
мэт зарчмуудыг баримтлах нийтлэг 
шинжүүдтэй (ХНХЯ; Uniterra; WUSC 
& EUMC; CECI, 2017).  Гэхдээ эдгээр 
байрууд нь хохирогчид үзүүлэх 
үйлчилгээ болон түүнийг байрлуулах 
хугацааны хувьд ялгаатай. Тухайлбал 
нэг цэгийн үйлчилгээ нь богино 
хугацаанд буюу 72 цаг хүртэлх 
хугацаанд үйлчлэх бол түр хамгаалах 
байр нь нэгээс гурван сар хохирогчийн 
байрлуулж, аюулгүй байдлыг хангах, 
нийгэм сэтгэл зүйн, эрх зүйн туслалцаа, 
зөвлөгөө, заслын үйлчилгээ үзүүлдэг. 
Харин дамжих байр буюу хоёр дахь 
шатны түр хамгаалах байр нь 3-12 
сарын хугацаанд хохирогчийг аюулгүй 
байрлуулах, хохирогчийн нийгэм 
эдийн засгийн байдлыг сайжруулах, 
бие даасан байдлыг хангахад туслах 
үйлчилгээ үйл ажиллагааг явуулдаг 

онцлогтой. 
Хууль зүй, дотоод хэргийн сайд, эрүүл 
мэндийн сайд, Хөдөлмөр, нийгмийн 
хамгааллын сайдын 2017 оны 04 
сарын 06 өдрийн А/80, A/32, A/60 тоот 
тушаалаар батлагдсан “Нэг цэгийн 
үйлчилгээ үзүүлэх, санхүүжүүлэх 
журам”-д зааснаар нэг цэгийн 
үйлчилгээний төв нь эмнэлэг, төр, 
төрийн бус байгууллагын харъяанд 
ажиллана.  Нэг цэгийн үйлчилгээний 
төв нь  аюулгүй байдлын хамгаалалт, 
эмнэлгийн тусламж үйлчилгээ, сэтгэл 
зүйн үйлчилгээ, нийгмийн халамжийн 
үйлчилгээ, хүүхэд хамгааллын 
үйлчилгээ, эрх зүйн туслалцаа ба холбон 
зуучлах зэрэг үйлчилгээ үзүүлнэ. 
МУ-ын Гэр бүлийн хүчирхийлэлтэй 
тэмцэх тухай хуульд зааснаар түр 
хамгаалах байр нь хохирогчийн амь 
нас, эрүүл мэнд, аюулгүй байдлыг 
хангах зорилгоор түүнд түр хамгаалан 
байрлуулах үйлчилгээг үзүүлэхээс 
гадна хохирогчид эмнэлэгийн тусламж, 
үйлчилгээ, нийгмийн халамжийн 
үйлчилгээ, хүүхэд хамгааллын 
үйлчилгээ, эрх зүйн туслалцаа 
зэргийг үзүүлнэ.  Мөн хуулийн 35.5-
д зааснаар “түр хамгаалах байрны 
байршил нууц байх ба ажил үүргээ 
гүйцэтгэж байсантай холбоотой 
эсэхээс үл хамааран түр хамгаалах 
байрны байршлын талаар мэдсэн 
этгээд энэ тухай бусдад задруулахгүй 
байх үүрэгтэй” гэж мөн хуулийн 35.9-д 
заасан. 
МУ-ын Гэр бүлийн хүчирхийлэлтэй 
тэмцэх тухай хуульд хохирогчид 
үзүүлэх аюулгүй байдлын хамгаалалтын 
үйлчилгээг түр хамгаалан байрлуулах, 
нэг цэгийн үйлчилгээ үзүүлэх гэж 
хоёр хэлбэрээр тодорхойлсон. Олон 
улсын туршлагаас үзэхэд нэг цэгийн 
үйлчилгээ ба түр хамгаалах байрны 
хэлбэрээс гадна дамжих байр, аюулгүй 
гэрийн сүлжээ, эмэгтэйчүүдэд туслах 
яаралтай тусламжийн төвүүд гэсэн 
хэлбэрүүд байна. Дамжих байр буюу 
хоёр дахь шатны  хамгаалах байр нь 
3 сараас 12 сар хүртэл байрлуулж, 
бусад олон төрлийн үйлчилгээ үзүүлнэ.  
Аюулгүй гэр сүлжээ нь хамгаалах байр 
байхгүй газарт түр хамгаалах байраар 

хангадаг хувийн эзэмшлийн гэр орон. 
Харин эмэгтэйчүүдэд туслах яаралтай 
тусламжийн төвүүд нь нэг сар хүртэлх 
хугацаагаар зөвхөн эмэгтэйчүүд бага 
насны хүүхдийг байрлуулж бусад 
төрлийн үйлчилгээ үзүүлэх газрууд юм 
(ХНХЯ; Uniterra; WUSC & EUMC; CECI, 
2017).
Гэр бүлийг хамгаалах нийгмийн 
ажлын үйлчилгээний хэлбэрүүдээс 
хүчирхийллийн харилцаатай гэр бүлийн 
нөхцөл байдлын болон эрсдэлийн 
үнэлгээг хийх, цаашид үзүүлэх 
үйлчилгээг төлөвлөн, хохирогч болон 
даван туулагч сэтгэл зүйн хямрал, 
цочролоо даван туулахад нь туслах, 
хохирогчийн аюулгүй байдлыг хангах  
зорилгоор түүнийг түр хамгаалах 
байранд байрлуулах, бусад эрүүл мэнд, 
нийгэм сэтгэл зүй, эрх зүй, халамжийн 
тусламж дэмжлэгтэй холбон зуучлах 
зэрэг нь нийгмийн ажилтны хуулиар 
хүлээсэн үүрэг болно. 
МУ-ын хэмжээнд ЖСХ-ийн хохирогч, 
даван туулагч нарт үйлчилгээ үзүүлдэг,  
энэ чиглэлээр сургалт, сурталчилгаа, 
нөлөөллийн үйл ажиллагаа явуулдаг 
байгууллагуудын жагсаалтыг Хавсралт 
1-ээс харна уу. 

Хяналтын асуултууд:
	ГБХ-ийн хохирогчийн нөхцөл 

байдлын болон эрсдэлийн 
үнэлгээнд ямар хүчин зүйлсийг 
үнэлэх хэрэгтэй вэ? 

	Сэтгэл зүйн хямрал ба цочрол, 
гэмтлийн ялгааг тайлбарлана уу

	Аюулгүй байдлыг бий болгох 
загварын мөн чанар юунд орших 
вэ? 

	Хохирогчийг түр хамгаалах 
байрны үйлчилгээний хэлбэр, 
онцлогийг тайлбарлана уу. 

СЭДЭВ 16. ЖЕНДЭРТ СУУРИЛСАН ХҮЧИРХИЙЛЛЭЭС 
УРЬДЧИЛАН СЭРГИЙЛЭХ ТУХАЙ СУРГАЛТ, СУРТАЛЧИЛГАА, 

МЭДЭЭЛЭЛ ХҮРГЭХ АРГА ЗАМУУД

Хичээлийн зорилго:  Жендэрт суурилсан хүчирхийллээс хамгаалах, урьдчилан 
сэргийлэх тухай гэр бүлд чиглэсэн сургалт, сурталчилгаа, мэдээлэл хүргэх 
арга замуудтай танилцана. Үүний тулд гэр бүлийн тухай үндсэн ухагдахуун 
болох гэрлэлт, гэр бүлийн хэв маяг, амьдралын мөчлөгтэй холбоотой тулгарах 
асуудлуудыг ойлгох, гэр бүлтэй ажиллах нийгмийн ажлын үндсэн чиглэл хийгээд 
бэлгийн болон нөхөн үржихүйн боловсрол,  ЖСХ зэрэг сэдвийн хүрээнд  олон 
нийтэд чиглэсэн сургалт, сурталчилгаа мэдээлэл хүргэх арга замуудын тухай  
ойлголт, мэдлэг болоход хичээлийн зорилго оршино. 

Үндсэн ойлголтууд:
•	 Гэрлэлт, гэр бүлийн хэв маяг ба мөчлөг
•	 Гэр бүлийн харилцаа
•	 Гэр бүлтэй ажиллах нийгмийн ажлын үйлчилгээний үндсэн чиглэл
•	 Гэр бүлийн боловсрол ба гэр бүл төлөвлөлт 
•	 ЖСХ, гэр бүлийн боловсролын чиглэлээр олон нийтэд сургалт, 

сурталчилгаа мэдээлэл хүргэх арга замууд

Хичээлийн бүрэлдэхүүн хэсэг:
Бүрэлдэхүүн хэсэг Минутаар

1 Удиртгал хэсэг 10 минут
2 Үндсэн хэсэг 60 минут
3 Бататгах буюу дүгнэлт хэсэг 20 минут
4 Нийт 90 минут

Санал болгож буй арга:
	Мини илтгэл
	Бүлгээр ажиллах
	Асуулт хариулт

Сэдвийн агуулга:
•	 Гэр бүлийн тухай үндсэн ойлголтууд  
•	 Гэр бүлийн харилцааны хэлбэрүүд 
•	 Гэр бүлтэй ажиллах нийгмийн ажлын үйлчилгээний үндсэн чиглэл
•	 Залуу гэр бүл, хүүхэд, залуучуудад  гэр бүлийн болон нөхөн үржихүйн 

боловсрол олгох арга замууд
•	 ЖСХ, гэр бүлийн боловсролын чиглэлээр олон нийтэд сургалт, 

сурталчилгаа мэдээлэл хүргэх арга замууд

•	 Гэр бүлийн тухай үндсэн ойлголтууд

МУ-ын Үндсэн хуулийн 2-р бүлгийн 
11-р зүйлд “Гэрлэлт гэдэг нь хуулиар 
тогтоосон насанд хүрсэн эрэгтэй, 
эмэгтэй хоёрын тэгш эрх, сайн дурын 
харилцаан дээр үндэслэнэ. Гэр бүл, эх 
нялхас, хүүхдийн ашиг сонирхлыг төр 
хамгаална” гэж заасан (УИХ, 1992). 
Мөн МУ-ын Гэр бүлийн тухай хуулийн 
3.1.1-т “ Гэрлэлт гэж  хуулиар тогтоосон 
насанд хүрсэн эрэгтэй, эмэгтэй хоёр 
сайн дурын, чөлөөтэй, тэгш эрхийн 
үндсэн дээр гэр бүл болох зорилгоор 
хуульд заасны дагуу төрийн эрх бүхий 
байгууллагад бүртгүүлэхийг” хэлнэ 
гэж заасан (УИХ, 1999).  Гэрлэж, гэр 
бүл болсноор хосууд харилцан бие 
биенийхээ болон үр хүүхдийнхээ өмнө 
үүрэг хүлээхийн зэрэгцээ өөрсдийн 
эцэг эх, төрөл төрөгсдийн өмнө, 
олон нийт, нийгмийн өмнө тодорхой 
хариуцлага хүлээнэ. Энэхүү хариуцлага 
нь нийгмийн үнэт зүйлс, ёс зүйн хэм 
хэмжээнд захирагдахын сацуу хосуудын 
өөрсдийн үнэт зүйлс, амьдралын чиглэл 
зорилготой шууд холбоотой.  Үндсэн 
хуульд заасанчлан гэрлэлт нь эрэгтэй, 
эмэгтэй хүний  сайн дурын болоод 
чөлөөтэй, тэгш эрхийн үндсэн дээр  
хийсэн сонголт юм. Гэрлэж буй хосууд 
хууль ёсоор төрийн байгууллагад 
нийгмийн анхдагч нэгж болон 
бүртгэгдэнэ.  Өөр өөр хэв маяг, хамтын 
амьдралын тодорхой мөчлөгүүдээр гэр 
бүлийн амьдрал өрнөнө (Бүрэнжаргал, 
2005; Оюун-Эрдэнэ, 2017 ).  

Гэр бүл гэдэг нь гэрлэлт, үрчлэлт, 
цусан төрлийн холбоогоор холбогдож 
харилцан үүрэг хүлээж, туслалцан 
дэмждэг нэгдмэл ахуй амьдралтай 
бүлэг хүмүүсийн нэгдэл юм (Намжил, 
Чулуунбаатар, Уртнасан, бусад, 2010. 
14х). Гэр бүлийг хэв маягийн хувьд 
дан (nuclear family) гэр бүл, нийлмэл 
(extended family)  гэр бүл, өрөөсгөл гэр 
бүл, ганц гэр бүл гэж хуваадаг. Дан 
гэр бүл гэдэг нь эцэг, эх хүүхдүүдээс 
бүрдсэн гэр бүлийг хэлдэг бол нийлмэл 
гэр бүл гэж дан гэр бүл ба бусад гэр 
бүлийн гишүүдээс тухайлбал хадам, ах 
эгч, төрөл садангийн хүн, хамааралгүй 
хүн, хэд хэдэн дан гэр бүл ба бусад 
гэр бүлийн гишүүд, хамаатан төрөл 

садангийн хүмүүс зэрэг олон гишүүдээс 
бүрдэнэ. Нийлмэл гэр бүлд тухайн 
өргөтгөсөн гэр бүлийн гишүүдийн 
харилцаа тэргүүлэх үүрэг гүйцэтгэнэ. 
Нийлмэл гэр бүлийн бүрэлдэхүүнд хэд 
хэдэн үеийн төлөөлөгчид багтана (Т. 
Бүрэнжаргал, 2005, 73х). 

Гэр бүлийн уламжлалт хэв маягаас 
гадна гэр бүлийн харилцааны шинэ хэв 
маягт улс дамнасан гэр бүл, олон соёлт 
гэр бүл, хамтран амьдрах хэлбэрүүд 
хамаарна. Улс дамнасан гэр бүл гэдэг нь 
гэр бүлийн хосууд хамтдаа амьдрахгүй 
өөр өөр улсад амьдрахыг хэлнэ. Олон 
соёлт гэр бүл гэдэгт өөр хэл, соёл, 
ёс заншил бүхий иргэд гэрлэлтийн 
харилцаа үүсгэж гэр бүл болсныг 
хэлнэ.  Харин хамтран амьдрах хэлбэр 
гэдэгт гэрлээгүй ч хамт амьдардаг, гэр 
бүлийн амьдралаар амьдрах хэлбэрийг 
хамруулдаг (Намжил, Чулуунбаатар, 
Уртнасан, бусад, 2010. 30х). Орчин үед гэр 
бүлийн харилцааны шинэ хэв маягууд 
тухайлбал ижил хүйстэн гэр бүл, гэрээт 
гэр бүл зэрэг хэв маягууд нийтэд ил 
тод болж, зарим улсуудад эдгээр хэв 
маягийг хүлээн зөвшөөрч хуульчлан 
баталж байна. 

Гэр бүл нь хамтын амьдралын тодорхой 
мөчлөгүүдтэй. Гэр бүлийн амьдралын 
мөчлөгийг залуу гэр бүл, дунд насны 
гэр бүл, ахмад насны гэр бүл гэж 
гурав хуваана. Гэр бүлийн мөчлөг бүрт 
тохиолдох асуудлууд харилцан адилгүй 
байдаг (Бүрэнжаргал, 2005; Намжил, 
Чулуунбаатар, Уртнасан, бусад, 2010). 
Залуу гэр бүлд тулгарах гол асуудлууд 
нь өрх гэр тусгаарлах, ажил орлоготой 
болох, хүүхдээ өсгөх, бага насны 
хүүхдээ асрах, гэр бүлийн харилцааны 
зөрчилтэй тулгарах гэсэн асуудал 
түгээмэл тохиолддог нь судалгаагаар 
илэрсэн. Дунд насны гэр бүлд гэр 
бүлийн харилцааны зөрчил, хардалт, 
хүүхдүүдтэйгээ зөрчилдөх, хүүхдээ 
сургах, амьдралын эргэлт өөрчлөлт 
хийх сонирхол төрөх, ахмад үеэ асрах 
гэсэн асуудал тулгардаг байна. Ахмад 
насны гэр бүл нь бусад насны гэр бүлээс 
тооны хувьд цөөн боловч тулгарах 
асуудлын хувьд онцлог. Зарим ахмад гэр 

бүл улам дотносож, гэр бүлийн халуун 
дулаан уур амьсгалаа хадгалсан хэвээр 
байхад, зарим гэр бүлийн хайр халамж 
багасаж, хүйтэн хөндий харилцаатай 
болно (Намжил, Чулуунбаатар, Уртнасан, 
бусад, 2010). Тиймээс нийгмийн 
ажилтнууд гэр бүлийн амьдралын 
мөчлөгийн тодорхойлох явцдаа 
түгээмэл тохиолдох ямар асуудлууд 
байна, тухайн гэр бүлийн хувьд ямар 
өвөрмөц онцлог асуудал байгааг 
нарийвчлан судлах хэрэгтэй болдог. 

Гэр бүл болсон хосын эрэгтэй нь гэрийн 
гаднах ажлыг зохицуулна, эмэгтэй нь 
гэрийн доторх ажлын зохицуулна гэсэн 
уламжлалт ойлголт жилээс жилд, 
ялангуяа хот суурин газар өөрчлөгдөж 
байна. Ажилгүйдэл,  архидалт, хосуудын 
боловсролын түвшний ялгаатай байдал 
зэрэг нь хосуудын гэрийн доторх 
үүрэг хариуцлага, тэдний харилцаанд 
сөргөөр их нөлөөлж байгаа тухай 
судалгаа шинжилгээнүүдэд тодорхой 
бичсэн байдаг (Намжил, Чулуунбаатар, 
Уртнасан, бусад, 2010; А. Батхишиг, Г. 
Түмэннаст, Э. Дуламсүрэн, Д. Аюуш, Ц. 
Жаргал, Б. Цолмон, 2016; Ц. Одгэрэл, 
Т. Бүрэнжаргал, С. Түмэндэлгэр, Н. 
Болдмаа, 2018). Өөрөөр хэлбэл гэр 
бүлийн харилцаанд хөдөлмөрийн 
тэнцвэрт бус нөхцөл байдал үүсч, үр 
дагаварт нь гэр бүлийн гишүүдийн 
хэн нэг нь хэт их ачаалал үүрч гэрийн 
хөдөлмөрийг дангаар нь биелүүлэх, 
ачаалал үүрснээс болж сэтгэл 
ханамжгүй байдал, сэтгэл зүйн хямрал, 
гутралд орох явдал гарч байна.   

•	 Гэр бүлийн харилцааны 
хэлбэрүүд 

Гэр бүлийн гишүүд ямар харилцааг бий 
болгож байгаагаар нь гэр бүлийг дараах 
гурван бүлэгт хуваадаг (Оюун-Эрдэнэ, 
2017). Үүнд: тогтвортой гэр бүл, эрүүл 
гэр бүл, эрүүл бус гэр бүл гэж ангилна. 
Тогтвортой гэр бүл  гэдэг нь гэр бүлийн 
хүрээнд асуудал үүссэн ч нээлттэй 
ойлголцож,  эерэгээр шийдвэрлэж, 
даван туулж чаддаг гэр бүл юм. Эрүүл 
гэр бүл гэдэг гэр бүлийн гишүүд нь 
бие махбодь, сэтгэл санаа, нийгмийн 

харилцааны хувьд амар тайван байдалд 
байдаг гэр бүлийг хэлдэг. Харин эрүүл 
бус гэр бүл гэдэгт бие гэр бүлийн 
гишүүд биенээ хүлээн зөвшөөрөхгүй, 
эерэг уур амьсгал, харилцан ойлголцол, 
хайр, баяр баясгал хомсдолд орсон гэр 
бүлийг  хамааруулна гэж тодорхойлсон 
(Оюун-Эрдэнэ, 2017).  Гэр бүлийн 
харилцааны эдгээр хэлбэрүүдийг таньж 
мэдсэнээр гэр бүлтэй ажиллах, гэр бүлд 
туслан дэмжих ялгаатай арга замуудыг 
нийгмийн ажилтан сонгох болно. 

Гэр бүлийн гишүүдийн харилцааны 
асуудалд чиглэсэн нийгмийн ажлын 
үйлчилгээг үзүүлэхдээ харилцааны 
чиглэл ба  эргэх холбоог сайтар судалж, 
харилцааны зөрчил, үл ойлголцол илэрч 
буй тэр асуудлыг тодруулах чухал. 
Үүний тулд гэр бүлийн харилцааны 
чиглэлийг зурж тэмдэглэн ярилцана. 
Энгийн чиглэл бол мэдрэмж-зан үйл-
мэдрэмж- зан үйл гэж үзвэл нийгмийн 
ажилтан мэдрэмж, зан үйл хоёрын 
хоорондын холбоог тайлбарлана. 
Хэвийн биш, эрүүл биш харилцаа хэрхэн 
давтагдаж байгаа талаар ярилцана. 
Гэр бүлийн гишүүдийн эрүүл биш 
харилцааг хэрхэн эрүүл харилцаагаар 
солих талаар ил тод, нээлттэй ярилцаж, 
бусад гишүүдийнхээ эерэг харилцааг 
хэрхэн дэмжих талаар тохиролцоно 
(Collin, Jordan, & Coleman, 1999). 

•	 Гэр бүлтэй ажиллах нийгмийн 
ажлын үйлчилгээний үндсэн 
хоёр чиглэл

Өмнөх сэдвийн хүрээнд үзсэнчлэн 
гэр бүлтэй ажиллах нийгмийн ажлын 
үйлчилгээг гэр бүлийг хамгаалах ба 
гэр бүлийг дэмжих үйлчилгээ гэж хоёр 
үндсэн чиглэлд хуваана ( Т. Цэндсүрэн, 
2012). Гэр бүлийг хамгаалах үйлчилгээ 
нь хүчирхийллийн харилцаатай гэр 
бүл, хүүхэд хамгааллын асуудалтай гэр 
бүл зэрэг өмнөх сэдвүүдийн хүрээнд 
судалсан хамгаалал шаардлагатай 
тодорхой нэг буюу хэд хэдэн асуудалд 
өртсөн гэр бүлд чиглэнэ. Гэр бүлийг 
дэмжих үйлчилгээ нь нийт гэр бүл эсхүл 
зорилтот бүлгийн гэр бүлийн гишүүдэд 
чиглэх бөгөөд тэд гэр бүлээ хэвийн авч 

явах, гэр бүлд тулгамдсан асуудлаа 
шийдвэрлэхэд туслах зорилгоор 
үзүүлнэ. Тухайлбал, эцэг эхийн хүүхдээ 
өсгөн хүмүүжүүлэх мэдлэг чадвараа 
нэмэгдүүлэхэд туслах, гэр бүлийг олон 
нийтийн нөөц боломжтой холбох, 
шаардлагатай мэдээлэл, арга зүйгээр 
хангах, гэр бүлийн гишүүд хүүхэд болон 
гэр бүлийн бусад гишүүдийн өмнө 
хүлээсэн үүргээ биелүүлэхэд нь туслах,  
гэр бүлийг дэмжих бусад албан ба 
албан бус дэмжих тогтолцоотой холбох 
зэргээр гэр бүлийг дэмжих үйлчилгээ 
үзүүлнэ. 

Гэр бүлийг хамгаалах эсхүл дэмжих 
аль ч чиглэлийн үйлчилгээний үед 
нийгмийн ажилтан нь гэр бүлийг 
бүхэлд нь нийгмийн нэг нэгж гэж авч 
үзэх бөгөөд гэр бүлтэй ажиллах бүхий 
л шатанд жендэрийн болон соёлын 
хүчин зүйлсэд нухацтай, мэдрэмжтэй 
хандахыг шаардана. Мөн гэр бүл дэх 
эрх мэдлийн хуваарилалт, гэр бүлийн 
шийдвэр гаргах үйл явц хийгээд гэр 
бүлд тогтсон хандлага, дүрэм, хэв маяг, 
гэр бүлийн гишүүдийн харилцааны 
хэлбэр ба харилцаанд нь тулгарч 
буй саад бэрхшээл зэргийг нарийн 
ажиглаж, гэр бүлтэй ажиллах практик 
үйл ажиллагаандаа тэдгээрийг анхаарч 
ажиллах хэрэгтэй. 

•	 Залуу гэр бүл, хүүхэд, 
залуучуудад  гэр бүлийн болон 
нөхөн үржихүйн боловсрол 
олгох арга замууд

Жендэрийн мэдрэмжтэй үйлчилгээ, 
үйл ажиллагааг хүргэхдээ жендэрийн 
талаарх хэвшмэл ойлголт, үүрэг, хүлээлт 
нь ямар үр дагаварт хүргэж болохыг 
ойлгох, хүүхэд ба эмэгтэйчүүдийг гэр 
бүлийн туслах, хараат гишүүд гэж 
үзэхээс зайлсхийх, эмэгтэйчүүдийн 
өөртөө итгэлтэй, эерэг хандлагыг 
дэмжих, гэр бүлийн гишүүдийн 
тэгш оролцоо, үүргийг дэмжих үйл 
ажиллагаа, үйлчилгээг сонгох хэрэгтэй 
(Collin, Jordan, & Coleman, 1999). 
Залуу гэр бүл, хүүхэд, залуучуудад 
гэр бүлийн болон нөхөн үржихүйн 

боловсрол,  гэр бүл төлөвлөлтийн тухай 
ойлголт мэдлэг өгөхөд тэдний нас, хүйс, 
бие бялдрын хөгжил, амьдран суугаа 
газар нутаг дэвсгэрт үзүүлж буй эрүүл 
мэнд болон нийгмийн үйлчилгээ чанар, 
хүртээмжтэй байдал чухал нөлөөтэй. 

Гэр бүлийн боловсрол бол хүний насан 
туршдаа эзэмших боловсрол юм гэж 
судлаачид үздэг. Гэр бүлийг тогтвортой, 
зөв харилцаатай хүний амар тайван аж 
төрж, хөгжиж боловсрох суурь орчин 
болгон хөгжүүлэхэд шаардлагатай 
мэдлэг чадварын цогцыг гэр бүлийн 
боловсрол гэнэ (Намжил, Чулуунбаатар, 
Уртнасан, бусад, 2010, 135 х).  Гэр бүлийн 
гишүүдийн хоорондын зохицол, биесээ 
ойлгох харилцаа, сэтгэл ханамж,  сэтгэл 
зүйн боловсрол, зөрчил бэрхгээлийг 
даван туулах арга зүй зэрэг нь тэдний гэр 
бүлийн боловсролтой шууд холбоотой 
(Намжил, Чулуунбаатар, Уртнасан бусад, 
2010, 135х).

Монгол гэр бүл оршин тогтож ирсэн 
түүхэн хугацаанд иргэншлийн өвөрмөц 
дүр төрхөөрөө ураг төрлийн холбоонд 
үндэслэн уламжлалт хүмүүжил, ёс 
заншил, хуулийн хэм хэмжээгээр 
гэр бүлийн боловсролыг хойч үедээ 
олгож, тэднийг амьдралын ухаанд 
сургаж ирсэн.   Тухайлбал жирэмсэн 
эмэгтэй болон бага насны хүүхдэд гар 
хүрэхгүй, аливаа муу зүйлээс хамгаалан 
эрхэмлэхийн чухлыг Монголчуудын 
аман хуульд тодорхой заасан тухай Ц. 
Түвшинтөгс бичсэн байдаг (Түвшинтөгс, 
2018, 13-17х). Харин орчин үед 
амьдралын хэв маяг өөрчлөгдөн гэр 
бүлийн асуудал олон талтай болсонтой 
нөхцөлд цөөн хүн амтай манай 
орны хувьд гэр бүлийн боловсролыг 
шинжлэх ухааны үндэслэлтэй, 
гэр бүлийн хэрэгцээ шаардлагад 
нийцсэн байдлаар иргэдэд олгох нь 
хэрэгцээ шаардлага их байна(Намжил, 
Чулуунбаатар, Уртнасан, бусад, 2010, 135 
х). Гэр бүлийн боловсролын агуулгыг 
гэр бүлийн харилцаа, ёс зүйн, хууль эрх 
зүйн, гэр бүлийн эдийн засгийн, гэр бүл 
төлөвлөлтийн, гэр бүлийн хүмүүжил, 
уламжлалын, үүрэг хариуцлагын, эрүүл 
мэндийн, хүүхдийн хүмүүжлийн гэсэн 

агуулгын хүрээнд нийт 1079 өрхийн 
хүрээнд судлан, иргэд эдгээр мэдээллийг 
хаанаас, олж авдаг, тэдний мэдлэг ямар 
түвшинд байгааг тодорхойлсон. Иргэд 
эрүүл мэндийн мэдээллийг (54.8% нь), 
хууль эрх зүйн мэдээллийг (51.6% нь ), 
нөхөн үржихүйн бэлгийн боловсролын 
мэдээллийг (40% нь) ихэвчлэн хэвлэл 
мэдээллээс авдаг гэсэн  өрхийн төсөв, 
санхүүгийн зарцуулалтыг (18.8%), 
хүүхдийн хүмүүжлийг (36,8%), гэр 
бүлийн уламжлал, зан заншлыг (50.6%) 
эцэг эхээс авдаг гэж хариулсан(Намжил, 
Чулуунбаатар, Уртнасан, бусад, 2010, 136 
х). Дээрх асуудлуудаар албан сургалт 
болон мэргэжилтнээс зөвлөгөө, 
мэдээлэл авах нь  бага байгааг тус 
судалгааны дүн мөн харуулсан. 
Тухайлбал эрүүл  мэндийн боловсролыг 
22.8% нь, нөхөн үржихүйн боловсролыг 
23% нь мэргэжилтнээс авдаг гэж 
хариулсан. 
Гэхдээ нөхөн үржихүйн эрүүл мэнд 
гэдэг нь хүний нөхөн үржихүйн эрхтэн 
тогтолцоо эрүүл байх төдийгүй хүн бие 
бялдар, оюун санаа, нийгмийн талаар 
бүрэн төгс байх цогц ойлголт. Энэ 
ойлголтонд  сэтгэл ханамжтай, аюулгүй 
бэлгийн амьдрал, нөхөн үржихүйн 
чадавх болон төрөх эсэх талаар 
шийдвэр гаргах чадвар зэрэг цогц 
ойлголтуудыг багтаана (Monfemnet, Ar-
row, & Sida). Тиймээс нөхөн үржихүйн 
боловсролыг олгоход эрүүл мэндийн 
байгууллагын мэргэжилтнээс гадна 
боловсрол, нийгмийн үйлчилгээний 
бусад байгууллагууд, мөн олон нийт, 
эцэг эхчүүд чухал үүрэгтэй.

Эдгээр дүнгээс харахад гэр бүлийн 
боловсрол болон нөхөн үржихүйн 
бэлгийн боловсролын мэдээллийг 
хүргэхдээ хэвлэл мэдээллийн 
байгууллагаар дамжуулахаас гадна 
эрүүл мэндийн болон боловсролын 
байгууллагын мэргэжилтнүүдээр 
хүргэж болохыг харуулж байна. Түүнээс 
гадна гэр бүлийн боловсролыг  олгоход 
гэр бүлийн үүрэг, ялангуяа эцэг эхийн  
үүрэг чухал болохыг Монголын 1079 
өрхийн гишүүдийг оролцуулан хийсэн 
судалгааны дүн харуулж байна. 

Гэр бүлийн боловсрол олгохдоо агуулгын 
хувьд гэр бүлийн харилцааны тухай авч 
үзэхээс гадна гэр бүлийн амьдралын 
мөчлөг, насны онцлогт тохирсон 
өөрөөр хэлбэл гэр бүлийн гишүүдийн 
хэрэгцээнд чиглэсэн гэр бүлийн 
боловсрол олгох шаардлагатай болохыг 
Монголын гэр бүлийн харилцааны 
өнөөгийн байдал судалгааны дүн 
харуулсан. Тухайлбал дунд насныханд 
бие махбодь, сэтгэл зүйн өөрчлөлттэй 
холбоотой хямралууд тулгарч, эдгээр 
нь тэдний гэр бүлийн харилцаанд 
нөлөөлдөг бол ахмад насныханд 
мөн сэтгэл зүйн хямрал болон бие 
махбодийн хөгшрөлттэй холбоотой 
өөрчлөлтүүд гардаг нь тэдний гэр 
бүлийн харилцаанд нь нөлөөлдөг 
байна. Тиймээс дунд болон ахмад гэр 
бүлд шилжилтийн үеийн хямралыг 
давах туулах, зохицуулах талаар мэдлэг 
боловсрол олгох чухал гэж үзсэн. 
Ахмадуудад тэтгэвэр тэтгэмжээс гадна 
тэдний сэтгэл санаанд дэмжлэг үзүүлэх 
бүтээлч үйл ажиллагаа чухал байна 
(Намжил, Чулуунбаатар, Уртнасан, бусад, 
2010).  Мөн нөхөн үржихүйн эрүүл 
мэндийн боловсролын хувьд мэдлэг 
болон зан үйлийг өөрчлөх ойлголт 
хоорондын уялдаа холбоог хангасан, 
холбогдох эрхүүдийг онцгойлон 
анхаарсан бэлгийн боловсролын 
иж бүрэн хөтөлбөрийг хэрэгжүүлэх 
хэрэгцээ их байна (Monfemnet, Arrow, & 
Sida). 

Иймд гэр бүлтэй ажиллах нийгмийн 
ажилтан нь гэр бүлд тулгарч буй 
асуудлыг тодорхойлох нөхцөл байдлыг 
үнэлгээг нарийвчлан хийж, тохирох 
үйлчилгээг төлөвлөхдөө дараах 
асуудалд анхаарах нь зүйтэй. Үүнд: гэр 
бүлийн гишүүдийн хооронд тулгарч 
буй харилцааны асуудалд анхаарч 
асуудалтай харилцааг эерэг, харилцан 
ойлголцох харилцаагаар солих зан үйлд 
сургах, эцэг эхэд хүүхдээ өсгөхөд нь 
арга зүйн болон материаллаг дэмжлэг 
үзүүлэх, гэр бүлийн боловсролын тухай 
мэдээллийг хэвлэл мэдээллийн болон 
сургалтын байгууллагатай хамтран 
бэлтгэх, хүргэх, гэр бүлийн гишүүдийг 
нийгмийн хамгаалал, халамжийн 

үйлчилгээтэй холбоход зэрэг үүрэг 
гүйцэтгэх хэрэгтэй болно (А. Батхишиг, 
2018; Солонго, Саранчулуун, & 
Стриженец, 2010). 

•	 ЖСХ, гэр бүлийн боловсролын 
чиглэлээр олон нийтэд сургалт, 
сурталчилгаа мэдээлэл хүргэх 
ажлын арга замууд

Жендэрт суурилсан хүчирхийллээс 
урьдчилан сэргийлэх, жендэрийн 
тухай хүмүүсийн хэвшмэл сөрөг 
ойлголт, хандлага, дадлыг өөрчлөх 
мэдээлэл, сургалт, сурталчилгаа бүхий 
нөлөөллийн төлөвлөгөөг  гаргахдаа бүх 
насны хүмүүст, тэдний нас, нийгэм сэтгэл 
зүйн онцлогт тохируулан янз бүрийн 
нөлөөлөл, сургалт, сурталчилгааны 
хэлбэрээр явуулах хэрэгтэйг өмнө 
хийгдсэн судалгаануудын дүн харуулж 
байна. Тухайлбал, өсвөр насны охид 
хөвгүүдэд хүмүүсийн ялгаатай байдлын 
тухай, ялангуяа эрэгтэй, эмэгтэй хүний 
ялгаатай байдлын талаар зөв ойлголт 
өгөх, хүмүүсийн нас, хүйс, гадаад 
байдал, нийгмийн гарал үүслээр нь 
ялгаварлахгүй байх, аливаа зөрчлийг 
эерэг аргаар шийдвэрлэх тухай 
сургалт, мэдээллийг өсвөр насны 
хүүхдүүдийн дунд бүлгээр эсхүл үе 
тэнгийн сургагчийн сургалт байдлаар 
хүргэх нь тохиромжтой. Учир нь өсвөр 
насны хүүхдүүдийн дунд нөхөрлөх, 
бие биенээ даган дуурайх, нийгэмших 
үйл явц хүчтэй явагдаж байдаг тэдэнд 
чиглэсэн сургалт сурталчилгааг жижиг 
бүлгээр болон үе тэнгийн сургагчаар 
дамжуулан хүргэвэл зүйтэй. Нөгөө 
талаас сургалтын агуулгыг хянах 
сургууль болон гэр бүлийн орчинг 
бүрдүүлж ажиллах замаар сургалтыг 
үр дүнтэй хүргэж болно (Батхишиг, 
Түмэннаст, Дуламсүрэн бусад, 2016. 
42х). 

Гэр бүлийн боловсрол болон ЖСХ-ээс 
сэргийлэх тухай сургалт сурталчилгааг 
гэр бүлийн болон шинээр танилцаж, 
үерхэж байгаа хосуудын дунд дараах 
чиглэлээр хүргэж болохыг нийслэлийн 
хоёр дүүргийн иргэдийн дунд 

хийсэн судлаачид санал болгосон  
(Батхишиг, Түмэннаст, Дуламсүрэн 
бусад, 2016. 42х). Үүнд: а) гэр бүлийн 
гишүүдийн уламжлалт үүрэг, байр 
суурь өөрчлөгдөж байгаа шалтгаан; 
б) жендэрт суурилсан хүчирхийллийн 
хэлбэр, урьдчилан сэргийлэх арга 
зам; в) гэр бүлийн гишүүдийн эерэг, 
хүчирхийлэлгүй харилцааны арга 
хэлбэрүүд зэрэг сэдвээр чөлөөт 
ярилцлага хийх, хосуудад зөвлөгөө 
өгөх; г) залуу эрэгтэй ба эмэгтэй 
хүмүүсийн бүлэгт тусад нь өмнө 
дурдсан сэдвүүдээр сургалт, яриа хийх; 
д) өсвөр насны хүүхэдтэй айл өрхүүдэд 
сургалт сурталчилгааны материал 
тараах зэргээр сургалт сурталчилгааны 
ажлыг зохион байгуулж болно. Мөн 
ЖСХ-ийн тухай олон нийтийн ойлголт, 
хандлагыг өөрчлөхөд чиглэсэн нөлөөллийн 
төлөвлөгөөнд мэдээлэл сурталчилгааг 
хэвлэл мэдээллийн хэрэгсэл, интернетийн 
сүлжээгээр дамжуулах аргыг сонгох нь 
богино хугацаанд олон хүнийг хамрах 
ач холбогдолтой ч ЖСХ үйлдэгч болон 
хохирогчийн нөхцөл байдлыг харгалзан 
сонгуулийн үед өргөн хэрэглэдэг айл 
бүрт, хүн бүрт хүрэх «мөлхөө» ухуулга 
сурталчилгааны аргыг хэрэглэх нь эзнээ 
олсон арга болно гэж санал болгосон 
байдаг. Учир нь хүчирхийлэл үйлдэгч эсвэл 
эрх мэдэл, хяналтаа тогтоохыг эрмэлзэгч 
хэн нэгэн гэр бүлийн гишүүн айл гэрийн 
түвшин дэх мэдээллийн хэрэгслийг хянах, 
дургүй сувгаа үзэхгүй байх, ерөнхийд нь 
гэр бүлийн мэдээллийн гадаад орчинтой 
харилцах урсгалыг аль болох хаалттай 
байлгахыг хичээдэг тухай онол болон 
судалгааны баримтууд байдаг. Тиймээс 
хорооны хэсгийн ахлагч, нийгмийн 
ажилтан, эмч, тухайн хорооны олон нийтэд 
танигдаж хүндлэгдсэн хүнээр ЖСХ-ийн 
тухай мэдээллийг аман болон мэдээллийн 
хуудсаар дамжуулан хүргэх нь зорилтот 
бүлгийн эзэндээ илүү хүрэх арга хэлбэр 
байж болох юм гэж үзсэн (Батхишиг, 
Түмэннаст, Дуламсүрэн бусад, 2016. 
43х). 

Эцэст нь өмнөх хичээлийн сэдвүүдийн 
нэг ЖСХ-ийн хохирогчдод зайлшгүй 
хүргэх 12 үйлчилгээний нэг нь болох 
ЖСХ-ийн чиглэлээр олон нийтийн 
боловсролыг нэмэгдүүлэх, олон нийтэд 
мэдээлэл түгээх үйлчилгээ хүргэхдээ 
мэдээлэл нь хүртээмжтэй, хүмүүсийн 

соёл, хэл, өвөрмөц хэрэгцээнд тохирсон 
байхын зэрэгцээ түгээж байгаа 
мэдээлэл нь тогтмол, нягт нямбай байх 
шаардлага тавьдгийг санаж ажиллах нь 
зүйтэй.  

Зохион байгуулалт: Багшийн урьдчилж 
бэлтгэсэн слайдуудыг танилцуулж, 
танилцуулгын явцад асуултын дагуу 
оюутнууд харилцан ярилцана.

Хяналтын асуултууд:
	Гэрлэлт, гэр бүлийн хэв маяг 

ба гэр бүлийн гишүүдийн 
харилцааны тухай үндсэн 
ойлголтуудыг гэр бүлийн 
боловсролын агуулгад багтаан 
үзэхийн ач холбогдол юунд 
орших вэ? 

	Гэр бүлийн боловсрол, нөхөн 
үржихүйн боловсрол гэж юуг 
хэлэх вэ?

	Гэр бүлийг дэмжих нийгмийн 
ажлын үйлчилгээний ямар ямар 
хэлбэрүүдийг нэрлэнэ үү. 

	ЖСХ-ийн чиглэлээр олон нийтэд 
чиглэсэн нөлөөлөл, сургалт, 
сурталчилгааны ажилд ямар 
ямар хүчин зүйлсийг анхаарах 
хэрэгтэй вэ?

1989

тунхаглал. 1924

хууль. УБ., 2005, 2016

Улаанбаатар, 2008 он.

20. Батхишиг. А, Түмэннаст. Г, 
Дуламсүрэн. Э, Аюуш. Д, 

орчин дахь жендэрт суурилсан 
хүчирхийлэл сэдэвт чанарын  
судалгаа. Жендэр судлал: Эрдэм 

ХАВСРАЛТ 1. 

ЖСХ-ийн хохирогчдод үйлчилгээ үзүүлдэг МУ-ын төрийн болон ТББ-н тухай мэдээлэл

№
Байгууллагын 

нэр
Үйл ажиллагааны чиглэл И-мэйл хаяг Утас

1 МОНФЕМНЕТ 

Үндэсний 
сүлжээ

Хүний эрхийг хангах, жендэрийн шударга 
ёс, ардчиллын хэм хэмжээг төлөвшүүлэх 
зорилготой, 24 гишүүн байгууллагыг эгнээндээ 
нэгтгэсэн, нам бус, ашгийн бус, төрийн бус 
байгууллага юм.

•	 Төрийн бодлогыг хүний эрх, жендэрийн 
тэгш эрх, бодит ардчилал, нийгмийн 
шударга ёсонд нийцтэй болгоход чиглэсэн 
нөлөөллийн үйл ажиллагаа:

•	 Хүний эрх, жендэрийн тэгш эрх, бодит 
ардчилал, нийгмийн шударга ёсны үнэт 
зүйл, хэм хэмжээг эрхэмлэсэн соёлыг 
түгээх, нийгмийн хандлагыг өөрчлөх: 

•	 Бодлого, институцийн болон соёлын 
шинэчлэлд нөлөөлөх чадавх бүхий 
хөдөлгөөн өрнүүлэх:

•	 Хүчтэй хөдөлгөөн өрнүүлэх чадавх бүхий 
сүлжээ болох:

monfemnetzz@
gmail.com

www.monfemnet.
org

info@monfemnet.
org

70110355

2
Хүчирхийллийн 
эсрэг үндэсний 
төв ТББ

Хүн бүрийн аюулгүй амьдрал, тэгш боломжийн 
баталгааг хангах, гэр бүлийн болон бэлгийн 
хүчирхийллийг даван туулахад дэмжих 
үйлчилгээг хүртээмжтэй болгоход олон 
нийтийн оролцоо, нутгийн хамт олны хөгжилд 
тулгуурлан нөлөөлнө. 

mongolcav@
gmail.com 
mongolcav@
mongol.net

http://www.safe-
future.mn

 

7011-9949

3

Охид, залуу 
эмэгтэйчүүдийн 
эрхийг 
хамгаалах 
“ГҮНЖ” төв

Охид, залуу эмэгтэйчүүдийн эрхийг 
хамгаалах ГҮНЖ төв нь 2003 оноос эхлэн үйл 
ажиллагаагаа явуулж байгаа бөгөөд нийгэмд 
үйлчилдэг, ашгийн төлөө бус төрийн бус 
байгууллага юм. Манай төв нь өсвөр насны 
охид болон залуу эмэгтэйчүүдэд тохиолддог 
бэрхшээлтэй асуудлыг нийгэм сэтгэлзүйн 
зөвлөгөө өгөх, нийгмийн ажлын үйлчилгээ 
үзүүлэх замаар шийдвэрлэх, нийгмийн 
хөгжилд идэвх санаачлагатай оролцдог иргэн 
болгон төлөвшүүлэхэд хувь нэмрээ оруулахыг 
зорьдог.

Princesscenter@
yahoo.com

88003728

7010-5105

96110110

4

“Хөөрхөн Зүрх” 
ТББ

“Хөөрхөн Зүрх” ТББ нь дараах 4 үндсэн 
хөтөлбөртэй: 

1. НӨЛӨӨЛӨЛ - Жендэрт суурилсан 
хүчирхийллээс урьдчилан сэргийлэх болон 
хохирогч, даван туулагчдыг хамгаалах, 
хүний эрхэд суурилсан хууль эрхзүйн 
тогтолцоог бий болгоход бодлогын 
нөлөөлөл хийх.

2. ҮЙЛЧИЛГЭЭ – гэр бүлийн болон бэлгийн 
хүчирхийллийн даван туулагч эмэгтэйчүүд, 
хүүхдүүдэд сэтгэцийн цочролд суурилсан 
сэтгэл засал, нөхөн сэргээх нийгэм-
сэтгэлзүйн үйлчилгээ үзүүлэх.

3. УРЬДЧИЛАН СЭРГИЙЛЭХ – Хүүхэд, 
өсвөр насны охид, хөвгүүд хийгээд 
насанд хүрэгсдийг жендэрт суурилсан 
хүчирхийллээс үүдэлтэй аливаа болзошгүй 
эрсдэлээс урьдчилан сэргийлэхэд ухуулан 
сурталчлах. 

4. ЧАДАВХ БЭХЖҮҮЛЭХ – Хохирогч/даван 
туулагчдын эрхийг хамгаалан ажилладаг 
салбар бүрийн мэргэжилтнүүдийн 
мэргэжлийн ур чадвар, мэдлэг туршлагыг 
нэмэгдүүлж, чадавхыг бэхжүүлэх.

huurhunzurh@
gmail.com 

btifulhearts@
gmail.com

70159688

9595-9688

5

Хүйсийн 
Тэгш Эрхийн 
Төв: 

• Хүн худалдаалах гэмт хэрэгтэй тэмцэх, 
таслан зогсоох, урьдчилан сэргийлэх

• Хүн худалдаалах, бэлгийн хүчирхийлэл, 
хүчингийн гэмт хэргийн хохирогчдод 
ээлтэй хууль эрхзүйн орчинг 
сайжруулахад нөлөөлөн ажиллах

• Хохирогчдод үзүүлж буй нийгмийн 
үйлчилгээг боловсронгуй болгоход 
нөлөөлөх-Жендэрийн эрх тэгш байдлыг 
бүхий л түвшинд төлөвшүүлэх

gendereqcen@
magicnet.mn

www.stoptraf-
ficking.mn

Утас/Факс/

9 7 6 - 1 1 / 
311512 : 

1800-1903

 7011 1112

6

Өөрчлөлтийн 
төлөөх 
эмэгтэйчүүд 
ТББ

Хүний эрх, жендэрийн шударга ёсны 
төлөөх нийгмийн өөрчлөлтөд эмэгтэйчүүд, 
залуучуудын дуу хоолой болох, тэдний 
чадавхжих, хамтран хөгжих, тэмцэх үржил 
шимт хөрс болж, хүрээгээ тэлэх.

www.women-
forchangemn.com

youngwomen-
forchange@gmail.
com

70112090

7 ЛГБТ төв

Монгол Усын Үндсэн хууль, Хүний эрхийн 
түгээмэл тунхаглал болон Монгол Улсын 
олон улсын гэрээ, конвенциор баталгаажсан 
хүний эрхийг эрхэмлэн дээдэлж, хүний эрхийг 
хангах, хамгаалах, хөхиүлэн дэмжих, аливаа 
алагчлалаас ангид байх ардчилсан иргэний 
нийгмийн үнэт зүйлийг Монголын нийгэмд 
төлөвшүүлэх, ийнхүү төлөвшүүлснээр бэлгийн 
цөөнх болох эрэгтэй, эмэгтэй ижил хүйстэн, 
бисексуал, трансжендэр, интерсекс хүмүүсийн 
эрх, эрх чөлөөг баталгаажуулах, хүний эрхийн 
зөрчлийг бууруулах, зөрчигдсөн эрхийг 
сэргээхэд хувь нэмрээ оруулах, байгууллагын 
эрхэм зорилгод хүрэхийн тулд ижил төстэй 
зорилго бүхий олон улсын болон дотоодын 
төрийн болон төрийн бус байгууллагууд, 
олон улсын засгийн газар хоорондын 
байгууллагуудтай хамтран ажиллахад оршино.

baldangombo@
lgbtcentre.mn

info@lgbtcentre.
mn

77400323

8
Монгол өрх 
сэтгэл судлалын 
хүрээлэн

“Монгол Өрх” сэтгэл зүйн хүрээлэн нь 2006 
оноос хувь хүн, гэр бүл, албан байгууллагуудад 
сэтгэл зүйн зөвлөх үйлчилгээ үзүүлж буй 
мэргэжлийн байгууллага юм.

mongolurkh@
mupa.mn  7014 5145

9 Эрчүүд эрүүл 
гэр бүл төв

2005 оноос архинд донтсон эрчүүдийг 
нийгэмшүүлэх чиглэлээр ажиллаж байна.

m_tsascandy@
yahoo.com 91184600

10 Залуус эрүүл 
мэнд 

LGBT ЭРХ - ХҮНИЙ ЭРХ 
ХҮНИЙ ЭРХ - LGBT ЭРХ

Zaluus_eruul-
mend@yahoo.
com

http://www.
health4men.mn

7011 1240

•	 Гэр бүлийн хүчирхийллийн дуудлага хүлээн авах, зөвлөгөө, мэдээлэл өгөх /
Улаанбаатар хотын Цагдаагийн газрын гэр бүлийн хүчирхийлэл, хүүхдийн эсрэг гэмт 
хэргээс урьдчилан сэргийлэх утас/ 107  орон нутгаас шууд холбогдох боломжтой, 
102 дугаарт холбож өгнө. 

•	 Цагдаагийн мэдээлэл, шуурхай удирдлагын төв: 102 
•	 Хүүхдийн Тусламжийн утас: 108  
•	 Нийслэлийн цагдаагийн Гэр бүлийн хүчирхийлэл, хүүхдийн эсрэг гэмт хэргээс 

урьдчилан сэргийлэх хэлтсийн харьяа Түр хамгаалах байр: 94301666, 93022570, 
96549395, 89535007 

•	 Гэмтэл согог судлалын үндэсний төвийн дэргэдэх Нэг цэгийн үйлчилгээ: 70180139
•	 Шүүхийн эмнэлгийн дэргэдэх Нэг цэгийн үйлчилгээ: 70113408
•	 Сүхбаатар дүүргийн нэгдсэн эмнэлэгийн дэргэдэх  Нэг цэгийн үйлчилгээ: 99955417

∞∞∞

